Монгол Улсын Их Хурлын 2001 оны намрын чуулганы 11 дүгээр сарын 30-ны өдрийн нэгдсэн хуралдааныг 9 цагт 10 минутад Улсын Их Хурлын дарга С.Төмөр-Очир нээж, гишүүдийн ирц, хэлэлцэх асуудлын дарааллыг танилцуулав.


Хуралдаанд ирвэл зохих 76 гишүүнээс 53 гишүүн ирж, 69.7 хувийн ирцтэй байв.


а/ Чөлөөтэй: Ж.Бямбадорж, Ц.Дашдорж, Ж.Наранцацралт, С.Оюун, Л.Гүндалай, У.Хүрэлсүх, Д.Туяа, Р.Гаваа, Л.Одончимэд, Д.Алтай, Д.Сугар, Т.Ганди, Д.Дэмбэрэл, Н.Болормаа, Ё.Баярсайхан, Ч.Улаан, Н.Энхбаяр, Ө.Энхтүвшин


б/ Өвчтэй: А.Шагдарсүрэн, П.Нямдаваа, М.Зэнээ


в/ Тасалсан: Д.Дэмбэрэлцэрэн


Нэг.Эрүүгийн хуулийн төсөл /эхний хэлэлцүүлэг/


Хэлэлцэж буй асуудлаар ажлын хэсэг Монгол Улсын Дээд Шүүхийн Эрүүгийн танхимын тэргүүн шүүгч Д.Батсайхан, Улсын мөрдөн байцаах газрын дэд дарга С.Дамдин, Улсын ерөнхий прокурорын туслах, мөрдөн байцаах ажилд хяналт тавих хэлтсийн дарга Т.Сүхбаатар, Тагнуулын дээд сургуулийн тэнхмийн эрхлэгч С.Жанцан, Хууль зүй, дотоод хэргийн яамны ахлах мэргэжилтэн М.Баттогтох, Улсын Их Хурлын Тамгын газрын ахлах зөвлөх Н.Цогтсайхан, Хууль зүйн байнгын хорооны референт Т.Оюунчимэг нар оролцов.


С.Төмөр-Очир: - Төслийн Гэмт бүлэглэл байгуулах, түүнд оролцох гэсэн 170-р зүйлд "зохион байгуулалттай бүлэг" гэж нэмэх гэсэн Байнгын хорооны саналыг дэмжье.

Зөвшөөрсөн З9

Татгалзсан 4

Бүгд 4З гишүүн оролцож 90.7 хувийн саналаар дэмжигдлээ.

Улсын Их Хурлын гишүүн П.Жасрай санал хэлэв.

С.Төмөр-Очир: - Төслийн Галын аюулгүй байдлын хууль тогтоомж зөрчих гэсэн 177-р зүйлийн 177.1, 177.2-д дараахь өөрчлөлт оруулах:

177.1-ийн "хоёроос таван жил" гэснийг "гурван жил хүртэл"

177.2-ын "хоёроос таван жил" гэснийг "гурваас таван жил" гэж өөрчлөх Байнгын хорооны саналыг дэмжье.

Зөвшөөрсөн З9

Татгалзсан 6

Бүгд 45 гишүүн оролцож 86.7 хувийн саналаар дэмжигдлээ.

С.Төмөр-Очир: -Төслийн Тэсэрч дэлбэрэх болон цацраг идэвхт бодисыг бүртгэх, хадгалах, ашиглах, тээвэрлэх, илгээх журам зөрчих гэсэн 178-р зүйлийн 178.1-д "хөдөлмөрийн хөлсний доод хэмжээг тавин нэгээс хоёр зуун тавь дахин нэмэгдүүлсэнтэй тэнцэх хэмжээний төгрөгөөр торгох" ял нэмэх гэсэн байнгын хорооны саналыг дэмжье.

Улсын Их Хурлын гишүүн Л.Даваацэдэв саналыг тайлбарлаж, ажлын хэсгээс Д.Батсайхан нэмэлт тайлбар хэлэв.

Зөвшөөрсөн 42

Татгалзсан 2

Бүгд 44 гишүүн оролцож 95.5 хувийн саналаар дэмжигдлээ. 

С.Төмөр-Очир: -Төслийн Түргэн шатамхай болон идэмхий бодисыг хууль бусаар илгээх гэсэн 179-р зүйлийн 179.1-д "хөдөлмөрийн хөлсний доод хэмжээг тавин нэгээс хоёр зуун тавь дахин нэмэгдүүлсэнтэй тэнцэх хэмжээний төгрөгөөр торгох" ял нэмэх Байнгын хорооны саналыг дэмжье.

Зөвшөөрсөн 41

Татгалзсан 3

Бүгд 44 гишүүн оролцож 93.2 хувийн саналаар дэмжигдлээ. 

С.Төмөр-Очир: -Төслийн Тээврийн хэрэгслийн хөдөлгөөний аюулгүй байдлын болон ашиглалтын журам зөрчих гэсэн 203-р зүйлийн 203.2, 203.3-д дараахь өөрчлөлт оруулах:

203.2-ын "таван жил хүртэл хорих" гэснийг "хоёроос таван жил хүртэл"

203.3-ын "хоёр зуун тавин нэгээс гурван зуу дахин" гэснийг "хоёр зуун тавин нэгээс таван зуу дахин" гэж өөрчлөх гэсэн Байнгын хорооны саналыг дэмжье. Журам гэдгийг тэр хууль тогтоомж гэдэг тодорхой нэртэй болгоё, адилхан зохицуулъя.

Зөвшөөрсөн 29

Татгалзсан 16

Бүгд 45 гишүүн оролцож 64.4 хувийн саналаар дэмжигдлээ. 

С.Төмөр-Очир: -Төслийн Зам тээврийн осол гарсан газрыг санаатай орхих гэсэн 204-р зүйлийн 204.1-ийн "хоёр жил хүртэл" гэснийг "гурван жил хүртэл" гэж өөрчилье гэсэн Байнгын хорооны саналыг дэмжье.

Зөвшөөрсөн 37

Татгалзсан 8

Бүгд 45 гишүүн оролцож 82.2 хувийн саналаар дэмжигдлээ. 

С.Төмөр-Очир: -Төслийн Согтуурсан буюу мансуурсан хүнээр тээврийн хэрэгсэл жолоодуулах гэсэн 210-р зүйлийн  210.1-д "хөдөлмөрийн хөлсний доод хэмжээг тавин нэгээс хоёр зуун тавь дахин нэмэгдүүлсэнтэй тэнцэх хэмжээний төгрөгөөр торгох" гэсэн ял нэмье гэсэн Байнгын хорооны саналыг дэмжье.

Зөвшөөрсөн 39

Татгалзсан 6

Бүгд 45 гишүүн оролцож 86.7  хувийн саналаар дэмжигдлээ. 

С.Төмөр-Очир: -Төслийн Жолоогоо бусдад шилжүүлэх гэсэн 211-р зүйлийн 211.1, 211.2-д дараахь өөрчлөлт оруулах:

211.1-ийн "тавин нэгээс дал дахин" гэснийг "таваас тавь дахин"

211.2-ын "эрхийг таван жил" гэснийг "эрхийг гурван жил" гэж өөрчилье гэсэн  Байнгын хорооны саналыг дэмжье.

Зөвшөөрсөн 38

Татгалзсан 7

Бүгд 45 гишүүн оролцож 84.4 хувийн саналаар дэмжигдлээ. 

С.Төмөр-Очир:Төслийн төрийн албан хаагч хэв журам хамгаалах олон нийтийн байцаагчийг эсэргүүцэх гэсэн 231-р зүйлийн 231.1, 231.3-д дараахь өөрчлөлт оруулах:

231.1-д "нэг зуугаас хоёр зуун тавин цаг хүртэл хугацаагаар албадан ажил хийлгэх" гэсэн ял нэмэх.

231.3-аас "хоёр зуугаас гурван зуун цаг хүртэл хугацаагаар албадан ажил хийлгэх" гэсэн Байнгын хорооны саналыг дэмжье.

Улсын Их Хурлын гишүүн Л.Даваацэдэв, Ц.Нямдорж, Ц.Шаравдорж нар санал хэлж, ажлын хэсгээс Д.Батсайхан нэмэлт, тайлбар хэлэв.

Зөвшөөрсөн З8

Татгалзсан 10

Бүгд 48 гишүүн оролцож 79.2 хувийн саналаар дахин оруулж шийдүүлэхээр боллоо.

С.Төмөр-Очир: -Төслийн албан тушаалтан болон олон нийтийн журамт үүргээ биелүүлж байгаа иргэнийг заналхийлэх буюу тэдэнд хүч хэрэглэх гэсэн 2ЗЗ-р зүйлийн 233.1-ийн "гурваас таван жил" гэснийг "хоёроос таван жил" гэсэн Байнгын хорооны саналыг дэмжье.

Зөвшөөрсөн 34

Татгалзсан 14

Бүгд 48  гишүүн оролцож  70.8 хувийн саналаар дэмжигдлээ. 

С.Төмөр-Очир: -Төслийн цагдаагийн байгууллагын ажилтныг доромжлох, эсэргүүцэх, хүч хэрэглэх гэсэн 2З4-р зүйлийг хасъя гэсэн Байнгын хорооны саналыг дэмжье.

Улсын Их Хурлын гишүүн Ц.Шаравдорж, Ц.Нямдорж, Д.Базарсад нар санал хэлэв. 

Ц.Нямдорж гишүүний гаргасан саналыг дэмжье.

Зөвшөөрсөн 38

Татгалзсан 10

Бүгд 48 гишүүн оролцож 79.2 хувийн саналаар Нямдоржийн саяын ярьсан баримжаанд байнгын хороон дээр тогтохоор боллоо.

С.Төмөр-Очир: -Төслийн Цагдаагийн байгууллагын ажилтныг доромжлох, эсэргүүцэх, хүч хэрэглэх гэсэн 234-р зүйлийг хасах Байнгын хорооны саналыг дэмжье.

Зөвшөөрсөн 4З

Татгалзсан 5

Бүгд 48 гишүүн оролцож 89.6 хувийн саналаар дэмжигдлээ. 

С.Төмөр-Очир: -Төслийн хуурамч баримт бичиг, тамга, тэмдэг үйлдэх, ашиглах гэсэн 2З5-р зүйлийн 2З5.2-ын "гурван жил хүртэл" гэснийг "таван жил хүртэл" гэж өөрчилье гэсэн Байнгын хорооны саналыг дэмжье.

Улсын Их Хурлын гишүүн Д.Түмэндэмбэрэл санал хэлж, гишүүн Б.Эрдэнэбилэгт асуулт асууж, ажлын хэсгээс Ц.Нямдорж, Д.Батсайхан нар нэмэлт тайлбар хийв.

Зөвшөөрсөн 44

Татгалзсан 4

Бүгд 48 гишүүн оролцож 91.7 хувийн саналаар дэмжигдлээ. 

С.Төмөр-Очир: -Төслийн Архив, албан хэрэг хөтлөлтийн журам зөрчих гэсэн 2З7-р зүйлийн 2З7.1-ийн "эрхийг гурван жил хүртэл хугацаагаар" гэснийг хасъя гэсэн Байнгын хорооны саналыг дэмжье.

Улсын Их Хурлын гишүүн Б.Баттулга, П.Жасрай нар санал хэлж, гишүүн Ш.Бадамын асуусан асуултад гишүүн Ц.Нямдорж, Ц.Шаравдорж, ажлын хэсгээс Д.Батсайхан нар нэмэлт, тайлбар хийв. 

Зөвшөөрсөн 36

Татгалзсан 11

Бүгд 47 гишүүн оролцож 76.6  хувийн саналаар дэмжигдлээ. 

С.Төмөр-Очир: -Төслийн Хэрэг бүртгэгч, мөрдөн байцаагч, прокурор, шүүгчийн амь биед халдах гэсэн 248-р зүйлийг хасъя гэсэн Байнгын хорооны саналыг дэмжье.

Зөвшөөрсөн З7

Татгалзсан 10

Бүгд 47 гишүүн оролцож 78.7 хувийн саналаар дэмжигдлээ. 

С.Төмөр-Очир: -Төслийн Хэрэг бүртгэх, мөрдөн байцаах, шүүн таслах ажиллагаатай холбогдуулж заналхийлэх, хүч хэрэглэх гэсэн 249-р зүйлийг хасъя гэсэн Байнгын хорооны саналыг дэмжье.

Зөвшөөрсөн 32

Татгалзсан 15

Бүгд 47  гишүүн оролцож 68.1 хувийн саналаар дэмжигдлээ. 

С.Төмөр-Очир: -Төслийн Гэмт хэргийг үл мэдээлэх, Гэмт хэргийг нуун далдлах гэсэн 250, 251-р зүйлд "хүн барьцаалах" гэж нэмье гэсэн Байнгын хорооны саналыг дэмжье.

Зөвшөөрсөн  40

Татгалзсан 7

Бүгд 47  гишүүн оролцож 85.1 хувийн саналаар дэмжигдлээ. 

С.Төмөр-Очир: -Төслийн Илт гэм буруугүй хүнийг эрүүгийн хариуцлагад татах гэсэн 252-р зүйлийн 252.1-ээс "эрхийг гурван жил хүртэл хугацаагаар" гэснийг хасаж, "таван жил хорих" гэснийг "хоёроос таван жил хорих" гэж өөрчилье гэсэн Байнгын хорооны саналыг дэмжье.

Зөвшөөрсөн 39

Татгалзсан 8

Бүгд 47 гишүүн оролцож 83.0 хувийн саналаар дэмжигдлээ. 

С.Төмөр-Очир: -Төслийн Хүнийг хууль бусаар баривчлах, албадан саатуулах гэсэн 253-р зүйлийн 25З.1-ээс "эрхийг гурван жил хүртэл хугацаагаар хасах буюу хасахгүйгээр" гэснийг "тодорхой албан тушаал эрхлэх эрхийг хасаж" гэж өөрчилье гэсэн Байнгын хорооны саналыг дэмжье.

Зөвшөөрсөн 35

Татгалзсан 12

Бүгд 47 гишүүн оролцож 74.5 хувийн саналаар дэмжигдлээ. 

С.Төмөр-Очир: -Төслийн Насанд хүрээгүй ялтантай харгис хэрцгий харьцах гэсэн 254-р зүйлийг хасъя гэсэн Байнгын хорооны саналыг дэмжье.

Улсын Их Хурлын гишүүн Ц.Нямдорж тайлбар хийв. 

Зөвшөөрсөн З4

Татгалзсан 13

Бүгд 47 гишүүн оролцож 72.3 хувийн саналаар дэмжигдлээ. 

С.Төмөр-Очир: -Төслийн Нотлох баримтыг хуурамчаар бүрдүлэх гэсэн 258-р зүйлийн 258.2-оос "эрхийг хоёр жил хүртэл хугацаагаар", "258.3-аас "эрхийг гурван жил хүртэл хугацаагаар" гэснийг тус тус хасж, 258.3-ын "зургаагаас долоон жил хорих" гэснийг "таван жил хүртэл хорих" гэж өөрчилье гэсэн Байнгын хорооны саналыг дэмжье.

Зөвшөөрсөн 41

Татгалзсан 6

Бүгд 47   гишүүн оролцож 87.2 хувийн саналаар дэмжигдлээ. 

С.Төмөр-Очир: -Төслийн Төрийн албан тушаалтан эрх мэдлээ хэтрүүлэх гэсэн 269-р зүйлийн 269.1-ээс "нэг зуугаас хоёр зуун тавин цаг хүртэл хугацаагаар албадан ажил хийлгэх" гэснийг хасъя гэсэн Байнгын хорооны саналыг дэмжье.  

Зөвшөөрсөн 38

Татгалзсан 9

Бүгд 47   гишүүн оролцож 80.9 хувийн саналаар дэмжигдлээ. 

С.Төмөр-Очир: -Төслийн Хээл хахууль зуучлах гэсэн 275-р зүйлийн 275.2-ын "гурван жил хүртэл хорих" гэснийг "таван жил хүртэл хорих" гэж өөрчилье гэсэн Байнгын хорооны саналыг дэмжье.

Зөвшөөрсөн 36

Татгалзсан 11

Бүгд 47 гишүүн оролцож 76.6 хувийн саналаар дэмжигдлээ. 

С.Төмөр-Очир: -Төслийн Төсвийн хөрөнгийг зориулалтын бусаар зарцуулах гэсэн 278 дугаар зүйлийн 278.1-ийг дараахь байдлаар өөрчлөн найруулах.

"278.1.шунахай болон хувийн бусад сэдэлтээр төрийн өмч болон төсвийн хөрөнгийг:

278.1.1.зах зээлийн дунджаас дээгүүр үнээр бараа материал, эд хөрөнгө худалдан авах;

278.1.2.нөөцлөх нэрээр хэрэгцээнээс илүү хэмжээгээр бараа, материал худалдан авч, хөрөнгө мөнгөний эргэлтийг саатуулсан;

278.1.3.зохиомол хомсдол бий болгох замаар бараа материалын бэлтгэн нийлүүлэх үнийг зориудаар өсгөх;

278.1.4.төрийн өмчийн болон төсөвт байгууллагын эд хөрөнгийг зах зээлийн дунджаас доогуур нэрээр борлуулах;

278.1.5.улсын төсвийн болон өөрийн хөрөнгө оруулалтаар баригдаж байгаа барилга байгууламж, тоног төхөөрөмжийн угсралтад шаардлага хангаагүй бараа материал ашиглах замаар төсөвт өртгийг бүрдүүлж хөрөнгө завших зэргээр зориулалтын бусаар зарцуулснаас бага бус хохирол учирсан бол хөдөлмөрийн хөлсний доод хэмжээг таваас тавь дахин нэмэгдүүлсэнтэй тэнцэх хэмжээний төгрөгөөр торгох, эсхүл нэгээс гурван сар хүртэл хугацаагаар баривчлах ял шийтгэнэ гэсэн байна. Байнгын хороо дэмжээгүй санал байна. Улсын Их Хурлын гишүүн Далайхүүгийн гаргасан санал.

Улсын Их Хурлын гишүүн М.Далайхүү саналаа тайлбарлав.

С.Төмөр-Очир: - Байнгын хорооны саналаар Далайхүү гишүүний саналыг дэмжих бололцоогүй.

Зөвшөөрсөн 14

Татгалзсан 35

Бүгд 49 гишүүн оролцож 71.4 хувийн саналаар Далайхүү гишүүний саналыг хүлээж авлаа.

С.Төмөр-Очир: -Төсөлд дараахь зүйлийг шинээр нэмэх:

…. дугаар зүйл.Нисэхийн багийн үйл ажиллагаанд 

 


хөндлөнгөөс оролцох

1.Агаарын хөлгийн бүхээгт байх үед нисэх багийн үйл ажиллагаанд хөндлөнгөөс оролцсон, эсхүл агаарын хөлгийн багийн гишүүн болон үйлчлэгчийн амь бие, эрүүл мэндэд аюулгүйгээр хүч хэрэглэсэн буюу хүч хэрэглэхээр заналхийлсэн бол 2 жил хүртэл хугацаагаар хорих ял шийтгэнэ.

2.Энэ зүйлийн 1 дэх хэсэгт заасан хэргийг үйлдэхдээ хохирогчийн амь бие, эрүүл мэндэд аюултайгаар хүч хэрэглэсэн буюу хүч хэрэглэхээр заналхийлсэн бол З-5 жилийн хугацаагаар хорих ял шийтгэнэ.

… дугаар зүйл.Осол, зөрчилд өртсөн агаарын хөлгийн бодит



хяналтын хэрэгсэл, эд анги, хэсгийг салгаж авах

1.Осол, зөрчилд өртсөн агаарын хөлгийн бодит хяналтын хэрэгслийн бичлэгийг арилгах, өөрчлөх, гэмтээх болон агаарын хөлгийн эд анги, хэсгийг зөвшөөрөлгүйгээр салгаж авсан, нуун далдалсан бол нэг жил хүртэл хугацаагаар хорих ял шийтгэнэ.

… дугаар зүйл.Агаарын навигацийн тоног төхөөрөмжийг эвдэж


гэмтээх болон нисэх буудлын үйлчилгээнд саад учруулах

1.Агаарын навигацын тоног төхөөрөмж болох нисэх буудал дээр байрлаж байгаа агаарын хөлгийг сүйтгэх, эвдэж гэмтээх замаар нисэх буудлын үйлчилгээнд саад учруулсан бол гурван жил хүртэл хугацаагаар хорих ял шийтгэнэ.

2.Энэ зүйлийн 1 дэх хэсэгт заасан үйлдлийн улмаас хүний амь хохирсон, бусад хүнд хор уршиг учирсан бол таван жил хүртэл хугацаагаар хорих ял шийтгэнэ.

… дугаар зүйл.Аюултай ачааны талаархи дүрэм, журам зөрчих

1.Аюултай ачааны талаар дагаж мөрдөж байгаа дүрэм, журам, агаараар аюултай ачаа тээвэрлэх техникийн зааврыг зөрчиж аюултай ачааг тээвэрлүүлэхээр өгсөн буюу тээвэрлэхээр хүлээн авсан бол 2 жил хүртэл хугацаагаар хорих ял шийтгэнэ.

… дугаар зүйл.Агаарын хөлөгт галт зэвсэг, тэсэрч дэлбэрэх


зүйл буюу бодисыг дүрэм, журам зөрчин авч явах

1.Агаарын хөлөгт галт зэвсэг, тэсэрч дэлбэрэх зүйл буюу бодисыг дүрэм, журам зөрчин авч орсны улмаас хүнд болон агаарын хөлөгт хор уршиг учирч болох байсан бол нэг жил хүртэл хугацаагаар хорих ял шийтгэнэ.

2.Энэ үйлдлийн улмаас хүнд болон агаарын хөлөгт хор уршиг учирсан бол таван жил хүртэл хугацаагаар хорих ял шийтгэнэ. Байнгын хороо дэмжээгүй, Улсын Их Хурлын гишүүн Дамирангийн гаргасан санал.

Улсын Их Хурлын гишүүн Ц.Дамиран саналаа тайлбарлаж, гишүүн Ц.Нямдорж, Ц.Шаравдорж нар нэмэлт тайлбар хийв.

С.Төмөр-Очир: - Байнгын хорооны саналаар Дамиран гишүүний саналыг хүлээн авах бололцоогүй.

Зөвшөөрсөн З1

Татгалзсан 17

Бүгд 48 гишүүн оролцож 64.6 хувийн саналаар байнгын хорооны санал дэмжигдлээ.

С.Төмөр-Очир: -Эрүүгийн хуулийг бүхэлд нь эцсийн хэлэлцүүлэгт бэлтгэх нь зүйтэй гэдгээр санал хураалт явуулъя.

Зөвшөөрсөн 40

Татгалзсан 8

Бүгд 48 гишүүн оролцож 83.3 хувийн саналаар Эрүүгийн хуулийн төслийг бүхэлд нь эцсийн хэлэлцүүлэгт бэлтгэх нь зүйтэй гэж үзлээ. 

Эрүүгийн хуулийн төслийг эцсийн хэлэлцүүлэгт бэлтгэхээр Хууль зүйн байнгын хороонд шилжүүллээ.

Улсын Их Хурлын гишүүн Ц.Шаравдорж санал хэлэв. 

Уг асуудлыг 10 цаг З5 минутад хэлэлцэж дуусав.

Улсын Их Хурлын гишүүн Ш.Гунгаадорж хэлэлцэх асуудлын дарааллын талаар горимын санал хэллээ.

Хоёр.Иргэний нисэхийн тухай хуульд нэмэлт, өөрчлөлт оруулах тухай хуулийн төсөл /хэлэлцэх эсэх/

Хэлэлцэж буй асуудлаар ажлын хэсэгт Дэд бүтцийн сайд Б.Жигжид, Иргэний нисэхийн ерөнхий газрын дарга М.Дагва, Дэд бүтцийн яамны зам, тээвэр, мэдээлэл, холбоо, аялал жуулчлалын бодлогын зохицуулалтын газрын дарга Ж.Сэрээтэр, Иргэний нисэхийн ерөнхий газрын дэд дарга С.Хүрэлбаатар, Иргэний нисэхийн ерөнхий газрын хуулийн мэргэжилтэн Энхтуяа, Улсын Их Хурлын Тамгын газрын зөвлөх Ц.Түмэнбаяр нар оролцов.

Төсөл санаачлагчийн илтгэлийг Дэд бүтцийн сайд Б.Жигжид танилцуулав.

Уг асуудлын талаар Улсын Их Хурлын гишүүн Ц.Ням-Осор, Ц.Шийрэвдамба, Л.Цэрэнжав, С.Дулам, Д.Дондог, Р.Амарсайхан нарын асуусан асуултад ажлын хэсгээс Б.Жигжид, М.Дагва, С.Хүрэлбаатар нар нэмэлт, тайлбар өгөв. 

Хуулийн төслийн талаарх Эдийн засгийн байнгын хорооны дүгнэлтийг Улсын Их Хурлын гишүүн Ц.Дамиран танилцуулав.

С.Төмөр-Очир: - Иргэний нисэхийн тухай хуульд нэмэлт, өөрчлөлт оруулах тухай хуулийн төслийг хэлэлцэх нь зүйтэй гэсэн  Байнгын хорооны саналыг дэмжье.

Зөвшөөрсөн З5


Татгалзсан 6

Бүгд 41 гишүүн оролцож 85.4 хувийн саналаар дэмжлээ.

Иргэний нисэхийн тухай хуульд нэмэлт өөрчлөлт оруулах тухай хуулийн төслийг анхны хэлэлцүүлэгт бэлтгүүлэхээр Эдийн засгийн байнгын хороонд шилжүүллээ.

Гурав. Засгийн газарт эрх олгох тухай, Зарим барааг нэмэгдсэн өртгийн албан татварын тухай хуульд хамааруулахгүй байх тухай хуулийн төсөл /эхний хэлэлцүүлэг/

Хэлэлцэж буй асуудлаар ажлын хэсэгт Хүнс, хөдөө аж ахуйн сайд Д.Насанжаргал, Стратегийн төлөвлөлт, бодлогын газрын дарга Г.Даваадорж нар байв.

Хуулийн төслийн талаарх Төсвийн байнгын хорооны дүгнэлтийг Улсын Их Хурлын гишүүн Р.Содхүү танилцуулав.

С.Төмөр-Очир: - 1.Төслийн 1 дүгээр зүйлийг дор дурдсанаар өөрчлөн найруулах.

"1 дүгээр зүйл. 2001 оны 12 дугаар сарын 1-нээс 2002 оны 6 дугаар сарын 1 хүртэлх хугацаанд хаврын тариалалтад зориулж импортлох үрийн буудай болон хүнсний буудайн гаалийн татварын хувь, хэмжээг өөрчлөн зохицуулах эрхийг Засгийн газарт олгосугай" гэсэн Төсвийн байнгын хорооны саналыг дэмжье.

Зөвшөөрсөн З6

Татгалзсан 4

Бүгд 40 гишүүн оролцож 90.0 хувийн саналаар дэмжигдлээ.

С.Төмөр-Очир: -Төслийн 2 дугаар зүйлийн:

"11 дүгээр сарын" гэснийг "12 дугаар сарын" гэж өөрчилье гэсэн Байнгын хорооны саналыг дэмжье.

Зөвшөөрсөн 38

Татгалзсан 2

Бүгд 40 гишүүн оролцож 95.0 хувийн саналаар дэмжигдлээ.

С.Төмөр-Очир: -Хоёр дахь бүлэг санал нь. Зарим төрлийн бараанд нэмэгдсэн өртгийн албан татварын хуулийг хамааруулахгүй байх тухай хуулийн төслийг эхний хэлэлцүүлэгт бэлтгэх талаар Төсвийн байнгын хорооноос гаргасан зарчмын зөрүүтэй саналын томьёолол.

Төслийн 1, 2 дугаар зүйлийн:

"11 дүгээр сарын" гэснийг "12 дугаар сарын" гэж өөрчилье гэсэн Байнгын хорооны саналыг дэмжье.

Зөвшөөрсөн 36

Татгалзсан 4

Бүгд 40 гишүүн оролцож 90.0 хувийн саналаар дэмжигдлээ.

С.Төмөр-Очир: - Байнгын хорооноос гаргасан саналаар зарчмын зөрүүтэй санал гараагүй учраас Байнгын хорооноос төслийг анхны хэлэлцүүлгээр батлах нь горимын саналыг дэмжье.

Зөвшөөрсөн З6

Татгалзсан 5

Бүгд 41 гишүүн оролцож 87.8 хувийн саналаар дэмжигдлээ.

С.Төмөр-Очир: -Хуулийн төслийг анхны хэлэлцүүлгээр нь баталъя.

Зөвшөөрсөн З7

Татгалзсан 5

Бүгд 42 гишүүн оролцож 88.1 хувийн саналаар Засгийн газарт эрх олгох тухай хуулийн төсөл батлагдлаа.

С.Төмөр-Очир: -Зарим бараанд нэмэгдсэн өртгийн албан татварын хуулийг хамруулахгүй байх тухай хуулийн төслийг анхны хэлэлцүүлгээр нь баталъя.

Зөвшөөрсөн З7

Татгалзсан 5

Бүгд 42 гишүүн оролцож 88.1 хувийн саналаар батлагдлаа.

Уг асуудлыг 12 цаг 20 минутад хэлэлцэж дуусав.

Дөрөв. Аж ахуйн үйл ажиллагааны тусгай зөвшөөрлийн тухай хуульд нийцүүлэн зарим хуульд нэмэлт, өөрчлөлт оруулах тухай хуулийн төсөл /эхний хэлэлцүүлэг/

Хэлэлцэж буй асуудлаар ажлын хэсэгт Хууль зүй, дотоод хэргийн яамны Хууль зүй, бодлогын газрын дарга Д.Баярсайхан, Улсын Их Хурлын Тамгын газрын зөвлөх Б.Магнайсүрэн нар оролцов.

Хуулийн төслийн талаарх Эдийн засгийн байнгын хорооны дүгнэлтийг Улсын Их Хурлын гишүүн Д.Түмэндэмбэрэл танилцуулав.

С.Төмөр-Очир: - Төрийн бэлгэ тэмдгийн тухай хуульд өөрчлөлт оруулах тухай хуулийн төслийн талаар:

1/ Төслийн 1 дүгээр зүйлийн:

"дүрслэх зөвшөөрөл" гэснийг "үйлдэл зөвшөөрөл" гэж өөрчилье гэсэн Эдийн засгийн байнгын хорооны саналыг дэмжье.

Зөвшөөрсөн 29

Татгалзсан 1З

Бүгд 42 гишүүн оролцож 69.0 хувийн саналаар дэмжигдлээ.

С.Төмөр-Очир: -Валютын зохицуулалтын тухай хуульд өөрчлөлт оруулах тухай хуулийн төслийн талаар:

1/Төслийн 2 дугаар зүйлийн:

"Хуулийн 14 дүгээр зүйлийн 6 дахь хэсгээс "Төрийн өмчийн болон төрийн өмч давамгайлсан аж ахуйн нэгж Сангийн яамны зөвшөөрлөөр гадаадаас валютын зээл авна." гэсний дараа "Монгол Улсын бусад" гэж нэмье гэсэн Эдийн засгийн байнгын хорооны саналыг дэмжье.

Улсын Их Хурлын гишүүн Д.Дондог, П.Жасрай нар санал хэлэв.

Зөвшөөрсөн 34

Татгалзсан 9

Бүгд 43 гишүүн оролцож 79.1 хувийн саналаар дэмжигдлээ.

С.Төмөр-Очир: -Төмөр замын тээврийн аюулгүй байдлын тухай хуульд нэмэлт өөрчлөлт оруулах тухай хуулийн төслийн талаар:

1/ Төслийн 5 дугаар зүйлийг хасах.

"5 дугаар зүйл.Төмөр замын тээврийн аюулгүй байдлын тухай хуулийн 16 дугаар зүйлийн 1 дэх хэсгийн 2 дахь заалтыг хүчингүй болгосугай." гэсэн Эдийн засгийн байнгын хорооны саналыг дэмжье.

Зөвшөөрсөн 29

Татгалзсан 14

Бүгд 4З гишүүн оролцож 67.4 хувийн саналаар дэмжигдлээ.


С.Төмөр-Очир: -Химийн хорт бодисоос хамгаалах тухай хуульд өөрчлөлт оруулах тухай хуулийн төслийн талаар:


1/ Төслийн З дугаар зүйлийн:

"7 дугаар зүйлийн З" гэсний дараа "7 дугаар зүйлийн гарчиг, 7.1, 7.1.3, 9.1, 17.4" гэж нэмэх гэсэн Байнгын хорооны саналыг дэмжье.

Зөвшөөрсөн 25

Татгалзсан 18

Бүгд 4З гишүүн оролцож 58.1 хувийн саналаар дэмжигдлээ.

2/ Төслийн 2 дугаар зүйлийн:

""…өөрчилсүгэй" гэсний өмнө "1З дугаар зүйлийн З дахь хэсгийн "Иргэн, аж ахуйн нэгж байгууллага химийнхорт бодис ашиглах зөвшөөрөл авахдаа" гэснийг "Энэ хуулийн 13.2-т заасан зөвшөөрөл авахдаа" гэж нэмье гэсэн Эдийн засгийн байнгын хорооны саналыг дэмжье.

Зөвшөөрсөн 32

Татгалзсан 11

Бүгд 43 гишүүн оролцож 74.4 хувийн саналаар дэмжигдлээ.

С.Төмөр-Очир: -Гэрээт харуул хамгаалалтын тухай хуульд өөрчлөлт оруулах тухай хуулийн төслийн талаар:

1/ Төсөлд дор дурдсан агуулга бүхий З дугаар зүйл нэмэх.

"З дугаар зүйл. Гэрээт харуул хамгаалалтын тухай хуулийн З дугаар зүйлийн 1 дэх хэсгийн 5 дахь заалтыг ""харуул хамгаалалтын байгууллага" гэж энэ хуульд заасан журмын дагуу эрх бүхий байгууллагад бүртгүүлж, харуул хамгаалалтын үйл ажиллагаа явуулж байгаа хуулийн этгээдийг." гэж өөрчлөн найруулсугай гэсэн Байнгын хорооны саналыг дэмжье.

Зөвшөөрсөн 29

Татгалзсан 14

Бүгд 4З гишүүн оролцож 67.4 хувийн саналаар дэмжигдлээ.

2/ Төслийн 2 дугаар зүйлийн:

"Гэрээт харуул хамгаалалтын тухай хуулийн" гэсний дараа "7 дугаар зүйлийн гарчгийг Харуул хамгаалалт эрхлэх хуулийн этгээд бүртгүүлэх" гэж нэмье гэсэн Байнгын хорооны саналыг дэмжье.

Зөвшөөрсөн 28

Татгалзсан 16

Бүгд 44 гишүүн оролцож 63.6 хувийн саналаар дэмжигдлээ.

С.Төмөр-Очир: -Банкны тухай хуульд өөрчлөлт оруулах тухай хуулийн төслийн талаар:

1/ Төслийн 2 дугаар зүйлийн:

"… хассугай" гэсний өмнө "17 дугаар зүйлийн З дахь хэсгийн "төлөөлөгчийн газар" гэж нэмэх гэсэн Эдийн засгийн байнгын хорооны саналыг дэмжье.

Зөвшөөрсөн З2

Татгалзсан 11

Бүгд 4З гишүүн оролцож 74.4 хувийн саналаар дэмжигдлээ.

С.Төмөр-Очир: -Аялал, жуулчлалын тухай хуульд нэмэлт, өөрчлөлт оруулах тухай хуулийн төслийн талаар:

1/ Төслийн 2 дугаар зүйлийн:

"дээд зэрэглэлийн" гэснийг хасах гэсэн ажлын хэсгийн санал, Эдийн засгийн байнгын хороо дэмжсэн, Очирхүү гишүүн цөөнх болсон санал.

Улсын Их Хурлын гишүүн Т.Очирхүү саналаа тайлбарлав.

Байнгын хорооны саналыг дэмжье.

Зөвшөөрсөн 22

Татгалзсан 21

Бүгд 4З гишүүн оролцож 51.2 хувийн саналаар дэмжигдлээ.

2/ Төслийн 5 дугаар зүйлийн:

"… гэснийг хассугай" гэсний өмнө "9 дүгээр зүйлийн 2 дахь хэсгийн 1 дэх заалтаас "тусгай зөвшөөрөл болон" гэж нэмье гэсэн Байнгын хорооны саналыг дэмжье.

Зөвшөөрсөн З1

Татгалзсан 1З

Бүгд 44 гишүүн оролцож 70.5 хувийн саналаар дэмжигдлээ.

Улсын Их Хурлын гишүүн Т.Очирхүү анхны хэлэлцүүлгээр батлах горимын санал хэлэв.

С.Төмөр-Очир: -Анхны хэлэлцүүлгээр баталъя гэсэн горимын саналыг дэмжье. 

Зөвшөөрсөн З8

Татгалзсан 6

Бүгд 44 гишүүн оролцож 86.4 хувийн саналаар дэмжигдлээ.

С.Төмөр-Очир: -Анхны хэлэлцүүлгээр баталъя гэсэн саналыг дэмжье.

Зөвшөөрсөн ЗЗ

Татгалзсан 11

Бүгд 44 гишүүн оролцож 75.0 хувийн саналаар батлагдлаа.

Уг асуудлыг 12 цаг 45 минутад хэлэлцэж дуусав.

Тав. Байгаль орчинд нөлөөлөх байдлын үнэлгээний тухай хуульд нэмэлт, өөрчлөлт оруулах тухай хуулийн төсөл /эцсийн хэлэлцүүлэг/

Хэлэлцэж буй асуудлаар ажлын хэсэгт Байгаль орчны сайд У.Барсболд, Байгаль орчны яамны мэдээлэл, хяналт шинжилгээ, үнэлгээний газрын дарга Д.Энхбаяр, ахлах мэргэжилтэн Баясгалан, БОЯ-ны стратеги, удирдлага, төлөвлөлтийн газрын мэргэжилтэн Золжаргал нар оролцов.

Хуулийн төслийг эцсийн хэлэлцүүлэгт бэлтгэсэн тухай Байгаль орчин, хөдөөгийн хөгжлийн байнгын хорооны дүгнэлтийг Улсын Их Хурлын гишүүн Ц.Шийрэвдамба танилцуулав.

Уг асуудлын талаар Улсын Их Хурлын гишүүн Э.Гомбожав, Д.Арвин, Ц.Баасанжав нарын асуусан асуултад гишүүн Ш.Гунгаадорж, ажлын хэсгээс У.Барсболд нэмэлт, тайлбар хийв.

С.Төмөр-Очир: -Дахин санал хураалт явуулъя гэсэн Байнгын хорооны саналыг дэмжье.

Зөвшөөрсөн З2

Татгалзсан 11

Бүгд 4З гишүүн оролцож 74.4 хувийн саналаар дэмжигдлээ.

С.Төмөр-Очир: -Төслийн 2 дугаар зүйлийн 2-т байгаа 6.3 дахь хэсгийг дараахь байдлаар дэлгэрүүлэн найруулах:

6.3.Ашигт малтмалынхаас бусад төрлийн төсөл хэрэгжүүлэгч нь байгаль орчныг хамгаалах талаар хүлээсэн үүргээ биелүүлэхийн баталгаа болгон тухайн жилийн байгаль орчныг хамгаалах арга хэмжээнд шаардагдах зардлынхаа 50-иас доошгүй хувьтай тэнцэх хэмжээний мөнгөн хөрөнгийг байгаль орчныг хамгаалах сум, дүүргийн тусгай дансанд төвлөрүүлж, төлөвлөгөөний биелэлтийг жил тутам тайлагнана. Ашигт малтмалтай холбогдсон төслийн байгаль орчныг хамгаалах арга хэмжээний зардлын баталгааг ашигт малтмалын тухай хууль тогтоомжоор зохицуулна гэсэн Байнгын хорооны саналыг дэмжье. 

Улсын Их Хурлын гишүүн Э.Гомбожав, Ш.Бадам нар санал хэлэв.

Зөвшөөрсөн 28

Татгалзсан 15

Бүгд 4З гишүүн оролцож 65.1 хувийн саналаар дэмжигдлээ.

С.Төмөр-Очир: -Байгаль орчинд нөлөөлөх байдлын үнэлгээний тухай хуульд нэмэлт өөрчлөлт оруулах тухай хуулийг бүхэлд нь баталъя.

Зөвшөөрсөн З8

Татгалзсан 5

Бүгд 4З гишүүн оролцож 88.4 хувийн саналаар батлагдлаа.

Уг асуудлыг 1З цаг 12 минутад хэлэлцэж дуусав.

Улсын Их Хурлын дарга С.Төмөр-Очир Монгол Улсын 2002 оны төвлөрсөн төсвийн тухай, Орлогыг нь тухай бүр тодорхойлох боломжгүй ажил, үйлчилгээ хувиараа эрхлэгч иргэний орлогын албан татварын тухай хууль, Орлогыг нь тухай бүр тодорхойлох боломжгүй ажил, үйлчилгээ хувиараа эрхлэгч иргэний орлогын албан татварын хуулийг хүчингүй болсонд тооцох тухай Монгол Улсын хуулиуд, Төрийн өмчөөс аймаг, нийслэлийн өмчид эд хөрөнгө шилжүүлэх, орон нутгийн өмчийн зарим эд хөрөнгийг төрийн өмчид хүлээн авах тухай Улсын Их Хурлын тогтоолын эцсийн найруулгуудыг тус тус уншиж танилцуулав.

Эцсийн найруулгатай холбогдуулан Улсын Их Хурлын гишүүн Х.Балсандорж, Ц.Шаравдорж нар санал хэлэв.

Улсын Их Хурлын гишүүд дээрх хууль, тогтоолуудын эцсийн найруулгуудыг сонсов.

Уг асуудлыг 1З цаг 18 минутад хэлэлцэж дуусав.

Өглөөний хуралдаан 1З цаг 20 минутад завсарлав.

Оройн хуралдаан 16 цаг 40 минутад эхэлж, ирвэл зохих 76 гишүүнээс 53 гишүүн ирж ирц 69.7 хувьтай байлаа.

а/ Чөлөөтэй: Ж.Бямбадорж, Ц.Дашдорж, Ж.Наранцацралт, С.Оюун, Л.Гүндалай, У.Хүрэлсүх, Д.Туяа, Р.Гаваа, Л.Одончимэд, Д.Алтай, Д.Сугар, Т.Ганди, Д.Дэмбэрэл, Н.Болормаа, Ё.Баярсайхан, Ч.Улаан, Н.Энхбаяр, Ө.Энхтүвшин


б/ Өвчтэй: А.Шагдарсүрэн, П.Нямдаваа, М.Зэнээ


в/ Тасалсан: Д.Дэмбэрэлцэрэн

Зургаа.Засгийн газрын мэдээлэл. /Мэдээллийг Хүнс, хөдөө аж ахуйн сайд Д.Насанжаргал/

Хэлэлцэж буй асуудлаар ажлын хэсэгт  Хүнс, хөдөө аж ахуйн сайд Д.Насанжаргал, ХХААЯ-ны төрийн нарийн бичгийн дарга П.Дамдиндорж, Стратегийн төлөвлөлт, бодлогын газрын дарга Г.Даваадорж, Бодлогын хэрэгжилтийг зохицуулах газрын дарга Д.Нэргүй, сайдын зөвлөх Д.Буянхишиг, Хүнсний аюулгүй байдал, хөдөө аж ахуйн улсын хяналтын албаны дарга Н.Батсуурь, Улсын мал эмнэлгийн газрын Р.Санжаатогтох, Улсын нөөцийн газрын дарга Ж.Бямбаноров нар оролцов.

Уг асуудлын талаарх мэдээллийг Хүнс, хөдөө аж ахуйн сайд Д.Насанжаргал танилцуулав.

Мэдээллийн талаар Улсын Их Хурлын гишүүн Д.Оюунхорол, Д.Дондог, Л.Даваацэдэв, Ш.Гунгаадорж, Б.Чадраа, С.Дулам, Л.Цэрэнжав, Ц.Оюунбаатар, Х.Балсандорж, Н.Ганбямба, Т.Очирхүү нарын асуусан асуултад ажлын хэсгээс Д.Насанжаргал, Г.Даваадорж, Ж.Бямбаноров, Р.Санжаатогтох, Д.Нэргүй, Н.Батсуурь нар хариулж, нэмэлт тайлбар хийлээ. 

Уг асуудлыг 18 цаг 40 минутад хэлэлцэж дуусав.

Улсын Их Хурлын дарга С.Төмөр-Очир Засгийн газарт эрх олгох тухай, Зарим бараанд нэмэгдсэн өртгийн албан татвар ногдуулахгүй байх тухай Монгол Улсын хуулийн эцсийн найруулгуудыг тус тус уншиж танилцуулав.

Эцсийн найруулгатай холбогдуулан санал хэлэх гишүүд байхгүй байв.

Улсын Их Хурлын гишүүд дээрх хуулийн эцсийн найруулгуудыг сонсов.

Уг асуудлыг 18 цаг 42 минутад хэлэлцэж дуусав.

12.22-12.27 цагт Сүхбаатар дүүргийн 6, 7, 8, 9 дүгээр хорооны иргэд, хөдөлмөрчид, 16.49-16.55 цагт Аймгуудын МАХН-ын Хорооны улс төрийн ажилтан, сонгуультнууд, 17.37-17.43 цагт Монгол Улсын Их сургуулийн Хууль зүйн сургуулийн 2в, За, Зв ангийн оюутнууд Улсын Их Хурлын чуулганы танхим, үйл ажиллагааг үзэж сонирхов.

Энэ өдрийн хуралдаан 18 цаг 43 минутад завсарлав.

ТАНИЛЦСАН:

ЕРӨНХИЙ НАРИЙН 

БИЧГИЙН ДАРГА




 
Д.БАТБААТАР

ХУРАЛДААНЫ НАРИЙН

      БИЧГИЙН ДАРГА




Г.НАРАНТУЯА

УЛСЫН ИХ ХУРЛЫН 2001 ОНЫ НАМРЫН ЭЭЛЖИТ

ЧУУЛГАНЫ 11 ДҮГЭЭР САРЫН 30-НЫ ӨДРИЙН

ДЭЛГЭРЭНГҮЙ ТЭМДЭГЛЭЛ


С.Төмөр-Очир: - Ирц бүрдсэн байна. Өнөөдөр гадаадад Д.Алтай, Ё.Баярсайхан, Ж.Бямбадорж, Н.Болормаа, Р.Гаваа, Т.Ганди, Л.Гүндалай, Ц.Дашдорж, Д.Дэмбэрэл, Д.Сугар, Ж.Наранцацралт, С.Оюун, У.Хүрэлсүх, Ө.Энхтүвшин нарын 14 гишүүн томилолттой байна.

Хөдөө ажлаар Л.Одончимэд гишүүн явж байна. Д.Туяа, Д.Дэмбэрэлцэрэн, Б.Шаравсамбуу нар чөлөөтэй байна. А.Шагдарсүрэн, М.Зэнээ, Р.Содхүү, П.Нямдаваа нарын гишүүд өвчтэй байна. Ирц бүрдсэн байна.

Улсын Их Хурлын 2001 оны 11 дүгээр сарын 30-ны өдрийн нэгдсэн хуралдааныг нээснийг мэдэгдье. Өнөөдөр Монгол Улсад Хууль зүйн алба байгуулагдсаны 80 жилийн ойн баяр. Хууль тогтоогчид, төрийн түшээд болон хуулийн байгууллагын ажилтан та бүхэнд баярын мэнд хүргэж, эрүүл энх сайн сайхан бүхнийг хүсэн ерөөе.

Өнөөдрийн чуулганы нэгдсэн хуралдаанаар дараахь асуудлуудыг хэлэлцэхээр төлөвлөж байна. Эрүүгийн хуулийн төслийн анхны хэлэлцүүлгийг үргэлжлүүлнэ.

-Иргэний нисэхийн тухай хуульд нэмэлт, өөрчлөлт оруулах тухай хуулийн төсөл /хэлэлцэх эсэх/

-Аж ахуйн үйл ажиллагааны тусгай зөвшөөрлийн тухай хуульд нийцүүлэн зарим хуульд нэмэлт, өөрчлөлт оруулах тухай хуулийн төсөл /эхний хэлэлцүүлэг/

-Засгийн газарт эрх олгох тухай, Зарим барааг нэмэгдсэн өртгийн албан татварын тухай хуульд хамааруулахгүй байх тухай хуулийн төсөл /эхний хэлэлцүүлэг/

-Байгаль орчинд нөлөөлөх байдлын үнэлгээний тухай хуульд нэмэлт, өөрчлөлт оруулах тухай хуулийн төсөл /эцсийн хэлэлцүүлэг/

-Нягтлан бодох бүртгэлийн тухай хуулийн шинэчилсэн найруулгын төсөл /эхний хэлэлцүүлэг/

-Монгол Улсын Хилийн тухай, Тагнуулын байгууллагын тухай, Батлан хамгаалах тухай, Гүйцэтгэх ажлын тухай, Эрүүгийн байцаан шийтгэх тухай хуулиудад нэмэлт, өөрчлөлт оруулах тухай хуулийн төслүүд, Төрийн цэргийн бодлогын үндсийг батлах тухай УИХ-ын тогтоолын хавсралтад өөрчлөлт оруулах тухай тогтоолын төслүүдийг хэлэлцэнэ.

-Бусад асуудал.

Засгийн газрын мэдээллийн цагаар Хүнс, хөдөө аж ахуйн сайд Д.Насанжаргалын мэдээллийг сонсоно.

Өнөөдөр баярын өдөр болж байгаатай холбогдуулж 13.00 цаг хүртэл хэлэлцээд хэлэлцэх асуудал нь ерөнхийдөө болчихвол бид нар 15 цагаас Монгол Улсад хууль зүйн алба байгуулагдсаны  80 жилийн ойн баярын хурал байгаа тийм учраас гишүүдэд баярын хуралд оролцох бололцоог олгоё гэсэн бодолтой байна. Бид нар яг хэлэлцэх асуудлаа нэлээн явуулах ёстой. Баярын хуралдаа оролцчихоод Засгийн газрын мэдээллийн цаг дээр Засгийн газрын мэдээллээ сонсоё гэсэн ийм бодолтой байна.

С.Төмөр-Очир: - Эхний хэлэлцэх асуудлаа үргэлжлүүлье. Өчигдөр 57 дугаар саналыг хэлэлцэж байгаад дууссан. Одоо 58 дугаар саналаас эхэлж явна.

58.Төслийн Гэмт бүлэглэл байгуулах, түүнд оролцох гэсэн 170-р зүйлд "зохион байгуулалттай бүлэг" гэж нэмэх гэсэн байнгын хорооны санал байна. Байнгын хорооны саналаар тайлбар хэлэх хүн байхгүй байгаа учраас Байнгын хорооны саналыг дэмжье гэдгээр санал хураалт явуулъя.

Зөвшөөрсөн З9

Татгалзсан 4

Бүгд 4З гишүүн оролцож 90.7 хувийн саналаар байнгын хорооны санал дэмжигдлээ.

П.Жасрай: -Энэ төслийн 16З.1-д хилээр хууль бусаар давуулахыг хориглосон эд зүйлсийн тухай үгийн дунд орсон зарим нэг үг нь Эрдэнэсийн сангийн тухай хуультай үг үсгийн хувьд зөрж байгаа юм. Би хуультай нийцүүлсэн З үг ингэж ормоор юм байна гэж ажлын хэсэгт өгсөн. Ажлын хэсэг үнэхээр тийм юм байна 16З.1-д оруулъя гэнэ лээ энийг протоколд тэмдэглэчихээчээ гэж хүсэх гэсэн юм.

С.Төмөр-Очир: - Жасрайн гуайн хэлсэн саналыг протоколд тэмдэглээд ажлын хэсэг авсан юм байна. Дараа орж ирэхэд нь өөрчилж найруулж оруулж ирээрэй.

59.Төслийн Галын аюулгүй байдлын хууль тогтоомж зөрчих гэсэн 177-р зүйлийн 177.1, 177.2-д дараахь өөрчлөлт оруулах гэж байна.

177.1-ийн "хоёроос таван жил" гэснийг "гурван жил хүртэл"

177.2-ын "хоёроос таван жил" гэснийг "гурваас таван жил" гэж өөрчлөх байна. Байнгын хорооны санал байна байнгын хорооны саналыг тайлбарлах гишүүн байхгүй учраас байнгын хорооны саналыг дэмжье гэдгээр санал хураалт явуулъя.

Зөвшөөрсөн З9

Татгалзсан 6

Бүгд 45 гишүүн оролцож 86.7 хувийн саналаар байнгын хорооны санал дэмжигдлээ.

60.Төслийн Тэсэрч дэлбэрэх болон цацраг идэвхт бодисыг бүртгэх, хадгалах, ашиглах, тээвэрлэх, илгээх журам зөрчих гэсэн 178-р зүйлийн 178.1-д "хөдөлмөрийн хөлсний доод хэмжээг тавин нэгээс хоёр зуун тавь дахин нэмэгдүүлсэнтэй тэнцэх хэмжээний төгрөгөөр торгох" ял нэмэх гэсэн байнгын хорооны санал байна. 

Даваацэдэв гишүүн санал хэлье.

Л.Даваацэдэв: -Энэ дээр мөн өчигдрийн нэг зүйл дээр ярьж байдгийн адил журмаар гэсэн байх юм. Энд тайлбар өгөх үү.

С.Төмөр-Очир: - Ажлын хэсэг тайлбарлая.

Д.Батсайхан: - Энд заавал хууль байхгүй л дээ түрүүнийхтэй адилхан журам тогтоол, тогтоомж гээд тусгай нэг журам байдаг юм байна лээ мэргэжлийн талын тэсэрч дэлбэрэх энэ хийн юу байдаг. Энийг заавал журам гэж хэлэх нь эвгүй сонсогдоод байвал түрүүний засдаг шиг засаад хэлж болно шүү дээ. Хууль тогтоомж гээд тогтоомжоор нь оруулаад хийгээд засаж болох байх.

С.Төмөр-Очир: - Ажлын хэсэг Даваацэдэв гишүүний саналыг авч байна.

Л.Даваацэдэв: - Тэгж ойлголоо. Яагаад гэвэл энэ уул уурхайн юунуудад мөрдөгддөгийг Ашигт малтмалын хэрэг эрхлэх газраас гаргаж Дэд бүтцийн хяналтын газраар батлуулсан. Одоо Үйлдвэр, худалдааны хяналтын газраар батлагдсан журам мөрддөгддөг. Тэр нь тухайн тухайн үедээ өөрчлөгдөөд яваад байдаг ийм нөхцөл байдлаар орох учраас саяын тайлбарыг авлаа гэж ойлголоо.

С.Төмөр-Очир: - Тэрийг хууль тогтоомж гэдэг үгээр ерөнхий нэрээр авъя гэж байна. Өөр саналтай гишүүн байна уу. Байхгүй байна.

Байнгын хорооны саналыг дэмжье гэдгээр санал хураалт явуулъя.

Зөвшөөрсөн 42

Татгалзсан 2

Бүгд 44 гишүүн оролцож 95.5 хувийн саналаар байнгын хорооны санал дэмжигдлээ. 

61.Төслийн Түргэн шатамхай болон идэмхий бодисыг хууль бусаар илгээх гэсэн 179-р зүйлийн 179.1-д "хөдөлмөрийн хөлсний доод хэмжээг тавин нэгээс хоёр зуун тавь дахин нэмэгдүүлсэнтэй тэнцэх хэмжээний төгрөгөөр торгох" ял нэмэх гэсэн байнгын хорооны санал байна. Энэ дээр саналтай гишүүн алга байна.

Байнгын хорооны саналыг дэмжье гэдгээр санал хураалт явуулъя.

Зөвшөөрсөн 41

Татгалзсан 3

Бүгд 44 гишүүн оролцож 93.2 хувийн саналаар байнгын хорооны санал дэмжигдлээ. 

62.Төслийн Тээврийн хэрэгслийн хөдөлгөөний аюулгүй байдлын болон ашиглалтын журам зөрчих гэсэн 203-р зүйлийн 203.2, 203.3-д дараахь өөрчлөлт оруулах:

203.2-ын "таван жил хүртэл хорих" гэснийг "хоёроос таван жил хүртэл"

203.3-ын "хоёр зуун тавин нэгээс гурван зуу дахин" гэснийг "хоёр зуун тавин нэгээс таван зуу дахин" гэж өөрчлөхөөр байнгын хорооны санал байна. Энэ дээр санал хэлэх гишүүн байхгүй байна.

Байнгын хорооны саналыг дэмжье гэдгээр санал хураалт явуулъя. Журам гэдгийг тэр хууль тогтоомж гэдэг тодорхой нэртэй болгоё, адилхан зохицуулъя.

Зөвшөөрсөн 29

Татгалзсан 16

Бүгд 45 гишүүн оролцож 64.4 хувийн саналаар байнгын хорооны санал дэмжигдлээ. 

6З.Төслийн Зам тээврийн осол гарсан газрыг санаатай орхих гэсэн 204-р зүйлийн 204.1-ийн "хоёр жил хүртэл" гэснийг "гурван жил хүртэл" гэж өөрчлөх гэсэн байнгын хорооны санал байна. Байнгын хорооны санал дээр тайлбар хэлэх гишүүн байхгүй байна.

Байнгын хорооны саналыг дэмжье гэдгээр санал хураалт явуулъя.

Зөвшөөрсөн 37

Татгалзсан 8

Бүгд 45 гишүүн оролцож 82.2 хувийн саналаар байнгын хорооны санал дэмжигдлээ. 

64.Төслийн Согтуурсан буюу мансуурсан хүнээр тээврийн хэрэгсэл жолоодуулах гэсэн 210-р зүйлийн  210.1-д "хөдөлмөрийн хөлсний доод хэмжээг тавин нэгээс хоёр зуун тавь дахин нэмэгдүүлсэнтэй тэнцэх хэмжээний төгрөгөөр торгох" гэсэн ял нэмэх байнгын хорооны санал байна. Энэ дээр саналтай гишүүн байхгүй байна.

Байнгын хорооны саналыг дэмжье гэдгээр санал хураалт явуулъя.

Зөвшөөрсөн 39

Татгалзсан 6

Бүгд 45 гишүүн оролцож 86.7  хувийн саналаар байнгын хорооны санал дэмжигдлээ. 

65.Төслийн Жолоогоо бусдад шилжүүлэх гэсэн 211-р зүйлийн 211.1, 211.2-д дараахь өөрчлөлт оруулах:

211.1-ийн "тавин нэгээс дал дахин" гэснийг "таваас тавь дахин"

211.2-ын "эрхийг таван жил" гэснийг "эрхийг гурван жил" гэж өөрчлөхөөр байнгын хорооны санал оруулсан байна.

Байнгын хорооны саналыг дэмжье гэдгээр санал хураалт явуулъя.

Зөвшөөрсөн 38

Татгалзсан 7

Бүгд 45 гишүүн оролцож 84.4 хувийн саналаар байнгын хорооны санал дэмжигдлээ. 

66.Төслийн төрийн албан хаагч хэв журам хамгаалах олон нийтийн байцаагчийг эсэргүүцэх гэсэн 231-р зүйлийн 231.1, 231.3-д дараахь өөрчлөлт оруулах:

231.1-д "нэг зуугаас хоёр зуун тавин цаг хүртэл хугацаагааралбадан ажил хийлгэх" гэсэн ял нэмэх.

231.3-аас "хоёр зуугаас гурван зуун цаг хүртэл хугацаагаар албадан ажил хийлгэх" гэсэн байнгын хорооны санал байна.

Л.Даваацэдэв: -Төрийн албан хаагч гэдгийг тодруулж өгөхгүй юу. Олон нийтийн байцаагч гэж байдаг үнэмлэхтэй, үнэмлэхгүй янз бүрийн байцаагчид өөрөө сайн дураараа байцаагч болсон хүмүүс байдаг.

Д.Батсайхан: -Энийг ажлын хэсэг дээр нэлээн ярьсан юм байнгын хороон дээр. Төрийн албан хаагч гэхээр төрөөс цалин хүртэж байгаа төрийн албан хаагчийн статусад багтаж байгаа тэр улсуудыг бүгдийг хамааруулж хэлэх байх. Гэхдээ тэр өчигдөр Дэмбэрэлцэрэн дарга хэлээд байх шиг байна лээ. Төрийн алба хаах гээд цэвэрлэгээ хийж байгаа хүнийг төрийн албан хаагч гэж үзэх үү гэж яалаа гэж дээ төрийн ажил хашиж байгаа хүнийг төрийн албан хаагч гэх байх.

Олон нийтийн байцаагч гэдэг нь бас явдалтай юм шиг байна. Монголд олон нийтийн байцаагч 300 гаруй байдаг юм шиг байна лээ. Хэв журмын байцаагч, хогийн байцаагч, хороо хорины олон цөмийг төрийн албан хаагч гээд ингэчих юм бол асар их хүндрэл учирна. Бид байнгын хороон дээр ярьж байхдаа төрийн албан тушаалтан гэдэг бол зөвхөн удирдлагад тиймэрхүү юманд ярьдаг юм уу, яадаг юм гээд өнгөрсөн юм. Жигдрүүлье гэсэн санаатай ийм юм хийсэн юм. Хэт их бөөгнөрүүлэхгүй гэж. 

Ц.Нямдорж: -Энэ дээр санал хураах хэрэггүй байхаа. Жилийг яадаг юм ер нь төрийн албан хаагчийн асуудлыг цагдаагийн албан хаагчийн асуудлыг бүхэлд нь дахиад ажиллая гэж өчигдөр үүрэг өгсөн шүү дээ тэрний дагуу ажиллаад үзье. Ял дээр нь ажиллах юм байгаа биз. Төвөгтэй байдалд байгаа юм яг асуудлын гол нь. Боловсруулалтын шатанд ямар ч байсан Их Хурал дээр энэ асуудлыг зайлшгүй ярих ёстой гэдэг байр сууринаас төрийн албан хаагчийн эсэргүүцсэн бол гэдэг юм оруулж ирсэн тэгээд тэрнээс нь цагдааг салгаад ер нь зүйл ангийн өрсөлдөөн гэж Эрүүгийн эрх зүйд юм байдаг л даа тэр юмных нь дагуу оруулж ирсэн юм. Тэгээд ер нь Их Хурал дээр нэг чиг өгчихмөөр байгаа юм. Энэ асуудлыг ямар хүрээнд авч үзэх юм бэ гэж. Миний бодлоор шүүх, прокурор, цагдаа гэх мэтийн шүүхийн шийдвэр гүйцэтгэх гэх мэтийн хүчний байгууллагаа голлож оруулаад бусдыг нь больчихмоор ч юм шиг санагдаад тэгэх гэхээр энэ байгалийн байцаагч ч юм уу гааль татварынхан биднийг эсэргүүцсэн хуулийн хамгаалалтгүй байна гэсэн юм яриад маш хүнд байдалд байгаа. Өчигдөр төрийн хяналтын хуулинд өөрчлөлт оруулах саналыг Засгийн газар уржигдар авч үзсэн. Тэрэн дээр төрийн хяналтын хорооны байцаагч нар бүгдээрээ Их Хурлын гишүүд шиг хуулийн хамгаалалтад оръё, төрийн хяналтын хорооны даргын зөвшөөрөлгүйгээр тэднийг баривчилж саатуулж болохгүй гэсэн юм явж байна лээ.

Тэгэхээр ер нь энэ төрийн албан хаагчдыг хуулийн хамгаалалтад авах ерөнхий нөхцөл нь юу байх юм бэ, юуг хамруулах юм бэ гэдэг асуудлыг их нухацтай авч үзэхгүй бол түвэгтэй байдалд орчих гээд байгаа юм. Орхичих гэхээр нэг хэцүү, бүгдийг авчих гэхээр хэцүү ийм хачин байдалд. Жишээ нь Багийн дарга, Засаг дарга хурал зохион байгуулж байтал нэг танхай залуу ирээд аашлаад байвал яах вэ, сумын Засаг дарга ажил хийж байтал ингэвэл яах вэ, тэгж ч байгаа энэ бүхнийг Эрүүгийн хуулиар шийтгэх үү гэх мэтийн авъя авахад хэцүү, орхиё орхиход хэцүү ийм хүн хайчинд орчихоод байгаа юм яах юм.

Тэгэхээр энийг дэлгэрэнгүй байдлаар нь оруулж ирэх чиглэл өгчих юм бол бид нар хийх ажил нь техникийн асуудал тэр ядах юм байхгүй. Засгийн газраас өргөн мэдүүлсэн төсөлд төрийн албан хаагчийг эсэргүүцсэн бол гэж хийгээд дараа нь тэрнээс салгаад цагдаа, шүүгч, прокурор гээд явчихаж байгаа юм. Ингэх үү, яах вэ ерөөсөө төрийн албан хаагч гэдгийг авч хаячихаад зөвхөн цагдаа, хууль хяналтаараа хязгаарлах уу гэдэг юм гарчихаад болж өгөхгүй байгаа юм. Би бол шийдлийг хувьдаа их ац байдалд орчихоод зовоод байгаа юм.

Ерөнхий хэв журмынх нь байдал, хүмүүсийнх нь сэтгэлгээ, энэ танхайрал дэндүү задгай болчихсон нэг л чиглэл авчихмаар байна болдогсон бол чиг өгөхөд Их Хуралд хэцүү л дээ бид ажлын хэсэг дээр ажиллаад чиг өгч чадаагүй юмыг одоо Их Хурал дээр гэнэт ингэ гээд хэлэх хэцүү байгааг ойлгож байна. 

С.Төмөр-Очир: -Нямдорж сайдад баярлалаа. Өнөөдөр энийг Даваацэдэв гишүүний хэлж байгаагаар төрийн албан хаагч гэдгийг тодруулах зовлонтой байгаа юм байна. Тэгэхээр өнөөдрийн санал хураалтан дээр зөвхөн торгох, юмыг нэмэх хасах дээр нь хэлэлцээд дараа нь байнгын хороогоор хэлэлцээд орж ирэхдээ байнгын хороогоор яривал яасан юм бэ одоо нэм, хас гэдэг хоёроор санал хураах гэдэг бол утгагүй шүү дээ.

Ц.Шаравдорж: -Саяын Нямдорж сайдын хэлснийг бид анхаарахгүй бол болохгүй. Байнгын хороон дээр энийг манай гишүүд, манай ажлын хэсэг маш их ярьсан. Үнэхээр саяын ярьдаг төрийн албан хаагч гэдэг дотор чухам яг бүрэн утгаар нь төрийн албаны хуульд байгаа утгаар нь ойлгох юм бол цэвэрлэгч хүртэл ороод явна. Гэтэл төрийнхөө яг нийгмийн харилцаанд ороод тодорхой эсэргүүцэлтэй тодрох үед хамгаалалтын асуудал ярихад тодорхой субъектын асуудал ярьж байгаа юм.

Тийм учраас өнөөдөр энэ 231-р зүйлийг бид зориуд төрийн албан хаагч хийж өгөөд ард нь цагдаагийн албан хаагч, шүүх, прокурорын албан хаагчдын эсэргүүцвэл гэдэг юм уу, доромжлох, эсэргүүцэх хүч хэрэглэх гэсэн тэр зүйлүүдийг хасахаар хийсэн байгаа байнгын хороо. Өнөөдөр яг төрийнхөө нэрийн өмнөөс ажил үүргээ гүйцэтгэж байгаа жишээ нь гааль, татварынхан үнэхээр их эсэргүүцэлтэй тулгарч байгаа. Гэтэл бид хуулиар нэг хэсэг төрийн албан хаагчдыг тусгаарлаж төрийн хамгаалалтад шууд зааж өгөөд нөгөө хэсэг нь очихоор бас нэг болохгүй байгаа юм нэг талын хүндрэл.

Нөгөө талаасаа жишээ нь бүх төрийн албан хаагч гэсэн улсуудыг энд оруулахаар бас хүндрэлтэй. Энийг байнгын хороон дээр үнэхээр ярьж ярьж байгаад бид ямар ч байсан 231-ийг төрийн албан хаагч гэдгээр нь оруулъя, Их Хурал дээр ярилцъя тэгээд тодорхой төрийн албан хаагчдын төрлөөр нь хамгаалалтад байх гэдэг юм уу, Эрүүгийн хуулийн хамгаалалтад байлгах 234, 248 гэх мэтийн зүйлүүдийг тусгайлж хийхээ болъё хасъя гээд оруулаад ирсэн байгаа. Энийг та нөхөд минь ер нь Их Хурлын хэмжээнд бодлогоор шийдэж өгөхгүй бол энийг байнгын хороо нэг авна, дахиад жаахан ярьж байгаад оруулж ирнэ шүү дээ энийг нэг мөр шийдэж өгөөч. 

С.Төмөр-Очир: - Тэгэхээр ийм юм гэж ойлгож байна л даа. Шаравдорж гишүүний ярьж байгаа, Нямдорж сайдын ярьж байгааг сонсохоор үнэхээр шийдэх ёстой юм байна. Гэхдээ Улсын Их Хурлын нэгдсэн чуулган дээр шийддэг ганцхан арга бий санал хурааж шийднэ шүү дээ. Тийм учраас би юу гэж хэлэх гэж байна вэ гэхээр энийг орхиё. Дараагийн хэлэлцэх асуудал орж ирэхдээ санал хураах томьёололтой орж ирнэ. Тэгээд тэрийгээ тайлбарлаад бид санал хураагаад шийднэ үү гэхээс биш эндээс Их Хурлын дарга тэг гэж хэлээд шийднэ гэсэн юм байхгүй шүү дээ. Их Хурлын чуулган дээр шийддэг ганцхан арга бий санал хурааж шийддэг өөр юм байхгүй. Тэгэхээр байнгын хороо ярьж байгаад төрийн албан хаагчийг бүгдийг хамруулах юм уу, үгүй юм уу гэдгээ сайн ярьж байгаад санал хураах томьёололтой орж ирээд тэгээд санал хурааж шийдүүлээчээ гэдгийг хэлмээр байна.

Энийг тэрэнтэй хамт орж ирнэ гээд санал хураахаа болъё. Дараагийн хэлэлцэх асуудалд орж ирэхдээ протоколд сайн тэмдэглээрэй. Дараа орж ирэхдээ энийг санал хурааж шийдье торгуулийн тухай, ялын тухай асуудлыг. Дээр нь төрий налбан хаагчдыг бүгдийг нь оруулах уу, хагасыг оруулах уу гэж санал хураах томьёололтой орж ирж байж шийдүүлье гэсэн байр суурьтай байна.

Ц.Шаравдорж: - Ойлгож байна. Ингээд байнгын хороо авах нь л дээ. Санал оруулж ирэх нь. Гэтэл ийм юм харагдаад байгаа юм. Байнгын хороо тодорхой саналтай орж ирсэн. Гэтэл энэ дээр нэг гишүүн авчихаж болохгүй, хаячихаж болохгүй санал хэлдэг тэр хүн цаанаа нэг бодолтойдоо саналаа хэлнэ шүү дээ. Тэгсэн мөртлөө өөрийнхөө саналыг гаргаж хэлдэггүй. Ингээд байнгын хороог дахиад хүнд байдалд оруулж байна. Бид үнэнийг хэлэхэд энийг оруулаад ирсэн байгаа юм. Засгийн газрын санал дээр байнгын хороо ажиллаад тодорхой саналаа оруулж ирсэн. Энийгээ бид шийдүүлэх гэхээр дахиад ажиллалаа гээд бүдэг бадаг юм хийдэг жишээ нь Даваацэдэв гишүүн саналаа хэлээч. Яагаад энэ саналаа гаргах болсон юм, юу нь болохгүй байгаа юм төрийн албан хаагч дотор ийм улсуудыг оруулъя, энийг хас гэсэн санал гишүүдээс гарах ёстой. Энэ дээр нэлээн жаахан хэлэлцүүлэг хийгээсэй гэж бодож байна. Тэрийг бид тэнд шүүе л дээ тэгж тэгж ярьж байсан энийг авмаар юм байна. Бид эргээд өнөө хэдэн гишүүн чинь суугаад ярина шүү дээ. Аягүй бол дараа оруулаад ирэхэд бас дахиад байнгын хорооны саналыг авч болохгүй хэцүү юм манай эрхэм гишүүдэд санагдаж магадгүй.

Ийм учраас төрийн албан хаагч гэдэгт хэнийг оруулж, Эрүүгийн хуулийн хамгаалалтад оруулж өгөх вэ гэдгийг хэлэлцүүлэг хийж өгөөч, чиглэл гаргаж өгөөч энийг хүсэж байна.

С.Төмөр-Очир: -Нямдорж сайдад үг өгье.

Ц.Нямдорж: - Одоо бол тийм нэлээн задгай санал явж байгаа юм хоёр хувилбар байгаа юм. Төрийн албан хаагч гээд багийн Засаг даргаас эхлээд төрийн захиргааны бүх албан хаагч, тусгай албан хаагчийг оруулаад явчих нэг хувилбар байгаа юм. Хумисан хувилбар гэж хоёр дахь хувилбар байгаа юм. Тэр нь зөвхөн тусгай албаныхан буюу шүүгч, прокурор, хэрэг бүртгэгч, мөрдөн байцаагч, гааль, хил, татвар гэсэн ийм нэр оруулаад хумих ийм хувилбар байгаа юм байгалийн байцаагч орох юм уу мэдэхгүй орвол оруулах л юм.

Ийм түвшинд хоёр хоёр хувилбар байгаа юм. Энэний аль нэгээр нь болъё хумъя гэх юм бол сая ярьдаг дагуу томьёолол оруулаад ирэхэд бэлэн байна л даа. Сумын засаг дарга асуудал өөрөө зовлонтой. Юунд зовлон байна вэ гэхээр зэрэг дарга хийж чадахгүй юм дарга болчихоод хүнтэй эвээ олохгүй хэрэлдчихээд албан үүргээ гүйцэтгэж байхад намайг эсэргүүцлээ шийтгэж өг гээд шогтоод байх юм бол зовлонтой болчих гээд байгаа юм. Дарга хийж чадахгүй хүн дарга болдог нь сүүлийн үед нэлээн дэлгэрэнгүй асуудал болчихоод ингээд зовоогоод байна.

Надад ямар тодорхой санал байна вэ гэхээр зэрэг хумиад тусгай албаны чиглэлд голдуу хүчний халуун гал дээр байдаг хүмүүсийг эсэргүүцсэн бол шийтгэх чиглэлээр нь юм оруулаад ир гэсэн чиглэл өгчих юм бол хийчихэж болж байна ийм зовлонтой асуудал байгаа юм.

С.Төмөр-Очир: - Өнөөдөр энэ дээр Шаравдорж даргыг эсэргүүцэж байгаа юм биш энэ дээр ярилцах ёстой. Тэгэхдээ өнөөдөр энэ дээр ярилцаад цаг үрэхээс илүү юмгүй болчихоод байгаа юм. Тийм учраас миний бодож байгаагаар төрийн албан хаагч гэсэн дотроо 4 категоритой тэр категориуддаа авч үзээд категориудаар нь оруулах юм уу, категорио дотор нь багасгаж оруулах юм уу гэдгээ байнгын хороон дээр нэлээн яримаар байгаа юм. Тэрнээс төрийн албан хаагч, үйлчилгээний албан хаагч энд орох нь утгагүй гэдэг нь бүгд мэдэгдэж байна шүү дээ. Тийм учраас ерөнхийдөө хумих нь зүйтэй юм гэхдээ яаж хумихыг байнгын хороон дээрээ нэлээн ярьж байгаад мэргэжлийн улсууд ярьж байгаад ирээч ээ. Энд жишээ төрийн албан хаагч гэхээр үйлчилгээний ажилтнууд цөмөөрөө орж байгаа шүү дээ. Цэвэрлэгчээс эхлээд сургуулийн манаач хүртэл орж байгаа. Тэгэхээр мэдээж сургуулийн манаачтай хэрэлдсэн юм уу, цэвэрлэгчтэй хэрэлдсэн хүнийг Эрүүгийн хуульд авчирч хийнэ гэх юм бол түвэгтэй гэдэг нь ойлгомжтой.

Тийм учраас ерөнхийдөө энд төрийн албан хаагчаа хумих ёстой гэдгээ ойлгогдож байна. Ямар хэмжээнд яаж хумиж орж ирэхийг байнгын хорон дээр ярьж байгаад яг санал оруулж ир. Тэр санал оруулж ирсэн тохиолдолд бид нар нэлээн хэлэлцүүлэг хийж байгаад, ойлголцож байгаад саналаа хураагаад шийдье гэсэн ийм л бодолтой байна.

Төрийн албан хаагч гэдгийг байнгын хороон дээрээ хэлэлцэж тодорхой болгож оруулж ирье. Тэгэхдээ төрийн албан хаагчийг цөмийг биш 4 янзын дотроо категоритой 4 хэлбэр байгаа тэрний тодорхой хэлбэрийг авах юм уу, бүр тодорхой хэлбэр дотор нь дахин хумих юм уу гэдгийг байнгын хороон дээрээ ярьж байгаад оруулж ир гэдэг ийм саналаар санал хураалт явуулъя. 

Энэ саналыг дэмжье гэдгээр санал хураалт явуулъя.

Зөвшөөрсөн З8

Татгалзсан 10

Бүгд 48 гишүүн оролцож 79.2 хувийн саналаар дахин оруулж ирье. Дахин оруулж ирэхдээ тодорхой хэмжээнд хумья ямар хэмжээнд хумих вэ гэдгээ байнгын хороон дээр ярьж байгаад санал оруулж ирүүлж шийдүүлье. Дараа тэр санал орж ирэхээр нь ярья.

67, 68 яг энэтэй шийдэгдэж орж ирэх юм шиг байна. 67 дугаар санал. Төслийн албан тушаалтан болон олон нийтийн журам үүргээ биелүүлж байгаа иргэнийг заналхийлэх буюу тэдэнд хүч хэрэглэх гэсэн 2ЗЗ-р зүйлийн 233.1-ийн "гурваас таван жил" гэснийг "хоёроос таван жил" гэж өөрчлөх гэсэн байнгын хорооны санал байна. Саналтай гишүүн алга байна.

Байнгын хорооны саналыг дэмжье гэдгээр санал хураалт явуулъя.

Зөвшөөрсөн 34

Татгалзсан 14

Бүгд 48  гишүүн оролцож  70.8 хувийн саналаар байнгын хорооны санал дэмжигдлээ. 

68.Төслийн цагдаагийн байгууллагын ажилтныг доромжлох, эсэргүүцэх, хүч хэрэглэх гэсэн 2З4-р зүйлийг хасах гэсэн санал байна.

Ц.Нямдорж: - Энийг хураахгүй дараа нь ярья. 

Ц.Шаравдорж: -Тодорхой төрийн албан хаагчдыг тодорхойлъё гэж Эрүүгийн хуульд оруулж ирэхээ болъё гэсэн ийм юмаа яриад байгаа биз дээ. Түрүүний сая 66 дугаар санал дээр төрийн албан хаагчийг 231-ийн буцаасан юмыг ойлголоо байнгын хороо ажилладаг юм байгаа биз. Харин оруулаад ирсэн үед нь та нөхөд ойлгомжтой хандаасай гэж хүсэж байна. Энийг бид ойлгохдоо төрийн албан хаагч гэдэгт чухам энэ Эрүүгийн хуулиар хэнийг эсэргүүцсэн тохиолдолд ял оногдуулах вэ гэдгийг оруулж ирэхийг бодъё. Гэхдээ би яагаад 68, 71-р зүйлүүдийг санал хураалгах гээд байна вэ гэхээр зэрэг төрийн албан хаагчаасаа дотроос нь салгаад тодорхой энэ хүмүүсийг зааж өгөөд ингэж эрүүгийн хуульд тусгадагийг болъё. Хуулийн өмнө адил тэгш байх, цаана нь татвар байна, гааль байна, мөн татварын албан хаагчийг доромжлох, эсэргүүцэх, хүч хэрэглэх гээд зүйл нэмбэл нэмэх л байна шүү дээ. Тийм учраас төрийнх нь нэрийн өмнөөс иргэдтэй ажиллаж байгаа гэдэг юм уу төрийн албан ёсны үйл ажиллагаа явуулж байгаа тэр бүлэг хүмүүсийг дотор нь нэг хэсэг нь салгаж оруулаад нэг хэсэг орхидог юмыг болъё тэр 2З1-тэй нь төрийн албан хаагч гэдэгтээ оруулаад явъя гэсэн ийм бодлого яваад байгаа юм. Ийм учраас 2З1-ээс энэ ардах өөр. Бөөнөөр нь оруулж ирье.

Ц.Нямдорж: - Шаравдорж дарга бид хоёрын ойлголт зөрөөд явчих шиг боллоо. Би тэр горимын саналаар санал хураалгахдаа ийм ийм хүнийг эсэргүүцсэн буюу доромжилсон бол шийтгэнэ гэдгээр юм оруулж ирнэ гэдэг утгаар ярьсан шүү дээ. Тэрэн дотор цагдаа орох байх, шүүгч орох байх, прокурор орох байх, гааль, татварынхан орох байх, байгалийн байцаагч орох байх, ер нь улсын байцаагчийн эрхтэй хүмүүсийг эсэргүүцсэн гэдэг утгаар нь орох байх ийм бүлэглэл. Ингээд бүгдээрэнг нь эсэргүүцсэн бол адилхан төрийн тусгай албаны хүнд цэгт ажилладаг хүмүүсийг эсэргүүцсэн гэдэг утгаар нь Эрүүгийн хуулийн хамгаалалтанд авъя гэсэн юм ярьж байгаа шүү дээ. Тэр арга хэмжээний хүрээнд цагдаа ялгаагүй болж ирнэ. Тийм учраас энийг санал хураалгаад хасчих юм бол сүүлд нь ажиллах талбаргүй болчихно шүү дээ цагдаагийн хувьд энийг Шаравдорж дарга бодмоор байна.

Тэгээд нийт төрийн албан хаагч гэдгээсээ татгалзана гэдэг дээрээ тохирчихсон, хумь гэдэг дээрээ тохирчихсон, хумисан тохиолдолд хэн хэнийг Эрүүгийн хуулийн хамгаалалтад авах вэ гэдгээ байнгын хороо оруулж ирэх ёстой энэ дотор цагдаа гарцаагүй яригдах ёстой.

С.Төмөр-Очир: - Та хоёр чинь хоёулаа адилхан юм яриад байгаа мөртлөө нэг л ойлгогдохгүй байна. Шаравдорж гишүүний ярьж байгаа тэртэй тэргүй төрийн албан хаагч гээд хумигдаад ороод ирэхээр цагдаа чинь ороод ирнэ. Тийм учраас цагдааг тусад нь авахгүй гэсэн юм ярьж байгаа. Нямдорж бас тийм юм яриад байх шиг байна. Санал хураах шаардлагагүй гэхээр их зовлонтой байна шүү дээ. Уг нь энэ чинь санаа нь нэг байгаа бол энийг хасчих нь зүйтэй. Хасчихаад тэгээд дээр төрийн албан хаагч цөмөөрөө биш цагдаа ч орсон, Нямдоржийн хэлж байгаагаар улсын байцаагчид орсон нэг юм орж ирнэ шүү дээ төрийн албан хаагч гээд. Тэгээд тэндээ бөөнөөрөө явна цагдаа гэж ялгах хэрэггүй, доод талын 71-ийн хэрэг мөрдөн байцаагч хэрэггүй гэж ойлгоод байна шүү дээ. 

Ц.Нямдорж: -Таны ярьж байгаагаар тэгж авчихаад энийг авчихаад дараа нь цагдааг ярьж болох нөхцөлтэйгээр оруулж ирье.

С.Төмөр-Очир: - Ярьж болох нөхцөл гэдэг чинь нөгөө миний саяын 66 дотор чинь цагдаа ороод ирнэ шүү дээ. Тэгэхээр цаашдаа цагдаа, хэрэг бүртгэгч, мөрдөн байцаагч, прокурор, байгаль орчны байцаагч гэж юм орж ирэхгүй зөвхөн төрийн албан хаагч гэдэг дотор тэд нар чинь өөрөө ороод ирнэ. Төрийн албан хаагчаа сунгачихна гэсэн юмнууд байна. 

Нямдорж сайдыг сонсоё.

Ц.Нямдорж: - Би ерөнхийдөө оруулж ирэх багцаа томьёолол та бүхэнд хэлье. Цагдаа, шүүх, цагдаагийн албан хаагч, шүүгч, прокурор, хэрэг бүртгэгч, хил гааль, татвар болон улсын байцаагчийн эрхтэй албан хаагч, шүүхийн шийдвэр гүйцэтгэгч нарыг албан үүргээ гүйцэтгэхтэй нь холбогдуулан эсэргүүцсэн бол ингэж шийтгэнэ гэсэн юм оруулж ирье гэж бодож байна. 

Би юу гэж ойлгоод байна вэ гэхээр зэрэг цагдааг эндээс оруулж ирвэл юм оруулж ирэх, ярих сэдэв байхгүй болчихно гэж. Саяын миний ярьдагийг болно гэдэг агуулгаар санал хураа гэх юм бол надад татгалзах юм алга.

С.Төмөр-Очир: -Жишээ нь цагдаа, прокурор ч байдаг юм уу, улсын байцаагч нар чинь цөмөөрөө эсэргүүцвэл ингэнэ гэсэн юм орж ирэх нь. Тэгэхдээ цагдаагийн эсэргүүцэл нэг өөр, улсын байцаагчийг эсэргүүцвэл нэг өөр юм байхгүй юм байгаа биз дээ тэгэхээр миний хэлж байгаа зөв шүү дээ. Цагдааг эсэргүүцэхээр нэг өөр ял оноодог, улсын байцаагчийг эсэргүүцэхээр нэг өөр ял оноодог бол тус тусад нь заахаас өөр үг байхгүй. Адилхан байх юм бол миний хэлж байгаа болчихоод байна.

Д.Базарсад: -Тэгэхээр байнгын хороон дээр би ажлын хэсгийн бүрэлдэхүүнд байдаг юм, бас байнгын хорооны гишүүн гэж байгаа. Энийг маргаж маргаж ингэж орсон. Та яагаад задлах гээд байна Нямдоржийн горимоор санал хураая. Нямдоржийн саналаар санал хураагаад ажлын хэсэг байнгын хороонд хэлэлцэхэд амар болно шүү дээ. Та ч  санал нэгтэй байна, Шаравдорж зөвшөөрч байна. Ийм учраас горимоор санал хураагаад цаашдаа ажлын хэсэг байнгын хороо ажиллахад боломжтой болгож өгөөч ээ гэсэн горимын санал байна.

С.Төмөр-Очир: - Түрүүний юмыг тодотгож байна шүү дээ. Түрүүний хумь гэдэг одоо Нямдоржийн саяын хэлсэн нэр заасан хүрээнд авч үзэхээр тодорхой болох нь. Энийг санал хураах хэрэг байна уу. Хумь гэсэн тэгээд сая энд ярьчихлаа санал хураагаад байх хэрэггүй шүү дээ. 

Төрийн албан хаагч гэдгийг хумья, хумихдаа саяын Нямдоржийн томьёоллыг баримжаалж авъя гэдгээр санал хураая. Олон нийтийнхэн орж байгаа юм. Тэгэхдээ энэ яг энүүгээр хийгээд ир гэсэн үг биш шүү дээ. Энэ баримжааг үзээд байнгын хороон дээрээ ярьж байгаад оруулаа ир гэсэн үг шүү дээ.

Зөвшөөрсөн 38

Татгалзсан 10

Бүгд 48 гишүүн оролцож 79.2 хувийн саналаар Нямдоржийн саяын ярьсан баримжаанд байнгын хороон дээр тогтохоор боллоо.

68-ыг хасъя гэдгээр санал хураах нь зөв шүү дээ. Санал хэлэх гишүүн алга байна. 

Байнгын хорооны саналыг дэмжье гэдгээр санал хураалт явуулъя.

Зөвшөөрсөн 4З

Татгалзсан 5

Бүгд 48 гишүүн оролцож 89.6 хувийн саналаар байнгын хорооны санал дэмжигдлээ. 

69.Төслийн хуурамч баримт бичиг, тамга, тэмдэг үйлдэх, ашиглах гэсэн 2З5-р зүйлийн 2З5.2-ын "гурван жил хүртэл" гэснийг "таван жил хүртэл" гэж өөрчлөх гэсэн байнгын хорооны санал байна. Энэ дээр санал хэлэх гишүүн алга байна. 

Д.Түмэндэмбэрэл: -Би тодруулж асууя. Энэ хуурамч бичиг баримт, тамга тэмдэг үйлдэх журмаар ашиглал гаргасан завшсан үйлдэх, дагалдах хэргүүд гарсан байвал тэрийг яах вэ. Тэр нь өөр зүйл ангиар байна уу.

Б.Эрдэнэбилэгт: -Тэгэхээр энэ дээр бичиг баримтаа хүнд ашиглуулсан хүний тухай асуудал нь хаана яригдах вэ. Өөрийн цагдаагийн үнэмлэхийг аваад цагдаа болоод явж байгаа улсууд байгаа шүү дээ. Тэгэхээр зэрэг тэр бичиг баримтаа ашиглуулсан хүн дээр нь хаана ямар арга хэмжээ авах вэ гэдэг асуудал байна.

Д.Батсайхан: - Ашиглуулсан бол албан тушаалтан хүн шийтгүүлнэ. Өөрөө санаатайгаар хүнд ашиглуулж байгаа тохиолдолд шийтгэлгүй яах вэ. Угаасаа хуучин хууль ч тэгж явдаг шүү дээ. Пүүс, компаниуд мөн ялгаагүй тамга, тэмдгээ хувь хүнд ашиглуулаад ашиг олох зорилгоор ашиглуулж байгаа энэ бол шийтгэж байгаа, хуучин хуулинд ч байсан.

Ц.Нямдорж: - Яг тэрийг ашиглаад ямар хэрэг хийж вэ гэдгийнх нь өнгөөс хамаарна. Ухаандаа өмч хөрөнгө ашиглуулах зорилгоор бичиг баримт ашиглуулсан бол тэр өмч хөрөнгөд хамтран оролцогч гэдгээрээ явчихна. Цэргийн албанаас зугатаалгах зорилгоор ийм юм хийсэн бол тэр цэргийн албанаас зайлсхийх гэдгээрээ явчихна ээлжит татлагаас гэдгээрээ гэх мэтийн үйлдэгдэж байгаа хэргийнхээ өнгөөс хамаарч ашиглуулсан хүний асуудал шийдэгдэнэ. Хамжигч ч юм уу, хамтран оролцогч гэх мэтийн хэлбэрүүдээр.

Санал хэлэх хүн байхгүй учраас санал хураалт явуулъя. Байнгын хорооны саналыг дэмжье гэдгээр санал хураалт явуулъя.

Зөвшөөрсөн 44

Татгалзсан 4

Бүгд 48 гишүүн оролцож 91.7 хувийн саналаар байнгын хорооны санал дэмжигдлээ. 

70.Төслийн Архив, албан хэрэг хөтлөлтийн журам зөрчих гэсэн 2З7-р зүйлийн 2З7.1-ийн "эрхийг гурван жил хүртэл хугацаагаар" гэснийг хасах гэсэн байнгын хорооны санал байна.  Байнгын хорооны саналтай холбогдуулж санал гаргах, тайлбарлах Баттулга гишүүнийг сонсоё.

Б.Баттулга: -Өчигдрийн Эрүүгийн хуулийн төслийг өчигдрийн хэлэлцсэн байдлыг харахад хоёр талаас нь ярьж ярьж байгаад байнгын хорооны санал дээр унаад байна шүү дээ. Ийм учраас би ийм саналтай байна. Байнгын хорооны дэмжсэн саналыг энэ дээр шууд хураалгаад байнгын хороон дээр цөөнх болсон саналыг дэгийнхээ дагуу цөөнх болсон хүн нь яриад явбал арай шуурхай болох юм биш үү тэгэхээр хоёр талаас нь яриад байвал яриад байна шүү дээ. Цаг дэндүү идэж байна ингээд явбал дээр байна.

С.Төмөр-Очир: - Горимын санал юм байна. Бид нар энэ дээр нэг их тохирсон шүү дээ. Нэг их цаг хэмнээд бөөндөхөө болъё энэ бол маш чухал хууль. Ингээд явж байтал үнэхээр хэлэлцэхгүй бол санал хураагаад шууд явж байгаа шүү дээ. Хүн хэлэлцэхээр саналаа хэлээд явж байгаа тийм учраас энэнд нэг их яараад яах вэ. 

Ш.Бадам: -Засгийн газрын төсөлд ихэнх нь З жил хүртэл хугацаагаар хасна гэж байгаа тодорхой албан тушаал эрхлэх эрхийг нь З жил хугацаагаар хасна гэж байгаа тэрийг хасах гээд байгаа юм. Тэгээд шууд 5 жилийн хугацаагаар хорьё гэсэн ийм ял ногдуулах гээд байна л дээ. Энэний үндэслэл нь юу байна вэ гэдгийг ажлын хэсэг хэлж өгөхгүй юу.

Тодорхой хугацаагаар хэрвээ бичиг баримтаа хууль бусаар архивын материалыг шилжүүлсэн бол эрхийг нь гаргачих шийтгэл өмнө талд нь баймаар юм шиг байгаа юм. Шууд аваачаад 5 жил хүртэл хугацаагаар хорино гэдэг нь арай хатуудаж байгаа юм уу гэдэг талаас асууж байна л даа.

Д.Батсайхан: -2З7.1. Бид нар энэ хуулин дээр тодорхой албан тушаал, эрхлэх хасахыг уг нь ерөнхий ангидаа заах 5 жил гэж байгаа тэрэнд 2 жил, З жил, 4 жил гэж ингэж хэлэхгүй шууд энэ эрх мэдлийг өгье. 5 жил хүртэл хугацаагаар хасах ёстой хэргийг Шүүх өөрөө тэр хэргийг шийдвэрлэхэд хэдий хугацаагаар энэ хүний эрхийг хасах ёстой юм бэ гэсэн хасвал аятайхан хүмүүжил нөлөө үзүүлэх вэ гэдэг эрхийг нь үлдээгээд эрхийг хасаж гэж хийсэн шүү. З жил хүртэл гэснийг аваад бүр эрхийг хасаж гэж оруулж байгаа юм.

Энэ хэргийг яагаад 5 жил гэж байгаа юм бэ гэхээр энэ хүнийг шүүх шууд 5 жил өгөхгүй шүү дээ. 1-ээс бусад 5 жил хүртэл хугацаагаар өшөө альтернатив, сонгомол ялууд байна. Заавал энэ дээр зөөлөн хандаач ээ гэдэг нь хуулийн өөрийн хэрэглэх ур чадвар гэдэг нь байдаг байхгүй юу. Энэ бичиг хэрэг, архивын албан бичиг хөтлөлтийн журам зөрчих гэдэг чинь ноцтой юм байдаг байх.

С.Төмөр-Очир: - Бадам гишүүн ийм юм байна. Эрхийг хасна гэдэг нь байх юм байна хугацааг нь шүүх мэдэхээр болгох юм байна. Эрхийг хасна гэдэг нь байх юм байна. Хугацааг шүүх тогтоохоор энэ тодорхой зааж өгье гэж байгаа юм байна.

Ц.Нямдорж: -Ер нь өчигдөр зарчмын санал хураасан шүү дээ. Ялынх нь санкцтай уян хатан ажиллая гэдэг явцад тэр арга хэмжээний хүрээнд энэ яригдахаар зүйл байна. Шууд хорихоор хийсэн, архивынхаа бичиг баримтын үнэ цэнээс шалтгаалж заримыг баривчлах шаардлага гарах байх, заримыг нь торгох шаардлага гарах байх, заримыг нь хорих шаардлага байх иймэрхүү юман дээр ажилламаар юм байна. Нэмэгдэл ял нь байсан ч яалаа, эс байсан ч яалаа тэр сонирхолтой асуудал биш. Иймэрхүү юман дээр хоёрдугаар хэлэлцүүлэг дээр жаахан жаахан ажиллах ганц нэг зүйл байхыг би үгүйсгэхгүй суугаад байгаа юм.

Яг чин үнэнийг хэлэхэд эрхэм гишүүд намайг уучилна биз ялынх нь санкц дээр би хувьдаа дутуу харсан юм ганц нэг байх шиг байна. Олон хуулийн төсөл дээр зэрэг хугацаанд захирагдаад зовлон байна.

С.Төмөр-Очир: - Нямдорж сайдаа одоо тэгээд таныхаар санал хураахгүй буцаад ярьж байгаад дараа нь орж ирэх гээд байна уу.

Ц.Нямдорж: - Би өчигдөр маш тодорхой томьёолол хэлсэн шүү дээ. Санкц дээр ажиллаад хэрвээ өөрчилсөн бол өөрчилснөө ингэж ингэж өөрчиллөө гэдэг шалтгаалаа Их Хуралд тайлбарлая гэж тэр арга хэмжээнийхээ хүрээнд энийг оруулмаар байна. 

С.Төмөр-Очир: - Тэгвэл орхичихъё гэсэн үг байна. Ажлын хэсэг юу гэж үзэж байна. Ажлын хэсэг зөвшөөрөх юм бол орхиё.

Ц.Шаравдорж: -Олон удаа яриад байна гэж битгий ад үзээрэй эрхэм гишүүд ээ. Ер нь бид Улсын Их Хурлын хууль зүйн байнгын хороо, түүний ажлын хэсэг Монгол Улсын Засгийн газраас өргөн барьсан төсөл дээр ажилласан. Тэрэн дээр зарим ялыг дээш нь, доош нь татах юмыг бид энд хийж хэлэлцүүлж байгаа л даа. Ер нь бүх ялуудыг эргээд харна гэдэг дээр үнэнээ хэлэхэд би зөвшөөрмөөргүй байна. Тэгвэл дахиад хэлэлцвэл болно шүү дээ. Сая сайд хэлж байна. Яаж өөрчилснийгөө эргэж танилцуулна гэж. Тэгвэл зарим төрлийн хэрэг дээр ялын бодлого, жишээ нь эрүүгийн хуулийн доторх бүлгээр ямархуу баланстай байгаа вэ гэдгийг харж үзэлгүй яах вэ энийг сайдтай хамтраад хийж болно гэж бодож байна. Ер нь бүх ялыг эргээд яаж өөрчилсөн тухай эргэж танилцуулах боломжгүй.

Ийм учраас Хууль зүйн байнгын хорооны ажлын хэсэг зүгээр нэг байгаагүй шүү дээ энэ нэлээн ярьж байгаад энэ мэргэжлийн улсуудын үгийг сонсоод хийсэн. Ийм учраас зарим зүйлүүдийг бүгдийг манай Их Хуралд үнэнийг хэлэхэд жаахан залхуурангуй байна тэгээд байнгын хороо руу эргээд явуулъя, нэг оруулаад ир тэр үед нь гээд зарим нь яарангуй байдаг бололтой юм шийдэх юмаа Их Хурал шийдэж өгмөөр байна. Нэгэнт байнгын хороо ажлын хэсгээ томилоод тодорхой дүгнэлт хэлэлцүүлж байгаа тохиолдолд Их Хурал шийдэх асуудлыг нь шийдээд тэгээд бодлогоо тодорхойлж бидэнд өгөөд тэгээд бидний дараа нь цааш нь ажиллах нөхцөлийг хангах ёстой шүү дээ. Оруулаад ирдэг, эргүүлээд байнгын хороо дахиж ажиллана гээд битүү хатуу, эндээс нь нэг мундаг чиглэл өгчихдөг өнөөх нь яаж ч болохгүй тийм байдалд бид хүргэмээргүй байна шүү дээ.

С.Төмөр-Очир: - Ер нь яг буцсан дараа орж ирсэн юм З болсон байгаа нэлээн ярьж байгаад З юмыг буцаалаа шүү дээ. 81 санал явж байгаа тэрнээс одоогийн байдлаар З үлдэж байгаа. Тэгээд бид нар 70 санал дээр хүрсэн явж байна гайгүй баримжаатай байгаа.

П.Жасрай: - Би ажлын хэсгийнхэнд туслах гэж байгаа юмаа. Энэ 237 дугаар зүйл чинь архив, таслал тавиад албан хэрэг хөтлөлтийн журам зөрчих гэж байгаа юм. Доторх агуулга нь төрийн архивын сан хөмрөгт орсон архивын баримт бичгийг тэгээд хууль бусаар гаргасан бол гээд явчих юм. Би тэгэхээр дээр нь албан хэрэг хөтлөлт гэхээр зэрэг иргэдийн санал гомдлыг яах юм, хугацаа нь ямар байх юм бэ гэх мэтчилэнгийн юмнууд хамарч байна гэсэн чинь наад зүйлийн чинь гарчиг, агуулга зөрөөд байх шиг байна тийм байна уу, үгүй юу харж үзээч ээ гэж хүсэх гэсэн юм.

С.Төмөр-Очир: - Ажлын хэсгийнхэн тэр агуулгыг үзээрэй.  Төслийн Архив, албан хэрэг хөтлөлтийн журам зөрчих гэсэн 2З7-р зүйлийн 2З7.1-ийн "эрхийг гурван жил хүртэл хугацаагаар" гэснийг хасах гэсэн байнгын хорооны санал байна

Байнгын хорооны саналыг дэмжье гэдгээр санал хураалт явуулъя.

Зөвшөөрсөн 36

Татгалзсан 11

Бүгд 47 гишүүн оролцож 76.6  хувийн саналаар байнгын хорооны санал дэмжигдлээ. 

71.Төслийн Хэрэг бүртгэгч, мөрдөн байцаагч, прокурор, шүүгчийн амь биед халдах гэсэн 248-р зүйлийг хасах гэсэн байнгын хорооны санал байна. 

Байнгын хорооны саналыг дэмжье гэдгээр санал хураалт явуулъя.

Зөвшөөрсөн З7

Татгалзсан 10

Бүгд 47 гишүүн оролцож 78.7 хувийн саналаар байнгын хорооны санал дэмжигдлээ. 

72.Төслийн Хэрэг бүртгэх, мөрдөн байцаах, шүүн таслах ажиллагаатай холбогдуулж заналхийлэх, хүч хэрэглэх гэсэн 249-р зүйлийг хасах гэсэн байнгын хорооны санал байна.

П.Жасрай: -Энэ 245.1 рүү эргэж байгаа юм. Ойрхон байна л даа 248 дээр явж байгаа юм чинь.

С.Төмөр-Очир: - Та санал хураалт үймүүлээд хаячихлаа шүү дээ. 

П.Жасрай: - Наадах чинь дунд нь анхааралд огт ороогүй үлдсэн. 245.1 чинь ингэж байна шүү дээ. Хуулиар хориглосон мөрийтэй тоглоом /казино/ тоглосон, түүнийг зохион байгуулсан бол хөдөлмөрийн хөлсний доод хэмжээг 100-200 дахин нэмэгдүүлсэнтэй тэнцэх хэмжээний төгрөгөөр торгох ял шийтгэнэ. Энэ хэргийг давтан үйлдсэн бол хөдөлмөрийн хөлсний доод хэмжээг 200-250 дахин нэмэгдүүлсэнтэй тэнцэх хэмжээний төгрөгөөр торгох, эсвэл 2 жил хүртэл хугацаагаар хорих ял шийтгэнэ гэж байгаа юм. Энэ ингээд явах уу. 

С.Төмөр-Очир: - Байнгын хорооны томьёоллоор орж ирээгүй юмаар бид яах ч аргагүй шүү дээ. Тэгэхээр  тэрийг байнгын хороон дээр хэлэлцэх үед нь юм уу эсвэл ажлын хэсэгтэй яриад энийг та нар хоёрдугаар хэлэлцүүлгийн үед авч үзэхгүй бол болохгүй нь гэсэн юмаа ярихгүй бол болохгүй. Яагаад гэвэл дэгээрээ энэ чинь байнгын хорооноос орж ирсэн саналаар санал хураана. Таны наадахаар чинь санал хурааж болохгүй тийм учраас ажлын хэсэгтэй яриад 2 дугаар хэлэлцүүлэгт нэг гарц байгаа шүү дээ зайлшгүй дахин авч үзэх шаардлагатай гэх юм бол Байнгын хороо саналаа оруулж ирээд Их Хурлын гишүүдийн гуравны нэгээс илүү нь дахин санал хураая гэх юм бол хурааж болно гэж байгаа шүү дээ тэрүүгээрээ явахаас өөр үггүй болох нь. Ажлын хэсэг анхаараарай.

72 дахь саналаар санал хураалт явуулъя. Байнгын хорооны саналыг дэмжье гэдгээр санал хураалт явуулъя.

Зөвшөөрсөн 32

Татгалзсан 15

Бүгд 47  гишүүн оролцож 68.1 хувийн саналаар байнгын хорооны санал дэмжигдлээ. 

7З.Төслийн Гэмт хэргийг үл мэдээлэх, Гэмт хэргийг нуун далдлах гэсэн 250, 251-р зүйлд "хүн барьцаалах" гэж нэмэх гэсэн байнгын хорооны санал байна. 

Байнгын хорооны саналыг дэмжье гэдгээр санал хураалт явуулъя.

Зөвшөөрсөн  40

Татгалзсан 7

Бүгд 47  гишүүн оролцож 85.1 хувийн саналаар байнгын хорооны санал дэмжигдлээ. 

74.Төслийн Илт гэм буруугүй хүнийг эрүүгийн хариуцлагад татах гэсэн 252-р зүйлийн 252.1-ээс "эрхийг гурван жил хүртэл хугацаагаар" гэснийг хасаж, "таван жил хорих" гэснийг "хоёроос таван жил хорих" гэж өөрчлөх гэсэн байнгын хорооны санал байна. 

Байнгын хорооны саналыг дэмжье гэдгээр санал хураалт явуулъя.

Зөвшөөрсөн 39

Татгалзсан 8

Бүгд 47 гишүүн оролцож 83.0 хувийн саналаар байнгын хорооны санал дэмжигдлээ. 

75.Төслийн Хүнийг хууль бусаар баривчлах, албадан саатуулах гэсэн 253-р зүйлийн 25З.1-ээс "эрхийг гурван жил хүртэл хугацаагаар хасах буюу хасахгүйгээр" гэснийг "тодорхой албан тушаал эрхлэх эрхийг хасаж" гэж өөрчлөх гэсэн байнгын хорооны санал байна.

Байнгын хорооны саналыг дэмжье гэдгээр санал хураалт явуулъя.

Зөвшөөрсөн 35

Татгалзсан 12

Бүгд 47 гишүүн оролцож 74.5 хувийн саналаар байнгын хорооны санал дэмжигдлээ. 

76.Төслийн Насанд хүрээгүй ялтантай харгис хэрцгий харьцах гэсэн 254-р зүйлийг хасах гэсэн санал байна. Ц.Нямдорж, О.Сүрэн нар цөөнх болсон байна.

Ц.Нямдорж: -Энэ хүний эрх, хүүхдийн эрхийн асуудал гэж ярьж байгаа үед энэ насанд хүрээгүй хоригдлын асуудлыг сайжруулах, нөхцөлийг сайжруулах, болж өгвөл цааш эвдэлгүй гаргаад ирэх талаас нь ажиллах шаардлага байгаа юм. Энийг бодож Эрүүгийн хуулийн хамгаалалтад насанд хүрээгүй хүмүүсийг онцгойлж авъя, ял эдэлж байгаа хүмүүс гэсэн ийм санаа байгаа юм. НҮБ-ын хүүхдийн сангийнхан надтай уулзаад ганц худагт хоригдож байгаа хүүхдийн нөхцөлийг сайжруулах чиглэлийн юм бодоцгооё, бас насанд хүрээгүйчүүдийн хорих ангийн нөхцөл байдлыг сайжруулъя, нөхцөл байдал нь хүнд байна, харьцаа нь хүнд байна гээд яриад явцгаагаад байгаа юм. Энэ хүүхдийн эрхийн асуудал өөрөө түвэгтэй асуудал учраас ийм юм оруулсан. Байж байхад илүүдэхгүй ийм юм байгаа юм. Бас нэг зовлонтой асуудал л даа.

С.Төмөр-Очир: - Өөр үг хэлэх гишүүн алга байна. Байнгын хорооны саналыг дэмжье гэдгээр санал хураалт явуулъя.

Зөвшөөрсөн З4

Татгалзсан 13

Бүгд 47 гишүүн оролцож 72.3 хувийн саналаар байнгын хорооны санал дэмжигдлээ. 

77.Төслийн Нотлох баримтыг хуурамчаар бүрдүлэх гэсэн 258-р зүйлийн 258.2-оос "эрхийг хоёр жил хүртэл хугацаагаар", "258.3-аас "эрхийг гурван жил хүртэл хугацаагаар" гэснийг тус тус хасж, 258.3-ын "зургаагаас долоон жил хорих" гэснийг "таван жил хүртэл хорих" гэж өөрчлөх гэсэн байнгын хорооны санал байна. 

Байнгын хорооны саналыг дэмжье гэдгээр санал хураалт явуулъя.

Зөвшөөрсөн 41

Татгалзсан 6

Бүгд 47   гишүүн оролцож 87.2 хувийн саналаар байнгын хорооны санал дэмжигдлээ. 

78.Төслийн Төрийн албан тушаалтан эрх мэдлээ хэтрүүлэх гэсэн 269-р зүйлийн 269.1-ээс "нэг зуугаас хоёр зуун тавин цаг хүртэл хугацаагаар албадан ажил хийлгэх" гэснийг хасах гэсэн байнгын хорооны санал байна.

Байнгын хорооны саналыг дэмжье гэдгээр санал хураалт явуулъя.

Зөвшөөрсөн 38

Татгалзсан 9

Бүгд 47   гишүүн оролцож 80.9 хувийн саналаар байнгын хорооны санал дэмжигдлээ. 

79.Төслийн Хээл хахууль зуучлах гэсэн 275-р зүйлийн 275.2-ын "гурван жил хүртэл хорих" гэснийг "таван жил хүртэл хорих" гэж өөрчлөх гэсэн байнгын хорооны санал байна.

Байнгын хорооны саналыг дэмжье гэдгээр санал хураалт явуулъя.

Зөвшөөрсөн 36

Татгалзсан 11

Бүгд 47 гишүүн оролцож 76.6 хувийн саналаар байнгын хорооны санал дэмжигдлээ. 

80.Төслийн Төсвийн хөрөнгийг зориулалтын бусаар зарцуулах гэсэн 278 дугаар зүйлийн 278.1-ийг дараахь байдлаар өөрчлөн найруулах.

"278.1.шунахай болон хувийн бусад сэдэлтээр төрийн өмч болон төсвийн хөрөнгийг:

278.1.1.зах зээлийн дунджаас дээгүүр үнээр бараа материал, эд хөрөнгө худалдан авах;

278.1.2.нөөцлөх нэрээр хэрэгцээнээс илүү хэмжээгээр бараа, материал худалдан авч, хөрөнгө мөнгөний эргэлтийг саатуулсан;

278.1.3.зохиомол хомсдол бий болгох замаар бараа материалын бэлтгэн нийлүүлэх үнийг зориудаар өсгөх;

278.1.4.төрийн өмчийн болон төсөвт байгууллагын эд хөрөнгийг зах зээлийн дунджаас доогуур нэрээр борлуулах;

278.1.5.улсын төсвийн болон өөрийн хөрөнгө оруулалтаар баригдаж байгаа барилга байгууламж, тоног төхөөрөмжийн угсралтад шаардлага хангаагүй бараа материал ашиглах замаар төсөвт өртгийг бүрдүүлж хөрөнгө завших зэргээр зориулалтын бусаар зарцуулснаас бага бус хохирол учирсан бол хөдөлмөрийн хөлсний доод хэмжээг таваас тавь дахин нэмэгдүүлсэнтэй тэнцэх хэмжээний төгрөгөөр торгох, эсхүл нэгээс гурван сар хүртэл хугацаагаар баривчлах ял шийтгэнэ гэсэн байна. Байнгын хороо дэмжээгүй санал байна. Улсын Их Хурлын гишүүн Далайхүүгийн гаргасан санал байна.

Далайхүү гишүүн тайлбар өгөх үү.

М.Далайхүү: -Байнгын хорооны хуралд оролцоод тайлбар хэлж чадаагүй. Тэгэхээр манай гишүүд анзаарч байгаа бол 278-р зүйл хоёрхон заалттай байгаа юм. Нэг нь төсөв захирагч шунахай болон хувийн бусад сэдэлтээр төсвийн хөрөнгийг зориулалтын бусаар зарцуулснаас бага бус хохирол учирсан бол. Тэгээд тийм тиймээр торгоно гээд. 2.Энэ хэргийн улмаас их хэмжээний учирсан бол тодорхой албан тушаал эрхлэх үйл ажиллагаа явуулахыг хасах гэсэн ийм үндсэн хоёр заалт байгаа юм.

Тэгэхээр олон газар яригддаг л даа. Хөрөнгийг зориулалтын бусаар зарцуулсан гэдгийг яаж тогтоодог юм бэ, тогтоох гээд чадахгүй байгаа юм. Жишээ нь өмнө нь ярьж байсан МИАТ дээр Горох гээд хоолны вандуй 5, 6 кг-аар ч билүү 10 жилийн нөөц авсан байж байгаа. 10 жил хэрэглэх, бүгдээрээ 2001 онд хугацаа нь дуусна. Тэгэхээр энэ хөрөнгийг зориулалтын бусаар зарсан гэж ялладаггүй юм шиг байгаа юм. Яагаад гэвэл би идээгүй, мөнгө нь тэр складандаа байж байгаа. Тэгээд би аваагүй гэдэг юм уу. Жишээлбэл, Батлан хамгаалах яаман дээр эрээн хувцас, улаан гутал хоёр бараг 10 жилийнх ч бил үү, зах зээлийн үнээс хэд дахин үнээр авсан байж байгаа юм илэрхий. Энэ мэтчилэн олон жил байж байгаа. Цаашилбал хөрөнгө оруулалтаар барьж байгаа барилга, засвар үйлчилгээ мөн ялгаагүй. Уурын зуухнууд нэг жижигхэн уурын зуухтай жижиг халаалтыг бүх хөдөөгийн сургууль, эмнэлэг, ясльд тавьсан бүгдийг нь будаад хуучин юм авчраад тавьсан тэр нь хоёр жил яваад бүгдээрээ ажиллахаа больсон. Бас барилгын материал, хуучин байшин нурааж барьчихаад шинэ улаан туйпуу худалдаж авсан Улаанбаатараас зөөсөн гээд иймэрхүү аргуудаар завшаад байгаа юм бүгдээрэнг нь нэрлэж чадахгүй л дээ. Чадмаар зүйлээсээ ингээд нэрлээд 1, 2, З, 4 гээд зэргээр гээд оруулчихвал бас тэр шүүж байгаа, мөрдөж байгаа хэрэг оноох гэж байгаа улсуудтай тодорхой байх юм болов уу гэж бодож зориуд оруулсан юм. Гишүүд энэ дээр нэлээн анхаарч үзнэ биз дээ.

Ноолуур гэнэтхэн 14, 15 байснаа гэнэтхэн 45 мянга болсон. Тэр манайхан юу гэсэн бэ гэхээр урд зүгийнхэн манайхныг хорлох гэдэг юм уу энд байж байгаа үйлдвэрүүдийг унагах гээд зориуд ингээд их үнээр аваад явчихаж байгаа юм гээд. Тэгээгүй шүү дээ говийн боссууд, говьд авахгүй ноолуурыг ингэж боож байгаад түүхий эдгүй болчихлоо гээд зах дээрээс 40 мянгаар 2 тн ноолуур авчихаад өөрсдийнхөө авсан 200 тн ноолууртай нийлүүлээд буцаагаад Говь руугаа шахсан шүү дээ. Тэгээд явах жишээтэй. Ер нь улсын үйлдвэр, энэ төсвийн хөрөнгийг үрж зарж иддэг энэ аргуудыг жаахан хааж энэ нийтлэг болсон зүйлүүдийг хаасан ийм байдлаар тодорхой зүйл оруулах юмсан гэж энийг хийсэн юм ингээд та бүгд өөрсдөө шийднэ бизээ.

Ц.Нямдорж: -Асуудлын гол нь хуулийн орчин байхгүйтэй холбоотой асуудал энэ бишээ. Одоогийн мөрдөж байгаа эрүүгийн хуулинд албан тушаалаа хэтрүүлэх, урвуулах гээд зүйлүүд тэрийгээ шийтгэж болно. Засгийн газраас ийм санал оруулчихаад сүүлд нь байнгын хороон дээр асуудал яригдаж байхад бодоод байхад ийм онцгойлсон зүйл нэмэх нь харин ч энэ төсвийн хөрөнгө гэдэгт нь хамааралгүй хэсгийг хариуцлагаас чөлөөлөх механизм болоод эсрэгээр үйлчилчих тийм хувилбар байж магадгүй гээд энэ байнгын хорооны саналыг эсэргүүцэлгүй орхисон юм. Энэ зөвхөн төсвийнх гэдгээр хязгаарлахаар.

Одоогийн төсөлд төрийн албан тушаалд албаны эрх мэдэл буюу албан тушаалын байдлаа урвуулах, хэтрүүлэх, дараа нь төрийн бус байгууллага, аж ахуйн нэгж гээд тус тусдаа бүх юм нь явж байгаа юм энүүгээр явах бололцоотой гэж ойлгож байнгын хорооны саналыг эсэргүүцээгүй юм л даа. Томьёолол маш тодорхой байгаа шүү дээ төрийн албан тушаалтан шунахай буюу хувийн бусад сэдэлтээр эрх мэдэл, албан тушаалын байдлаа урвуулан ашиглаж аж ахуйн нэгж байгууллага, иргэдийн хуулиар хамгаалах, эрх ашиг сонирхолд бага бус хохирол учруулсан бол гээд бариад авах бүх үг нь энэ дотор байж байгаа юм. 68 дээр уншлаа. 69 дээр би түрүүчийн зүйлүүд дээр одоо энэ уншиж байгаа зүйлүүдээр шийтгэж болох юмаа гэдэг үндэслэлээр байнгын хорооны саналыг эсэргүүцэхгүй байгаа юмаа гэдгээ хэлж байна.

Ер нь ийм шүү дээ. Сүүлийн жилүүдэд эрх мэдлээ урвуулсан, хэтрүүлсэн хэргүүдийг хэрэг дээрээ шалгахаа байсан ийм юм тогтсон шүү дээ. Тэрнээс шалгаад хэтрүүлсэн бол шийтгэдэг хууль нь одоо 192, 19З гээд хоёр зүйл байж байгаа эрүүгийн хуулинд. Зүгээр л механизм нь ажиллахгүй байгаа юм хуулиндаа асуудал биш. Тэгээд манай хуулийнхны дунд бий болсон нэг моод бол хариуцлагаас мултрах ямар нэгэн шалтаг олох гэхээрээ хуучин эрүүгийн хууль болохгүй байна гэсэн юм яриад мултраад гараад явчихдаг. Тэрнээс биш төсвийн хөрөнгийг зориулалт бусаар зарцуулсан гэдэг зүйл нэмлээ ч гэсэн хөдөлж өгөхгүй бол цаадуул чинь хөдлөхгүй. Ерөнхий бодлогын түвшиндээ эндээ хөдөлдөг байя, хариуцлага хүлээдэг байя гээд ажиллуулаад байх юм бол одоогийн 19З-аар ч болно, энэ өргөн барьсан төслийн 268, 269-ээр ч болно дэндүү ойлгомжтой болохоор зүйл байгаа юм.

Энэ хэрэг дээрээ юу болчих гээд байна вэ гэхээр зэрэг тэр жил бид нар хулгай дээр малын хулгайг нэмж оруулаад бүтэлгүйдсэн юмыг яг давтчих гээд байна. Юмыг ингээд сугалаад нарийвчилсан зохицуулалт хийх гэхээр эсрэг юм гараад байдаг. Төсвийн хөрөнгийг зориулалт бусаар зарцуулж болохгүй юм байна. Үл хөдлөх хөрөнгийг төрийн өмч болох юм байна гэсэн эсрэг ойлголт гарчихна шүү дээ. Төсвийн хөрөнгө гээд онцгойлоод ирэхээр зэрэг цаад тал нь хөрөнгө бол хөрөнгө шүү дээ.

Би тийм тийм бодлын үүднээс байнгын хорооны саналыг хүндэтгээд байна гэдгийг гишүүдэд хэлэх гэсэн юм.

С.Төмөр-Очир: -Санал хураалт явуулъя. Байнгын хорооны саналаар Далайхүү гишүүний саналыг дэмжих бололцоогүй гэдгээр санал хураалт явуулъя.

Зөвшөөрсөн 14

Татгалзсан 35

Бүгд 49 гишүүн оролцож 71.4 хувийн саналаар Далайхүү гишүүний саналыг хүлээж авлаа.

81.Төсөлд дараахь зүйлийг шинээр нэмэх:

…. дугаар зүйл.Нисэхийн багийн үйл ажиллагаанд





хөндлөнгөөс оролцох

1.Агаарын хөлгийн бүхээгт байх үед нисэх багийн үйл ажиллагаанд хөндлөнгөөс оролцсон, эсхүл агаарын хөлгийн багийн гишүүн болон үйлчлэгчийн амь бие, эрүүл мэндэд аюулгүйгээр хүч хэрэглэсэн буюу хүч хэрэглэхээр заналхийлсэн бол 2 жил хүртэл хугацаагаар хорих ял шийтгэнэ.

2.Энэ зүйлийн 1 дэх хэсэгт заасан хэргийг үйлдэхдээ хохирогчийн амь бие, эрүүл мэндэд аюултайгаар хүч хэрэглэсэн буюу хүч хэрэглэхээр заналхийлсэн бол З-5 жилийн хугацаагаар хорих ял шийтгэнэ.

… дугаар зүйл.Осол, зөрчилд өртсөн агаарын хөлгийн бодит



хяналтын хэрэгсэл, эд анги, хэсгийг салгаж авах

1.Осол, зөрчилд өртсөн агаарын хөлгийн бодит хяналтын хэрэгслийн бичлэгийг арилгах, өөрчлөх, гэмтээх болон агаарын хөлгийн эд анги, хэсгийг зөвшөөрөлгүйгээр салгаж авсан, нуун далдалсан бол нэг жил хүртэл хугацаагаар хорих ял шийтгэнэ.

… дугаар зүйл.Агаарын навигацийн тоног төхөөрөмжийг эвдэж


гэмтээх болон нисэх буудлын үйлчилгээнд саад учруулах

1.Агаарын навигацын тоног төхөөрөмж болох нисэх буудал дээр байрлаж байгаа агаарын хөлгийг сүйтгэх, эвдэж гэмтээх замаар нисэх буудлын үйлчилгээнд саад учруулсан бол гурван жил хүртэл хугацаагаар хорих ял шийтгэнэ.

2.Энэ зүйлийн 1 дэх хэсэгт заасан үйлдлийн улмаас хүний амь хохирсон, бусад хүнд хор уршиг учирсан бол таван жил хүртэл хугацаагаар хорих ял шийтгэнэ.

… дугаар зүйл.Аюултай ачааны талаархи дүрэм, журам зөрчих

1.Аюултай ачааны талаар дагаж мөрдөж байгаа дүрэм, журам, агаараар аюултай ачаа тээвэрлэх техникийн зааврыг зөрчиж аюултай ачааг тээвэрлүүлэхээр өгсөн буюу тээвэрлэхээр хүлээн авсан бол 2 жил хүртэл хугацаагаар хорих ял шийтгэнэ.

… дугаар зүйл.Агаарын хөлөгт галт зэвсэг, тэсэрч дэлбэрэх


зүйл буюу бодисыг дүрэм, журам зөрчин авч явах

1.Агаарын хөлөгт галт зэвсэг, тэсэрч дэлбэрэх зүйл буюу бодисыг дүрэм, журам зөрчин авч орсны улмаас хүнд болон агаарын хөлөгт хор уршиг учирч болох байсан бол нэг жил хүртэл хугацаагаар хорих ял шийтгэнэ.

2.Энэ үйлдлийн улмаас хүнд болон агаарын хөлөгт хор уршиг учирсан бол таван жил хүртэл хугацаагаар хорих ял шийтгэнэ. Байнгын хороо дэмжээгүй, Улсын Их Хурлын гишүүн Дамирангийн гаргасан санал байна. Дамиран гишүүн тайлбар хэлэх үү.

Ц.Дамиран: -Тэгэхээр 2З дугаар бүлэгт тээврийн хэрэгслийн хөдөлгөөний аюулгүй байдал, ашиглалтын журмын эсрэг гэмт хэрэг гэдэг бүхэл бүтэн том бүлэг байгаа юм. Энэ бүлэгт ерөнхий зүйлээр нь оруулсан байгаа. Гэтэл бид нар агаарын хэрэгт үйлдсэн гэмт хэрэг, бусад зарим үйлдлийн тухай Токиогийн конвенци гэж байдаг, агаарын хөлгийг хууль бусаар булаан авахыг үйлдэх, хориглох тухай ГААГ-ын конвенци, Иргэний нисэхийн аюулгүй ажиллагааны эсрэг хууль бус үйлдлийг хориглох тухай Монералийн конвенци гээд олон конвенцитэй Монгол Улс нэгдсэн юм. Нэгдүгээрт.

Хоёрдугаарт, саяын 9 дүгээр сарын 11-ний үйл явдалтай холбогдуулаад олон улсын иргэний нисэхийн тээврийн байгууллагаас өөрийнхөө гишүүн орнуудад ерөөсөө төрийн тэртэй тэргүй 2000 оны салбар хуулиндаа Иргэний нисэхийн аюулгүй ажиллагааны эсрэг гэмт хэргийн талаар хуулиндаа оруулсан байгаа. Зарим улсууд Эрүүгийнхээ хуулинд оруулчихдаг, зарим нь тусдаа бие даасан хуультай байдаг юм байна. Тийм учраас бид нар юу хүсэж байна вэ гэхээр зэрэг яг хөлгийн бүхээгт байгаа багийн гишүүдийн эсрэг гэмт хэрэг, дээр нь осолдсон агаарын хөлгийн бодит хэмжих хэрэгслийг хэмжиж өөрчилсөн юм уу, зогсоосон салгаж авсан гэх мэтчилэнгээр тодорхой хэргүүдийг энэ 2З-р зүйлд найруулгын чанартай юм дотор нь оруулж өгөөч ээ. Яагаад гэвэл бид нар олон улсын байгууллагын өмнө үүрэг хүлээсэн учраас энүүгээр хааж болно л доо ерөнхий юугаар хааж болох юм байна лээ тэгэхдээ тодорхой заагаад өгчихвөл зүгээр юм уу. Би нэгбүрчлэн санал хураалгаад хэрэггүй зүгээр доторх гол гол асуудлуудыг авчихаач ээ гэсэн хүсэлт тавьж байгаа юм.

С.Төмөр-Очир: - Санал хураалгахгүй авчихъя гэж үү. 

Ц.Шаравдорж: -Эрхэм гишүүн Дамирангийн гаргасан саналыг Байнгын хороон дээр нэлээн ярьсан. Тэр үед Дамиран гишүүн байгаагүй Сүрэн гишүүн орлоод бидэнд танилцуулсан, бас нэлээн сайн танилцуулсан. Гэхдээ байнгын хорооны ажлын хэсэг энэ зүйл дээр саналыг нэгбүрчлэн ярихдаа хоёр зүйл үндэслэлээр үнэхээр болохгүй байна гэж. Бид Эрүүгийн хуулийнхаа гаргаж байгаа үүний соёлыг бодох ёстой. Аль болохоор экономный юм уу тийм хэмнэлтийн, бага зүйлд ихээхэн зүйл багтаах хэт нарийвчилсан, дурдсан тийм байдлаас гарах ёстой гэсэн ийм зарчмыг барьж байгаа.

Манай эрхэм гишүүн Дамирангийн саналдаа гаргасан зарим зүйлүүд, ер нь ихэнх нь бүгд Эрүүгийн хуулийн бусад зүйлүүдэд шингэсэн байгаа юм. 

Хоёрдугаарт, салбарын юм гарч ирж байгаа юм л даа. Төмөр замын ажиллагаанд хөндлөнгөөс оролцох гэдэг юм уу, төмөр замын осол, зөрчилд өртсөн тэр төмөр замын цувааны хяналтын хэрэгсэл, эд ангийг салгаж авах гэдэг юм уу, төмөр замын хөдөлгөөний тоног төхөөрөмжийг эвдэх гээд ороод ирэх юм бол ороод ирнэ шүү дээ. Ийм учраас нэг салбарыг эрүүгийн хууль гаргах боломж байхгүй. Эрүүгийн хууль гэдэг бол Монгол Улсын хэмжээнд дагаж мөрдөж байдаг ийм нийтлэг шинжтэй хууль ийм учраас энийг бодох ёстой юмаа. Жишээ нь хамгийн сүүлд эрхэм гишүүн Дамирангийн агаарын хөлөгт галт зэвсэг, тэсэрч дэлбэрэх зүйл буюу бодисыг дүрэм, журам зөрчин авч явах гэж байгаа. Өөрөөр хэлбэл энэ удаагийн хуульд галт зэвсэг, тэсэрч дэлбэрэх бодисыг дүрэм, журам зөрчин авч явах гэж байж байгаа юм заавал агаарын хөлөг гэдгийг тодруулах шаардлагагүй.

Ер нь бид олон улсын гэрээ конвенцид нэгдэн орсны дагуу тэр болгоны дагуу Эрүүгийн хуульд навсайсан ёлконы мод шиг юм хийгээд байх юм бол болохгүй болно шүү дээ ийм л юмыг ажлын хэсэг ярьсан. Аль болохоор авахыг бодсон даанч ийм хоёр, гурван үндэслэл байна авч болохгүй нь ээ бид эрүүгийн хуулийнхаа ерөнхий зарчим, соёлыг бодохгүй бол болохгүй нь ээ гэж хүлээж аваагүй юм. Тэгээд эрхэм гишүүд шийднэ бизээ.

Ц.Нямдорж: -Дамиран гишүүний санал жишээ нь ийм байгаа. Аюултай ачааны талаар дүрэм, журам зөрчих гээд нэг юм оруулаад ирсэн энэ санал дотор. Гэтэл хуулийн төслийн 178-р зүйлд тэсэрч дэлбэрэх болох цацраг идэвхт бодисыг бүртгэх, хадгалах, ашиглах, тээвэрлэх, илгээх журмыг зөрчих гээд яг энийг зохицуулсан нэгдсэн байдлаар зохицуулсан заалт нэгдүгээрт байгаа.

Хоёрдугаарт, тэр навигацийн тоног төхөөрөмжийг эвдсэн, гэмтээсэн гээд юм яриад явж байгаа юм. Тэрэн дээр хуулийн төслийн 206-т тээврийн хэрэгслийн холбоо, дохиоллын болон бусад тоног төхөөрөмжийн бүрэн бүтэн байдлыг алдагдуулсан гээд зохицуулах зүйл нь байж байгаа. Гэх мэтээр одоо байгаа төсөлтэйгээ давхцаад байгаа юм. Тийм учраас энэ саналыг хүлээж авах ямар ч бололцоогүй санал.

Агаарын хөлөг гээд салгаад эхлэх юм бол төмөр замынхыг салгахаас аргагүй байдалд орно. Тэгээд нэг юмыг дахин дахин бичээд юу болох нь мэдэгдэхээргүй юм болно. Хэрэг дээрээ агаарын хөлөг сүүлийн үед янз янзын юм болоод байгаа болохоос биш төмөр зам тэрнээс нэг болохоор аюултай юм гардаг юм болчихоод байна шүү дээ. Саяхан та бүхэн мартаагүй бол Австрид тунел дор нэг юм болчихсон, Швейцарьт нэг юм болчихсон иймэрхүү юмнууд болоод байгаа юм. Тийм учраас агаарын, төмөр замын, усан замын гэж ялгалгүйгээр ерөнхийд нь тээврийн хэрэгслийн аюулгүй байдал гэдгээр нь зохицуулалт хийсэн юм. Харин агаарын хөлөгтэй холбоотой хоёр заалт энд оруулсан нэг нь олон улсын нислэгийн журмыг зөрчих гэдэг юм манайд зөвшөөрөлгүй орж ирсэн, манайхаас зөвшөөрөл авч гарсан ийм юм. Нөгөөдөх нь агаарын хөлгийг дур мэдэн авч зугатах гэсэн хоёр онцлог зүйл оруулж өгсөн юм.

Энэ байгаа томьёолол дээр нь их сонин юм явж байна. Агаарын хөлгийн бүхээгт байх үед нисэхийн багийн үйл ажиллагаанд хөндлөнгөөс оролцсон гэдгийг яаж ойлгох нь мэдэгдэхгүй байгаа юм, багийн гишүүн болон үйлчлэгчийн амь нас, эрүүл мэндэд хүч хэрэглэхгүйгээр заналхийлсэн бол гэж байгаа. Согтуу, хөлчүү юм хажуугаар нь үйлчлэх гэхээр хормойноос татвал шийдчихээр үг энэ дотор яваад байгаа юм. Эрүүгийн хуулинд үг хэрэглэхдээ болгоомжтой хандах хууль шүү дээ. Энэ бүх юмыг бодоход Дамиран гишүүний санаа зовж байгаа асуудлууд нь одоо өргөн барьсан төслүүдээр бүрэн хэмжээгээр зохицуулагдах боломж нь байгаа юм энийг анхаарч үзээч ээ гэж хүсмээр байна.

С.Төмөр-Очир: - Баярлалаа. Санал хураалт явуулъя. Байнгын хорооны саналаар Дамиран гишүүний саналыг хүлээн авах бололцоогүй гэсэн санал хураалт явуулъя.

Зөвшөөрсөн З1

Татгалзсан 17

Бүгд 48 гишүүн оролцож 64.6 хувийн саналаар байнгын хорооны санал дэмжигдлээ.

Эрүүгийн хуулийн төслөөр 81 санал хураалгахаар байнгын хорооноос санал оруулж ирсэн. 81 санал тус бүр дээр ярьсан дотор нь З саналын хувьд санал хураалгүйгээр дараагийн хэлэлцүүлэгт орж ирэхдээ тодруулж оруулж ирэхээр боллоо. Зарчмын зөрүүтэй саналуудаар санал хурааж дууслаа. 

Эрүүгийн хуулийг бүхэлд нь эцсийн хэлэлцүүлэгт бэлтгэх нь зүйтэй гэдгээр санал хураалт явуулъя.

Зөвшөөрсөн 40

Татгалзсан 8

Бүгд 48 гишүүн оролцож 83.3 хувийн саналаар Эрүүгийн хуулийн төслийг бүхэлд нь эцсийн хэлэлцүүлэгт бэлтгэх нь зүйтэй гэж үзлээ. Эрүүгийн хуулийн төслийг эцсийн хэлэлцүүлэгт бэлтгэхээр Хууль зүйн байнгын хороонд шилжүүллээ.

Ц.Шаравдорж: -Монгол Улсын Эрүүгийн хуулийн төслийг нэгдүгээр хэлэлцүүлэгт амжилттай хэлэлцэж өгсөн Улсын Их Хурлын эрхэм гишүүдэд талархаж байна. Би нэг зүйлийг та нөхдөд Хууль зүйн байнгын хорооныхоо нэрийн өмнөөс хэлье гэж бодож байна. 

Одоо Хууль зүйн байнгын хороон дээр Монгол Улсын иргэний хуулийн төсөл 540-өөд зүйлтэй төсөл хэлэлцэгдэх гэж байна. Дараа нь Эрүүгийн байцаан шийтгэх хуулийн төсөл бэлэн болсон, дараа нь Иргэний хэргийг шүүхэд хянан шийдвэрлэх тухай хуулийн төсөл хэлэлцэгдэхээр бэлтгэгдэж байна. Тэгэхээр би нэг зүйлийг эрхэм гишүүдээс хүсье. Сая жишээ нь Эрүүгийн хуулийг хэлэлцэж байх явцад ажлын хэсэг дээр бидэнд саналаа өгөөд тэрэн дээр хэлэлцүүлэгдээгүй энд шууд орж ирээд зарим хүндрэл учирч байна. Ийм учраас энэ саяын миний дурдсан төслүүдийг Хууль зүйн байнгын хороон дээр нэгдүгээр хэлэлцүүлэгт оруулахын тулд хэлэлцэх энэ үед манай Эрхэм гишүүд хууль дээр өгөх саналаа өгөөч ээ. Тэгэхгүй бол энд шууд орж ирэхээр тэр хуулийг хайрцагласан талаар барьж байгаа бодлого алдагдаад хүндрэл учраад байна. Ийм учраас Хууль зүйн байнгын хороотой манай эрхэм гишүүд хамтарч ажиллаж нэгдүгээр хэлэлцүүлэг хийхийн өмнө хамтарч ажиллаач ээ гэж хүсэж байна.

С.Төмөр-Очир: -Дараагийн хэлэлцэх асуудалдаа оръё. 

Ш.Гунгаадорж: -Баярлалаа. Энэ хэлэлцэх асуудлын дараалалтай холбогдож надад горимын санал байна. Тэгэхээр энэ 4 дүгээрт байгаа Засгийн газарт эрх шилжүүлэх тухай асуудал энэ жижигхэн асуудал байгаа юм. Энэ үрийн будаа, таваарын будаа оруулж ирэх импортын гаалийн татварыг чөлөөлөх эрхийг Засгийн газарт өгөх тухай асуудал байгаа энэ хугацаагаар айхтар хязгаарлагдчихаад байгаа 15 гэж байсан 1 болгосон одоо энэ өнөөдрийн хурлаар амжихгүй бол энэ нэлээд цаашлах нь ээ. Энэтэй холбогдоод энэ асуудлыг оруулж өгөөч ээ гэж Их Хурлын дарга эрхэм гишүүдээс эрхэмлэн хүсэж байна.

С.Төмөр-Очир: -Өнөөдөр баярын өдөртэй холбогдуулж хуралд цаг жаахан богиносох учраас багтахгүй байж магадгүй дээр 12 дугаар сарын 1-нээс хууль нь үйлчлэх учраас одоо хэлэлцье гэсэн санал байна. Энийг санал хураах уу, хэлэлцээд явчих уу ойлгомжтой юм даа. Одоо дэс дарааллаасаа 4 дэх асуудлаа хэлэлцээд явъя. Манайхан ажлын хэсгийг яаралтай оруулж ирээрэй.

Засгийн газарт эрх олгох тухай Зарим барааг нэмэгдсэн өртгийн албан татварын тухай хуульд хамруулахгүй байх тухай хуулийн төслийн анхны хэлэлцүүлгийг Гунгаадорж гишүүний горимын саналаар хэлэлцье. Ажлын хэсэг бэлэн биш бол Иргэний нисэхээ хэлэлцэж байя тэгээд 11 цагийн завсарлагааны дараагаар цаг бий шүү дээ. Бэлэн байгаа ажлын хэсгээ оруулъя. Тэр хооронд 4 дэх асуудлын ажлын хэсгийг бэлэн болгочихоорой.  

Дараагийн хэлэлцэх асуудалдаа оръё. Иргэний нисэхийн тухай хуулийн ажлын хэсэг ирж байх шиг байна. Энэний дараагаар Гунгаадорж гуайн саяын ярьдаг ажлын хэсгээ оруулъя.

Иргэний нисэхийн тухай хуульд нэмэлт, өөрчлөлт оруулах тухай хуулийн төслийн төсөл санаачлагчийг илтгэлийг Дэд бүтцийн сайд Б.Жигжид танилцуулна.

Б.Жигжид: -Улсын Их Хурлын дарга, эрхэм гишүүд ээ,

1990 онд батлагдсан Иргэний нисэхийн тухай хууль нь Монгол Улсын Иргэний нисэхийн салбарыг олон улсын жишигт нийцүүлэн хөгжүүлэн, Иргэний нисэхийн эрх зүйн орчинг шинээр бүрдүүлэхэд чухал алхам болсон. Хууль батлагдсанаас хойш буюу 2000 онд иргэний нисэхийн ажиллагааг төрөөс зохицуулах, дэмжлэг үзүүлэхэд Чикагогийн конвенцийн хэлэлцэн тохирогч улсуудын Засгийн газарт тусламж болгох зорилгоор Олон улсын иргэний нисэхийн байгууллага ИКАО-гоос загвар хуулийг боловсруулан Засгийн газруудад хүргүүлсэн юм. Мөн 1990-2000 онд Монгол Улсын Иргэний нисэхийн үйл ажиллагааны ИКАО-гийн ээлжит аудит хийгдсэн бөгөөд энэ дагуу олон улсын дээрх байгууллагаас аюулгүй ажиллагааны зохицуулагчийн шинж чанартай тодорхой заалтууд, тухайлбал Нисэхийн мэргэжлийн ажлыг үнэмлэхжүүлэх, агаарын хөлгөөр арилжааны нислэгийн үйл ажиллагааг эрхлэх зөвшөөрөл буюу агаарын тээвэрлэгчийн гэрчилгээ олгох болон агаарын хөлгийн нислэгт тэнцэх чадварын холбогдолтой заалтуудыг Иргэний нисэхийн тухай хуульд нэмж тусгахыг зөвлөмж болгосон юм.

Иймд ИКАО-гийн зөвлөмжид заасан нисэхийн аюулгүй ажиллагааны зохицуулалтын холбогдолтой заалтуудыг ажил төрлийн зайлшгүй шаардлагатай уялдуулан Иргэний нисэхийн тухай хуульд нэмж тусгах шаардлага зүй ёсоор тавигдаж байгаа юм. Хуульд нэмэлт өөрчлөлт оруулах болсон бас нэг шалтгаан нь хяналтын үйл ажиллагааны давхардал одоогийн байдлаар үүсээд байгаа юм. Иргэний нисэхийн үйл ажиллагаан дахь мэргэжлийн хяналт, зохицуулалтыг Иргэний нисэхийн ерөнхий газрын нисэхийн аюулгүй байдлын хяналт зохицуулалтын алба хэрэгжүүлдэг юм. Харин Дэд бүтцийн яамны харьяа нислэг техникийн хэргийг шинэчлэн шалгах албанд Чикагогийн конвенцийн 1З дугаар хавсралтад заасны дагуу үйл ажиллагаа, тухайлбал, нислэг техникийн осол зөрчлийг шинэчлэн судлах шалтгааныг тогтоох, аюулгүй байдлын зөвлөмж боловсруулах үндсэн чиг үүрэгтэй байгууллага юм.

Одоогийн нөхцөлд шинэчлэн шалгах алба үүргээсээ хяналтын үүргийг илүүтэй гүйцэтгэж байгаа нь Иргэний нисэхийн үйл ажиллагаанд мэргэжлийн хяналт зохицуулалтыг хэрэгжүүлэх үүргийг хуулиар хүлээсэн тул газрын үйл ажиллагаатай давхардаж байгаа тул энэхүү давхардлыг арилгаж Иргэний нисэхийн ерөнхий газрын нислэгийн аюулгүй байдлын хяналт зохицуулалт, хариуцсан дэд даргыг Улсын ерөнхий байцаагч шалган шинэчлэх албаны даргыг нислэг техникийн осол зөрчлийг ерөнхий шинжээч байхаар өөрчлөлт оруулахаар хуульд тусгаж байгаа юм. Хуульд оруулж байгаа шинэчлэлт өөрчлөлт, аюулгүй ажиллагааны хяналт зохицуулалтын холбогдолтой өөрчлөлт бол тэдгээрийг байгуулсан Иргэний нисэхийн ерөнхий газар болон түүний харьяа байгууллага, бүтэц, орон тоонд ямар нэгэн өөрчлөлт, илүү зардал гарахгүй юмаа. 

Уг асуудлыг хэлэлцэн шийдвэрлэж өгөхийг хүсье. Анхаарал тавьсанд баярлалаа.

С.Төмөр-Очир: - Жигжид сайдад баярлалаа. Илтгэлтэй холбогдуулан асуулт асуух гишүүд нэрсээ ирүүлнэ үү.

Ажлын хэсэгт Дэд бүтцийн сайд Б.Жигжид, Иргэний нисэхийн ерөнхий газрын дарга Дагва, Дэд бүтцийн яамны зам, тээвэр, мэдээлэл, холбоо, аялал жуулчлалын бодлогын зохицуулалтын газрын дарга Сэрээтэр, Иргэний нисэхийн ерөнхий газрын дэд дарга Хүрэлбаатар, Иргэний нисэхийн ерөнхий газрын хуулийн мэргэжилтэн Энхтуяа нар байна.

Асуултаа асууж эхэлье.

Ц.Ням-Осор: -Иргэний нисэхийн тухай хуульд нэмэлт өөрчлөлт оруулахтай холбогдуулаад оруулж байгаа танилцуулгатай холбогдолтой энэ хууль дээр тусгагдаж байгаа асуудалтай холбогдуулаад 2, З асуулт байна. 

Агаарын хөлгийн нислэгийн аюулгүй байдлыг хангахад чиглэсэн агаарын нислэгийн навигацийн зохицуулалтыг хийх боломж /эрхийг/ Иргэний нисэхийн ерөнхий газрын даргад олгосон заалтуудыг хуулинд тусгасан. Тэгээд агаарын навигацийн холбогдолтой асуудал байна л даа. Навигацийн орлоготой холбоотой асуудал яригддаг жилд 24-25 сая доллар олдог. Татварт авах нь зөв буруу гэж ярьж байгаа. Хоёрдугаарт, агаарын нислэгийн аюулгүй байдлыг хангах боломж олон улсын нислэгийн аюулгүй байдлыг хангах боломж бүрдэхгүй байгаа, навигацийн орлогоор Монгол Улсын агаараар нисэж өнгөрч байгаа асуудлыг Аюулгүй байдал хангах ёстой гэсэн ийм юм яригддаг. Тэгэхээр яагаад вэ гэхээр навигацийн орлогыг зохицуулах маягтайгаар эрхийг нь нэмэгдүүлж байна уу нэгдүгээрт.

Хоёрдугаарт, навигацийн орлогыг татварт авах нь зөв буруу гэсэн энэ ойлгоц дээр та нар хууль эрх зүйн хүрээнд цаашдаа яаж хандах гэж байна вэ. Олон улсын байгууллага, навигацийн орлогыг татварт авах нь буруу гэж санал тавьдаг. Энийг цаашдаа хэрвээ танайхан татварт өгөөд байх юм бол юу гэдэг юм 100 км-т байгаа татвараа өндөр, агаарын хилийнхээ татварыг өндөр тавьсан байна ч гэдэг юм уу ийм юм яригдаж байгаа энэний талаар энэ эрх мэдэл шилжүүлж авахтай холбогдуулж тайлбар өгөх.

Гуравдугаарт, иргэний нисэхийн ерөнхий газрынхан манайд нислэг үйлдэж байгаа 7 компаний аюулгүй ажиллагааны талаар хэрхэн анхаарч байна вэ. Ялангуяа нислэгийн аюулгүй ажиллагааны байдлыг хангах хүмүүсийн хариуцлагын талаар хэрхэн тусгаж байна вэ. Ер нь хүмүүсийн хариуцлагагүйгээс болж нислэгийн аюулгүй ажиллагаан дээр хариуцлагагүй байдал үргэлжилж байна гэсэн ийм асуудал гарч байдаг. Энэ асуудлуудад хариулж өгөхгүй юу.

С.Төмөр-Очир: - Ажлын хэсгээс хариулъя.

Б.Жигжид: -Би энэ асуултад манай нөхдүүд нэмэх зүйл байвал нэмэх байхаа. Навигацийн орлогыг зохицуулах эрх бол Иргэний нисэхийн ерөнхий газарт тийм эрхтэй хуулиар олгогдсон. Тэр утгаараа энэ эрхээ хэрэгжүүлэх үүрэгтэй. Татварын тухай асуудал ер нь навигацийн орлогыг өөр зүйлд зарцуулах ёсгүй ИКАО-гийн журам бий, хуулинд ч тиймэрхүү санаанууд бий. Бид манай улсын төсөв, санхүүгийн байдал хүнд байгаа энэ үед татвар хэлбэрээр биш ний нуугүй хэлэхэд олон улсын байгууллага, бусад газруудаас нууц хэлбэрээр төсөвтөө өгч байх нь зүйтэй гэж үзэж байгаа юм. Сая бид чуулганаар 2002 оны төсөв хэлэлцэж байхад навигацийн орлогыг авах тухай асуудал гарч ирсэн. Тэр үеэр гааль шиг олон улсын хурал, зөвлөлгөөн манай Иргэний нисэх дээр явсан 8, 9 олон улсын байгууллага, банк санхүүгийн байгууллагууд оролцсон чухал зөвлөлгөөн болсон. Тэрэн дээр эвгүй асуудал гарч тавигдсан. 

Навигацийн орлогыг нислэгийн аюулгүй байдлыг хангахад зарцуулж байх ёстой ийм журамтай гэтэл танайх ашиг болгож авч байгаа юм уу, төсөвтөө өгдөг гэнээ ийм байгаа явдал зохисгүй асуудал гэдгийг НҮБ-ын хүмүүс, улсууд нэлээн хатуу хэлсэн. Азийн хөгжлийн банкны хувьд их сонин зүйл хэлсэн. Энэ бол тарифаа өндөр тогтоож Монгол Улс их орлого авч тэрийг төсөвтөө зардаг юм байна гэдэг асуудал гарч ирсэн энэ их гэмтэй асуудал байгаа юм. Ингээд бид нар татвараар өгдөггүй юмаа энэ түр зохицуулалтын асуудал байсан, энэ бол анхны хэлэлцүүлэг гээд тэгсхийгээд үлдээсэн. Тийм учраас ер нь энэ байдлаас зайлсхийх ёстой юм.

Хоёрдугаарт, үнэхээр навигацийн орлогыг бид аюулгүй байдалтай зарцуулах юман дээрээ зарж чадахгүй байгаа шүү дээ төсөвт өгч байгаа учраас. Жишээ нь гурван ширхэг ардаар тавьж аюулгүй байдлын юуг хийх ажил дутагдалтай байгаад байгаа. Урд талаар ар шандын булгаар шинэ нислэгийн маршрут гаргахаар 5 сараас эхлэхээр Хятадын талтай тохирсон байж байгаа энэнийхээ тоног төхөөрөмжийг худалдаж авч угсрах ажил хийгдээгүй байгаа явдал энийг баталж байгаа хэрэг. Бид төсөвтөө тус болох, улс орныхоо юунд аль болохоор бодох ёстой боловч энэ талаар болгоомжтой байхгүй бол болохгүй юм шиг байгаа юм. Ийм байдал байгаа юм. Тэгэхдээ манай гишүүд холбогдох улсууд бидэнтэй уулзаж ярьсан асуудал дээр зөв зүйтэй ойлголттой байгаа юм байна лээ.

Гуравдугаарт, ер нь шулуухан хэлэхэд бараг хяналтын тоног төхөөрөмж, удирдлагын тоног төхөөрөмжийн байдал шинэчлэгдсэнтэй холбогдуулаад мөн түүнчлэн газрын үйлчилгээг зээл тусламжийн байдлаар шийдвэрлэсэнтэй холбогдуулаад ялангуяа төвдөө нислэгийн аюулгүй байдал энэ чиглэлээрээ хангагдсан гэж хэлэх үндэстэй болсон. Орон нутгийн нисэх буудлууд ч гэсэн ерөнхийдөө удирдлагын тоног төхөөрөмж, хяналтын тоног төхөөрөмжөөр гайгүй болсон байгаа. Ганцхан яах вэ шороон зурвас дээр бууж байгаа байдал бий тэгэхдээ энэ одоохондоо тэндээ зохицсон онгоцнуудтай байгаа. Харин гишүүн асуултандаа өөрөө хэлчихлээ энэ нисэх компаниудын нислэгийн аюулгүй байдал, өөрөөр хэлбэл экипажийн үйл ажиллагаатай холбоотой асуудлууд дээр үнэхээр зөрчил гарч байгаа энэнээс болж онгоц осолдох байдал гарч байгаа гэдгийг энэ компаниудын асуудал.

Нөгөө талаасаа Иргэний нисэхийн ерөнхий газраас тэр хуульд нэмэлт оруулах гэж байгаа өөрчлөлтөөр хяналтыг хүчтэй болгоно гэдэг утгаараа яг ний нуугүй хэлэхэд зарим нисэхийн компани нисэх үйл ажиллагаа явуулах онгоцны эрх дууссан байхад нисээд байгаа хүртэл юм байж байгаа энэ байдал ноцтой байгаа энэ дээр хатуу тэмцэл явуулах ёстой, зөвшөөрөлгүй байж иргэний нисэхийн үйлчилгээ явуулж байгаа энэ зүйлүүдийг бид нар нэлээн таслан зогсоох хүчтэй арга хэмжээ авах ёстой гэж хэлмээр байна.

Ц.Ням-Осор: - Би жаахан тодруулъя. Би засвартай холбоотой навигацийн орлогоос авч байгаатай холбогдуулаад шалгалтын холбогдолтой зүйл тодруулъя. Би ингэж ойлгоод байгаа юм. Иргэний нисэхийн аюулгүй байдалд зарцуулах биш харин тэр навигацийн мөнгийг машин тэрэг, зориулалтын бус зүйлд зарцуулсан өөр газарт хандив өгсөн ч билүү маш их төрийн хянан шалгах хорооны материал дотор чинь их юм яригдаж байгаа шүү дээ олон зуун сая төгрөгний асуудал яригдаад байгаа юм. Тэрийг чинь одоо Иргэний аюулгүй байдал, нисэхийн аюулгүй байдалд зарцуулж болдоггүй юм уу. Тэрийг зохицуулах эрхийг одоо тэгж зарцуулаад байгаа юм чинь эрхийг нь өшөө даргад нь өгчихвөл өшөө хөл, толгойгүй болчих юм биш үү энэ талаар юу бодож байна вэ энийг тодруулах гэсэн юм.

Б.Жигжид: - Тэгэхээр урьд өмнө тиймэрхүү асуудал гарч байсан юм байна лээ ний нуугүй хэлэхэд. Тэр байтугай төрийн яамд хүртэл навигацийн орлогыг хурааж аваад өөр зүйлд зарцуулах эрх олгож машин техник, элдэв юм авч дарга, цэрэг нарт өгдөг ч юм уу тогтоол шийдвэр гаргаж хэрэгжүүлсэн энэ шалгалтаар илэрсэн. Одоо ямар ч байсан Засгийн газар шинэ парламент байгуулснаас хойш эдний жил бүрийн хөрөнгө оруулалт, зардал, орлого, үйл ажиллагааных нь бизнес төлөвлөгөөг хянаж Санхүү, эдийн засгийн яам, Дэд бүтцийн яам баталж байгаа.

Өөрөөр хэлбэл илүү юманд зарцуулах тийм үндсэндээ зөвхөн техник, технологитойгоо холбоотой, хяналттайгаа холбоотой юманд нь хөрөнгө оруулалтын чиглэлээр бусад арга хэмжээнд зарцуулахаар баталдаг болсон. Одоо цаашдаа ямар нэгэн шийдвэр гаргаж эндээс нь юм худалдаж авахуулдаг юм уу, санхүүжүүлдэг асуудлыг ер нь огт хамааралгүй юманд их санхүүжилт хийлгэж байсан. Амралт, жуулчлалын газар хүртэл мөнгө хураан авч олгуулж байсан ийм юмнууд байж байгаа. Ийм юм нь зогссон өөрсдөө дураараа хийдэг юм байхгүй батлагдсан юугаар явдаг зүйл байгаа ийм болсон.

С.Төмөр-Очир: -Асуулт, хариултыг завсарлагааны дараа үргэлжлүүлье.

11.00-11.30 цагт завсарлав.

С.Төмөр-Очир: - Асуулт, хариултаа үргэлжлүүлье. Цэрэнжав гишүүн асуултаа асууя.

Л.Цэрэнжав: - Танин мэдэхүйн чанартай асуулт асууя. Навигацтай холбогдсон асуудал гарсан учраас хоёр дахь энэ Иргэний нисэх чинь дотроо энэ хуулиар хоёр хяналттай байна уу энийг тодруулж өгөхгүй юу. Нисэх техник, осол зөрчлийг шинжлэн шалгах нэг алба гэж хяналтын алба, дээр нь Иргэний нисэхийн ерөнхий газрын Нисэхийн аюулгүй ажиллагааны хяналт зохицуулалтын алба гэсэн хоёр алба байх шиг байна. Энэ бол Иргэний нисэхийн ерөнхий газрын дотор байгаа юм уу гэж ойлгоод байна.

Хоёрдугаарт, Дэд бүтцийн хяналтын албанд бас иргэний нисэхийн юунд хөндлөнгөөс хяналт тавьдаг ийм хяналтын мэргэжилтэн алба байдаг уу энийг тодруулж өгөөч ээ дотроо ийм хоёр алба байна уу.

Гуравдугаарт, хуулинд иргэний нисэхэд ашиглах техник, технологийг англи хэлээр ашиглаж болно гэж бичих хэрэг байна уу. Монгол улс чинь төрийн хэл монгол хэл гээд бичсэн байдаг. Энд заавал ашигла гээгүй мөртлөө баримт, технологийн баримт бичгийг англи, орос хэл дээр ашиглаж болно гэж ингэж бичих шаардлага энэ хуулинд байна уу. Агаарын зайд англи хэл дээр удирдаж болно гэж ингэж бичих нь Монгол улсын хуулинд нэгэнт Монгол төрийн хэл монгол хэл байхад ийм шаардлага байсан юм уу гэсэн ийм хоёр танин мэдэхүйн асуулт байна.

С.Төмөр-Очир: -Баярлалаа. Ажлын хэсгээс хариулъя.

Б.Жигжид: -Тэгэхээр үндсэн шаардлага, үндсэн концепци бол ИКАО-гийн олон улсын дүрэм, журамд нийцэж үйл ажиллагаагаа явуулна, олон улсын нислэг хийж байгаа олон улсын агаарын компаниудтай болсон, олон улсын нислэгийн хяналтыг явуулдаг, зохицуулдаг болсон ийм үед ийм чиглэлээр явах нь зүйтэй юмаа гэж ингэж хуулийн концепцид хяналтын асуудал орж ирж байгаа юм.

Тэгэхээр бусад улсууд ч тийм байгаа юм. Манайх хяналтыг манай дэд бүтцийн хяналт хийж байгаа ийм тогтолцоонууд яваад байгаа юм хяналтын алба. Тэгэхээр дэд бүтцийн хяналтын алба гэдэг бол өдөр тутмын хяналт хийж чадахаа байчихаж байгаа юм төлөвлөгөөт шалгалтууд хийхээс биш өөр юм байхгүй хэрэв тэгнэ гэвэл асар их олон орон тоо байх хэрэгтэй. Тэгээд бараг нисэх онгоцны буудал дээр хүн зогсож байхгүй бол болохгүй болж байгаа юм. Тэгэхээр олон улсын жишиг баримт одоогийн бидний концепци юу байна вэ гэхээр зэрэг онгоц гэмтсэн, осолдсон ийм ноцтой юм гарах юм бол энэ шинжилгээний ажлыг хийдэг ийм журамтай энэ ажлыг Дэд бүтцийн хяналтын улсын алба хэрэгжүүлж байх ийм болж байгаа юм. Энэ олон улсын энэ чиглэлд нийцэж байгаа юм. Энийгээ хийхийн тулд хэзээ өдөр болгон онгоц гэмтээд унаад байх биш тухайн үед нь шийдвэр гаргаад экспертизийн юу томилоод гаргадаг ийм журмаар явах, дүн шинжилгээ аваарь осолд нь хийдэг ийм л үүрэгтэй байхаар болж байгаа энэ журам, дэглэмдээ олон улсынхад нийцэж байгаа.

Нөгөө асуудал өдөр тутмын байнгын хяналт, өөрөөр хэлбэл олон манайд 7 авиа компани байна. Энэний үйл ажиллагаа, аюулгүй байдал сая яаж явж байна, нөгөө аюулгүй нислэгийнхээ юмыг хангаж байна уу, нөгөө нисдэг техник нь бэлэн байна уу, экипажууд нь болж байна уу, эрүүл мэндийг шалгаж байна уу энэ бүх юмны өдөр тутмын хяналтыг энэ Иргэний нисэхийн ерөнхий газар ИКАО-гийн дүрмийн дагуу хийхээр ингэж энийгээ зааглаж тогтоох гэж байгаа ийм концепци байгаа юм. Энэ бол олон улсынхаа 180 гаруй орныг багтаасан ИКАО-гийнхоо дүрэм, олон улсын бусад байгууллагуудынхаа зарчимд нийцэж байгаа юм.

Үнэхээр англи хэлтэй байж болно, орос англи дээр гээд бичсэн юм байж байгаа. Тэгэхээр энэ магадгүй ер нь байхгүй бол болохгүй байгаа юм. Би ганцхан жишээ хэлье. Түрүүн Увс аймгийн Малчин суманд ноднин жилийн осолдсон онгоцны улсууд ирэхэд гадаадын онгоц орж ирж тэрнийг авч явж байгаа юм НҮБ тэгж зохион байгуулсан. Тэгэхээр тэр онгоц дотоод нислэг хийж байна шүү дээ тэрнийг хийхэд монгол хэлээр тэр онгоцны экипажийг удирдана гэж шаардах үнэхээр болохоо байчихаж байгаа юм. Гадаад бол ойлголттой гадаад нислэгт тэртэй тэргүй англи хэлээр явдаг олон улсын жишиг журам байж байдаг тэрүүгээрээ явна. Дотоод тийм юм гарч ирээд байгаа гэнэтхэн дотоодод орж ирээд янз янзын онгоцнууд орж ирээд дотоодын нислэг үйлдэхэд үнэхээр тэр англи хэл дээр нь юм уу, Оросынх ойрхон байдаг учраас орос хэл дээр нь явуулж болох юмаа гэж.

Нөгөө талаар техникийн баримт бичгүүд үндсэндээ бүгдээрээ англи хэл дээр болсон бүх улсуудынх. Удирдлага нь англи хэл дээр болсон олон улсын нислэг. Оросын техник нэлээн олон байгаа учраас манай техникийн баримт бичгүүд орос хэл дээр байж байгаа учраас бас тийм орос хэл дээр ярьж болох юмаа гэсэн энийгээ заавал ярина гэж бичээгүй байж болно гэж бичиж байгаа, амьдрал дээр тэгж гараад байгаа зайлшгүй шаардлага байгаа.

Нөгөө талаар цаашдаа ер нь тэртэй тэргүй онгоцны нисэхийн юмнууд заавар юмнууд нь англи хэл дээр болчихлоо, англи хэл сурах шаардлага нисэхчдэд байхад хэрэгтэй юмаа гэсэн ийм утгаар ийм зүйл үг хэллэгийг оруулсан юм.

С.Төмөр-Очир: - Цэрэнжав гишүүн тодруулъя гээд байна.

Л.Цэрэнжав: - Тэр ИКАО-гийн шаардлагын дагуу иргэний нисэхийн аюулгүй ажиллагааг хяналт зохицуулалтын албыг нэлээн өргөтгөж байгаа юм байна. Хуучин дүрэмд яаж байсныг би санахгүй байна. Тэгээд түрүүн та асуултад хариулахдаа агаарын тээвэрлэгч 7 компани гэрчилгээ авсан юм байна энэний зарим онгоцны гэрчилгээ нь хугацаа дууссан байхад нисдэг гэж. Энэ дээр энэ хяналтын алба чинь тэрийг зогсоодог, тэрийг явуулахгүй байдаг эрхтэй байдаг юм байгаа биз дээ. Тэгээд тэр чинь би бодохдоо иргэний нисэхийн ерөнхий газар чинь бүх компаниуд хяналт тавих ёстой шүү дээ ганцхан МИАТ биш.

Тийм учраас энэ хяналтын албанд чинь эрх үүрэг зогсоодог, болиулдаг, торгодог иймэрхүү бүрэн хангалттай болж чадаж байгаа юу гэсэн ийм тодруулах зүйл байна.

Б.Жигжид: - Энэ их чухал асуудал байгаа юм. Ер нь ний нуугүй хэлэхэд манай энэ Иргэний нисэхийн газрын нөхөд хяналтаасаа ч болоод байгаа юм уу энэ дээр тэмцэл сул явуулж байгаа юм. Одоо жишээлбэл аэродромуудаас нисэхийг нь болиулж хаачих хэрэгтэй байгаа юм тийм юм гараад байгаа юм. Тийм учраас ард иргэдийн аюулгүй байдал, нисэхийн аюулгүй байдалтай холбоотой асуудал маш чанга тавигдаж байх ёстой юм. Ганцхан баригдаж өгдөггүй нэг юм байдаг юм. Манай аэродробус нисдэггүй яваад шууд нисчихээд байгаа энэ бол вертолёттой холбоотой байгаа юм. Нисдэг тэрэгтэй. Муу хэлсэн болох байх манай Батлан хамгаалахын вертолёт бол батлан хамгаалахын чиглэлтэй гээд аюулгүй байдлын, Иргэний нисэхийн гэрчилгээ авдаггүй, хугацаа нь дууссан онгоцных нь гэтэл нисээд байгаа бас үе үе иргэний нислэг хийчихээд байж байгаа жуулчид захиалгаар тээчихдэг. Энэ бол тэр Батлан хамгаалах нь байна уу, юу нь байна вэ иргэний нислэг хийж байгаа бол энэ юм бүгдээрэнд нь хамаарна. Ер нь Монголын нисэхийн зурвасуудаар хөөрч байгаа онгоцуудыг тэр торгууль нь байдаг юм байгаа биз ерөөсөө шаардлагыг хангаагүй бол нисгэхгүй хаачих хэрэгтэй. Энэ эрх олдож эхэлж байгаа юм.

С.Төмөр-Очир: - Дулам гишүүн асуултаа асууя.

С.Дулам: -Одоо энэ нэмэлт, өөрчлөлт маань 1999 онд Иргэний нисэхийн хууль батлагдсанаас хойш гарцаагүй амьдралаар шаардагдаж байгаа тийм зүйлийг тусгах хэрэгтэй болсон гэж ойлгож байна. Ер нь сүүлийн үед яг энэ иргэний нисэхийн хуультай холбоотой ч юм уу эсвэл энэ эрх зүйн зохицуулалт дутагдалтайгаас болоод манай аюулгүй ажиллагаанд хүндрэл учирсан шууд болон дам утгаараа ийм тохиолдол, ийм зүйл ажиглагдсан уу, ийм зүйл байгаа юу гэдэг асуулт байгаа юм.

Дараа нь энэ хуулийн маань 7.1.11-т байгаа иргэний нисэхийн салбарт эдийн засгийн зохицуулалт хийх гэдэг энэ эрх олгоод байгаа энийгээ тодруулж өгөхгүй юу. Сайн ойлголт муутай байна. Нөгөө талаар ард иргэдийн дунд болоод манай нисэхийн томоохон мэргэжилтнүүдийн ярьж хэлдэг зүйлээс ажиглаад байдаг нислэгийнхээ дүрэм, журмыг зөрчсөнөөс болоод өөрөөр хэлбэл компьютер дээр ажиллах ёстой, тэрний журам, заавраар явах ёстой юмыг өөрөө тааж ямар нэг байдлаас гарах гэж оролдсоноос болж ийм осол гардаг гэж яриад байгаа юм. Тэгэхээр энэ хэр зэрэг үндэслэлтэй вэ энийг тодорхой хэмжээгээр зохицуулах боломж байдаг юм уу, үгүй юу ийм асуултууд байна.

С.Төмөр-Очир:- Ажлын хэсгийнхэн хариулъя.

С.Хүрэлбаатар/Иргэний нисэхийн дэд дарга/: -Аюулгүй байдлын эрх зүйн орчин, тэрнээс болсон бэрхшээл, саатал дутагдал юу байна вэ гэсэн асуултад хариулъя.

Тэгэхээр Иргэний нисэхийн эрх зүйн орчинг бид нарын 1989 онд Монгол Улсын нэгдэж орсон олон улсын иргэний нисэхийн байгууллага, түүний дүрэм болсон ЧИКАГО-гийн конвенцээр тодорхойлдог. Манайд өнөөдөр хүчин төгөлдөр мөрдөгдөж байгаа бүх дүрэм, журамнууд маань 76 дүрэм, журам байдаг тэрэн дотор хуулийг оролцуулаад. Зарим нэг зүйл дээр үнэхээр эрх зүйн хувьд шийдвэрлэх боломжгүй болж байна. Тухайлбал, бид хэзээ ч гадаадын бүртгэлтэй онгоцыг Монголд ашиглаж байгаагүй. Бид хэзээ ч хувийнхаа онгоцоор Монголд ирээд англи хэлээр яриад нисэж байдаг нисгэгчийн үйл ажиллагааг зохицуулж байгаагүй, бид хэзээ ч гадаад нисгэгч Монголд бүртгэлтэй онгоцоор нисээд үйл ажиллагаа явуулж байгааг зохицуулж байгаагүй. Энэ бүх зүйлүүдээс үндэслээд дээр нь тэр жишээлбэл Bulysko aviachion гэдэг компаний нисгэгч Финлянд хүний АНУ-аас нислэгийг нисгэгчийн эрхийн гэрчилгээг зохицуулах, тэр ТОМ SHIRER гэж Германы консулын хувийн онгоцны нисгэгчийн гэрчилгээний эрхүүдийг бүрэн хүлээн зөвшөөрөх үү, хэсэгчлэн хүлээн зөвшөөрөх үү, хязгаарлах уу гэдгийг зохицуулах, Францад бүртгэлтэй Аэробус онгоцны аюулгүй байдалд нь хоёр улс нийлж ямар хяналт тавихыг зохицуулах гэсэн ийм үндсэн дээр нэгдүгээрт энэ хууль ямар нэгэн тодорхой хэмжээний нэмэлт хийх хэрэгтэй юмаа гэдгийг 2001 онд манайд ирж ИКАО-гоос З дахь удаагаа аудит хийсэн улсууд зөвлөж явсан юм нэгдүгээрт.

Хоёрдугаарт, 2000 оны 10 дугаар сард ИКАО-гоос манайх шиг ийм хөгжиж байгаа улсуудад зориулж загвар хууль гэж гаргасан ийм ийм асуудлууд энэ хуулиндаа зайлшгүй тусгадаг юм шүү гэдэг хуультай бид зохицуулж энийгээ өөрчилж байгаа юм.

Гуравдугаарт, тэр улсуудын асуугаад байгаа аюулгүй байдлын хяналтын үйл ажиллагааг зохицуулахгүй бол бас зөрчлүүд ажиглагдаж эхэлж байна. Тухайлбал, өнөөдрийн хууль эрхийн мөрдөж байгаа актаар нислэг техникийн хэргийг шинэчлэн шалгах албаны дүрмийг Засгийн газраас баталсан тэр алба нь нислэг техникийн хэргийн шалтгааныг тогтоохоос гадна өөрөө аюулгүй байдалд хяналт тавина гээд орсон байгаа. Энэ аюулгүй байдалд хяналт тавихдаа аэродром нээх, хаах ч байдаг юм уу, шугамнууд нээх хаах, нисгэгчдийг нисэж болно, болохгүй гэдгийг хэлэх гээд энэ хүн ийм зөвшөөрөл өгснийхөө дараа энэнээс нь болоод осол сүйрэл гарсан байхад өөрөө өөртөө хариуцлага, акт тогтоох ийм асуудлууд гарч ирж байгаа юм.

Тэгэхээр зэрэг угаасаа олон улсын байгууллагын концепци сая сайд тайлбарлаж ярьснаар энэ нисэх техникийн хэргийн үнийн шалтгааныг шинэчлэн шалгаж тогтоох ажил бол ямар нэгэн гадны нөлөөлөлгүй үйлдвэрлэлтэй холбоогүйгээр шууд сайдын аппаратаас явагдаж байх учиртай юмаа гэсэн үндсэн дээрээс энийг ялгаж салгах зарчмын зөрүү гарч ирсэн юм. Энэнээс үндэслээд энийг эрх зүйн орчинг боловсронгуй болгох шаардлагын үүднээс бид нар энэ дүрмийг энэ хуулиа нэмэлт болгохоор оруулж ирж байгаа ийм юм байгаа юм.

М.Дагва: -Ингээд ярихаар хөрөнгө мөнгө санхүүгийн зохицуулалт биш юм. Энд олон улсын практик, ИКАО-гийн дүрэм, журмыг бүгдийг үндэслээд үзэхэд аргагүй Иргэний нисэхийн ерөнхий газрын нэг функц бол эдийн засгийн зохицуулалт хийх ийм үүрэгтэй энэ эдийн засгийн зохицуулалт гэдэг дотор юу багтаж байна вэ гэхээр зэрэг Авиа компаниуд хэрэглэж байгаа тарифын асуудлууд орж байгаа, цагийн хуваарийн асуудлууд орж байгаа, даатгалын асуудлууд орж байгаа, зөвшөөрлийн асуудлууд орж байгаа, конвенцийн эрхийн асуудлууд орж байна, энэ бүгдийг зайлшгүй Иргэний нисэхийн ерөнхий газар зохицуулахаас өөрөөр зохицуулах аргагүй болсон.

Ялангуяа Иргэний агаарын тээврийн салбарт улсын болон хувийн хэвшлийн Авиа компаниуд үйл ажиллагаа явуулаад ирж байгаа нөхцөлд улсын компани болохоор алдагдалтай ч гэсэн бүх орон нутгийн шугам нисээд байдаг, хувийн компани болохоор зэрэг зөвхөн зуны улиралд зууч явдаг нэг шугамд нисчихээд өвлийн улиралд больчих жишээтэй. Энэ мэтчилэнгийн юмнуудыг үнэндээ зохицуулахгүй бол болохгүй болчихож байгаа юм. Олон улсын хэмжээгээр аваад үзэх юм бол өнөөдөр авиа компаниуд нэгдэх, нийлэх, хамтын ажиллагаа явуулах ийм чиглэл ихэслээ. Хэд хэдэн Авиа компани нийлээд аленс байгуулах ч гэдэг юм уу нэг бол нэг онгоцон дээр хоёр Авиа компани бүртгэлээ хийгээд нэг онгоцон дээр суудлыг нь хувааж нисэх ч байдаг юм уу энэ бүх юмнууд эдийн засгийн зохицуулалтад багтаж байгаа юм.

С.Төмөр-Очир: - Баярлалаа. Дондог гишүүн асуултаа асууя.

Д.Дондог: - Тэгэхээр Иргэний нисэхийн тухай хуулинд нэмэлт өөрчлөлт хийж байна. Энэ өөрчлөлтийн гол агуулга, ач холбогдол юунд байгаа юм бэ. Чухам энийг хийснээр юу сайжрах юм, эсвэл юу дээшлэх юм бэ гэдэг дээр жаахан тодруулж өгөхгүй юу гэж хэлмээр байна. Харж байхад хэдэн тодорхойлолт байна, нэлээн хэдэн үг, үсгийн найруулгын зүйлүүд байна. Гэтэл урьдчилсан танилцуулга дээр 40-өөд хувьд нь өөрчлөлт орж байна гэж байна. Тэгэхээр гол ач холбогдол өгч байгаа заалтууд нь чухам юу юм бэ гэж.

Хоёрдугаарт, энэ нислэгт тэнцэх чадвар гэж байгаа юм энийг хэдий хугацаанд шалгадаг юм бэ. Нисэх болгонд нь шалгадаг юм уу эсвэл тодорхой хугацаанд, тогтмол хугацаанд шалгадаг юм уу энийг тодруулж өгөөч.

Гуравдугаарт, энэ нисэхийн хэмжээнд олон улсын хэмжээнд агаарын замын хаалтыг тогтоох, олон улсын нислэгийн чиглэлийг нээх хаах гэж байгаа энийг нисэхийн ерөнхий газар өөрөө шийдээд явдаг юм уу эсвэл улс орны Засгийн газрын хэмжээнд яригдаж байж шийддэг юм уу, агаарын замыг нээх, хаах олон улсын.

Иргэний нисэхийн үйл ажиллагааг эрхлэх тусгай зөвшөөрлийг Иргэний нисэхийн ерөнхий газраас зохих журмын дагуу олгоно гэж байна. Энэ аж ахуйн үйл ажиллагааны тусгай зөвшөөрлийн хуультай зөрчилдөх үү, эсвэл зөрчилдсөн ч гэсэн өөрийн байгууллагын онцлог байна уу энийг тодруулж өгөхгүй юу. 

Эцэст нислэгийн аюулгүй байдлын хангахтай холбогдуулаад үзлэг хийнэ гэсэн заалт орсон байна. Энэ зөвхөн төв буудлаас нисэхэд хамаарах уу, эсвэл орон нутгийн буудлуудад нисээд буухад хамаарах уу нислэгийн экипажид үзлэг хийх тухай асуудал ийм хэдэн асуултанд хариулт авъя.

С.Төмөр-Очир: - Дондог гишүүний асуултад хариулъя.

Б.Жигжид: - Нислэгт тэнцэх чадварын хугацаа үзлэг хийх хоёрын манай нөхдүүд хариулаарай би бусдыг нь хариулъя. Ерөөсөө энэ хуулин дээр хамгийн гол концепцийн чанартай бөгөөд үйл ажиллагааны зохицолдоог хангаж байгаа зарчмын орж байгаа өөрчлөлт хяналтын тухай асуудал байгаа юм бидний яриад байгаа. Энэ бол хяналт гэж ярьж байгаа мөртлөө сая манай улсууд тайлбарласантай холбогдуулаад цаанаа маш их юм агуулж байгаа, хариуцлагын тухай асуудал байж байгаа. Ямар зүйлд хэн орсноос болоод үйл ажиллагааг зохицуулах хууль зүйн үндэс нь бий болж байгаа энэ утгаараа энэ бол хамгийн гол өөрчлөлт гэдэг юм уу, шинэчлэл хуульд орж байгаа нэмэлт нь юм.

Бусад асуудлуудаар чухал чухал юмнууд бий гэхдээ нэлээд хэсгүүд хууль гарч байх үедээ үг хэллэгийн хувьд ялангуяа орчуулгын талаасаа бодоод хуулинд оруулаад тэр үедээ хийсэн юмнууд нь ингээд бас байдал юманд ойлгогдохгүй, зохицолдохгүй ийм байгаа энэ талаар нэлээд их өөрчлөлтүүд орж байгаа. 

Олон улсын чиглэл нээх эрхийг манайд ийм журам тогтчихоод байгаа юм. Дэд бүтцийн яам энэ чиглэлийг барьдаг, Иргэний нисэхийн үйл ажиллагааг иргэний нисэхийн байгууллагууд, гадаадын нисэхийн байгууллагууд захиалгаа өгөөд орж гардаг, чартер нислэг явуулдаг ийм байдалтай байж байгаа. Нөгөө нэг асуудал бол Батлан хамгаалах яам, Монгол Улсын агаарын орон зайд нислэг үйлдэж байгаа байдалд хяналтаа тавьдаг энэ бол цэвэр батлан хамгаалах чанартай энэ зарчим бол яг энэ зарчмаараа явж байгаа олон улсын зарчимд нийцэж байгаа иргэнийх арми, цэргээсээ зайтай, улс орны аюулгүй байдалтай ухаан нь зөвшөөрөлгүй онгоц ороод ирэх юм бол Батлан хамгаалахын агаарын довтолгооноос эсэргүүцэх алба гэж байдаг тэр арга хэмжээгээ авдаг болохгүй бол бууддаг, устгадаг ийм л зарчим энэ концепци энэ чиглэлээр явж байгаа юм.

Тусгай зөвшөөрлийн хувьд тусгай зөвшөөрлийн хууль гээд түрүүн баталсан тэр номондоо яг таарч нийцэж байгаа. Ийм л юм байна.

С.Хүрэлбаатар: -Нислэгт тэнцэх чадварын гэрчилгээний тухай асуултад хариулъя. Тэгэхээр Иргэний нисэхийн ерөнхий газраас аюулгүй байдалтай холбоотойгоор олгодог гэрчилгээний нэг нь энэ тухайн агаарын хөлгийн нислэгт тэнцэх чадварын гэрчилгээ байдаг энэ нь юу гэсэн үг вэ гэхээр зэрэг энэ агаарын хөлөг, түүний голлох эд ангиуд нислэгийг аюул, осолгүй үйлдэж болно гэдгийг баталгаажуулж, үзлэг хийгээд шалгаад өгч байгаа ийм эрхийн акт байдаг юм. Энэ бол олон төрөл байдаг, янз бүрийн хугацаатай байдаг. Түр гэж олгодог, тусгай гэж олгодог, ердийнхөөр олгодог, экспортны вариантаар олгодог энэ бүх юмнаасаа хамаараад нэг сараас 1 жилийн хугацаагаар олгодог. Манайд бүртгэлтэй байдаг 29 агаарын хөлөг байдаг. Энэ агаарын хөлгүүдээ жилд нэг удаа манай нислэгт тэнцэх чадварын мэргэжилтэн инженерүүд тодорхой үзлэг хийгээд энэ гэрчилгээнүүдийг цааш нь сунгаад явж байдаг юм.

Нислэгийн аюулгүй байдлын үзлэг энийг секуритый гэж нэрлэдэг ялангуяа 9 дүгээр сарын 11-нд болсон үйл ажиллагаанаас хойш дэлхий нийтээр энд маш их анхаарал тавьж ажиллаж байгаа энийг манайд Буянт-Ухаагийн нисэх буудалд олон улсын нисэх буудал учраас олон улсын стандартад шаардсан хэмжээнд нэлээн нарийн чамбай явуулдаг. Орон нутгийн нисэх буудлуудаас Баян-Өлгий аймгийн нисэх буудал, олон улсын нислэгтэй учраас тэнд рентгений аппарат байдаг бусад аймгуудад үнэндээ бид 30-40 мянган долларын аппарат тавьж ажиллуулах боломж байдаггүй учраас гар детектер, дээр нь зорчигчдын тээшинд болоод биенд шаарддаг үзлэгүүдийг гараараа хийдэг ийм системийг нэвтрүүлдэг энийг бүх нөхцөлд хийдэг. Аймгаас нисэх, аймагт буугаад нисэх ийм зүйлийг хийдэг энийг хариуцсан улсууд тодорхой сургалтад хамрагдаад энэ хуулийн дагуу олгогдсон эрхээрээ болоод Засгийн газраас баталсан аюулгүй байдлын хөтөлбөрийн дагуу ажиллаад явж байдаг.

С.Төмөр-Очир: - Баярлалаа. Амарсайхан гишүүн асуултаа асууя.

Р.Амарсайхан: -Нэгдүгээрт, Чикагогийн конвенцид Монгол Улс хэдэн онд нэгдэн орсон юм бэ. Энэ нэгдэн орсноос хойш гэрээ конвенцид ямар хэмжээний нэмэлт өөрчлөлтүүд хэдэн удаа орсон юм бэ энд Монгол Улс нэгдэн орсон уу. Ороогүй ийм нэмэлт өөрчлөлт байна уу, үгүй юу гэдгийг тодруулмаар байна.

Хоёрдугаарт, Монгол Улсын төсвийн хуулийг сая баталсан. Төсвийн хуульд навигацийн орлогын тодорхой хэсгийг улсын төсөвт төвлөрүүлж зарцуулахаар заасан байгаа. Орж ирж байгаа хууль бусад хуультай нийцсэн байх ёстой, төсөв өөрөө хууль. Тэгэхээр энд Иргэний нисэхийн ерөнхий газрын даргад навигацийн орлогыг зохицуулах эрхийг олгох шинэ заалтуудыг нэмж оруулсан уу. Энэ дотроо тодруулж асуувал 8.4.5-д нисэхийн аюулгүй ажиллагааг хангах үйл ажиллагаанд энэ бүх орлогыг захиран зарцуулах эрхийг даргад олгож байна, байгууллагад. Тэгэхээр энэ хуультай зөрчилдөж байна гэж ойлгож болох уу. Энэ хууль батлагдсан гарснаараа Төсвийн тухай хууль ямархуу байдлаар хэрэгжих вэ гэдгийг хэлж өгөөч.

С.Төмөр-Очир: - Ажлын хэсгийн хариулъя.

Б.Жигжид: -Баярлалаа. Чикагогийн конвенцид 1989 онд Монгол улс элсэн орж тэрнээсээ хойш идэвхтэй ажиллаж ирснийг та бүхэн мэдэж байгаа. Ер нь үндсэн гол конвенцууд бол одоо юм уу олон улсын байгууллагад элсээд орчихсон, үйл ажиллагаа явуулахад садаа болоод байх юм байхгүй бүрэн болсон байгаа. Цаашдаа бусад ажлыг боловсронгуй болгох, олон улсын тавцан дээр нислэг үйлчилгээ явуулахад нэмээд орчихоор ганц нэг конвенцууд байдаг тэрийг явц дундаа бид нар оруулж болох юм судалж үзэж байгаа, татвар төлөөсөөд авахуулаад бодох зүйлүүд бий. Одоогийн орсон конвенцууд олон улсын нислэг, нислэгийн аюулгүй байдлыг хангахтай холбоотой асуудлууд үндсэндээ хамарсан гэж хэлж болно.

Навигацийн орлогын талаар би түрүүн хэллээ. Энэ хуулинд орлогоос татвар төлнө гээд бичихээр түрүүний миний ярьдаг эвгүй байдал үүсэх гэж байгаа. Тийм учраас бид төсөв хүнд байгаа үед навигацийн орлогоос төсөвтөө өгч байхаас өөр арга байхгүй энийг Санхүү, эдийн засгийн яам жил бүрийн зардалд нь Дэд бүтцийн яам хоёр үзэж байгаад хураагаад авдаг юм. Зайлшгүй хэрэгтэй юмыг гарцаагүй аргагүйдээ гэсэн юмыг үлдээгээд хуулинд бичихээр түрүүний миний хэлдэг төсвийн хуулинд ч юм уу энэ хуулинд ингээд бичих юм бол цаад улсууд тэгвэл навигацийн орлогынхоо тарифыг бууруул та нар 64 цент авчихаад би их юм авчихаж байгаа юм байна энэ зөвхөн нисэхийн аюулгүй байдал, нислэгийн аюулгүй байдалтай холбоотой юманд зарцуулагдаж байна гээд ингээд заасан олон улсын конвенци дүрэмд байж байгаа юм. Тийм учраас тийм моментоор анхааралтай байхгүй бол саяын тэр зөвлөлгөөнд эвгүй асуудал гарсан гэдгийг миний түрүүний хэлж байгаа асуудал л даа.

Р.Амарсайхан: -Бусад нэгдэн орсон конвенци тэр дундаа нэмэлт өөрчлөлтүүдэд бид нэгдэн ороогүй судалж байгаа гэж байна. Тэгэхээр энэ чинь Улсын Их Хурлаар соёрхон баталж байж энд нэгдэн орох ёстой. Нөгөө талаар энэ ажиллагаатай холбоотой багц дүрмийг энэ хууль гарснаараа бид мөрдөнө гэж тэр конвенцид нэгдэн орсон улсуудын мөрддөг багц дүрэм. Тэгэхээр энэ хууль чинь энэтэйгээ зөрчилдөж байгаа юм биш үү нэгдүгээрт тодруулж байна.

Хоёрдугаарт, навигацийн орлого үнэхээр тэр төсөв чинь өөрөө хууль. Тэгэхээр хуультай зөрчилдсөн заалтыг ингэж оруулж ирж тавьдаг юм уу. 

Б.Жигжид: -Хууль зөрчсөн гэдэг асуудал дээр бид хуулийнхантай маш нягт ажилласан, олон шалгуураар шалгалтыг давсан гэж байгаа хууль зөрчсөн юм байхгүй гэж манай хуульчид хэлж байгаа. Түрүүчийн хуулин дээр ч гэсэн энэ заалт байж байсан дахин шалгаж үзэх хэрэгтэй байх би тэрэн дээр хуулиас гадуур байдаг юм уу, хуульд заагдаагүй ийм юм байхгүй болов уу гэж бодогдож байна. Цоорхой юм хараагүй өнгөрөөсөн байж магадгүй тэрийг үзэж болох юм дараагийн хэлэлцүүлэг дээр дахин сайн үзье.

С.Төмөр-Очир: -Шийрэвдамба гишүүн асуултаа асууя.

Ц.Шийрэвдамба: -11.2.9-д ийм заалт байгаа юм. Нислэгийг цаг уурын мэдээгээр хангах байгууллагыг гэрчилгээжүүлэх гэсэн заалт байгаа юм. Энэ заалтыг судлаад үзээд байхад Монгол Улсын Засгийн газрын тухай хууль, ус цаг уур, орчны хяналт шинжилгээний тухай хууль, Чикагогийн конвенцийн З дахь хавсралтын холбогдох заалттай зөрчилдөж байгаа юм. Энэ ямар учиртай юм бэ нэгдүгээрт.

Хоёрдугаарт, би өчигдөр ажлын хэсгийнхэнтэй энэ асуудлаар санал солилцсон. Нисэхийн цаг уурын байгууллага нь шаардлагатай мэдээллийг шуурхай өгч чадахгүй ийм хүндрэл гарч байгаа учраас бид арга буюу ийм заалтыг оруулж хүндрэл бэрхшээлээс гарах гэж байгаа гэсэн ийм тайлбарыг хийж байна. Энэ бол аргаа ядсан арга. Ус цаг уур, орчны хяналт шинжилгээний тухай хуулинд цаг уурын үйл ажиллагаа нэгдмэл байна, арга технологийн хувьд ч, сүлжээний хувьд ч нэгдмэл байна гээд бичсэн. Тэгэхээр нэг ийм нэг жигд гэрчилгээжүүлээд энэ тохиолдоод байгаа ажлын бэрхшээлийг гэтлэн давдаг энэ арга зам чинь шийдвэрлэх гэж байгаа арга зам чинь зөв үү. Миний бодож байгаагаар бусад холбогдох хууль тогтоомжид нэмэлт өөрчлөлт оруулах замаар энэ асуудлыг бүр нухацтай нэг мөр шийдвэрлэх тийм эрх зүйн орчинг бүрдүүлж болохгүй юмуу гэсэн ийм асуулт байна.

Б.Жигжид: -Энэ их чухал асуулт байгаа юм. Манайд тийм хэвийн бус үзэгдэл систем яваад байгаа юм. Манай нислэгийн гол станц Морин толгойн станц гэж байгаа. Тэгэхээр уг нь зах зээлийнхээ номоор Иргэний нисэхийн ерөнхий газар, Ус, цаг уурын хяналт шинжилгээний байгууллагатай гэрээ байгуулаад тэрүүгээр гэрээний дагуу үйлчилгээгээ хангуулаад явах ёстой тэгэх ч ёстой юм. Компаниуд ч гэсэн ялгаа алга. Улс ардын аж ахуйн салбар бүгдээрээ. Ганцхан нислэгийн аюулгүй байдалтай холбоотой мэдээллийг маш тодорхой зөв өгч байх ёстой. Тэгээд ингээд гэрээтэй гээд явж байгаа юм явж өгөхгүй, морин уулын станцын бүх зардлыг Иргэний нисэхийн газар хариуцаж байгаа юм тэр салбарынх нь. Яаж тэгж болох юм. Тэр байтугай тэнд ажиллаж байгаа хүний сургуулийн хүүхдийн төлбөрийг хүртэл хариуцаж байгаа шүү дээ. Энэ чинь ИКАО-гийн мөнгөнөөс авч байгаа хэрэг шүү дээ. Одоо мөнгө байхгүй учраас зонд байхгүй ингээд мэдээлэл нь зөв буруу болоод болж өгдөггүй нэгдүгээрт.

Хоёрдугаарт, үнэхээр ажил амьдралын хүндрэл, хөрөнгө санхүүгийн хүндрэл байгаа би ганцхан жишээ хэлэхэд 7 дугаар сарын дундуур санагдаж байна Ерөнхий сайд баруун аймгаас буцаж ирээд шөнө орой Улаанбаатарт буух гэсэн би гэртээ орой 11 цагт ерөөсөө салхи нураачих гээд байдаг тэгээд асуусан 24, 25 м/сек салхилаад байдаг. Тэгээд асуусан Ерөнхий сайд Өвөрхангайгаас бил үү Баянхонгороос нисээд одоо дөхөж байна гэж энэ чинь болж байгаа юм нөхдүүд ээ наад салхи чинь болж байна уу гээд тэгээд баахан шуугилдаад яриад унасан чинь мэдээлэл нь хэвийн салхитай гээд өгөөд байдаг. Тэгээд буудгийн даваан дээр онгоц нь болохоо байгаад Хэнтийд аваачиж буулгасан шүү дээ. Ийм байдлууд бидний дунд гараад байна.

Тийм учраас энэ гэрчилгээний асуудал би ганцхан зорилготой энд бичигдэж байгаа юм энэ гэрчилгээг ус, цаг уурын үйл ажиллагаа явуул гэсэн гэрчилгээ биш. Энэ бол нислэгийн аюулгүй байдлыг хангах үйл ажиллагааг явуулж чадах станц юмаа гэдэг гэрчилгээг нь Эрүүл мэндийн үзлэгийг яг тийм гэрчилгээ олгож байж тэр эмч нараар хийлгэж байгаа шүү дээ ийм л зориулалттай гэрчилгээ байгаа юм утга нь. Тэрнээс биш өөр юм байхгүй. Харин энэ дашрамд хэлэхэд ус цаг уурын байгууллагууд үйл ажиллагаагаа явуулдаг, үйлчилгээнийхээ хөлсийг гэрээнийхээ дагуу төлдөг хариуцлагаа хүлээлгэдэг зарчмыг одоо цаашдаа мөрдөхгүй бол учир нь олдохгүй Санхүү, эдийн засгийн яам ний нуугүй хэлэхэд мөнгө нь болдоггүй байх энэ зардлыг бүгдийг төсвийнх нь төсвөөс эднийхээс гаргуулж зардлыг нь хаалгаж өгч байгаа юм. Энэ асуудал цаашдаа арилах байх, зөв системд орох байх гэж найдаж байна. Гэрчилгээний хувьд тийм учиртай гэрчилгээ байгаа юм тэрнээс биш шал өөр газар байж байгаа ус, цаг уурын мэдээлэл судалгаа хийдэг айлыг ид зөвшөөрөл олгож байна гэсэн үг биш зөвхөн агаарын хөлөг нисэж, буухтай холбогдсон үйл ажиллагаанд ийм юмаар яаж, ийм юмаар хангаж байгаарай гээд за тохирлоо, энэ айлд гэрчилгээ олгоё, цаашдаа цаг уурын юм хувийн болж таарна тэгэхэд энэ зах зээлээ харсан ийм асуудал байгаа юм ийм л учиртай юмаа гэдгийг тайлбарлая.

Ц.Шийрэвдамба: - Сайдаа ийм л байгаа шүү дээ. Хууль зөрчөөд байна гэж нэгдүгээрт. 2, З хууль зөрчөөд байна. Олон улсын гэрээ конвенцитэй бүрэн нийцэхгүй байна. Гуравдугаарт, энэ шийдвэрлэх гэж байгаа арга зам чинь зөв үү. Хөрөнгө мөнгөний асуудал байна шүү дээ. Цаг уурын байгууллага чинь нэгдмэл нэг юм шүү дээ Эрүүл мэндийн хяналтын тоног төхөөрөмж шиг биш энэ чинь олон мэдээг авч байж нэгтгэж байж, дүн шинжилгээ хийж байж автоматаар тэр бүх мэдээ орж ирж байж нисэхийн цаг уурт очино шүү дээ тэрнээс биш зүгээр нэг ганц станц, морин толгойн станц ганцаараа аваад цаг агаарын бүх мэдээг найдвартай мэдээг хангаж чадахгүй шүү дээ. Гурван цаг тутам хойд туйлаас хойшхи мэдээ Новосибирск гээд урд экватороос урдах Бээжингээр орж ирж дэлхийн бүх сүлжээ, Монголын 400 хэдэн сүлжээ, дэлхийд гардаг 4з сүлжээ цаг уурын өртөөний мэдээ нэгдэж байж энэ мэдээ чинь зохиогдож байгаа шүү дээ. Тэгээд та нар нэгийг нь тасалж авна гэж хэлээд байх юм би энийг ойлгохгүй байна. Тэгээд цаг уурын хуулин дээр ийм байна л даа бүх юм нь нэгдмэл байгаа юм.

Хоёрдугаарт, ус цаг уур, орчны шинжилгээний тухай хуулинд яг иргэний ерөнхий газар шиг энэ агентлаг нь сүлжээгээ арга зүйн удирдлагаар хангана, сүлжээний нэгжийг байгуулна, татан буулгана, шилжүүлнэ гэж байгаа одоо цаад улсууд чинь хэрэв нисэх авах гээд байна энийг тэгэх юм бод нисэхийн цаг уурыг татаад нэг тийш нь нэгтгэчихнэ гэж байгаа хотын цаг уур, орчны шинжилгээний газар юм уу өөр газар. Тэгэхээр ийм эвгүй юм хийх хэрэг байна уу өөр шийдвэрлэх миний түрүүн хэлдэг өөр эрх зүйн орчинг бий болгох замаар, чангалах замаар яагаад буруу мэдээлэл өгсөн хүнд өнөөдөр хариуцлага хүлээж чадахгүй байна хариуцлага байж л байгаа шүү дээ. Энийгээ одоо үйлчилж байгаа хуулиа ажиллуулаад, шинээр болохгүй байгаа юмыг зохицуулах ийм арга зам байна уу гэж асуугаад байгаа юм.

Б.Жигжид: -Тэгэхээр ямар нэгэн юм тасдаж авах тухай яриагүй шүү дээ би сая тайлбарлалаа. Ийм үйлчилгээг явуулж чадах хүнд гэрчилгээг олгоё гэж байна. Цаашдаа хувийн станц гарч ирэхийг үгүйсгэхгүй.

Хоёрдугаарт, хууль зөрчсөн юмыг би түрүүн хэлсэн би дахиж хэлээд яах вэ одоо тийм ажиглаагүй өнгөрөөсөн бол дахин үзье хуульчидтайгаа дараагийн хэлэлцүүлэгт үзье тийм юм байхгүй гэж манай хуульчид хэлж байгаа бид нэлээн сайн үзсэн гэж ойлгож байгаа. Тэр хаанаасаа дэлхийнхээ ямар өнцөг булангаас мэдээллээ аввдаг нь цаг уурын байгууллагуудын дотоод сүлжээний өөрийн ажил шүү дээ. Ганцхан энэ байгууллага бидэнд ийм зохих ёсны мэдээллийг өгч аюулгүй байдлыг хангана гэдгийг тэр газар нь өгье гэдэг утгаар ийм зүйл яригдаж байгаа болохоор тэр үндсэн хөрөнгийг гэдэг юм уу, үйл ажиллагааг авъя, барья гэсэн юм байхгүй шүү дээ. Хэрэв тэгдэг бол гэрчилгээ олгосон болгон хүний хөрөнгийг авчихаж байгаа юм шиг тийм ойлголт байхгүй. Аюулгүй байдалтай холбоотой асуудал онцгой чухал учраас ингээд бид хэлээд байгаа би түрүүн жишээг хэллээ шүү дээ. Ний нуугүй хэлье. Гишүүд минь ойлгож байх ёстой. Сүүлийн үед салхитай гээд мэдээ авчихдаг салхи байдаггүй, онгоц Эрхүү дээр хонож байдаг жишээ нь. Тэгэхээр яаж байна вэ гэхээр болгоомжлол их үүсэж байна. Юмыг яаж мэдэх вэ энэнээс болоод тэгж яланд толгойгоо хавчуулахаа болъё гээд эсвэл түрүүний миний хэлдэг одоо ингээд мэдээ буруу явчихдаг юм байгаа биз дээ 24, 25 м/сек салхилаад байхад зүгээр гээд байдаг. 

Ний нуугүй хэлэхэд сүүлийн үед болгоомжлолоос болоод онгоц цагтаа ирж бууж чадахгүй байдал олон удаа гарсан. Агаар хэвийн байгаад байдаг, цаг уур болохгүй байна гэдэг мэдээ яваад байдаг энэ утгаараа энэ ялангуяа манайх шиг өрөөсөн талаасаа буудаг, нисдэг онгоцны олон улсын буудалтай улсад энэ цаг агаарын мэдээ бол онцгой чухал байгаа юм. Энэ утгаараа танайх манайд үнэхээр зөв мэдээ өгч чадах байна гэдэг гэрчилгээг нь олгож тэгээд түүн дээрээ гэрээгээ байгуулаад гэрээнийхээ хариуцлагаар явъя гэж байгаа хэрэг. Төгрөг, мөнгөний асуудал энэ хууль гарсны дараагаар би ном, дүрмээрээ болох болов уу гэж найдаж байна. Иргэний нисэхийн ерөнхий газар цаг уурын байгууллагыг санхүүжүүлж ерөөсөө болохгүй. Түрүүн шалгалтаар энэ мэтийн зөрчил олон гарсан энийг цаашдаа арилна байхаа гэж найдаж байна.

С.Төмөр-Очир:  -Баярлалаа. Асуулт асуухаар нэрсээ ирүүлсэн гишүүд дууслаа. Асуулт, хариултаа тасалъя.

Хуулийн төслийн талаарх Эдийн засгийн байнгын хорооны дүгнэлтийг сонсоё. Эдийн засгийн байнгын хорооны дүгнэлтийг Улсын Их Хурлын гишүүн Ц.Дамиран танилцуулна.

Ц.Дамиран: - Улсын Их Хурлын дарга, эрхэм гишүүд ээ,

Иргэний нисэхийн тухай хуульд нэмэлт, өөрчлөлт оруулах тухай хуулийн төслийг Засгийн газар 2001 оны 11 дүгээр сарын 2-ны өдөр өргөн барьсан билээ. Уг хуулийн төслийг УИХ-ын нэгдсэн хуралдаанаар хэлэлцэх эсэх тухай асуудлыг Эдийн засгийн байнгын хороо 2001 оны 11 дүгээр сарын 27-ны өдрийн хуралдаанаараа хэлэлцлээ.

1999 онд батлагдсан Иргэний нисэхийн тухай хууль нь Иргэний нисэхийн салбарыг олон улсын стандартад нийцүүлэн хөгжүүлэх, иргэний нисэхийн эрх зүйн орчинг бүрдүүлэхэд чухал алхам болсон юм.

Засгийн газраас өргөн барьсан төсөл нь Олон улсын иргэний нисэхийн байгууллагаас өгсөн зөвлөмжийн дагуу ИКАО-ын стандарт, зөвлөмжийн дагуу үйл ажилалгаа явуулах, олон улсын стандарт зөвлөмжөөс зөрүүтэй хэрэглэх тухай заалтыг нэг мөр хэрэглэх, иргэний нисэхийн аюулгүй ажиллагааг хангах талаар чиглэгдсэн заалтуудыг тусгажээ гэж Эдийн засгийн байнгын хороо үзсэн болно.

Мөн Чикагогийн конвенцийн дагуу нислэг-техникийн осол зөрчлийг шалгах алба нь нислэг техникийн осол зөрчлийн шалтгааныг тогтоож, аюулгүй байдлын зөвлөмж боловсруулах чиг үүрэгтэй бөгөөд Иргэний нисэхийн ерөнхий газар нь дээрх зөвлөмжийг хэрэгжүүлэх үүрэгтэй учраас хуульд зохих өөрчлөлтийг оруулсан байна.

Дээрх өөрчлөлтүүд нь иргэний нисэхийн эрх зүйн орчинг зохицуулах зайлшгүй чухал өөрчлөлт гэж үзэж Иргэний нисэхийн хуульд нэмэлт, өөрчлөлт оруулах тухай хуулийн төслийг УИХ-ын чуулганы нэгдсэн хуралдаанаар хэлэлцүүлэх нь зүйтэй гэж үзлээ.

Улсын Их Хурлын эрхэм гишүүд ээ,

Иргэний нисэхийн тухай хуульд нэмэлт өөрчлөлт оруулах тухай хуулийн төслийг Улсын Их Хурлын нэгдсэн хуралдаанаар хэлэлцэх эсэх асуудлыг шийдвэрлэж өгөхийг хүсье.

Анхаарал тавьсанд баярлалаа.

С.Төмөр-Очир: -Баярлалаа. Иргэний нисэхийн тухай хуульд нэмэлт өөрчлөлт оруулах тухай хуулийн төслийг хэлэлцэх эсэх асуудлаар санал хураалт явуулъя. Байнгын хороо хэлэлцэх нь зүйтэй гэж үзсэн байна. Байнгын хорооны саналыг дэмжье гэдгээр санал хураалт явуулъя.

Зөвшөөрсөн З5


Татгалзсан 6

Бүгд 41 гишүүн оролцож 85.4 хувийн саналаар байнгын хорооны саналыг дэмжлээ.

Иргэний нисэхийн тухай хуульд нэмэлт өөрчлөлт оруулах тухай хуулийн төслийг хэлэлцэх нь зүйтэй гэж үзлээ. Иргэний нисэхийн тухай хуульд нэмэлт өөрчлөлт оруулах тухай хуулийн төслийг анхны хэлэлцүүлэгт бэлтгүүлэхээр Эдийн засгийн байнгын хороонд шилжүүллээ.

Дараагийн хэлэлцэх асуудалд оръё. Засгийн газарт эрх олгох тухай, Зарим барааг нэмэгдсэн өртгийн албан татварын тухай хуульд хамааруулахгүй байх тухай хуулийн төслийн хэлэлцүүлгийг хийе.

Ажлын хэсэгт Хүнс, хөдөө аж ахуйн сайд Д.Насанжаргал, тус яамны стратегийн төлөвлөлт, бодлогын газрын дарга Г.Даваадорж нар байна.

Засгийн газарт эрх олгох тухай, Зарим барааг нэмэгдсэн өртгийн албан татварын тухай хуульд хамааруулахгүй байх тухай хуулийн төслийн анхны хэлэлцүүлгийг явуулъя. Хуулийн төслийн талаар Төсвийн байнгын хорооны дүгнэлтийг сонсоё. Төсвийн байнгын хорооны дүгнэлтийг Улсын Их Хурлын гишүүн Р.Содхүү танилцуулна.

Р.Содхүү: - Улсын Их Хурлын дарга, эрхэм гишүүд ээ,

Засгийн газраас Засгийн газарт эрх олгох тухай болон Зарим бараанд нэмэгдсэн өртгийн албан татварын хуулийг хамааруулахгүй байх тухай хуулийн төслүүдийг 2001 оны 11 дүгээр сарын 2-ны өдөр өргөн барьсан билээ. Уг асуудлыг Улсын Их Хурлын нэгдсэн хуралдаанаар 2001 оны 11 дүгээр сарын 22-ны өдөр хэлэлцэж, анхны хэлэлцүүлэгт бэлтгүүлэхээр Төсвийн байнгын хороонд шилжүүлсэн болно.

Төсвийн байнгын хороо 11 дүгээр сарын 28-ны өдрийн хуралдаанаараа энэ асуудлыг хэлэлцээд хуулийн төсөлд заасан хугацааг 2001 оны 12 дугаар сарын 1-нээс 2002 оны 6 дугаар сарын 1 хүртэл хугацаанд болгож өөрчилсөн тул зарчмын өөр санал байхгүй тул анхны хэлэлцүүлгээр нь батлуулах саналыг оруулж байна.

Уг асуудлыг хэлэлцэн баталж өгөхийг хүсье.

Анхаарал тавьсанд баярлалаа.

С.Төмөр-Очир: - Содхүү гишүүнд баярлалаа. Төсвийн байнгын хорооны дүгнэлтийг сонслоо. Байнгын хорооноос гаргасан зарчмын зөрүүтэй саналаар санал хураалт явуулъя. Улсын Их Хурлын гишүүдэд зарчмын зөрүүтэй саналын томьёолол тараагдсан байгаа. 

1.Төслийн 1 дүгээр зүйлийг дор дурдсанаар өөрчлөн найруулах.

"1 дүгээр зүйл. 2001 оны 12 дугаар сарын 1-нээс 2002 оны 6 дугаар сарын 1 хүртэлх хугацаанд хаврын тариалалтад зориулж импортлох үрийн буудай болон хүнсний буудайн гаалийн татварын хувь, хэмжээг өөрчлөн зохицуулах эрхийг Засгийн газарт олгосугай" гэсэн Төсвийн байнгын хорооны санал байна. Энэ дээр санал хэлэх хүн байхгүй бол Байнгын хорооны саналыг дэмжье гэдгээр санал хураалт явуулъя.

Зөвшөөрсөн З6

Татгалзсан 4

Бүгд 40 гишүүн оролцож 90.0 хувийн саналаар байнгын хорооны санал дэмжигдлээ.

2.Төслийн 2 дугаар зүйлийн:

"11 дүгээр сарын" гэснийг "12 дугаар сарын" гэж өөрчлөх гэсэн байнгын хорооны санал байна. Байнгын хорооны саналыг дэмжье гэдгээр санал хураалт явуулъя.

Зөвшөөрсөн 38

Татгалзсан 2

Бүгд 40 гишүүн оролцож 95.0 хувийн саналаар байнгын хорооны санал дэмжигдлээ.

Хоёр дахь бүлэг санал нь. Зарим төрлийн бараанд нэмэгдсэн өртгийн албан татварын хуулийг хамааруулахгүй байх тухай хуулийн төслийг эхний хэлэлцүүлэгт бэлтгэх талаар Төсвийн байнгын хорооноос гаргасан зарчмын зөрүүтэй саналын томьёолол.

Төслийн 1, 2 дугаар зүйлийн:

"11 дүгээр сарын" гэснийг "12 дугаар сарын" гэж өөрчлөх байнгын хорооны санал байна. Байнгын хорооны саналыг дэмжье гэдгээр санал хураалт явуулъя.

Зөвшөөрсөн 36

Татгалзсан 4

Бүгд 40 гишүүн оролцож 90.0 хувийн саналаар байнгын хорооны санал дэмжигдлээ.

Зарчмын зөрүүтэй саналуудаар санал хурааж дууслаа. Байнгын хорооноос гаргасан саналаар зарчмын зөрүүтэй санал гараагүй учраас байнгын хорооноос төслийг анхны хэлэлцүүлгээр баталж өгөөч гэсэн горимын санал дэвшүүлсэн. Горимын саналыг дэмжье гэдгээр санал хураалт явуулъя.

Зөвшөөрсөн З6

Татгалзсан 5

Бүгд 41 гишүүн оролцож 87.8 хувийн саналаар байнгын хорооны санал дэмжигдлээ.

Хуулийн төслийг анхны хэлэлцүүлгээр нь баталъя гэсэн санал хураалт явуулъя.

Зөвшөөрсөн З7

Татгалзсан 5

Бүгд 42 гишүүн оролцож 88.1 хувийн саналаар Засгийн газарт эрх олгох тухай хуулийн төсөл батлагдлаа.

Зарим бараанд нэмэгдсэн өртгийн албан татварын хуулийг хамруулахгүй байх тухай хуулийн төсөл бий. Энэ хуулийн төслийг анхны хэлэлцүүлгээр нь баталъя гэсэн санал хураалт явуулъя.

Зөвшөөрсөн З7

Татгалзсан 5

Бүгд 42 гишүүн оролцож 88.1 хувийн саналаар Зарим бараанд нэмэгдсэн өртгийн албан татварын хуулийг хамааруулахгүй байх тухай хуулийн төсөл батлагдлаа.

Дараагийн хэлэлцэх асуудалдаа оръё. Аж ахуйн үйл ажиллагааны тусгай зөвшөөрлийн тухай хуульд нийцүүлэн зарим хуульд нэмэлт, өөрчлөлт оруулах тухай хуулийн төслийн анхны хэлэлцүүлгийг явуулъя.

Д.Базарсад: - Энэ хамгийн сүүлийн асуудал өнөөдөр орох нь уу, орохгүй юу хурал яаж явах гээд байна. 15 цагаас хуралдах уу.

С.Төмөр-Очир: - 15 цагаас хуралдахгүй гээд зарласан шүү дээ. Өнөөдөр хууль зүйн алба байгуулагдсаны 80 жилийн ой бид нар хууль тогтоогч нар учраас бид нарын баяр болчихоод байна шүү дээ. Баярын хурал 15 цагаас эхлэх учраас 1 цаг хүртэл явуулаад 15 цагаас баярын хуралдаа орчихоод эргэж ирээд Насанжаргал сайдын мэдээллийг сонсоно.

Аж ахуйн үйл ажиллагааны тусгай зөвшөөрлийн тухай хуульд нийцүүлэн зарим хуульд нэмэлт, өөрчлөлт оруулах тухай хуулийн төслийн анхны хэлэлцүүлгийг явуулъя. Хуулийн төслийн талаарх Эдийн засгийн байнгын хорооны дүгнэлтийг сонсоё. Эдийн засгийн байнгын хорооны дүгнэлтийг Улсын Их Хурлын гишүүн Д.Түмэндэмбэрэл танилцуулна. 

Д.Түмэндэмбэрэл: -Улсын Их Хурлын дарга, эрхэм гишүүд ээ,

Монгол Улсын Засгийн газраас 2001 оны 6 дугаар сарын 28-ны өдөр Улсын Их Хуралд өргөн мэдүүлсэн Аж ахуйн үйл ажиллагааны тусгай зөвшөөрлийн тухай хуульд нийцүүлэн Түүх, соёлын дурсгалт зүйлийг хамгаалах тухай, Соёлын тухай, Төрийн бэлгэ тэмдгийн тухай, Валютын зохицуулалтын тухай, Газрын тосны тухай, Агаарын тухай, Төмөр замын тээврийн аюулгүй байдлын тухай, Ургамал хамгааллын тухай, Архидан согтуурахтай тэмцэх тухай, Хүнсний тухай, Химийн хорт бодисоос хамгаалах тухай, Аудитын тухай, Геодези, зураг зүйн тухай, Даатгалын тухай, Эмийн тухай, Гадаадын хөрөнгө оруулалтын тухай, Гэрээт харуул хамгаалалтын тухай, Барилгын тухай, Хот байгуулалтын тухай, Автотээврийн тухай, Нягтлан бодох бүртгэлийн тухай, Хөдөлмөрийн тухай, Боловсролын тухай, Ариун цэврийн тухай, Банкны тухай, Эрчим хүчний тухай, Стандартчилал, чанарын баталгаажуулалтын тухай, Аялал, жуулчлалын тухай, Эрүүл мэндийн тухай, Хэмжлийн нэгдмэл байдлыг хангах тухай, Радио, долгионы тухай, Гаалийн тухай зэрэг хуулиудад нэмэлт өөрчлөлт оруулах тухай хуулийн төслүүдийг Улсын Их Хурлын нэгдсэн хуралдаанаар 2001 оны 11 дүгээр сарын 15-ны өдөр хэлэлцэж анхны хэлэлцүүлэгт бэлтгүүлэхээр тус Байнгын хороонд шилжүүлсэн билээ.

Аж ахуйн үйл ажиллагааны тусгай зөвшөөрлийн тухай нийцүүлэн дээр дурдсан хуулиудад нэмэлт өөрчлөлт оруулах тухай хуулийн төслүүдийг анхны хэлэлцүүлэгт бэлтгэх тухай асуудлыг Эдийн засгийн байнгын хороо 2001 оны 11 дүгээр сарын 27-ны өдрийн хуралдаанаар хэлэлцээд хууль санаачлагчийн өргөн мэдүүлсэн төсөлд дараахь чиглэлээр нэмэлт, өөрчлөлт оруулах нь зүйтэй гэж үзлээ. Үүнд:

Төрийн бэлгэ тэмдгийн тухай хууль болон Валютын зохицуулалтын тухай хуульд өөрчлөлт оруулах тухай хуулийн төслүүдийн хувьд зүйл хоорондын зөрчлийг арилгаж, уялдаа холбоог нь хангах үүднээс Байнгын хорооны гишүүдийн дэмжсэн саналын дагуу өөрчлөлт оруулах.

2.Төмөр замын тээврийн аюулгүй байдлын тухай хуульд нэмэлт өөрчлөлт оруулах тухай хуулийн төслийн 5 дугаар зүйлд "төмөр замын зурвас газар, аюулгүйн бүсэд зөвшөөрөл авч нэвтрэх, үйл ажиллагаа явуулах" тухай зохицуулалтыг хасахаар  тусгасныг өөрчлөн уг төслөөс дээрх 5 дугаар зүйлийг хасах.

З.Аж ахуйн үйл ажиллагааны тусгай зөвшөөрлийн тухай хуульд заасны дагуу химийн хорт бодисыг экспортлох болон харуул хамгаалалтын үйл ажиллагаа эрхлэхэд тусгай зөвшөөрөл авах шаардлагагүй тул холбогдох хуулиудад өөрчлөлт оруулахаар өргөн барьсан төслүүдийг энэ чиглэлээр найруулгын болон зарчмын зарим нэмэлт, өөрчлөлтийг Байнгын хорооны гишүүдийн дэмжсэн саналын дагуу оруулах.

4.Банкны төлөөлөгчийн газар нь хуулийн этгээдийн эрхгүй бөгөөд төлөөлөгчийн газар байгуулахад тусгай зөвшөөрөл шаардагдахгүй тул Банкны тухай хуульд өөрчлөлт оруулах тухай хуулийн төсөлд уг асуудлыг тусгах.

5.Өргөн мэдүүлсэн төсөлд жуулчны үйлчилгээ үзүүлэх байгууллага нь заавал дээд зэрэглэлийн зочид буудлаар үйлчилгээ үзүүлэхээр заасныг хүлээн авах боломжгүй байх тул хасах. Энэ асуудлаар Улсын Их Хурлын гишүүн Т.Очирхүү цөөнх болсон.

Дээр дурдсан нэмэлт, өөрчлөлт оруулах саналууд, тэдгээртэй холбоотой болон хууль тогтоомжийн бичлэгийн техник, хэл зүй, найруулгын чанартай өөрчлөлт оруулах саналын томьёоллыг холбогдох тайлбарын хамт Та бүхэнд тараасан болно.

Улсын Их Хурлын эрхэм гишүүд ээ,

Дээр дурдсан хуулийн төслүүдийг анхны хэлэлцүүлэгт бэлтгэх тухай асуудлаар тус байнгын хорооноос гаргасан дүгнэлт, зарчмын зөрүүтэй снаалуудын томьёоллыг Улсын Их Хурлын нэгдсэн хуралдаанаар хэлэлцэн шийдвэрлэж өгөхийг хүсье.

Анхаарал тавьсанд баярлалаа.

С.Төмөр-Очир: - Түмэндэмбэрэл гишүүнд баярлалаа. Ажлын хэсэгт Хууль зүй, дотоод хэргийн яамны Хууль зүйн бодлогын газрын дарга Д.Баярсайхан ирсэн байна.

Байнгын хорооноос гаргасан зарчмын зөрүүтэй саналуудаар санал хураалт явуулъя. Томьёолол та бүхэнд тарсан байгаа.

1.Төрийн бэлгэ тэмдгийн тухай хуульд өөрчлөлт оруулах тухай хуулийн төслийн талаар:

1/ Төслийн 1 дүгээр зүйлийн:

"дүрслэх зөвшөөрөл" гэснийг "үйлдэл зөвшөөрөл" гэж өөрчлөх гэсэн Эдийн засгийн байнгын хорооны санал байна. Тайлбар хэлэх гишүүн байхгүй учраас Эдийн засгийн байнгын хорооны саналыг дэмжье гэдгээр санал хураалт явуулъя.

Зөвшөөрсөн 29

Татгалзсан 1З

Бүгд 42 гишүүн оролцож 69.0 хувийн саналаар байнгын хорооны санал дэмжигдлээ.

2.Валютын зохицуулалтын тухай хуульд өөрчлөлт оруулах тухай хуулийн төслийн талаар:

1/Төслийн 2 дугаар зүйлийн:

"Хуулийн 14 дүгээр зүйлийн 6 дахь хэсгээс "Төрийн өмчийн болон төрийн өмч давамгайлсан аж ахуйн нэгж Сангийн яамны зөвшөөрлөөр гадаадаас валютын зээл авна." гэсний дараа "Монгол Улсын бусад" гэж нэмэх гэсэн Эдийн засгийн байнгын хорооны санал байна. 

Д.Дондог: -Найруулгын шинж чанартай юм. Сангийн яамны гэдгийг Санхүү, эдийн засгийн яамны гэж томьёолж нэмж оруулах нь зүйтэй юм.

С.Төмөр-Очир: - Ажлын хэсэг авчих юм байгаа биз дээ.

Байнгын хорооны саналыг дэмжье гэдгээр санал хураалт явуулъя.

П.Жасрай: -Баярлалаа. Энэ яагаад Монголын хувийн байгууллагууд гадаадаас зээл авахад Санхүү, эдийн засгийн яам зөвшөөрөл өгдөг журам руу шилжээд орчихов оо. Наадах чинь нэмэгдэж байгаа юм. Байсныг нь хасъя гэж байгаа юм уу баярлалаа уучлаарай. Буруу тайлбар бичсэн байна. 

С.Төмөр-Очир: - Санал хураагаад дунд нь явж байхад Жасрай гуай би хэлье гэсэн учраас ямар ч байсан дүн гарахаас өмнө хүчингүй болгоё гээд хэлсэн учраас дүн гарсны дараа хэлээгүй дундуур нь хэлсэн учраас болгосон юм. Цаашдаа бид нар анхааръя. Би хараад байгаад шүү дээ. Санал хэлэх хүн байна уу гээд чимээгүй байж байгаад санал хураая гэсний дараагаар санал хэлье гэхээр хэцүү болчихоод байгаа юм.

Саяын 2 дугаар саналаар Эдийн засгийн байнгын хорооны саналыг дэмжье гэсэн санал хураалт явуулъя.

Зөвшөөрсөн 34

Татгалзсан 9

Бүгд 43 гишүүн оролцож 79.1 хувийн саналаар байнгын хорооны санал дэмжигдлээ.

З.Төмөр замын тээврийн аюулгүй байдлын тухай хуульд нэмэлт өөрчлөлт оруулах тухай хуулийн төслийн талаар:

1/ Төслийн 5 дугаар зүйлийг хасах.

"5 дугаар зүйл.Төмөр замын тээврийн аюулгүй байдлын тухай хуулийн 16 дугаар зүйлийн 1 дэх хэсгийн 2 дахь заалтыг хүчингүй болгосугай." гэсэн Эдийн засгийн байнгын хорооны санал байна. Санал хэлэх гишүүн байна уу алга байна. 

Байнгын хорооны саналыг дэмжье гэдгээр санал хураалт явуулъя.

Зөвшөөрсөн 29

Татгалзсан 14

Бүгд 4З гишүүн оролцож 67.4 хувийн саналаар Байнгын хорооны санал дэмжигдлээ.


4.Химийн хорт бодисоос хамгаалах тухай хуульд өөрчлөлт оруулах тухай хуулийн төслийн талаар:


1/ Төслийн З дугаар зүйлийн:

"7 дугаар зүйлийн З" гэсний дараа "7 дугаар зүйлийн гарчиг, 7.1, 7.1.3, 9.1, 17.4" гэж нэмэх гэсэн байна. Байнгын хорооны санал байна. Саналтай гишүүн алга байгаа учраас байнгын хорооны саналыг дэмжье гэдгээр санал хураалт явуулъя.

Зөвшөөрсөн 25

Татгалзсан 18

Бүгд 4З гишүүн оролцож 58.1 хувийн саналаар Байнгын хорооны санал дэмжигдлээ.

2/ Төслийн 2 дугаар зүйлийн:

""…өөрчилсүгэй" гэсний өмнө "1З дугаар зүйлийн З дахь хэсгийн "Иргэн, аж ахуйн нэгж байгууллага химийнхорт бодис ашиглах зөвшөөрөл авахдаа" гэснийг "Энэ хуулийн 13.2-т заасан зөвшөөрөл авахдаа" гэж нэмэх Эдийн засгийн байнгын хорооны санал байна. Санал хэлэх гишүүн алга байна. Байнгын хорооны саналыг дэмжье гэдгээр санал хураалт явуулъя.

Зөвшөөрсөн 32

Татгалзсан 11

Бүгд 43 гишүүн оролцож 74.4 хувийн саналаар байнгын хорооны санал дэмжигдлээ.

5.Гэрээт харуул хамгаалалтын тухай хуульд өөрчлөлт оруулах тухай хуулийн төслийн талаар:

1/ Төсөлд дор дурдсан агуулга бүхий З дугаар зүйл нэмэх.

"З дугаар зүйл. Гэрээт харуул хамгаалалтын тухай хуулийн З дугаар зүйлийн 1 дэх хэсгийн 5 дахь заалтыг ""харуул хамгаалалтын байгууллага" гэж энэ хуульд заасан журмын дагуу эрх бүхий байгууллагад бүртгүүлж, харуул хамгаалалтын үйл ажиллагаа явуулж байгаа хуулийн этгээдийг." гэж өөрчлөн найруулсугай гэж байна. Эдийн засгийн байнгын хорооны санал байна. Байнгын хорооны санал дээр санал хэлэх гишүүн алга байна. Байнгын хорооны саналыг дэмжье гэдгээр санал хураалт явуулъя.

Зөвшөөрсөн 29

Татгалзсан 14

Бүгд 4З гишүүн оролцож 67.4 хувийн саналаар байнгын хорооны санал дэмжигдлээ.

2/ Төслийн 2 дугаар зүйлийн:

"Гэрээт харуул хамгаалалтын тухай хуулийн" гэсний дараа "7 дугаар зүйлийн гарчгийг Харуул хамгаалалт эрхлэх хуулийн этгээд бүртгүүлэх" гэж нэмэх гэсэн Эдийн засгийн байнгын хорооны санал байна энэ дээр санал хэлэх гишүүн байхгүй байна. Байнгын хорооны саналыг дэмжье гэдгээр санал хураалт явуулъя.

Зөвшөөрсөн 28

Татгалзсан 16

Бүгд 44 гишүүн оролцож 63.6 хувийн саналаар байнгын хорооны санал дэмжигдлээ.

6.Банкны тухай хуульд өөрчлөлт оруулах тухай хуулийн төслийн талаар:

1/ Төслийн 2 дугаар зүйлийн:

"… хассугай" гэсний өмнө "17 дугаар зүйлийн З дахь хэсгийн "төлөөлөгчийн газар" гэж нэмэх гэсэн Эдийн засгийн байнгын хорооны санал байна. Энэ дээр санал хэлэх гишүүн байхгүй байна. Байнгын хорооны саналыг дэмжье гэдгээр санал хураалт явуулъя.

Зөвшөөрсөн З2

Татгалзсан 11

Бүгд 4З гишүүн оролцож 74.4 хувийн саналаар Байнгын хорооны санал дэмжигдлээ.

7.Аялал, жуулчлалын тухай хуульд нэмэлт, өөрчлөлт оруулах тухай хуулийн төслийн талаар:

1/ Төслийн 2 дугаар зүйлийн:

"дээд зэрэглэлийн" гэснийг хасах гэсэн ажлын хэсгийн санал, Эдийн засгийн байнгын хороо дэмжсэн, Очирхүү гишүүн цөөнх болсон санал байна.

Т.Очирхүү: -Би цөөнх ч арай биш юмаа. Тусгай зөвшөөрлийг багасгах, салбар болгонд энэ концепцитой санал нэг байгаа л даа. Аялал жуулчлалын салбарт бол дэлхийн практикаар ямархуу янзтай юм яваад байна вэ гэхээр зэрэг жуулчны энэ урсгал буюу дэлхий дээр асар их хүчтэй болсон тэгээд улс орнууд аялал, жуулчлалын салбарынхаа дэд бүтцийг, зочид буудал, жуулчны үйлчилгээ үзүүлдэг газруудад маш өндөр шаардлага тавьдаг болсон байна. Өндөр шаардлага нь нэгдүгээрт, их хүчтэй стандарт төрөөс гаргаж өгдөг болсон байна, хоёрдугаарт, стандартын хяналтыг төрийн байгууллага хийдэг тийм тогтолцоо гарчихжээ. Тийм учраас Засгийн газар дээр энэ чиглэлээр Ерөнхий сайд дээр энэ хуулийн төсөл явж байгаа юм байна лээ. Тэгээд дахиад тэр орж ирнэ гэж байгаа 2003 оныг Визитый Монголии гээд аялал, жуулчлалыг Монголд татах жил болгож Засгийн газар зарлах гээд тэгээд хуульд өөрчлөлт оруулах нэлээн юмаа цэгцэлж авч 2002 онд ажиллая гэж байгаа. Тэрнийг угтуулаад гишүүддээ мэдээлэл өгөх гэсэн юм.

Аялал, жуулчлалын хууль орж ирэхэд одоогийн энэ шийдэж байгаа асуудлаас арай өөр концепци орж ирнэ тэр үед нь манай гишүүд зөрчил үүссэн гэж үзэхгүйгээр асуудалд хандаж өгөөч ээ гэж хүсэж байгаа юм. Манайд аялал, жуулчлалын салбар нэлээн өргөн хүрээтэй, хувийнхан сонирхлын дагуу нэлээн хийсэн, жуулчдын гомдол гаргадаг юм бол аялал, жуулчлалын салбарт үйл ажиллагаа явуулж байгаа жуулчдын байгууллагуудын үйлчилгээн дээр гомдол гаргаж байгаа юм. Тэгээд тэрнийг стандарттай болгосон. Зөвшөөрөл өгдөг, хянадаг тэр системийг тогтоочихсон байгаа эргээд задарчих вий гэж айж байгаа юм. Тэрийг хэлэх гээд байгаа юм.

С.Төмөр-Очир: - Баярлалаа. Байнгын хорооны саналыг дэмжье гэдгээр санал хураалт явуулъя.

Зөвшөөрсөн 22

Татгалзсан 21

Бүгд 4З гишүүн оролцож 51.2 хувийн саналаар байнгын хорооны санал дэмжигдлээ.

2/ Төслийн 5 дугаар зүйлийн:

"… гэснийг хассугай" гэсний өмнө "9 дүгээр зүйлийн 2 дахь хэсгийн 1 дэх заалтаас "тусгай зөвшөөрөл болон" гэж нэмэх гэсэн санал байна. Байнгын хорооны дэмжсэн санал байна. 

Байнгын хорооны саналыг дэмжье гэдгээр санал хураалт явуулъя.

Зөвшөөрсөн З1

Татгалзсан 1З

Бүгд 44 гишүүн оролцож 70.5 хувийн саналаар байнгын хорооны санал дэмжигдлээ.

Аж ахуйн үйл ажиллагааны тусгай зөвшөөрлийн тухай хуульд нийцүүлэн зарим хуульд нэмэлт өөрчлөлт оруулах тухай хуулийн төслийн зарчмын зөрүүтэй саналуудаар санал хурааж дууслаа. 

Хуулийн төслийг бүхэлд нь эцсийн хэлэлцүүлэгт бэлтгэе гэдгээр санал хураалт явуулъя.

Т.Очирхүү: -Өмнө нь Улсын Их Хурлын гишүүд аж ахуйн үйл ажиллагааны тусгай зөвшөөрлийн тухай хуулийг гаргачихсан. Тэр хуулийнхаа концепцид нийцүүлээд З2 хуульд өөрчлөлт орж байгаа. Тэгэхээр байнгын хороон дээр байдал ямархуу янзтай байсан юм бэ гэвэл түрүүчийн хууль гарсан одоо энэ өөрчлөлт оруулах зайлшгүй шаардлагатай тэгээд явж байсан аялал, жуулчлаас бусад юман дээр зөрүү гараагүй байгаа юм. Зарчмын зөрүүтэй санал байгаагүй тэгээд анхны хэлэлцүүлгээр гэдэг дээр санал хураасангүй.

С.Төмөр-Очир: - Байнгын хороо уншаагүй ч гэсэн байнгын хорооны дарга, гишүүн хоёр санал оруулж байна. Анхны хэлэлцүүлгээр батлуулах уу, үгүйг санал хураагаад анхны хэлэлцүүлгээр баталъя гэвэл батлаад явъя.

Горимын санал орж ирж байна. Анхны хэлэлцүүлгээр баталъя гэсэн горимын санал хэлж байна. Энийг хүлээж авах, үгүй гэдэг дээр санал хураагаад хүлээж авъя гэдгээр санал хураалт явуулъя.

Зөвшөөрсөн З8

Татгалзсан 6

Бүгд 44 гишүүн оролцож 86.4 хувийн саналаар анхны хэлэлцүүлгээр батлах нь зүйтэй гэж байна.

Анхны хэлэлцүүлгээр баталъя гэсэн санал хураалт явуулъя.

Зөвшөөрсөн ЗЗ

Татгалзсан 11

Бүгд 44 гишүүн оролцож 75.0 хувийн Аж ахуйн үйл ажиллагааны тусгай зөвшөөрлийн тухай хуульд нийцүүлэн зарим хуульд нэмэлт өөрчлөлт оруулах тухай хуулийн төсөл батлагдлаа.

Дараагийн хэлэлцэх асуудалдаа оръё. Байгаль орчинд нөлөөлөх байдлын үнэлгээний тухай хуульд нэмэлт, өөрчлөлт оруулах тухай хуулийн төслийн эцсийн хэлэлцүүлэг.

Хуулийн төслийг эцсийн хэлэлцүүлэгт бэлтгэсэн тухай Байгаль орчин, хөдөөгийн хөгжлийн байнгын хорооны танилцуулгыг сонсоё. Байнгын хорооны танилцуулгыг Улсын Их Хурлын гишүүн Ц.Шийрэвдамба танилцуулна.

Ц.Шийрэвдамба: -  Улсын Их Хурлын дарга, эрхэм гишүүд ээ,

Засгийн газраас 2001 оны 4 дүгээр сарын 25-ны өдөр Улсын                                                                                                                   Их Хуралд өргөн мэдүүлсэн Байгаль орчинд нөлөөлөх байдлын үнэлгээний тухай хуульд нэмэлт, өөрчлөлт оруулах тухай хуулийн төслийн анхны хэлэлцүүлгийг Улсын Их Хурлын 2001 оны 11 дүгээр сарын 22-ны өдрийн нэгдсэн хуралдаанаар хийж эцсийн хэлэлцүүлэгт бэлтгэхээр Байгаль орчин, хөдөөгийн хөгжлийн байнгынхороонд шилжүүлсэн билээ.

Энэхүү хуулийн төслийг эцсийн хэлэлцүүлэгт бэлтгэх явцад байгаль орчин, хөдөөгийн хөгжлийн байнгын хороо болон түүний ажлын хэсэг чуулганы нэгдсэн хуралдааны үеэр анхны хэлэлцүүлгээр шийдвэрлэсэн Байнгын хорооны болон гишүүдийн зарчмын зөрүүтэй саналуудыг төслийн зохих зүйл, заалтад оруулан тусгалаа. 

Анхны хэлэлцүүлгийн үеэр санал хурааж шийдвэрлэсний дагуу төлсийн 2 дугаар зүйлийн 1-д байсан байгаль орчинд нөлөөлөх байдлын үнэлгээг ашигт малтмалын хайгуулын лиценз авахын өмнө хийсэн байх тухай заалт хасагдсан. Үүнтэй холбогдуулан тухайн хуулийн хавсралтад оруулахаар туссан байсан төслийн З дугаар зүйлд байгаа хайгуулын тухай заалт нэгэн адил хасагдсан болно.

Төслийн анхны хэлэлцүүлгийн явцад Улсын Их Хурлын гишүүн Ж.Бямбадоржийн санал болгосны дагуу төслийн 1 дүгээр зүйлийн 10 дахь заалтад байгаа өөрийн үйл ажиллагааны улмаас байгаль орчинд нөлөөлөх байдлын нарийвчилсан үнэлгээг буруу хийсэн аж ахуйннэгжийг торгож байхаар дэлгэрүүлэн томьёолсон болно.

Түүнчлэн одоо үйлчилж байгаа Ашигт малтмалны тухай хуультай уялдуулах үүднээс төслийн 2 дугаар зүйлийн 2-т байгаа төсөл хэрэгжүүлэгч нь байгаль орчныг хамгаалах арга хэмжээнд шаардагдах зардлынхаа 50-иас доошгүй хувьтай тэнцэх хэмжээний мөнгөн хөрөнгийг байгаль орчныг хамгаалах сум, дүүргийн тусгай дансанд төвлөрүүлж байх тухай заалтыг ашигт малтмалынхаас бусад төсөлд хамаатай болгож, харин ашигт малтмал олборлохтой холбогдсон төслийн нөхөн сэргээлтийн зардлыг Ашигт малтмалын тухай хуулиар зохицуулж байхаар дэлгэрүүлэн найруулах тухай саналыг Байгаль орчин, хөдөөгийн хөгжлийн байнгын хорооноос оруулж байна.

Эцсийн хэлэлцүүлэгт бэлтгэсэн төлсийг та бүхэнд тараасан болно.

Харин төслийн 2 дугаар зүйлийн 2-т байгаа байгаль орчныг хамгаалах тухайн жилийн төлөвлөгөө, хөтөлбөр болон тэдгээрийг хэрэгжүүлэхэд шаардагдах хөрөнгө, зардлын хэмжээг байгаль орчинд нөлөөлөх байдлын ерөнхий үнэлгээ хийсэн байгууллага батална гэж заасны талаар Улсын Их Хурлын гишүүн Л.Цэрэнжав хувийн аж ахуйннэгжүүдийн үйл ажиллагааны зардал, хөрөнгийг төрийн байгууллага батлах нь зохимжгүй гэж үзэнж цөөнх болсон.

Улсын Их Хурлын дарга, эрхэм гишүүд ээ,

Байгаль орчинд нөлөөлөх байдлын үнэлгээний тухай хуульд нэмэлт, өөрчлөлт оруулах тухай хуулийн төслийн эцсийн хэлэлцүүлгийг хийж хуулийг баталж өгөхийг Та бүхнээс хүсэж байна.

Анхаарал тавьсанд баярлалаа.

С.Төмөр-Очир: -  Шийрэвдамба гишүүнд баярлалаа. Эцсийн хэлэлцүүлэгт бэлтгэсэн тухай танилцуулгаас асуух зүйл байвал гишүүд нэрсээ ирүүлье.

Байгаль орчинд нөлөөлөх байдлын үнэлгээний тухай хуульд нэмэлт өөрчлөлт оруулах тухай хуулийн төслийн ажлын хэсэгт Байгаль орчны сайд У.Барсболд, Байгаль орчны яамны мэдээлэл, хяналт шинжилгээ, үнэлгээний газрын дарга Д.Энхбаяр, мөн газрын ахлах мэргэжилтэн Баясгалан, БОЯ-ны стратеги, удирдлага, төлөвлөлтийн газрын мэргэжилтэн Золжаргал нар байна.

Гомбожав гишүүнийг асуултаа асуухыг урьж байна.

Э.Гомбожав: -Баярлалаа ганцхан асуулт байна. 1-р зүйлийн 2, 4, 5 дахь заалт гэж байна. 4.6.4 энэ дээр буюу газар зоион байгуулалт, хот байгуулалтын төлөвлөгөөнд тусгагдаагүй төслийг буцаах гээд орсон байна. Тэгэхээр энэ газар зохион байгуулалт, хот байгуулалтын төлөвлөгөө гэдэг маань ерөнхий төлөвлөгөө шүү дээ, бүдүүвчилсэн төлөвлөгөө, нарийвчилсан төлөвлөгөө биш шүү дээ. Тэгэхээр зэрэг яг энд чинь ерөнхий чиглэл, хот байгуулалтын ирээдүйн хөгжил тэр бүх юмаа хараад тусгасан болохоос биш яг хэсэгчилсэн төлөвлөгөө биш. Тэгэхээр тэнд аль болохоор ерөнхий төлөвлөгөөнд тусгагдаагүй байна гээд буцаагаад байх чинь зохимжгүй болоод байна. Хэсэгчилсэн төлөвлөгөө бол өөр хэрэг тэр бол нарийвчилсан төлөвлөгөө хот байгуулалтын юм уу газар зохион байгуулалтын. Хэсэгчилсэн төлөвлөгөөнд нарийвчилж заана. Энэ ийм ийм үйлдвэр үйлчилгээ, ийм ийм чиглэлээр газар байгуулж болно аж ахуйн нэгжийг гэсэн. Тэгэхээр зэрэг энэ хоёр чинь болохгүй болчихоод байна. Энэ ямар учиртай юм бэ ингээд байвал ерөнхий төлөвлөгөөнд юм алга гэж хэлээд төслийг буцаагаад байх болж байна шүү дээ. Энийг тодруулж өгөхгүй юу.

С.Төмөр-Очир: - Гомбожав гишүүний асуултад ажлын хэсгээс хариулъя. Барсболд сайд хариулъя.

У.Барсболд: -Энэ газар зохион байгуулалтын төлөвлөгөөг одоогийн мөрдөж байгаа практик ч тэр, газрын тухай багц хуульд Улсын Их Хуралд өргөн барьсан багц хуульд ч тэр газар зохион байгуулалтын төлөвлөгөөг аймаг, хотууд жил болгон газар зохион байгуулалтынхаа төлөвлөгөөг гаргаж улсад, Засгийн газарт өргөн барьж нэгтгэдэг ийм дүрэм, журмыг сүүлийн 20 гаруй жил мөрдөж байгаа энэ дүрэм, журам шинэ хуулинд туссан. Энэ асуудал өрөө дүрмийн дагуу явагддаггүй байсан учраас өнөөдөр жишээлбэл Улаанбаатар хотод гэр хорооллын айл буух ёсгүй газар гэр хорооллын айл буусан тэрнийгээ нүүлгэж чадахгүй болчихоод байгаа юм.

Зориулалтын дагуу газраа эхнээс нь жилийн өмнө төлөвлөөд тухайн газар дээрээ тухайн аймаг, хотын иргэдийн хурлын тэргүүлэгчдийнхээ хурлаар хэлэлцээд Иргэдийн хурлаас нь жил болгон энэ газар зохион байгуулалтын төлөвлөгөөг батална. Жишээлбэл Улаанбаатар хотод гэр хороолол нь энэ жил хаана байх юм, үйлдвэрийн район нь хаана байх юм, энэ жил шинээр үйлдвэрлэл, үйлчилгээний барилга байгууламжийнхаа объектуудаа хаана өгөх юм бэ гэдгээ тухайн жилийн төлөвлөгөөнд батална. Энэ төлөвлөгөө нь батлагдаагүй газрын зөвшөөрлийг Газрын алба гаргах эрхгүй, энэ төлөвлөгөөнд батлагдаагүй байвал бусад инженерийн шугам сүлжээ болон дулаан цахилгаан, дэд бүтцийн зөвшөөрөл өгөгдөхгүй, энэ төлөвлөгөөнд ороогүй бол газрын асуудлаар Байгаль орчны нөлөөлөх байдлын ерөнхий бөгөөд нарийвчилсан үнэлгээ хийгдэхгүй байх нь зөв өө гэсэн байр суурин дээр байгаа. Энэ бол захиргаадын төлөө авч хэрэгжүүлж байгаа арга хэмжээ.

Өнөөдөр манай орон нутгийнхан маань хүнээ нүүлгэж дийлэхгүй, хүний барилгыг нэгэнт барьчихлаа нурааж чаддаггүй тэр чигээрээ баригдаад явдаг буруу зуршил байгаа учраас энэ механизмыг тусгайлан оруулж өгч байгаа юм. Энэ орон нутгийн засаг захиргаадын үйл ажиллагааг явуулах нэг сайхан нөхцөл байдлаар хангаж өгч байгаа юм.

Э.Гомбожав: - Нэг зүйлийг тодруулъя. Иргэдийн төлөөлөгчдийн хурлаар тухайн жил болгон газар зохион байгуулалт, хот байгуулалтын төлөвлөгөө гэдэг юм батлах болоод байна л даа. Хуучин ингэж явдаггүй шүү дээ шинээр ийм юм гаргах гэж байна энэ юу гэсэн үг вэ. Би тэрийг ойлгохгүй болчихоод байна. Газар эзэмшүүлэх, ашиглуулах тухайн юу шал өөр асуудал. Иргэдийн төлөөлөгчдийн хурлаар жил болгон газар зохион байгуулалт, хот байгуулалтын төлөвлөгөө гэж батлах болоод байна шүү дээ энэ болох юм уу. Энэ чинь практик дээр болохгүй шүү дээ. 

У.Барсболд: -Энэ хот байгуулалтын төлөвлөгөөг мэдээж удаан хугацаанд хийгддэг байх. Хот байгуулалтын төлөвлөгөөг жил болгон баталж болохгүй. Газар зохион байгуулалтын төлөвлөгөө тэртэй тэргүй Улаанбаатар хотын газрын албадууд газар зохион байгуулалтынхаа төлөвлөгөөг жил болгон гаргадаг юм. Иргэдийнхээ хурлаар баталдаг эсэхийг мэдэхгүй бид баталвал яасан юм бэ гэсэн концепци явуулж байгаа энийг орон нутаг яаж хүлээж авах юм бэ гэдгээс шалтгаална. Ер нь жишээ авахад Улаанбаатар хотын иргэдийн хурал газрынхаа асуудлыг батлах шиг чухал хариуцах ажил цөөхөн байх гэж бодож байна. Энэ бол бас амин чухал иргэдийн хурлын мэдэлд байх, хариуцаж байх чухал асуудал учраас газар зохион байгуулалтынхаа төлөвлөгөөг Иргэдийн хурал аваад баталчихад буруудахгүй байхаа. Одоогийн зохицсон одоо гараад байгаа сүүлийн үеийн хууль тогтоомжийн зөрчил энэ асуудлуудыг шийдэх үүднээс гэсэн ийм бодолтой байгаа юм.

Хот байгуулалтын төлөвлөгөө удаан жилийн хугацаанд байна, газар зохион байгуулалтын төлөвлөгөөг жил болгоноор явах нь зүйд нийцнэ гэж үзэж байгаа.

С.Төмөр-Очир: - Ерөнхийдөө Гомбожав гишүүн ойлгочих шиг боллоо. Газар зохион байгуулалтынх нь яваад хот байгуулалт гэдэг.

Байнгын хорооны даргад үг өгье.

Ш.Гунгаадорж: -Баярлалаа. Хот байгуулалтын төлөвлөгөө биш л дээ. Хот байгуулалтын ерөнхий төлөвлөгөө удаан жилээр хийгддэг хотын алс ирээдүйг харсан төлөвлөгөө. Газар зохион байгуулалтын төлөвлөгөө ганц Улаанбаатар хот биш л дээ аймаг, нийслэл, дүүрэг тэрний газар зохион байгуулалтын төлөвлөгөө жил бүр хийгдэж байна. Хуучин хуулинд ч тийм байгаа,  ингэж хийгдсээр яваа. Хот байгуулалтын төлөвлөгөөтэй уялдуулаад жил болгон тодотгол хийж явна шүү дээ. Зохион байгуулалтын төлөвлөгөөнд энэ санаа энэ хуулинд орж байгаа юм. Хот байгуулалтын төлөвлөгөө гэж тэр хамаагүй.

С.Төмөр-Очир: - Баярлалаа. Ажлын хэсэг хот байгуулалтын гэдэг үгийг байхгүй болгоод газар зохион байгуулалтын гэдгээр ойлгохоор боллоо. 

Арвин гишүүнийг урьж байна.

Д.Арвин: - Баярлалаа. Тэгэхээр байгаль орчинд нөлөөлөх байдалтай холбогдуулаад нэг зүйлийг асуух гэсэн юм. Тэгэхээр бид бүхэн мэдэж байгаа. Улаанбаатар хотод баруун хойд зүгээс салхи оруулж ирж овоо амьсгалуулдаг ийм зүг чиг байдаг. Гэтэл өчигдөр телевизээр харагдаж байна. Баруун хойд Орбитын тэнд хүн чандарлах тийм Монгол, гадаадын хамтарсан компани шарил чандарладаг байгууллага байгуулахаар тэнд газар өгсөн байна. Үүнтэй холбогдуулаад хүмүүсүүд өчигдөр утасдаж байна, сая ч утасдаж байна ингэж байж болохгүй гээд энэ Байгаль орчны яам үнэлгээ өгсөн байх юм энэ ямар учиртай юм бэ. Энд чинь Олон улсын Найрамдал зуслан байгаа цаашлаад тэр зүг салхины зүг байгаа түүнээс гадна тэнд олон гэр хорооллууд байгаа тэр хүмүүсүүдийнхээ асуудлыг яаж шийдвэрлэх юм бэ энэ талаар сайд хариулт өгнө үү.

С.Төмөр-Очир: -Хууль ярьж байхад ийм юмаа Улсын Их Хурлын гишүүн асуулга тавьж болно, мэдээлэл хийхдээ асууж болно бид нар сайд харахаараа хамаг юмаа асууж аваад дуусъя гэж болохгүй байна энэ чинь хуультайгаа холбоотой юм ярихгүй бол Арвин гишүүний асууж байгаа асуулт зөв тэгэхдээ энд Байгаль орчны сайд тусад нь хариулт өгөөд, бид нар хууль дээр асуулт хариулт явах юм бол хэцүү болно. Тийм учраас Арвин гишүүний асуултад сайд одоо хариулах биш ямар нэгэн өөр цаг зав гаргаж байж хариулахгүй бол болохгүй нь ээ дараагийн асуултанд оръё.

Ц.Баасанжав: - Би 7.З-тай холбоотой нэг асууж тодруулах гэсэн юм. Уг нь нэгдсэн чуулган дээр тодорхой саналаа хэлсэн л дээ. Тэгээд ажлын хэсэг дээр энэ саналаа хэлээд ажлын хэсэг хүлээж аваагүй гэж ойлгосон. Хүлээж аваагүй үндэслэл нь юу вэ гэхээр зэрэг хуучин хууль нь яг ийм байна гэж яриад байгаа юм. Би хуучин хууль дээр засаж залруулмаар юм байвал тэрийг аваад засаад залруулчих ёстой юм биш үү гэсэн саналтай байгаа юм. Энэ саналаа Байгаль орчин, хөдөөгийн хөгжлийн байнгын хороон дээр орж хэлээд саналаа тодорхой томьёоллоор нь ярья гэж бодож байсан би нэг зүйлийг хэлээд байгаа шүү дээ. Байнгын хорооны хурал давхардчихаад болохгүй байгаа юм. Тэр өдөр цаг нь хорооны хурал нь Аюулгүй байдлын байнгын хорооны хурал давхардсан юм тэгээд би энэ саналаа хэлж чадаагүй. Эцсийн хэлэлцүүлэг учраас  их хэцүү түвэгтэй байдал үүсээд байгаа юм л даа. Энэ дээр би ямар асуудал тавиад байна вэ гэхээр энэ нарийвчилсан үнэлгээ хийсэн дүгнэлт тухайн төсөл хэрэгжүүлэх газрын иргэдийн саналыг үндэслээд Байгаль орчны асуудал эрхэлсэн төрийн захиргааны байгууллага уг төслийг хэрэгжүүлэх эсэх асуудлыг шийдвэрлэнэ гэж яриад байгаа юм ийм асуудал. Энэ дээр төсөлтэй холбоотой маргаантай асуудал гарч ирж болно төслийг хэрэгжүүлэхэд өчнөөн хөрөнгө зарсан, өчнөөн байгууллагаар явсан, улс нийгмийн эрх ашгийн үүднээс энэ төслийг энэ газар нь хэрэгжүүлж болдоггүй юм гээд өөр газар хэрэгжүүлж болно, яагаад энэ асуудлыг хүчингүй болгочихож байгаа юм бэ гээд асуудал гараад ирэхэд энэ тохиолдолд төсөл санаачлагч, хуулийн байгууллагад хандаад уг асуудлыг хуулиар шийдвэрлүүлэх асуудал, тохиолдол үүсэж болох юм нэгдүгээрт.

Хоёрдугаарт, Байгаль орчны яам зөвшөөрөөд үнэлгээгий нь хийгээд болно гээд ингэсэн юман дээр бас болохгүй асуудал гарч ирж болно. Сая ч гэсэн цухалзаад Арвин гишүүн асуугаад байна шүү дээ. Байгаль орчны үнэлгээгээр яамны дүгнэлтээр тэр шарилж шатаах газрыг болно гээд зөвшөөрөл өгчихжээ. Гэтэл энэ чинь салхины дээр болж байгаа юм уу, хотын ерөнхий төлөвлөгөөтэй уялдаж байгаа юм уу гээд асуудал гараад ирж байгаа юм. Болно гэсэн тохиолдолд болохгүй болж болно. 

Гуравдугаарт, энэ төсөл хэрэгжүүлнэ гэдэг асуудлыг ганцхан байгаль орчны үнэлгээний асуудлаар асуудалд хандаад байна л даа. Гэтэл төсөлтэй холбоотой олон асуудлууд байдаг, олон байгууллагууд энд оролцдог, шийдвэр гаргадаг. Энийг байгаль орчны үнэлгээ яаж гарав гэдгээр Байгаль орчны яам эцэслэн шийдвэрлэнэ гэсэн иймэрхүү маягийн томьёоллоор энд бичигдчихээд байгаа юм. Тэгэхээр би ямар санал хэлж байгаа вэ гэхээр зэрэг редакцийн маягийн санал байгаа юм. Энэ байгаль орчны асуудал эрхэлсэн төрийн захиргааны төв байгууллага гэдгийн оронд холбогдох байгууллага гээд оруулаач ээ гэж хэлээд байгаа юм. Бас энийг хүлээгээд авах юм бол энэ редакцийн чанартай санал байгаа юм. Ганцхан байгаль орчны үнэлгээгээр энэ асуудлыг хүний хэрэгжүүлэх гээд явж байгаа төслийг шийдвэрлэчихэж болох уу, үгүй юу. Тэгэхээр миний редакцийн чанартай яриад байгаа, тавиад байгаа саналыг хүлээж авч болох уу гэдгийг тодруулж асуух гээд байна.

С.Төмөр-Очир: - Манай гишүүд ингэж баймаар байна. Ялангуяа байнгын хороо давхардаж байгаа үед саналаа ажлын хэсэгт бичиж өгөөд ингэж оруулахгүй бол би Баасанжав гишүүний санал бол редакцийн гэж байгаа учраас ажлын хэсэг редакци гэж үзэх юм бол авч үзэж болох байх, редакци биш гэж үзэх юм бол энэ орох учиргүй болно шүү дээ. Тийм учраас та бүхэн саналаа эцсийн хэлэлцүүлэгт тулгаж авчирч хэлэх биш өмнө нь байнгын хороо давхардаж байвал маргааш ч гэсэн ажлын хэсэгт өгч байхгүй бол болохгүй. Би ажлын хэсгээс асууя Баасанжав гишүүний саналыг редакци гэж ойлгож болох уу, болохгүй юу.

У.Барсболд: -Ажлын хэсэг энийг юу гэж үзэж байгаа вэ гэхээр зэрэг энэ өмнө хуулинд байгаа. Одоо мөрдөж байгаа хуулинд энэ байж байгаа шүү дээ. Энэ нэмэгдэж байгаа ганцхан үг бол Оюун гишүүний саналаар иргэдийн саналыг харгалзана гэсэн үг нэмэгдсэн. Тийм учраас одоогийн хуулинд энэ байгаа. Тэгэхээр энийг бид иргэдийн санал зарчмын асуудал болчихоод байгаа юм. Бид энийг редакцийн шинж чанартай гэж үзэж болохгүй болчихоод байгаа юм.

С.Төмөр-Очир: - Редакцийн шинжтэй биш гэж ажлын хэсэг үзэж байгаа учраас наадах чинь орохгүй шүү дээ. 

Ц.Баасанжав: -Заримыг нь өдөржин яриад асуулгаад ингээд байдаг зарим гишүүн юм ярихаар боль энээ тэрээ гэсэн маягтай тэгж болохгүй шүү дээ.

С.Төмөр-Очир: - Орж ирсэн саналын хувьд Байнгын хорооны саналаар орж ирээгүй бол ерөөсөө санал хэлүүлэхгүй ёстой шүү дээ би дэгээ барьж байгаа юм.

Ц.Баасанжав: - Би редакцийн санал хэлж байгаа юм. 

С.Төмөр-Очир: - Ажлын хэсэг редакци бишээ гэж үзлээ.

Ц.Баасанжав: - Миний редакци гэж хэлсэн саналыг өөрөөр тайлбарлачихлаа шүү дээ. Би төсөлтэй холбож асуугаад байхад чинь иргэдийн саналтай холбож тайлбарлаад байна шүү дээ. Иргэдийн санал гэж ерөөсөө яриагүй шүү дээ.

Байгаль орчны яам гэснийг холбогдох байгууллагууд гэж болохгүй редакци авчих. Төсөлд чинь ганцхан Байгаль орчны яам холбогдохгүй шүү дээ. Олон байгууллагууд шийдвэр гаргаж байгаа, олон байгууллагууд оролцож байгаа. Байгаль орчны үнэлгээгээр болохгүй гэсний төлөө тэр олон байгууллагуудын оролцоод хийсэн, гаргасан шийдвэр хууль эрхийн үндэстэй, эрхийн актуудыг ганцхан яам ингээд байгаль орчны үнэлгээний шийдвэрээр хөндөөд тавьж болохгүй шүү дээ. Одоо миний хэлж байгаа саналыг редакцаар хүлээгээд авчих боломжтой байгаа юм. Хэдийгээр уг асуудал нь зарчмын асуудал байгаа учраас би энийг тавиад байгаа. Тэгэхдээ яг одоогийн бий болсон байдал редакцаар хүлээгээд авчихаж болох санал байгаа юм. 

С.Төмөр-Очир: - Ажлын хэсэг редакци гэж ойлгож болох юм уу гэдгээр хариу хэлчих.

У.Барсболд: - Төсөл гэдэг үг бол газрын зөвшөөрөл биш. Тухайн газар дээр тухайн үйлдвэрлэл, үйлчилгээний төслийг хэрэгжүүлэх эрхийг хааж байгаа болохоос биш тухайн газар эзэмших эрхийг бид хүчингүй болгоогүй. Тэгэхээр газрын асуудалтай энэ ямар ч холбоогүй, газрын асуудал хэвээр байна бусад бүх зөвшөөрлүүд хэвээр байна. Бид нар хэлж байгаа шүү дээ Оргил рашаан сувиллын усны ундарга дээр энэ барилгыг барьж болохгүй гэж байгаа болохоос биш ийм бохир, цэврийн үйлдэл хийж болохгүй гэж байгаа болохоос биш бид тэр Оргил рашаан сувиллын эх ундарга дээр мод тарих эрхийг хориогүй шүү дээ. Тийм учраас тухайн төсөл нь Байгаль орчинд хортой учраас болохгүй гэж байгаа учраас бид энийг хэлэх ёстой юм.

Байгаль орчны нөлөөлөх байдлын үнэлгээний асуудал хуулиар өөрөө байгаль орчны төрийн захиргааны төв байгууллагад байдаг учраас эрхээ өөр байгууллагад шилжүүлжүүлж хэлж болохгүй хуулиар. Байгаль орчны асуудлаа хариуцаж байгаа бол энийгээ эцсийн дүнгээ хэлж байхгүй бол болохгүй болж байгаа. Өөр байгууллагууд хариуцсан ажлаа хэлнэ. Ийм л юм тийм учраас төсөл гэдэг үг тухайн үйлдвэрлэлийн чиглэлийг хэлж байгаа юм.

С.Төмөр-Очир: - Ажлын хэсэг редакци гэж үзэхгүй байгаа учраас ямар ч арга алга. Үнэхээр тун болохгүй бол Баасанжав гишүүн өөрөө хууль санаачилдаг юм уу, ингэхгүй бол эцсийн хэлэлцүүлэгт орж ирж болохгүй байна. Асуулт асуухаар нэрсээ ирүүлсэн гишүүд асууж дууслаа асуулт, хариултаа тасалъя.

Байнгын хорооноос уг хуулийн төсөлтэй холбогдуулан дахин санал хураалгахаар зарчмын зөрүүтэй санал орж ирсэн. Улсын Их Хурлын чуулганы дэгийн 2З-ын 12.3.в-д дахин санал хураах шаардлагатай гэж үзвэл байнгын хорооны саналыг чуулганд горимын санал богож оруулж ирээд гуравны нэгээс илүү нь дэмжвэл хэлэлцэж болно гэсэн дэгтэй энэ горимын саналаар санал хураая.

Байнгын хорооноос дэвшүүлж байгаа саналыг дахин санал хураая гэдгээр санал хураалт явуулъя.

Зөвшөөрсөн З2

Татгалзсан 11

Бүгд 4З гишүүн оролцож 74.4 хувийн саналаар дахин санал хураалгахыг зөвшөөрч байна.

Дахин санал хураалгах саналыг уншиж танилцуулъя. Төслийн 2 дугаар зүйлийн 2-т байгаа 6.3 дахь хэсгийг дараахь байдлаар дэлгэрүүлэн найруулах:

6.3.Ашигт малтмалынхаас бусад төрлийн төсөл хэрэгжүүлэгч нь байгаль орчныг хамгаалах талаар хүлээсэн үүргээ биелүүлэхийн баталгаа болгон тухайн жилийн байгаль орчныг хамгаалах арга хэмжээнд шаардагдах зардлынхаа 50-иас доошгүй хувьтай тэнцэх хэмжээний мөнгөн хөрөнгийг байгаль орчныг хамгаалах сум, дүүргийн тусгай дансанд төвлөрүүлж, төлөвлөгөөний биелэлтийг жил тутам тайлагнана. Ашигт малтмалтай холбогдсон төслийн байгаль орчныг хамгаалах арга хэмжээний зардлын баталгааг ашигт малтмалын тухай хууль тогтоомжоор зохицуулна гэсэн зүйл байна. Энэ байнгын хорооны саналтай холбогдуулж үг хэлэх гишүүн байна уу.

Э.Гомбожав: -Ингэж болохгүй. Төсөл хэрэгжүүлэгч гэдгийг чинь нэг газар дээр нэг жижигхэн юм аваад барих гэж байдаг чи Байгаль орчны тэнд зүлэгжүүлэлт янз бүрийн хотын юунд хий гэж байдаг урдаа мөнгө маань байдаггүй байж байдаг тэгээд баталгаа болгож тэрийг хэдэн төгрөгөөр ч үнэлж гаргах юм билээ. Тэгээд 50 хувийн тэр дүүргийн дансанд хий гэхээр зэрэг цаад аж ахуйн нэгж, байгууллага чинь яаж хөл дээрээ гарч цаашаагаа үйл ажиллагаагаа явуулах юм бэ. Энэ чинь хэдийгээр шахалт нь мөн боловч энэ болохгүй, ингэж яах юм бол өнөөдөр хот суурин газар, нэн ялангуяа газар эзэмших, ашиглах зөвшөөрөл аваад жижигхэн хэмжээний төсөл хэрэгжүүлээд үйлдвэрлэл, үйлчилгээний газар барих гэж байгаа үйлдвэр ч байсан хамаагүй гэх үү. Энэ чинь тэдний дарамт шахалт болж хувирна. Тийм учраас ийм заалт хийх юм бол аж ахуйн нэгж байгууллагын үйл ажиллагааг далдуур утгаараа боож хохирсон тэдэнд дарамт үзүүлсэн юм болж хувирах гээд байна. Тийм учраас энийг та нөхөд сайн тунгааж үзээч ээ эрхэм гишүүд ээ гэж хэлэхээр байна.

Ш.Бадам: - Энэ ийм юм л даа. Дарамт шахалт болоод байх юм байхгүй байгаль орчныг хамгаалах арга хэмжээндээ шаардагдах хөрөнгийн 50 хувь. Одоо бид нар амьдрал дээр мэдэж байгаа шүү дээ алтыг нь аваад авдрыг орхиод яваад байгаа шүү дээ. Тийм учраас ашигладаг юмаа ашиглачихаад хийдэг юмаа хийчихээд дараагаар нь нөхөн сэргээлтээ хийх ёстой юмаа гэсэн тэр нь байгаль хамгаалах зардлынхаа 50 хувийг сум, дүүргийн дансанд хийе гэж байгаа шүү дээ. Тийм учраас энэ байх ёстой заалт гэж үзээд байгаа юм. Орон нутгийн сум, дүүргийнхэн энэний төлөө маш их тэмцэл хийж байгаа шүү дээ.

С.Төмөр-Очир: -Дэгээрээ болчихлоо. Хоёр талаас нэг нэг хүн хэлсэн. Саналаа хураая. 

Байнгын хорооны саналыг дэмжье гэдгээр санал хураалт явуулъя.

Зөвшөөрсөн 28

Татгалзсан 15

Бүгд 4З гишүүн оролцож 65.1 хувийн саналаар байнгын хорооны санал дэмжигдлээ.

Байгаль орчинд нөлөөлөх байдлын үнэлгээний тухай хуульд нэмэлт өөрчлөлт оруулах тухай хуулийг бүхэлд нь баталъя гэсэн санал хураалт явуулъя.

Зөвшөөрсөн З8

Татгалзсан 5

Бүгд 4З гишүүн оролцож 88.4 хувийн саналаар хууль батлагдлаа.

С.Төмөр-Очир: - 4 редакци байна тэрийг сонсоод гаръя.  

1.Монгол Улсын 2002 оны төвлөрсөн төсвийн тухай Монгол Улсын хууль. Саналтай гишүүн байна уу. Алга байна. Эцсийн редакци сонслоо.

2.Орлогыг нь тухай бүр тодорхойлох боломжгүй ажил, үйлчилгээ хувиараа эрхлэгч иргэний орлогын албан татварын тухай хууль. Саналтай гишүүн байна уу. Алга байна. Редакци сонслоо.

З.Орлогыг нь тухай бүр тодорхойлох боломжгүй ажил, үйлчилгээ хувиараа эрхлэгч иргэний орлогын албан татварын хуулийг хүчингүй болсонд тооцох тухай Монгол Улсын хууль. Саналтай гишүүн алга байна. Редакци сонслоо.

4.Төрийн өмчөөс аймаг, нийслэлийн өмчид эд хөрөнгө шилжүүлэх, орон нутгийн өмчийн зарим эд хөрөнгийг төрийн өмчид хүлээн авах тухай Улсын Их Хурлын тогтоол. Саналтай гишүүн байна уу. Балсандорж гишүүнийг сонсоё.

Х.Балсандорж: -Тогтоолын төслийн З дугаар зүйл гэж гаргаж оруулсан шүү дээ. Налайхын цэргийн ангитай холбоотой тэр хаягдсан байна.

Ж.Нарантуяа: -Нэмээд дахиад тараасан.

Х.Балсандорж: - Хаана байгаа юм надад ирээгүй байна. Тэрийгээ оруулчих хэрэгтэй шүү дээ.

Ц.Шаравдорж: -Надад ганцхан зүйл байна. Тамгын газар анхаарна биз. Орон нутгийн өмчид шилжүүлэх эд хөрөнгийн жагсаалт гээд статистикийн хэлтсийг санхүүгийн хяналт шалгалтын хэлтэс гээд шилжүүлэхээр болсон байна шүү дээ. Хэлтсийнхээ барилга байшин гэдэг юм уу тэгж оруулж өг л дөө. Статистикийн хэлтсийг шилжүүл гээд хийсэн байна шүү дээ. 

С.Төмөр-Очир: - Барилга байшин гэж орох юм уу. Ойлголоо. Редакци сонслоо. 

13.20-16.40 цагт завсарлав.

С.Төмөр-Очир: - Засгийн газрын мэдээлэл сонсоё. Засгийн газрын мэдээллийн цагаар Хүнс, хөдөө аж ахуйн сайд Д.Насанжаргалын мэдээллийг сонсох ёстой. 

Мэдээлэлд оролцож байгаа улсуудыг танилцуулъя. Хүнс, хөдөө аж ахуйн сайд Д.Насанжаргал, ХХААЯ-ны төрийн нарийн бичгийн дарга П.Дамдиндорж, Стратегийн төлөвлөлт, бодлогын газрын дарга Г.Даваадорж, Бодлогын хэрэгжилтийг зохицуулах газрын дарга Д.Нэргүй, сайдын зөвлөх Д.Буянхишиг, Хүнсний аюулгүй байдал, хөдөө аж ахуйн улсын хяналтын албаны дарга Н.Батсуурь, Улсын мал эмнэлгийн газрын Р.Санжаатогтох, Улсын нөөцийн газрын дарга Ж.Бямбаноров нар байна.

Мэдээллээ сонсоё. Хүнс, хөдөө аж ахуйн сайд Насанжаргалыг индэрт урьж байна.

Д.Насанжаргал: -Улсын Их Хурлын дарга, эрхэм гишүүд ээ,

Урьдчилан батлагдсан хуваарийн дагуу энэ удаа мал аж ахуйн өвөлжилтийн бэлтгэлийг хангасан дүн энэ салбарт үүсээд байгаа өнөөгийн нөхцөл байдал, газар тариалангийн талаар хийсэн ажил, ургац хураалтын дүнгийн талаар Улсын Их Хурлын нэгдсэн хуралдаанд мэдээлэл хийж байна. Энэ оны мал аж ахуйн өвөлжилтийн бэлтгэл хангах болон газар тариалангийн салбарт авсан арга хэмжээ, тэдгээрийн үр дүнгийн талаарх мэдээллийг та бүхэнд тараан танилцуулсан болохоор энд тэр бүхнийг дахин давтахгүйгээр эдгээр салбарт Засгийн газраас авч хэрэгжүүлж байгаа бодлогын чанартай томоохон арга хэмжээ, цаашдын чиглэлийн талаар товч танилцуулъя.

1.Мал аж ахуйн өвөлжилтийн бэлтгэлийн талаар.

Юуны өмнө өнгөрсөн жилүүдийн ган зудын сургамжаас дүгнэлт хийж мал аж ахуйг өвөлжүүлж, хаваржуулах бэлтгэлийг бүх шатанд чанартай хийдэг болох улмаар байгалийн гамшгийн үед өөрийгөө хамгаалах чадавхийг дээшлүүлэхэд Засгийн газар анхаарал тавьж бодлогын болон зохицуулалтын чанартай нэлээд арга хэмжээ авч хэрэгжүүлж байна.

Энэ оны З дугаар сард Засгийн газраас мал сүргийг ган, зудаас хамгаалахад туслах үндэсний хөтөлбөрийг батлан гаргасан нь Байгалийн гамшгаас хамгаалах тогтолцоог бүрдүүлэхэд чухал алхам боллоо. Энэхүү хөтөлбөрийг хэрэгжүүлэх хүрээнд мал өвөлжүүлэх бэлтгэл хангах асуудлыг Засгийн газар хоёр ч удаа хэлэлцэн тухай бүр тогтоол шийдвэр гаргасны дээр Ерөнхий сайд холбогдох яам газрууд өөр өөрийн шугамаар чиглэл, удирдамж өгч гүйцэтгэлийг хангуулах ажлыг зохион байгуулж байна.

Мал сүргийг байгалийн гамшгаас урьдчилан хамгаалах хөрөнгийн зарим эх үүсвэр бүрдүүлэх зорилгоор Засгийн газар мал хамгаалах сан бүрдүүлэх, захиран зарцуулах, тайлагнах журмыг батлан гаргаад байна. Засгийн газраас энэ оны 6 дугаар сард 2000-2001 оны мал өвөлжилт, дүгнэлт сургамж сэдэвт нэгдсэн семинарыг нийт аймгийн Засаг дарга нарыг оролцуулан зохион байгуулж өнгөрсөн жилүүдэд тохиолдсон зудын сургамжид дүгнэлт хийн цаашид хэрэгжүүлэх ажлын чиглэлийг тогтсон нь өвөлжилтийн бэлтгэлийг эртнээс хангуулахад чухал ач холбогдолтой гэж хэлж болно.

Мал сүргийг гамшгаас хамгаалах тогтолцооны үндсэн тулгуур болох өвс тэжээлийн нөөцийг нэмэгдүүлэх үүднээс Засгийн газар хадлан тэжээл 2000 төслийг боловсруулан гаргаж улс орны орон нутаг, өвс тэжээл бүрдүүлэхэд туслах зорилгоор 1 жилийн хугацаатай 1 тэрбум 50 сая төгрөгийн зээлийг аймгуудад олгосон. Энэ мэт арга хэмжээний үр дүнд сүүлийн жилүүдэд суларч байсан мал өвөлжилтийн бэлтгэл хангахад малчид мал бүхий иргэд чармайлт гаргах сэтгэл зүйн уур амьсгал бий болж эхэллээ гэж бодож байна. Нөгөө талаар өвс тэжээл бэлтгэх ажилд мэдэгдэхүйц ахиц гарлаа. Улсын хэмжээгээр тэжээлийн нэгжид шилжүлснээр 415.9 мянган тонн тэжээлийн нэгжтэй тэнцэх хэмжээний тэжээл бэлтгэсэн нь өнгөрсөн жилийнхээс 19.2 хувиар илүү байгаа юм. Үүний дотор 802.6 мянган тонн хадлан, 16.9 мянган тонн гар тэжээл бэлтгэсэн нь өнгөрсөн оны гүйцэтгэлээс хадлан 113.2 мянган тонноор, гар тэжээл 5 мянган тонноор илүү байна.

Өвс тэжээлийн улсын нөөцийг нэмэгдүүлэх зарим арга хэмжээ авлаа. Засгийн газрын шийдвэрээр улсын нөөцийн цэг, салбарын тоог 1З-аар нэмэгдүүлснээр нийт аймагт улсын ямар нэгэн хэмжээний нөөцийг байршуулах боломжтой боллоо. Одоогийн байдлаар урьд оны үлдэгдлийг оруулан тооцсоноор улсын нөөцөд аваад байгаа өвсний хэмжээ төлөвлөснөөс 20 хувиар илүү байна.

2001 онд инженерийн хийцтэй худгийн засвар болон уст цэгийн хайгуулын арга хэмжээнд улсаас нийтдээ 460 сая төгрөг зарцуулсны дүнд бэлчээрийн 251 худгийг засварласны зэрэгцээ 430 гаруй уст цэг илрүүлжээ. Мөн ургамал хамгааллын арга хэмжээнд зориулж улсын төсвөөс олгосон 600 сая төгрөгийн хөрөнгөөр үлийн цагаан оготнотой тэмцэх ажлыг 5 аймгийн 1З сум, 400 мянган га талбай хамруулан 86.6 хувийн үр дүнтэй гүйцэтгэж тухайн аймаг суманд мал өвөлжүүлэх бэлтгэлд зохих туслалцаа үзүүлсэн болно. Энэ онд мал эмнэлгийн эмчлэн сэргийлэх арга хэмжээнд 2.9 тэрбум төгрөг төлөвлөснөөр халдварт өвчний эмчилгээ сэргийлэлтэд 23.2 сая мал, паразиттах өвчний эмчилгээ сэргийлтэд 25.5 сая, оношилгоо шинжилгээнд 1 сая 50 мянган толгой малыг хамрагдах ёстой байсан. Одогийн байдлаар мал эмнэлгийн арга хэмжээний эм бэлдмэл аймаг орон нутагт бүрэн хүргэгдэж эмчлэн сэргийлэх төлөвлөгөөт ажил үндсэндээ хийгдэж дуусаад байна.

Өнгөрсөн оны мөн үетэй харьцуулахад халдварт өвчний гаралт үүний дотор боом, дуут хавдар, сохор догол, шөвөг яр, дотрын халдварт хордлого өвчнүүд 10-50 хувиар буурсан дүнтэй байна. Малын бруцеллёз, эктопаразиттах өвчинтэй тэмцэх Засгийн газрын төсөл боловсруулан хэрэгжүүлж эхэлж байна. Энэ онд бруцеллёз өвчний эсрэг вакцинжуулалтад 17 амаг, хотын 7.3 сая малыг хамруулаад байна. Мөн хэд хэдэн аймаг Улаанбаатар хотод гарсан малын гоц халдварт шүлхий өвчний голомтыг устгахажлыг олон улсын байгууллагаас гаргасан зөвлөмжийн дагуу зохион байгуулж шаардагдах бүх арга хэмжээг авч хэрэгжүүлж байна. Энэ ажлын хүрээнд халдварын болон халдвар хамгаалалтын бүсэд байгаа нийт 3.5 сая шахам малыг хоёр удаа вакцинжуулалтад хамруулсан юм.

Мал аж ахуйг гамшгаас хамгаалах тогтолцоог бүрдүүлэхэд холбоо, мэдээллийн тогтвортой сүлжээ бий болгохын чухлыг харгалзан Японы Засгийн газрын буцалтгүй тусламжаар хөдөөгийн багуудыг холбоожуулах төслийг амжилттай хэрэгжүүлж дуусаад байна. Нийт 22 аймгийн сум, багуудад богино долгионы 2035 радио станцыг бүрэн суурилуулж ашиглалтад өглөө.

Улсын хэмжээнд мал өвөлжүүлэх бэлтгэлийг хангахад нэгдсэн норматив баримтлах зорилгоор мал өвөлжилт, хаваржилтыг бэлтгэх ажлыг хангах, шалгах, дүгнэх журмыг шинэчлэн боловсруулж мөрдүүлж байна. Үүний дагуу аймгуудаас мал өвөлжилтийн бэлтгэл хангасан дүнгийн тухай мэдээллийг саяхан авч нэгтгэлээ. Нэгдсэн дүнгээс үзэхэд Орхон, Сэлэнгэ, Төв, Архангай, Дорнод зэрэг 1З аймгийн мал өвөлжилтийн бэлтгэл шалгуур үзүүлэлтээс 80-аас дээш хувиар хангасан харин Дорноговь, Өмнөговь, Хөвсгөл, Баян-Өлгий, Завхан, Хэнтий, Баянхонгор аймагт 54.2-76.2 хувьтай байна. Ийнхүү бэлтгэл хангасан байдал аймгуудад харилцан адилгүй бөгөөд ихэнхдээ гантай аймгуудад малын тарга хүч муу, тэжээлийн нөөц хомс байгаагаас хангалтгүй дүн харагдаж байна.

Энэ жилийн тухайд манай нийт нутгийн 70 гаруй хувьд гантай буюу гандуу зуншлагатай байсны дотор Баян-Өлгий, Ховд, Говь-Алтай, Баянхонгор, Өмнөговь аймгийн ихэнх нутаг, Увс, Өвөрхангай, Дорноговь аймгийн өмнө, Завхан аймгийн хойд болон зүүн өмнөд, Архангайн баруун талын сумдаар гантай байсан. Энэ байдал нь малд тарга хүч авахуулах, өвс тэжээл бэлтгэх зэрэг өвөлжилтийн бэлтгэл хангахад ихээхэн бэрхшээлтэй байсан төдийгүй энэ оны мал өвөлжилтийг хүндрүүлэх төлөвтэй болж байна. Ийм нөхцөлд засаг захиргаа, нутаг дэвсгэрийн удирдлагыг бүх шатанд мал аж ахуйд онцгой анхаарал тавьж аж ахуй зохион байгуулалтын шаардлагатай арга хэмжээг цаг алдалгүй хэрэгжүүлэх хэрэгтэй гэж Засгийн газар үзэж байгаа юм. Засгийн газрын хуралдаанаар мал өвөлжилт, ургац хураалтын дүнгийн тухай асуудлыг хэлэлцэж ойрын үед хэрэгжүүлэх арга хэмжээ болон стратеги бодлогын талаар дараагийн шатанд хийх ажлын тухай тодорхой удирдамж, чиглэл гаргалаа.

Аймгууд төвлөрсөн болон экспортын хэрэгцээнд нийлүүлэх мал, махны хэмжээг нэмэгдүүлэх замаар өвөлжих малын тоог бага ч гэсэн цөөлөх асуудлыг зориуд тавьж байгааг анхаарч дотоод, гадаадын зах зээлд мах гаргахад дэмжлэг үзүүлэх нь зүйтэй гэж үзэж энэ талаар ОХУ-тай ярилцаж байна. Мөн Чита муж, Эрхүү мужийн зэрэг ОХУ-ын бусад муж хязгаарт мах гаргах асуудлын тухай ярилцаж одоо ОХУ-ын мал эмнэлгийн газрын төлөөлөгчид ирж ажиллаж байна. Аж ахуйн нэгжүүдтэй хийсэн гэрээний дагуу улсын нөөцөд авах өвс тэжээлийн дутууг яаралтай гүйцээж хэрэглэгчдэд аль болох ойртуулах, байршуулах ажлыг үргэлжлүүлэн хийж байна. Харин өвс тэжээлийг орон нутагт хүргэх, тээврийн зардалд 246 саяас доошгүй төгрөгийн санхүүжилтийн эх үүсвэр дутагдаж байгаа нь бас цаашид бэрхшээл учруулж болзошгүй байна.

Улсын тэжээлийн нөөцийг бүрдүүлэхийн тулд Дархан, Сэлэнгэ, Булган аймгуудын гурилын үйлдвэрүүдэд хорголжин болон хүчит тэжээлийн захиалга өгч бэлтгүүлж байна. Мал эмнэлгийн анхан шатны нэгжийн үйл ажиллагааг сайжруулах зорилгоор энэ онд 21 аймгийн мал эмнэлгийн нэгжүүдэд аттестатчилал явуулсан. Үүний дагуу зохих түвшинд ажиллаж байгаа нэгжүүдийг дэмжин бэхжүүлэх, хангалтгүй ажиллаж байгаагийн эзэмшил, эрхийг шилжүүлэх буюу дахин дуудлага худалдаанд оруулах, мөн үйл ажиллагааг сэргээх, дэмжлэг туслалцааг үзүүлэх арга хэмжээнүүдийг авч байна. Түүнчлэн малын эмийн эргэлтийн фонд бий болгох, эмийн үйлдвэрүүдийг дэмжих, мал эмнэлэг, ариун цэврийн хяналт, шалгалтыг сайжруулах, гоц халдварт өвчний лаборатори байгуулах, боловсон хүчнээр хангах, шүлхий өвчнөөс урьдчилан сэргийлэх, гуур бруцеллёзоос эрүүлжүүлэх ажлыг цаашид үе шаттай хийх арга хэмжээг хэрэгжүүлэхээр төлөвлөн ажиллаж байна.

Мал сүргийг ган, зудаас хамгаалах тогтолцоог бүрдүүлэх, үүний дотор эрх зүйн таатай орчин бүрдүүлэх ажлыг үргэлжлүүлэн хийнэ. Юуны өмнө "Мал хамгаалах тухай", "Малчин өрх, фермерийн аж ахуйн эрх зүйн байдлын тухай", "Амьтан, ургамал тэдгээрийн гаралтай түүхий эд бүтээгдэхүүнийг улсын хилээр нэвтрүүлэх хорио цээрийн хяналтын тухай" хуулиудыг боловсруулахаар ажиллаж байна. Мөн "Улсын нөөцийн тухай", "Малын даатгалын тухай", "Хоршооны тухай хуульд нэмэлт, өөрчлөлт оруулах тухай", "Ган зуд тогтоох аргачлал, журам", "Шилмэл хээлтүүлэгч" дэд хөтөлбөр зэрэг асуудлыг боловсруулж Засгийн газарт оруулахаар бэлтгэж байгаа болно.

2.Ургац хураалтын дүнгийн талаар

Газар тариаланг өөд нь татах гол хөшүүрэг нь зонхилох таримлын үрийн шинэчлэл хийж, чанарыг сайжруулах, хөрс боловсруулалтыг технологийн шаардлагын түвшинд хүргэж дээшлүүлэх явдал гэж энэ чиглэлээр бодлогын болон үйл ажиллагааны тодорхой алхам хийх зорилт тавин ажиллаж байна.

Яамнаас бодлогын шинж чанартай баримт бичиг болох "Үр" дэд хөтөлбөр, "Уринш- 2001" төслийг боловсруулан Засгийн газарт оруулан шийдвэрлүүлэн хэрэгжүүлэх ажлыг зохион байгууллаа. "Үр" дэд хөтөлбөрийг хэрэгжүүлэх ажлын хүрээнд 24 аж ахуйн нэгж байгууллагыг сонгон авч тэдгээрт үр үйлдвэрлэх 2-4 жилийн хугацаатай гэрээ байгуулан ажиллаж байна. Эдгээр аж ахуйн нэгжид гребцид болон бусад эргэлтийн хөрөнгө худалдан авахад нь зориулж нийтдээ 500 гаруй сая төгрөгийн дэмжлэг үзүүлсний зэрэгцээ парк шинэчлэлтэд зориулж зарим техник, тоног төхөөрөмжийг зээлээр олгосон юм.

Уринш 2001 төслийг хэрэгжүүлэх зорилгоор 587 аж ахуйн нэгжийг сонгон авч Хөдөө аж ахуйн банкаар дамжуулах З үе шаттайгаар 1.8 орчим тэрбум төгрөгийн зээлийг KR-I төслийн сангаас олгосон. Уг төслийг хэрэгжүүлэх уралдааны болзол зарлаж уриншийн чанарыг боловсруулалтын үе шаттай бүрд нь шалган хүлээн авч шалгах журмыг хүлээж мөрдүүлсний үр дүнд 277.4 мянган га-д уринш боловсруулалт бэлтгэсний 87 хувь нь буюу 239 мянган га нь чанарын онц сайн үнэлгээ авсан дүнтэй байна. Төслийн хүрээнд 6.1 мянган га-д химийн уринш бэлтгэсэн бөгөөд энэ ажилд зориулж 288.5 сая төгрөгийн гребцид нийлүүлэх арга хэмжээг авлаа. 

2001 оны хаврын тариалалтыг амжилттай явуулах үүднээс газар тариалан эрхэлж буй 300 гаруй аж ахуйн нэгжид улсын нөөцөөс нийтдээ 14 мянган тонн үрийн буудай, үүний дотор ОХУ-аас 2000 тн сортын үр авчирч зохих урьдчилгаатай зээлээр олгосон нь өнгөрч байгаа хаврын тариалалтын ажлыг шуурхай явуулахад зохих хэмжээний үр дүн өглөө. Үүний үр дүнд 199.4 мянган га-д үр тариа, 8.7 мянган га-д төмс, 5.5 мянган га-д хүнсний ногоо тариалж нийтдээ 213.8 мянган га-д тариалалт явуулсан бөгөөд урьдчилсан байдлаар авч үзэхэд үр тариа 4.7 мянган га-гаар, төмс 875, хүнсний ногоо 177-аар тус тус илүү байлаа. Улсын хэмжээгээр 12.3 мянган га-гийн ургац алдсан хэдий ч ургац урьдчилсан дүнгээр урд оныхоос үр тариа 8.8 мянга, төмс 5.9 мянга, хүнсний ногоо 2.4 мянган тонноор тус тус илүү байна. энэ жилийн хувьд ургац хураалтын ажилд аймаг бүрт харилцан адилгүй хугацаанд эрхэлсэн нь хаврын тариалалт хийсэн хугацаатай холбоотой боловч 7, 8 дугаар сард болсон агаарын хэт халалт, ургацын болц нөлөөлсөнтэй холбоотой юм.

Үүний гадна өнгөрсөн онд бэлтгэсэн уриншийн чанар тааруу байсны дээр тариалан бүхий олон аймаг, суманд тухайлбал Төв, Сэлэнгэ аймгийн зарим сум, Хэнтий, Дорнод, Сүхбаатар, Өвөрхангай, Увс аймгуудад хувийн жин багатай хорчгор стандартын шаардлага хангахгүй үрээр тариалалт хийсэн нь энэ жилийн ургацын урьдчилсан балансаар авахаар тооцсон ургацад ямар нэгэн хэмжээгээр сөргөөр нөлөөллөө.

Ирэх оны газар тариалангийн үйлдвэрлэлд баримтлах бодлогыг одооноос тогтоож бэлтгэл зохион байгуулалтын ажлыг эртнээс хэрэгжүүлэхээр авч үзэж байна. 2002 оны хавар энэ жил бэлтгэсэн 274.6 мянган га-д уриншид тулгуурлан нийтдээ 300 мянган га-д тариалалт хийхээр төлөвлөж байна. Үүнд 60 мянган тонн үр шаардлагатайгаас аж ахуйн нэгжүүд өөрийн ургацаас одоогоор З5 мянган тн үрийн буудай нөөцлөөд байгаагаа дутагдах үрийг улсын нөөц болон гадаадаас импортоор оруулж хангах бодлогыг баримталж байна.

Улсын нөөцөөс дээрх дутагдаж байгаа үрийн 44 хувийг хангах боломжтой гэж үзэж байгаа юм. Ийм учраас өнөөдрийн хуралдаанд Их Хуралд үрийн болон таваарын улаан буудайны татварын асуудлыг оруулж шийдвэрлүүлсэн билээ. Ирэх онд мөн 300 гаруй мянган га-гаас доошгүй уриншийг боловсруулахаар төлөвлөж байна. Үүнтэй холбогдуулан энэ онд баталсан "Уринш" төслийн гол арга хэмжээг үргэлжлүүлэн уринш боловсруулахад шаардагдах эргэлтийн хөрөнгийн дэмжлэгийг аж ахуйн нэгжүүдэд үзүүлэх боломжийн талаар Засгийн газрын хуралдаанд тодорхой санал оруулаад байгаа билээ.

Түүнчлэн сүүлийн жилүүдэд тариалангийн талбай хог ургамалд баригдсан нь ургацад муугаар нөлөөлж байгаад дүгнэлт хийж 2002 оноос хог ургамалтай тэмцэх 2 жилийн зохистой ажлыг зохион байгулахаар төлөвлөж байна.

Мөн хөрс элдэншүүлэлтийн сүүлийн үеийн аргуудыг хэрэглэхэд онцгой анхаарч 202 онд химийн уриншийг энэ жилийнхээс 2 дахин нэмэгдүүлэх, зарим аж ахуйд тариалалтын цомхотгосон технологи туршин нэвтрүүлэх зорилт тавин ажиллах болж байна. Газар тариалангийн техник, тоног төхөөрөмжийн хангамж ялангуяа сэлбэг хэрэгслийн нийлүүлэлтийг сайжруулах арга хэмжээг зайлшгүй авах шаардлага тулгарч байна. Тэрчлэн найдвартай ургац авах үндсэн нөхцөл болсон усалгаатай тариаланг сэргээн хөгжүүлэх чиглэлээр анхаарах нь зүйтэй гэж үзэж байна.

Мал аж ахуй, газар тариалангийн салбарт энэ онд авч хэрэгжүүлсэн арга хэмжээний талаар товч мэдээлэл хийхэд ийм байна. Анхаарал тавьсанд баярлалаа.

С.Төмөр-Очир: - Насанжаргал сайдад баярлалаа. Асуулт асуухаар манай гишүүд нэрээ ирүүлсэн байна. 

Д.Оюунхорол, Д.Дондог, Л.Даваацэдэв, Ш.Гунгаадорж, Б.Чадраа, С.Дулам, Л.Цэрэнжав, Ц.Оюунбаатар, Ц.Ням-Осор, Н.Ганбямба, Х.Балсандорж, Н.Тогтох, Н.Гэрэлсүрэн нарын гишүүдээр асуулт асуух гишүүдийг тасаллаа.

Оюунхорол гишүүн асуултаа асууя.

Д.Оюунхорол: - Баярлалаа. Би дөрөв, таван асуулт асууя гэж бодож байна. Насанжаргал сайдын мэдээллээс 2000 онд 3.5 сая, 2001 онд 4.2 сая мал хорогдсон. Тэгэхээр ган зудаас хамгаалах, туслах үндэсний хөтөлбөрийг Засгийн газраар баталж хэрэгжүүлээд байж байгаа. Тэгэхээр мал сүргийг байгалийн гамшгаас гарах тогтолцоо, тусламжийн сүлжээг яаж бүрдүүлж байгаа вэ. Дахиад ийм зуд болохгүй гэсэн арга байхгүй. 

Хоёрдугаарт, хөдөө ажиллаж байхад ийм юм их асуух юм. Отроор нүүдэл хийх аймаг, сум, хооронд бэлчээрийн зохицуулалт хийх ажлыг бэлчээрийн даац, багтаамжид нь тулгуурлан гантай сумдаас мал оруулж өвөлжүүлэх асуудлаар зохицуулалт хийж өгөөч ээ ингэж өгдөггүй учраас хэрүүл маргаан их гардаг, өвөл орж өвөлжиж байгаа малчдыг торгох, шийтгэх ийм асуудал нэлээн их байна. Энийг зохицуулж шийдвэрлэж өгөөч ээ гэсэн энэ талаар ямар ажил хийгдэж байгаа вэ.

Гуравдугаарт, малжуулах төсөл хэрэгжүүлэх асуудлыг байнга хөдөө орон нутагт явахаар асуугаад байна. Үнэхээрийн малын хот харласан, ядуу байгаа хүмүүст амьдрахын тулд хэдэн малаа дагаж амьдарч байгаа малчид энийг хүсэж байна. Энийг зохион байгуулах ажил ямар шатанд явж байна вэ.

Дөрөвдүгээрт, энэ жил өвөл нэлээн их сайн бэлтгэсэн байгаа. Хөдөөний сумууд нэлээд сайн бэлдсэн. Өвөл тэжээл бэлтгэсэн байдлыг сая сонсоход заримыг экспортлох тухай яригдаж байгаа юм байна. Энэ ямар учиртай юм бэ энэ талаар тайлбар өгөөч ээ.

С.Төмөр-Очир: - Оюунхорол гишүүний асуусан асуултад манай ажлын хэсгийнхнээс хариулъя.

Д.Насанжаргал: -Оюунхорол гишүүний асуултад хариулъя. Зудын хохирол учирч байна тогтолцоо бүрдүүлэх талаар юу хийсэн бэ гэж асууж байна. Эхний нөхцөл нь бидний гаргасан хөтөлбөр байгаа энэ хөтөлбөр дээр гол нь зудын хохирлыг байгаль, цаг уурын өөрчлөлттэй нөхцөлд даван туулах тэр чадавхийг бүрдүүлэхэд гол анхаарлаа хандуулсан. Энэний үндэс нь тэжээлийн хүрэлцээ, хангамжийг сайжруулах, усан хангамжийг сайжруулах, мал сүргийг эрүүлжүүлэх, малын чанарыг сайжруулах энэ үндсэн асуудлууд дээрээ гол анхаарлаа төвлөрүүлнэ гэж бодож байгаа. Энэ жилээс эхний алхам болох аймаг, сумын түвшинд аюулаас хамгаалах нөөцийг бүрдүүлэх чиглэлээр Засгийн газраас млрд 50 сая төгрөгийг аймгуудад хуваарилж өгсөн. Энэ нь төвийн алслагдсан газраас өвс тэжээл тээвэрлэхээс илүү орон нутагт өвс тэжээл бэлтгэж тэнд нөөц бүрдүүлэх нөхцөлийг бүрдүүлэхэд гол анхаарлаа чиглүүлсэн юм.

Хоёрдугаарт, бид нар урьд нь 9 аймаг өвс, тэжээлийн улсын нөөцийн цэгтэй байсан. Тэгээд бид энэ сүлжээг бүрдүүлэхийн тулд нийт аймгуудад буюу 1З цэг шинээр нэмэгдүүлж бүх аймгуудад өвс тэжээлийн нөөцийг бүрдүүлэх боломжийг бүрдүүлсэн. Ер нь орон нутаг, аймгуудад чиглэл өгч та бүхэн орон нутагтаа асуудал шийдэх талаасаа анхаараач ээ ялангуяа өгч байгаа хөрөнгийг үр бүтээлтэй зарцуулах талаас нь анхаараач ээ гэсэн асуудлыг бид нар араас нь ярьж хөөрч байгаа. Ер нь дараагийн шатанд хэрэгжих гэж байгаа төслүүдийн хүрээнд ялангуяа усан хангамжийн асуудлыг сайжруулахад онцлон авч үзье гэж бодож байгаа. Энэ асуудлыг хэрэгжүүлэх замаар бэлчээрийн хэт бөөгнөрөл, талхлалтыг арилгах, улмаар цөлжилтөөс урьдчилан сэргийлэх энэ нөхцөлийг бүрдүүлэх боломж бий болно гэж бодож байна.

Мөн отрын нөөц нутгуудыг бий болгох талаар орон нутагт явж ажиллаж байгаа. Энэ бол нэг талаас төвөөс шийдвэрлэх, нөгөө талаас аймаг, хоорондын хамтран шийдвэрлэх асуудал жишээлбэл Говь-Алтай, Баянхонгор аймгийн зааг дээр байдаг Аргалантын бүс нутгийн отрын нутаг байгуулж тэнд мал сүргийг 2, З аймгийн малыг оруулж өвөлжүүлэх цаг тулгарсан үед ийм асуудлыг ярилцсан гэвч аймгууд нь энэ талаар бүрэн санал дэмжлэг үзүүлэхгүй байгаа учраас одоо Говь-алтай аймгийн хүрээнд энэ асуудал яригдаж байгаа.

Энэ жил бас жигдүү зуншлагатай байсан, зарим аймгууд нэлээн гантай ч гэлээ гэсэн намар оройтож бороо орсон учраас нутагтаа өвөлжих чиглэлийг нэлээн барьж байгаа. Яагаад гэвэл өөр газар очлоо ч гэсэн өвс тэжээл тааруу байгаа учраас ийм шийдвэрийг олонхи аймгууд гаргасан одоо ерөөсөө 1.3 сая мал өөр аймаг, сумын нутагт очиж өвөлжихөөр байгаа. Тэгээд яамны зүгээс бид нар хэд хэдэн аймгуудын дунд энэ отор нүүдэл хийх тухай асуудлыг зохицуулах үүднээс аймгуудын уулзалтан дээр очиж яамнаас баримтлах чиглэл, зохион байгуулалтын талаар үүрэг даалгавар өгсөн. Мөн яамнаас албан даалгавар гаргаж ямар нэгэн байдлаар аймаг дотроо ч гэсэн өөр аймгууд руу гарахдаа ч гэсэн харилцан гэрээ хийж орж байгаагаа зутруулахгүй, орж байгаа нь ч зутрахгүйгээр ингэж зохион байгуулаачээ гэсэн ийм чиглэл өгч байгаа. Гэрээ хийсэн нөхцөлд өвс тэжээлийн нөөц, мал эмнэлгийн арга хэмжээ, мөн оторт явж байгаа малчдын мал эмнэлэг, ахуйн үйлчилгээний асуудлыг бүгдийг тусгаж бид нар ажиллах нь зүйтэй гэдэг чиглэлийг өгөөд ажиллаж байна.

Малжуулах төслийн хувьд дэлхийн банкны хөрөнгөөр эхний шатны энэ ажил зохион байгуулагдсан. Мөн IFAD-ын хөрөнгөөр хоёр аймагт энэ арга хэмжээ зохион байгуулагдсан. Мөн манайд сайн дурын байгууллагууд жишээлбэл Санхиа сонинд, Дэлхийн зөн гэх мэтчилэнгийн байгууллагуудын хүрээнд бас энэ арга хэмжээ явагдсан нийтдээ 10 аймгийг хамарч 154 орчим мянган толгой малыг энэ сүүлийн 2 жилд олгосон дүнтэй байгаа. Одоо үр дүнгээс нь аваад үзэх юм бол малжуулах гэдэг арга хэмжээ маань энэ явагдаж байгаа журмаараа мөн байна уу, биш байна уу гэдэг юмыг эргэж авч үзэх шаардлагатай болов уу гэж бодож байгаа.

Өнгөрсөн оны зудад зарим дэлхийн банкны хөрөнгөөр малжуулах төсөлд хамрагдсан зарим аймгийн малчдын малын 30, 40 хувь хүртэл хорогдсон ийм явдал байгаа. Тийм учраас цаашдаа бүх аймгуудад ямар нэгэн төсөлд хамрагдаж байгаа. Энэ төслийн хүрээнд хамт олноороо, хоршоо хэлбэрээр юм уу эсвэл туршлагатай, туршлагагүй малчдыг хослон хамтарч ажиллах чиглэлээр нь энэ малжуулах ажлыг зохион байгуулах нь үр дүнтэй юм болов уу гэж бодож байна. Хамгийн гол нь бид нарын баримталж байгаа бодлого бол одоо байгаа малаа байгалийн нөлөөллийн улмаас алдахгүй байх тэр нөхцөлийг бүрдүүлэхэд материаллаг талын арга хэмжээг авч төсөл хэрэгжүүлэх энэ чиглэлээр гол анхаарлаа хандуулан ажиллаж байна.

Энэ жил 2 жилийн сургамж дээр тулгуурлаад өвс, тэжээл бэлтгэх ажил нэлээн эрчимтэй өрнөн явагдлаа гэж хэлсэн. Аймаг, сумууд өөрсдийнхөө дотоодын хэрэгцээнд өвс тэжээл бэлтгэх төдийгүй манай бизнес эрхэлж байгаа аж ахуйн нэгжүүд худалдах чиглэлээр нэлээд хэмжээний өвс тэжээл бэлтгэсэн. Гэтэл намрын сар үндсэндээ нэлээн сайхан налгар болж өвөл ч гэсэн гайгүй эхэлж байгаа учраас малчид маань өвс худалдаж авч малаа тэжээх энэ үйл ажиллагаа үндсэндээ хийгдэхгүй байна. Энэ байдлаас болж манай бизнес эрхэлж байгаа аж ахуйн нэгжүүдийн ялангуяа бэлтгэсэн өвс, улсын нөөцөд байгаа өвс ч гэсэн одоохондоо хөдлөөгүй ер нь бизнес эрхэлж байгаа улсууд ер нь бид нар бизнесийг чөлөөтэй байлгах утгаар нь хэрвээ улс худалдаж авч аймгуудад, малчдад олгохгүй юм бол энэ өвсийг яах вэ бид нар эдийн засгийн хувьд хохирох нь ээ гэдэг ийм асуудлыг тавьж байгаа. Энэ асуудлыг бид Засгийн газрын хуралдаанд танилцуулаад одоохондоо ес эхлээгүй, өвөл үндсэндээ эхлээгүй байна байдлыг харъя. Үнэхээр өвөл гайгүй шиг байдаг юм бол бид өвс дараа жилийг хүртэл хадгалах боломж муутай хорогдол үрэгдэл ихтэй учраас хэрвээ зах зээл байвал тодорхой хяналтын дор, тодорхой тоо хэмжээний өвсийг гаргахгүй байх ийм боломжгүй юмаа гэсэн ийм асуудлыг ярьж байгаа. Эцэслэн шийдээгүй байгаа.

С.Төмөр-Очир: - Баярлалаа. Дондог гишүүн асуултаа асууя.

Д.Дондог: -Баярлалаа. Өвөлжилтийн бэлтгэлтэй холбогдуулаад сайдын мэдээллийг сонслоо. Өгсөн мэдээллийг нэлээн тогтож уншиж танилцлаа. Өнгөрсөн жилүүдийн сургамжид дүгнэлт хийж энэ өвлийн бэлтгэлийг харьцангуйгаар нэлээд зүйл хийсэн байна гэж харагдаж байна. Орон нутгаар явсан ч гэсэн ажиглагдаж байгаа энийг зориуд тэмдэглэн хэлье гэж бодож байна. Ингээд орон нутагт явж байхад малчдын зүгээс тавьдаг, шийдэгддэггүй, тэгсэн мөртлөө та бүхний хувьд жижигхэн юм шиг тэгээд биднийг очиход их том хэмжээнд яригддаг асуудлын талаар хэдэн зүйл асууя.

Ялангуяа нийт малчид болоод отроор явж байгаа малчдад тусламж үзүүлэх, өргөн хэрэглээний бараа, шаардлагатай эмнэлгийн тусламж, шаардлагатай бусад зүйлээр туслах талаар ямар арга хэмжээ зохион байгуулагддаг вэ төрийн зүгээс. Жишээлбэл энэ жилийн хувьд үхэр их хорогдсон учраас малчид гаднаа түлшгүй болсон байна гэж захидал ирүүлж байна, дулаан хувцасны асуудлыг би ноднин ярьж байсан энэ нэхий дотортой дээл, өмд, дулаан хувцсыг нийтлэг үйлдвэрлэдэг болох талаар ямар нэгэн арга хэмжээ байна уу. Мөн морин болон тэмээн тэрэг үйлдвэрлэж өгөөчээ гэж маш их хүсэлт гаргадаг энэ талаар бодож санаж, хийгдэж байгаа юм байна уу янз бүрийн төслийн хүрээнд.

Хамгийн их яригдаж байгаа зүйл бол оготно устгалтын асуудал байгаа юм. Энэ жил хийсэн байна, ирэх жил хийхээр мөнгө туссан тэгэхдээ бид нарын төлөвлөөд яриад яг хийх болтол нөгөө оготно чинь нүүгээд дараагийн суманд очоод байх юм. Энэ жилийн баталсан төсвөөрөө чухам энэ жилийн төлөвлөсөн сумдад хийхээр тооцож байгаа юм уу эсвэл баталсан төсвөөрөө ирэх жил хамгийн тэр хавар хийх үедээ юм уу, намар хийх үедээ хамгийн их оготнотой байгаа газраа хийнэ гэж та бүхэн өөрсдөө сонгох боломжтой юу гэж энийг асуумаар байна.

Нөгөө тал дээр малчид энгийн аргаар хийх санал нэлээн гаргаж байна лээ. Өөрсдөө хорыг аваад. Дээр нь уст цэгийг гаргана гэж ярьж байгаа юм. Гэтэл яг яваад үзээд байхаар үнэхээр сумдад уст цэг засварлагдаж гарч байна уу гэвэл гарч байна. Тэгээд уст цэггүй байгаа бэлчээр дээрээ онож гарахгүй байна. Ийм учраас судалгаа хийж гаргах тэр талын юмаа судалж үзсэн үү. Жижиг оврын трактор, ялангуяа тал хээрийн сумдад ажил эрхэлдэггүй сумдад жижиг оврын трактор хүсэх юмаа. Энүүгээрээ хүнсний ногоо тарья гэх юм, ашиглая гэх юм өөрсдөө өвсөө жалга, нугаар хадаад авъя гэх юм ийм юм оруулж ирэх боломж байна уу энийг урьд нь тавьж байсан юмаа.

Тэжээл бэлтгэж байгаа гэж байна. Цас орохоос өмнө эртхэн хүргэх боломж байна уу ялангуяа энэ фондтой газрууддаа. Өнгөрсөн жил хүргээд сумын төв дээрээс цаашаагаа явж чадахгүйгээс болоод нэлээн хохирол амссан гээд нэг хэсэг юм явж байхад малчид гомдол санал гаргаж байгаа тэгэхээр одоо эртхэн хүргэх боломж байна уу гэж. Өөр ярьж байгаа зүйл бол цагаан хувьсгалын асуудал байгаа энийг хамруулж өгөөч ээ төсөл явдаг юм байна гээд хариу юмаа хүсээд байнга шаардаж байдаг энэ талаар би урьд нь яаманд танилцуулж байсан хариу одоохондоо алга байна. Мал эмнэлгийн хувьд аттестатчилал хийгдсэн байна хамгийн их шүүмжилж байгаа юм бол мал эмнэлэг байна. Урьдчилан сэргийлэх арга хэмжээ авагдахгүй байна. Түүнээс болод мал хамуутай байна. Одоо аттестатчилал хийсний дараагаар та бүхний тавигдаж байгаа санал, бодож байгаа юм чинь хэрэгжих боломжтой юу боломжтой бол он гараад юм уу, энэ оноос шууд хэрэгжих нөхцөл бололцоо байна уу.

Эцэст нь мал аж ахуйг хагас суурин байдалд шилжүүлэх, фермерийн аж ахуйн хэлбэрээр хөгжүүлэх энэ чиглэлээр ялангуяа нэлээд малтай болсон иргэд санал тавьж байна. Энэ хуулийг түргэвчилж боловсруулах арга байна уу энэ талаар бид нарын хувьд хууль санаачлагч оролцоход бэлэн байна энэ тухай Хөдөө аж ахуйн байнгын хороонд асуудал тавьж байсан ийм зүйлүүдийг асуулт болгож хариулт авъя гэж бодож байна.

С.Төмөр-Очир: - Баярлалаа. Дондог гишүүний асуултад ажлын хэсгээс хариулъя.

Д.Насанжаргал: -Дондог гишүүний асуултад хариулъя. Отроор явж байгаа малчдын үйлчилгээний асуудал анхаарал татсан асуудал. Бид нар өгч байгаа чиглэл, зүйлдээ бол ер нь малчдын нийгмийн талын асуудлыг албан даалгавартай ч хийж байгаа, явуулж байгаа зөвлөмжиндөө ч, саяын боловсруулсан үндэсний хөтөлбөрт ч энэ талын асуудлыг ямар нэгэн хэмжээгээр тусгаж байгаа. Орон нутгийн засаг захиргааны зохион байгуулалттай холбоотой ийм санал гомдол ноднин жилийн мал өвөлжилтийн байдлын үед гарсан. Одоо харин багууд холбоотой болчихсон, отор нүүдэл хийхдээ хоёр засаг захиргааны нэгж, аймаг юм уу сумын хооронд гэрээ хийгээд бас эмнэлэгийн үйлчилгээ хаанаасаа авах вэ, барааны үйлчилгээ хаанаас авах вэ гэдэг талаар харилцан тохиролцоод арай журамтай болоо болов уу энэ жилийн хувьд хүндрэл гарах нь багасах болов уу гэсэн ийм бодолтой байна.

Ер нь Үйлдвэр, худалдааны яамны хүрээнд энэ бөөний худалдааны сүлжээ бий болгох, цаашдаа үйлчилгээг хүргэх энэ чиглэлээр энэ асуудал дээр өргөжүүлж анхаарах байхаа гэж бодож байна. Морин тэрэг, үхэр тэргийн хувьд бид яасан юм алга. Бид хадлангийн тоног төхөөрөмж, техникийн хувьд анхаарч байгаа. Энэ жил бид нар 100, 100 ширхэг морин тармуур, морин хадуур авчирсан цаг жаахан оройтсон гэхдээ ирэх зунаас хадлан тэжээл бэлтгэхэд энэ хэрэгтэй болох байхаа ямар нэгэн зохих хэмжээний урьдчилгаатай малчдад олгох ийм чиглэлээр үнээр нь худалдах юм уу олгох чиглэлээр тоног төхөөрөмжийг бэлтгэж байгаа бусад төслийн хүрээнд энэ асуудлыг тавьж байгаа.

Оготны устгалын асуудал хамгийн хэл амтай бөгөөд ер нь нэлээн хүндрэлтэй байгаа, үр дүн гарч байгаа ч гэлээ гэсэн бид нарын гарч байгаа үр дүнгээс илүү өсөлт тархалт нь илүү үр дүнтэй байгаа нэг ийм ажил байгаад байгаа. Энэ жилийн хувьд 2002 оны төсөв нэмэгдсэн. Бид нарын хувьд энэ чиглэлийн эрдэмтдийг цуглуулж санал бодлыг сонссон. Тэмцэх арга хэмжээндээ ямар нэгэн хэмжээгээр өөрчлөлт оруулах, арга тактикаа өөрчлөх, үр дүнг дээшлүүлэх талаар янз бүрийн санал бодол байгаа. Ер нь ирэх жилийн хувьд урьд намар нь судалгаа хийгээд дараагаар нь хавар устгалын арга хэмжээ авахын урд талд дахин судалгаа хийдэг тэгээд тэрэн дээрээ тулгуурлаад одоо тархалтын захаас нь төв рүү чиглэсэн ийм устгалын арга хэмжээг 2002 онд нэлээн далайцтай авъя гэсэн ийм бодолтой байгаа.

Оготно тархалтын асуудал Сүхбаатар аймгаас Өвөрхангай, Архангай хүртэл нэлээн өргөн уудам нутгийг хамарсан Дундговь, Говь-Сүмбэр, Төв, Хэнтий аймаг олон аймгийг хамарсан байгаа энэ дээр бид нэлээн анхаарал хандъя. Бусад ардын аргыг хэрэглэх шон босгох, болохгүй бол ажилгүй, хөдөлмөр эрхэлдэггүй хүмүүст үүрэг, даалгавар өгдөг юм уу эсвэл гэрээ контракт хийдэг юм уу устгал хийлгэх боломж юу байна вэ төрөл бүрийн аргаар үзье гэсэн ийм бодолтой байгаа.

Уст цэгийн тендерийн асуудлыг энэ жилээс эхлэн аймгуудад өгсөн. Одоо хөрөнгийн асуудлыг яам бодлогын чиглэлээрээ шийдвэрлүүлье. Яг үйл ажиллагааг нь бодитой хэрэгжүүлэх, хэний худгийг хаана засах вэ, аль суманд засуулах вэ гэдгийг орон нутгийн засаг захиргаа шийдэж байх, энэ үндсэн дээр зассан худаг уст цэгийг эзэнтэй болгох, эзэмшлийг сайжруулах чиглэлээр бид нар орон нутагт нь ойртуулъя гэсэн ийм бодолтой байгаа. Харамсалтай нь зарим тал дээр олигтой ахиц зарим талаар гарахгүй байна цаашдаа ч гэсэн ийм чиглэлийг барьж худаг уст цэгийн засварыг явуулах бодолтой байна.

Төслийн хөтөлбөрийн хүрээнд үнэхээр нөөц нутаг байгаа, хуучин уст цэг байхгүй байсан, ашиглах боломжтой газруудыг шилж сонгох, тэнд худаг, уст цэг гаргах асуудлыг яамны бодлогын чиглэлээр явуулна гэсэн ийм бодолтой байгаа. Жижиг тракторын хувьд ногоон хувьсгал хөтөлбөрийн хүрээнд цөөн тооны техник авдаг 2000 онд 100 трактор авсан юм байна лээ энэ тракторууд орон нутагт хуваарилагдаад очсон тэгээд ямаршуу байдалтай байна вэ гэдгийг араас нь бид нар үзэж харсан зарим нь эзэндээ очсон, зарим нь эзэндээ очоогүй иймэрхүү байдалтай байсан.

Энэ жил бид 40 трактор авсан. Тэгээд ер нь үнэгүй техник, хэрэгсэл тараахаа болъё зохих хэмжээний хөнгөлөлттэй олгоё гээд энэ жилийн тракторуудыг аймгаас ирсэн саналыг үндэслээд 50 хувийн хөнгөлөлттэй үнээр олгосон. Цаашдаа Ногоон хувьсгал хөтөлбөрийн хүрээнд цөөн тооны техник авах боломж байгаа. Гэхдээ бид нар Хятадын энэ төрлийн трактор үйлдвэрлэдэг аж ахуйн нэгжүүдтэй санал бодлоо солилцож байгаа. Тэд нар энд дистибютерын газар байгуулаад тэрүүгээрээ дамжуулж техникээ борлуулъя гэсэн саналыг тавьж байгаа цаашдаа энэ талаар анхаарч үзнэ гэсэн бодолтой байгаа.

Өвс тэжээлийн хувьд Бямбаноров дарга хариулна. Сүүлчийн фермерийн аж ахуйн хуультай холбоотой энэ концепцийг боловсруулж ажлын хэсэг ажиллаж байна. Их Хурлын гишүүдийн зүгээс энэ төслийг боловсруулна, хамтарч ажиллана гэхэд бид татгалзах зүйл байхгүй. Манай дээр ажлын хэсэг гарчихсан концепцоо гаргачихсан, ямар ч байсан эхний чиглэлүүдээ гаргаад ажиллаж байна энийг шуурхай гаргах нь зүйтэй гэж үзэж байгаа. Мал эмнэлгийн асуудлыг Санжаатогтох хариулах уу. 

Цагаан хувьсгал хөтөлбөр гэж Засгийн газраас баталсан батлагдахдаа хөрөнгийн ямар нэгэн эх үүсвэр байхгүй, гадны зээл тусламжийн буюу аж ахуйн нэгжүүдийн өөрсдийнх нь хөрөнгө хүчээр энэ хөтөлбөрийг хэрэгжүүлнэ гэсэн энэ чиглэлтэй хөтөлбөр батлагдсан. Бид гадны зээл тусламжаас АНУ-аас Монгол Улсад нийлүүлж байгаа улаан буудайн тусламжийн үнээс 10 хувийг энэ хөтөлбөрт өгч энэ хөтөлбөрийг хэрэгжүүлэх нот-д гарын үсэг 2000 онд зурсан байсан. Тэгээд энэ талаар бид нар Элчин сайдын яам, ялангуяа говийн санаачилга, Америкийн олон улсын хөгжлийн сантай хамтарч нэлээн ажиллаж байгаа, жил тойрон ажиллаж байна одоо хүртэл тодорхой үр дүнд сайн хүрч чадаагүй байна хэрвээ энэ хөрөнгө бүтэх юм бол бид нар 4 чиглэлээр цагаан хувьсгал хөдөлгөөнийг өрнүүлэхэд анхааръя гэж бодож байгаа. Ферм байгуулах, сүүний үйлдвэрлэлийг нэмэгдүүлэх, боловсруулах чиглэлийн үйлдвэрлэл, мөн хөдөөд жижиг цөцгийн тосны үйлдвэрлэлийг сайжруулах гэсэн энэ чиглэлүүдийг анхаарч энэ төслийг хэрэгжүүлье гэсэн бодолтой байгаа.

Ж.Бямбаноров /Улсын нөөцийн газрын дарга/: -Өвс тэжээл хүргэх асуудлыг хэрхэн зохион байгуулах гэж байна вэ гэж. Улсын нөөцийн газар энэ жил бэлтгэсэн өвс тэжээлийг өвс бэлтгэх явцтайгаар байршуулах ажлыг зэрэг зохион байгуулсан. Ялангуяа Булган аймгийн Бүрэгхангай сумын чиглэлээр бэлтгэгдсэн өвсийг баруун чиглэлийн аймгуудад хүргүүлж байршуулах ажлыг хийлээ. Дээр нь Төв аймаг, Сэлэнгийн чиглэлд бэлтгэсэн өвсүүдийг мөн төмөр замын дагуух аймгуудад хүргэж байршуулах ажлыг хийсэн. Ингэхээр урьд жилүүдэд нийт бэлтгэгдсэн өвсний 30-40 хувь нь хөдөөдөө хүрч 60-70 хувь нь төвдөө төвлөрч байдаг байсан бол энэ жил эсрэгээр бараг 60-70 хувийн тухайн цэгүүдэд хүргэж байршуулах ийм ажлыг хийж төвдөө 40 орчим хувийг байлгаж байгаа ийм ажлыг зохион байгууллаа.

Төв аймгийн хувьд Булангаагийн цэгийг энэ жил шинээр сэргээн босгож тэнд зардал гаргаж хашаа, саравчийг засаж өвс байрлуулсан. Одоо тэнд 376 тн өвс байрлаад байгаа цаашдаа ялангуяа баруун аймгуудад, Говь-Алтай, Баянхонгор, Ховд аймаг гээд хүндэрч болзошгүй аймгуудад нэмж өвс хүргүүлэх хуваарь гарсан гэвч үнэхээр түрүүн сайдын илтгэлд орсон тээврийн зардал дутагдалтайгаас тэр хол явж чадахгүй байна нэгдүгээрт. Хоёрдугаарт, үнэхээр гайгүй аятайхан болчих юм бол хэтэрхий их хол тээвэр хийгээд үнэтэй өвс очоод цаашдаа борлуулалтад нөлөөлөх, эргэж өвс тэжээлийн бүрдэлтийн үнийн бүрдэлтэд хөрөнгийн эх үүсвэрийн бүрдэлтэд сөрөг нөлөө үзүүлэх болов уу гэсэн байдалтай байна.

Р.Санжаатогтох /Улсын мал эмнэлгийн газрын дарга/: -Дондог гишүүн таны мал эмнэлгийн үйлчилгээний нэгжийн аттестатчиллын талын асуултад хариулъя. Хүнс, хөдөө аж ахуйн яамны төрийн нарийн бичгийн даргын тушаалаар өнгөрч байгаа 2001 онд бүх аймгийн, хотын, мал эмнэлгийн үйлчилгээний нэгжийг аттестатчилах ажлыг улсын хэмжээнд зохион байгууллаа. Дүнгээс авч үзэхэд анх 1999 онд хувьчлагдсан 335 нэгж дээр өнөөдрийн байдлаар нэмэгдэж 178 нэгж байгуулагдаж 513 нэгж аттестатчлагдсанаас одоо үүргээ гүйцэтгэж чадахгүй байгаа 37 нэгж байгааг тодорхойллоо. Үүнээс гадна өмчийн зөрчилтэй, анх хувьчилж авсан өмчөө буруу зориулалтаар ашигласан 4 аймгийн 5 нэгжийн өмчлөлийн асуудлыг Төрийн өмчийн хороотой хамтран шийдвэрлэж буцаах шийдвэр гаргаж дахин дуудлага худалдаанд орууллаа.

Цаашдаа бид нар шинээр байгуулагдсан болон хуучин ажиллаж байсан мал эмнэлгүүдийн ажлыг жил болгон дүгнэхдээ аттестатчиллын үндсэн үзүүлэлтүүдийг аймаг, хотын хэмжээнд харгалзан дүгнэж үзэж байгаа юм. Үүнээс гадна 2002 онд багтааж бүх анхан шатны нэгжид ажиллаж байгаа малын эмч нарыг эмчлэх эрхийг нь баталгаажуулах, лицензжүүлэх ажлыг 2002 онд зохион байгуулъя гэж үзэж байгаа юм. Ингэснээрээ зөвхөн дипломтой, ажлын объекттой багаж хэрэгсэлтэй төдийгүй эмчийн мэдлэг боловсрол өндөртэй байж байж лицензлэж байж мал эмчлэх эрхээ хадгалах нь ээ гэсэн байр суурийг баримталж байна. Ингэснээр мал эмнэлгийн эмчлэн сэргийлэх оношлох арга хэмжээг цаг хугацаанд нь эрчимтэй, чанартай зохион байгуулж авч явуулахад энэ аттестатчиллын дүн жил ирэх тусам цаашдаа ач холбогдлоо өгөх байх гэж үзэж байгаа юм.

Гагцхүү хувьчлагдсанаас хойш хоёрхон жилийн дотор хөл дээрээ зогссон мал эмнэлгүүд цөөн бүр байгаагийн зэрэгцээгээр яг дагнасан мал эмнэлгийн мэргэжлийн ажлаа хөөж яваа жижигхэн мал эмнэлгийн аж ахуйн нэгжүүд бол санхүүгийн боломжийн хувьд үнэхээр хэцүү байгаа гэдгийг давхар ойлгох ёстой. Нэг аймагт, нэг суманд ногдох нэгж, нэг багт ногдох нэгж, нэг нэгж хэдий хэмжээний өрхөд хүрч үйлчлэх талын ачааллыг ч гэсэн хувийн мал эмнэлгийн ажлыг үнэлж дүгнэхдээ авч үзэх гол үзүүлэлт болохыг саяын аттестатчиллын дүн тод томруун харууллаа.

С.Төмөр-Очир: - Дондог гишүүн тодруулъя гэж байна. 

Д.Дондог: -Түрүүн Насанжаргал сайд Оюунхорол гишүүний асуусан асуултад хариулсан л даа малжуулах асуудалтай холбоотой. Тэгэхээр түрүүн мал нэлээн өсөж байх үед яах аргагүй тийм ойлгоц байхаар байсан юм. Жишээлбэл малыг нэмэгдүүлэх шаардлага байна уу гэж. Яг өнөөдрийн хэлж байгааг бид нар хөдөө сонгогчидтой уулзаад ярьж байхад ерөөсөө хүлээж авахааргүй болсон байгаа юм. Яагаад гэвэл саяын хоёр жилийн зуданд, ялангуяа өнгөрсөн жилийн зуданд сайн ч малладаг малчин бай, муу ч малладаг малчин бай адилхан малаа хорогдуулсан учраас ядахдаа цайны сүүний үнээ, чөдрийн морь, шөлний хоньтой болгож өгөөч ээ гэдэг хүсэлтийг газар сайгүй тавьж байгаа юм. Төслийн шугамаар ч бай, зээлээр ч бай, Засгийн газрын шугамаар яах аргагүй арга хэмжээ авахгүй бол болохгүй юм шиг байна гэж хэлэх гэсэн юм.

С.Төмөр-Очир: - Баярлалаа. Даваацэдэв гишүүн асуултаа асууя.

Л.Даваацэдэв: -Баярлалаа. Өнгөрсөн хавар зудны дараа орон нутагт явж байхад, ялангуяа Дархан-Уул аймагт явж байхад сайн угсааны хашааны маягийн малыг өвөлжүүлж чадахгүй байна гэж ярьж байсан. Энэнээсээ айгаад сүүлийн үед бүрдүүлэхгүй байх шиг байна. Тэгэхээр ер нь Засгийн газрын мал аж ахуйг эрчимжүүлэх хөтөлбөр, зорилго маань үүнээс болоод биелэхгүй байж болох ийм байдал үүсэж байгаа юм биш байгаа гэж бодогдож байгаа. Ийм сайн үүлдрийн малын маллагаа, арчилгааны арга, технологийг сургах, дэлгэрүүлэх талаар юу хийж байна вэ. Малын үүлдэр угсааг сайжруулах, бизнес болж хөгжих бололцоо байна уу, хотод нохойны үүлдэр сайжруулах бизнес сайн хөгжиж байсан мал дээр ажиглагдахгүй байгаа. Тэгэхээр малын ашиг шимийг нэмэгдүүлэхийн тулд үүлдэр угсааг сайжруулах хэрэгтэй болдог. Гэтэл энэ ажлыг зохион байгуулах зоотехникийн ажил жигдрэхгүй байгаатай холбоотой биш байгаа даа. Энийг орон нутагт яг ингэж эрхэлж хийдэг хүмүүс байхгүй байна нэгдүгээрт.

Хоёрдугаарт, сүүлийн үед малчин хүмүүс, залуучууд энэ талаар дээр үеийнх шиг тийм ойлгоцгүйгээс байгаагаас болоод байгаа юм. Энэ чиглэлээр ер нь тэдэнд бодлогоор яаж тусалъя гэж байгаа юм бэ гэдгийг нэгдүгээрт асууя.

Гуравдугаарт, энэ жил тариа ч гайгүй хураасан, хүнсний ногоо хүмүүс нэлээн сайн хурааж авч байна. Гэтэл энийгээ боловсруулах, хүнсний ногоо, жимс, жимсгэнийг боловсруулах, тэрнийгээ хадгалах, тээвэрлэх, ер нь эх орныхоо экологийн шинэ бүтээгдэхүүнээр иргэдээ хангах ажил ийм техник, технологи байхгүй жижиг оврын хямд төсөр бүтээлч сайтай ийм техник технологи байхгүйгээсээ болоод бас газар тариалантай харьцаж ажиллах, эндээс орлого олох, эндээс амьдралаа авч явах ажил нэг сайн урагшлахгүй байна уу гэж бодогдоод байна. Тэгэхээр хадгалах, боловсруулах, тээвэрлэх тоног төхөөрөмж, технологийн талаар гадаад, дотоодоос яаж хангагдах вэ гэдэг талаар мэргэжлийн үүднээс юу санал болгож байна вэ газар тариалантай ажиллаж байгаа, хүнсний ногоотой, жимс жимсгэнэтэй ажиллаж байгаа хүмүүстэй ялангуяа ийм нөхцөл байдал Дархан, Сэлэнгийн бүсэд их байна гэтэл тэнд нь яг амьдралыг өөд нь аваад явах бизнес болж чадахгүй байгаа нь энэтэй холбоотой байна энэ талаар хэлж өгөхгүй юу.

Дөрөвдүгээрт, өнгөрсөн жил энэ хаврын үрийн зээл олголтын хувьд түлшээр зээл олгож байх үед гол төлөв аж ахуйн нэгжүүдэд хандаж өгсөн. Газар тариалангийн ажилд бүрэн хамрагдъя гэсэн аж ахуйн нэгж байгуулж амжаагүй, хоршоолол байгуулж чадаагүй ийм тариаланчинд энэ дээр хамрагдаж чадахгүй байна гэдэг дээр гомдол явж байгаа. Энийг хоршооллооч, нэгдээч гэдэг асуудал тавихаар тэдний яг өвөрмөц хэлбэрийн фермерийн гэдэг юм уу, аж ахуй, хоршоолол байгуулахад мэдлэг чадвар дутаад байх шиг байна энэ чиглэлээр ямар туслалцаа үзүүлэх гэж байна вэ хуучин сангийн аж ахуйд ажиллаж байсан хүмүүс хөдөө аж ахуйд ажиллаж байсан тариаланчид гэсэн ийм асуултууд байна.

С.Төмөр-Очир: - Баярлалаа. Даваацэдэв гишүүний асуултад ажлын хэсгээс хариулъя.

Д.Нэргүй /Бодлогын хэрэгжилтийг зохицуулах газрын дарга/: -Улсын Их Хурлын гишүүн Даваацэдэв гуай таны асуултад хариулъя. Сайн угсааны мал өвөлжүүлэхэд хүндрэлтэй бэрхшээлтэй байна энэ малыг энэ чиглэлээр ямар арга хэмжээ авч байна, цаашид үржил селекцийн асуудлыг ямар чиглэлээр явуулах вэ гэсэн асуулт байна.

Манай Засгийн газрын үйл ажиллагааны хөтөлбөрт төв суурин газрын хүмүүсийг сүү, цагаан идээгээр хангах, мах махан бүтээгдэхүүнээр хангах талаар энэ сүүний үхэр үржүүлэх, махны үхэр үржүүлэх талаар тодорхой зорилтууд дэвшүүлсэн энэ ажлын хүрээнд 25-50 үнээтэй саалийн жижиг фермүүдийг байгуулах ийм бодлогыг барьж байна. Энэ хүрээнд сая сайд ярилаа улаан буудайн борлуулалтын орлогын 10 хувийг 400 сая орчим төгрөгөөр хэрэгжүүлэх ажлын хүрээнд энэ малын чанарыг сайжруулах, жижиг фермерийн ажил байгуулах асуудал орсон байгаа. Түүнээс гадна нэгэнт хаана ямар үүлдрийн, ямар араншинтай ямар мал Монгол оронд байна вэ гэдгийг бид нар малчдад хүргэх зорилгоор Монголын радио хамтарч ажиллаж байгаа юм. Энэ чиглэлээр бид энэ асуудлыг хийж байгаа. Түүнээс гадна үржлийн малын үзэсгэлэн зохион байгуулж байна, үнэ хаялцуулах дуудлага худалдааг зохион байгуулж байна, гойд ашиг шим мал шалгаруулах ажлыг зохион байгуулж байгаа. Мөн манай яаман дээр ажлын хэсэг гараад шилмэл хээлтүүлэгч гэсэн ийм дэд хөтөлбөрийг боловсруулж байгаа энэ бодлогын шинжтэй арга хэмжээ гэж болно.

Түүнээс гадна Сэлэнгэ, Төв аймгийн саалийн үхэр үржүүлж байгаа аж ахуйн нэгжид удмын сангийн үндэсний төвөөс зарим үржил шимтэй бурхны гүн үлдээсэн мөрөөр хээлтүүлэг хийх ажлыг зохион байгуулж байна. Гадаад орноос тухайлбал энэ жил Италийн термонтезын үүлдрийн махны чиглэлийн бухны үрээр зарим төв суурин газрын үхрийн үнийг хээлтүүлэх энэ ажлыг зохион байгуулаад байгаа.

Г.Даваадорж /Стратегийн төлөвлөлт, бодлогын газрын дарга/: -Тэгэхээр төмс, хүнсний ногоог төвлөрсөн журмаар төв орон нутгийн зоориудад хүлээн авдаг тэр тогтолцоо үгүй болсноос хойш манай төмс, хүнсний ногоо тариалж байгаа аж ахуйн иргэд болон өөрсдийнхөө ургацыг өөрсдөө борлуулж байгаа. Өөрсдөө боловсруулж байдаг. Бид энэнд нь ямар тусламж үзүүлж байна вэ гэхээр дөрвөн чиглэлээр тусламж үзүүлж байгаа юм.

Нэгдүгээрт, гадаадын төсөл хөтөлбөрийн хүрээнд ТАСИС хөтөлбөрийн газраас хэрэгжүүлж байгаа төсөл, Дэлхийн зон, Говийн санаачилга хөтөлбөрийн хүрээнд бид нар аж ахуйн нэгжүүдэд гэрийн нөхцөлд бага хэмжээгээр төмс, хүнсний ногоог савлах, нөөшлөх, хадгалах, хатаах тоног төхөөрөмжийг олж нийлүүлэхэд нь бид нар дэмжлэг үзүүлж байна. Сав, тагалдаг машин, тоног төхөөрөмж олж нийлүүлж байгаа юм. Өөр нэг юм нь бид нар энэ төмс, хүнсний ногоо тариалж байгаа аж ахуйн нэгж иргэд хүмүүст төмс, хүнсний ногоог гэрийн нөхцөлд буюу бага хэмжээгээр боловсруулах аргад сургаж байгаа юм. Энэ аймаг, орон нутгийн хэмжээнд маш өргөн зохион байгуулагдсан. 

Дараагийн бидний хийж байгаа зүйл бол Ногоон хувьсгал хөтөлбөрийн хрээнд мөн дээрхтэй арга хэмжээг зохион байгуулж өөрөөр хэлбэл тоног төхөөрөмжийг олж нийлүүлэх, сургалт зохион байгуулах гэсэн ийм хүрээнд хийгдэж байна. Төмс, хүнсний ногоог өөрийг нь тариалах арга, технологийг боловсронгуй болгох, таримлын нэр төрлийг нэмэгдүүлэх чиглэлээр нэлээн ажил хийгдсэн та нар өөрсдөө мэдэж байгаа байх. Ялангуяа Адра байгууллагаас Америкийн Засгийн газрын тусламжийн хүрээнд багтааж янз бүрийн таримлын үрийг их хэмжээгээр сүүлийн 4 жил дараалан нийлүүлж байгаа энэ бол манай хүмүүсүүдийн шинэ төрлийн ногоо хэрэглэх боломжийг бүрдүүлж байна.

Дараагийн нэг асуудал нь төвлөрсөн хөрөнгө оруулалттай тогтолцоо байхгүй болсноос хойш хамгийн сайн хэрэглэж байгаа нь хүлэмжийн аж ахуй. Хүлэмжийн аж ахуй дундаа плёнкин хүлэмж буюу зуны улирлын ашигладаг хүлэмжийн аж ахуй сүүлийн жилүүдэд нэлээн нэмэгдэж байна. 

Үрийг зээлээр олгох үед аж ахуйн нэгжид олгосон тэр бол үнэхээрийн тийм. Бид хуулийн этгээдэд өрийг олгохоос биш хувь хүмүүсүүдэд олгох дээр эргээд олж авах баталгаа байхгүй болчихоод байгаа юм. Тийм учраас бид энэ хавар ямар асуудал тавьсан бэ гэхээр аж ахуйн нэгжид хамрагдаагүй хувь хүмүүс үр авъя гэвэл өгье авахдаа сумын захиргаа юм уу эсвэл орон нутагтаа байгаа аж ахуйн нэгжээрээ батлан даалт гаргуулаад тэдэнтэйгээ хамтраад хүрээд тэгэх юм бол бид тэрэнд чинь танай хэрэгцээтэй үрийг нэмж олгоё гэсэн ийм журмаар энэ хаврын тариалалтад хувь хүмүүс, иргэд нэлээн хэмжээний өр авсан ийм бодолтой байгаа.

С.Төмөр-Очир: - Баярлалаа. Гунгаадорж гишүүн асуултаа асууя.

Ш.Гунгаадорж: -Баярлалаа. Байнгын хороо яам хоёр холбоотой ажилладаг учраас олон асуугаад байх юмгүй байна. Бодлогын чанартай ганц, хоёр асуудал ярьж байсан, харилцан ярилцаж байсан зүйлүүдээсээ юу болж байна вэ гэдгийг тодруулах замаар асуух юм байна.

Нэгдүгээрт, хөдөөгийн хөгжил, хөдөө аж ахуйн хөгжлийн бодлоготой холбогдсон асуудал байна. Энд ялангуяа мал аж ахуй, газар тариалангийн салбарын гэхээсээ хөдөөгийн хөгжил гэдэг талаас нь манай яам хэр зэрэг хандаж байна вэ. Иж бүрэн хөдөөгийн хөгжил, хөдөөг хөгжүүлэх иж бүрэн бодлого боловсруулж хэрэгжүүлэх, эрүүл мэнд, боловсрол, дэд бүтэц бусад яамтай холбоотой ч гэсэн танай яам нэлээн голлон хөдөө гэдэг утгаар нь оролцож байх ёстой загвар боловсруулах ч юм уу ийм чиглэлийн хийж байгаа ажил, хэрэгжүүлж байгаа юм байна уу, үгүй юу үлдэж байгаа хоёр жил хагасын хугацаанд ямаршуу хэлбэрээр ажиллах гэж байна вэ.

Хөдөөгийн талын бодлого их орхигдсоноос болж нутаг бэлчээр эзгүйдэх, хөдөө баруун аймгийн их нүүдэл гэдэг шинэ ферм нь бараг Монгол үгийн санд орж ирлээ шүү дээ. Энэ чинь хөдөөгийн бодлого орхигдсоноос мал газрыг арчилж хамгаалж байдаг хүмүүсийн талын олон бодлого орхигдсон учраас ийм болоод байгаа энэ тал дээр их бодлогын талаар манай яамны цаашдын чиглэл, одоо боловсруулж хийж байгаа юм юу байна вэ.

Хоёрдугаарт, мал аж ахуй, газар тариалангийн хувьд малчид маань жалгын нэг болчихсон байж байна. Тариаланчид маань бас л жалгын нэг компани, трактор бариад явж байна. Ийм байдлаар цаашаа хөдөө аж ахуйг хөгжүүлэх ажил явахгүй гэдэг нь ойлгомжтой байх шиг байна энэ дээр яамны чиг бодлого цаашдаа хэрэгжүүлж байгаа, эхэлж байгаа юмнууд байх шиг байна. Нэлээн дорвитой орчих гэж байгаа юм юу байна вэ. Тухайлбал, хоршооллын хэлбэр, фермерийн хэлбэрийн аж ахуйг хөгжүүлэх, энийг дэмжих талаар төрөөс мэдээж дээрээс нь зохион байгуулаад хоршоо, фермер байгуулахгүй нь ойлгомжтой. Тэгэхдээ эрх зүйн талаас нь, эдийн засаг, санхүүгийн талаас нь механизмаар дэмжих ийм тодорхой ямар бодлого барьж байна вэ, гадаад дотоодын тусламж, дотоодын хөрөнгө оруулалтыг энэ рүү явуулах, орон нутгийн санаачилга, үүсгэлийг дэмжих талаар дорвитой ямархуу бодлого хийх гэж, явуулах гэж байна вэ.

Гуравдугаарт, энэ байгалийн аюул гамшиг гээд байгаа ган зудаас сэргийлэх талаар үндэсний хөтөлбөр гарсан Засгийн газраас баталсан энэ сайн хэрэг. Тэгэхээр байгалийн аюултай үзэгдэл, ган зудаас хамгаалахад хоёр зүйл байгаа юмуу гэж бодох юм энэ дээр манай яам юу гэж үзэж байгаа юм энэ талаар ямар бодол саналтай байдаг юм бэ энэ талаар урьдчилж санал солилцож байсан юмнууд бидэнд бий. Нэгдүгээрт, малыг зудаас хамгаалах, ер нь малыг аваръя гэвэл тэжээлийн асуудлыг шийдэх ёстой байна. Энэ бол өнөөдөр тийм хэмжээнд тавигдаж чадахгүй байна. Урьд чинь бид тэжээлээр байгалийн зудыг авч гарч байсан. Тэгэхээр энэ тэжээлийн баазыг бэхжүүлэх тал дээр өнгөрсөн хоёр жилд төсөв төлөвлөгөөнд нэг их дорвитой юм үнэндээ орж чадсангүй ялангуяа энэ багсармал тэжээл үйлдвэрлэж байсан үйлдвэрүүдийг сэргээх, баруун талын аймгуудад Орос улсаас баахан тэжээл оруулж ирж байна гэж байна энэ байнгын юм биш өнөөдөр Тэсийн тэжээлийн аж ахуй гэхэд Тэсийн үйлдвэр 18 мянган тонн тэжээл үйлдвэрлэдэг үйлдвэр байсан шүү дээ баруун аймгуудыг хангаж байсан.

Энэ мэтийн талаас нь жижиг усжуулах системийг өргөжүүлэх ийм бодлого газар тариалан дээр ямаршуу бодлого барьж байна вэ тухайлбал, Төв, Сэлэнгэ, Хөвсгөл, Булганд таваарын тариа эрхлээд бусад аймгуудад нь тэжээлийн чиглэлээр газар тариаланг хөгжүүлэх ч гэдэг юм уу ийм бодлогыг засгийн бодлого болгож явуулах ийм арга хэмжээ авч хэрэгжүүлж байгаа юм байна уу.

Хоёрдугаарт, энэ байгалийн эрсдэлээс хамгаалахад ялангуяа мал аж ахуй, ган ч байна хууль эрхийн талаас нь, хууль зүйн талаас нь анхаарах ёстой юм биш үү энэ талаар урьд өмнө Насанжаргал сайдтай ярьж байсан. Ялангуяа зуд, гангийн асуудлыг энэ болсон нөхцөлд тэр үйл ажиллагааны эрхийн харилцааг зохицуулах ийм хууль хэрэгтэй юм биш биз ээ. Хөтөлбөр бол том хэмжээний арга хэмжээ тэрнээсээ хууль боловсруулаад төр, засаг, аймаг, орон нутаг, малчин, тариачны эрх үүрэг, хариуцлагын тогтолцоо ямар байх ёстой юм бэ гэдгийг хуульчилж өгөх юм биш байгаа энэ талаар яам хууль санаачлах талаар бодож байгаа юм байна уу, байгаа бол энэ бас түргэн хиймээр ажил байх шиг байна энэ дээр манай Их Хурлын гишүүд ороход бэлэн байгаа гэж саналаа илэрхийлж байгаа юм.

Гуравдугаарт, манай яам чинь Хүнс, хөдөө аж ахуйн яам шүү дээ.  Хүнсний талаар бага яригдаж байна, асууж байх шиг байна энэ болчихоод ингэж байна уу гэвэл асуудал их байгаа байх энэ дээр хүнсний аюулгүй байдлын тухай манай яам ойрын үед боловсруулж, хэрэгжүүлэх гэж байгаа ямар бодлого байна вэ энэ их чухал асуудал энд ялангуяа гадна, дотноос орж ирж байгаа хүнсний бүтээгдэхүүнийг шинэчлэх, судлах тэр талтай холбоотойгоор боловсруулж байгаа бодлого, төсөв төлөвлөгөөнд цаашдаа хийж хэрэгжүүлэх гэж байгаа арга хэмжээ юу байна вэ ийм хэдэн асуулт байна.

С.Төмөр-Очир: - Баярлалаа. Гунгаадорж гишүүний асуултад ажлын хэсгээс хариулъя.

Д.Насанжаргал: - Гунгаадорж гишүүний асуултад хариулъя. Одоо бид нар боловсруулж байгаа эрх зүйн акт, хөтөлбөр, гаднаас авах гэж байгаа төсөл зээлийн хүрээнд зөвхөн мал аж ахуй, газар тариалан гэдэг юм уу, хүнс гэдэг юм уу салбарын явцуу утгаар нь биш хөдөөгийн нийгмийн асуудлыг давхар шийдвэрлэх утгаар нь асуудлыг тусгаж явж байгаа. Жишээлбэл UFAD-аас авах гэж байгаа хоёр дахь төслийн хүрээнд хөдөөгийн эмнэлэг, хөдөөгийн боловсролын байгууллагуудад ямар дэмжлэг туслалцаа үзүүлэх вэ гэдэг юмыг хамтад нь тусгаж явуулж байгаа. Энэтэй адилхан хөдөөгийн асуудлыг шийдвэрлэхэд жалгын нэг байгаа, довны нэг байгаа ийм байдлаар цаашдаа хөгжих бололцоо муу юм. Тийм учраас хоршооллох, хамтрах энэ чиглэлийн үйл ажиллагааг хөшүүрэг болгоё гэсэн бодолтой байна.  Энэ дээр хоршооллын тухай хуулинд нэмэлт өөрчлөлт оруулах, мөн фермерийн аж ахуйн нэгжийн эрх зүйн байдлын тухай хуулийг боловсруулах, энэ чиглэлээр хэрэгжих гэж байгаа төсөл хөтөлбөрийн гол үзэл санаанд хоршооллоор дамжуулж жижиг зээл, хөтөлбөрүүдийг хэрэгжүүлэх асуудлыг тусгах энэ чиглэлийн зүйлийг нэлээн гол баримталж байгаа.

Мөн хөдөөд ганцхан мал тариа ярих биш ялангуяа мал аж ахуй, газар тариалангийн бүтээгдэхүүнээ боловсруулах, дахин боловсруулах, эцсийн бүтээгдэхүүн гаргах энэ чиглэлийн жижиг, дунд үйлдвэрлэлийг хөгжүүлэх асуудлыг хамтад нь төслийн хүрээнд авч үзэж байгаа.

Нөгөө нэг асуудал бол хөдөөгийн дэд бүтцийн асуудал дээр яамны зүгээс нэлээн анхаарал тавьж бусад газруудтайгаа хамтарч ажиллаж байгаа. Энэний нэг жишээ бол бид өнгөрсөн жил зудын гамшгийг арилгахад Засгийн газраас 10 сая долларын тусламж үзүүлсэн энэнээс гурил будаа, өвс тэжээл гээд энийгээ дуусахаа болъё ямар ч байсан үлдэцтэй байя, хөдөөгийн нийгмийн нэг ч гэсэн асуудлыг шийдье гэж ингэж яам санаачилга гаргаж хэрэгжүүлсэн асуудал бол багийн холбоожилтын асуудал. Өнөөдөр үндсэндээ 2035 ширхэг тоног төхөөрөмжийг 1500 багт тавиад хоорондоо хүн эмнэлэг, сумын Засаг дарга, багуудыг хооронд нь холбож чадсан энэ том ололт гэж бид нар бодож байна. Энэ бол нийгмийн асуудлыг шийдвэрлэхэд алхам боллоо. Зуд турхан болсон ч тэр, эмнэлгийн дуудлага ч тэр эдийн засгийн чиглэлээр, зардлыг хэмнэх чиглэлээр ахиц дэвшил боллоо гэж ойлгож байна.

Байгалийн гамшгаас хамгаалах чиглэлийн хөтөлбөр гарсан бид энэ хөтөлбөрөө мал хамгаалах хууль болгож өргөжүүлэх эрх зүйн орчин нөхцөлийг бий болгох, хуульчлах тал дээр ажиллаж байна. Ажлын хэсэг гарчихсан, концепцоо гаргаад энэ дээр ажиллаж байгаа. Мөн хөтөлбөр, хуулийн хүрээнд цаашдаа байгаль цаг уурын өөрчлөлтийг даван туулах тэр чадавхийг бий болгоход нөхцөлийг бүрдүүлэхэд гол бодлогыг чиглүүлье гэсэн бодолтой байгаа. Энд мэдээж тэжээлийн асуудал чиглэгдэж орж явна гэж ингэж бодож байна.

Мэдээлэл бол сэдэвчилсэн, мал өвөлжилт, ургац хураалтын үр дүн гэсэн учраас бид хүнснийхээ салбарын асуудлыг хөндөж энд тусгасангүй. Гэхдээ хүнсний чиглэл дээр онцгой анхаарал хандуулж ажиллаж байгаа. Ялангуяа сая бид PAO чуулганы өмнө талд хүнсний хангамж, аюулгүй байдал, хоол тэжээл гэсэн томоохон хэмжээний хөтөлбөрийг Эрүүл мэндийн яамтайгаа хамтраад PAO болоод дэлхийн эрүүл мэндийн байгууллагуудын зөвлөхүүдийн туслалцаатайгаар энэ хөтөлбөрийг баталж Засгийн газрын хуралдаанаар батлуулсан бол их том хөтөлбөр боллоо. Энэ урд нь гарсан мал аж ахуй, газар тариалангийн, хүнсний чиглэлийн хөтөлбөрүүдийг нэгтгэж зангидах, 2010 он хүртэл хүнсний чиглэлийн бодлого, хангамжийн асуудал, аюулгүй байдлын асуудал, хоол тэжээлийн хангамжийн асуудлыг зохицуулах чиглэлээр гарсан томоохон удирдамжийн шинж чанартай хөтөлбөр боллоо гэж үзэж байгаа.

Ер нь төсөл хөтөлбөрүүдийн хүрээнд тэжээлийн баазыг өргөтгөх асуудал дээр нэлээн анхаарал хандуулж байгаа. Ялангуяа алслагдсан аймгуудад тэнд нь тэжээлийг үйлдвэрлэх, өвсийг ч гэсэн тэндээс нь бэлтгэх, үүний тулд ялангуяа тоног төхөөрөмж, техникээр хангах энэ бодлогыг анхаарч энэ жилээс эхлэн хэрэгжүүлж эхэлж байгаа юм, морин хадуур, тармуурыг энэ жилээс аваад байгаа. Ер нь цаашдаа аймгуудад наад зах нь аймгийн нөөц фондод авах өвсийг бэлтгэчих хэмжээний механикжсан салаадыг бүрдүүлэх асуудал, мөн усалгаатай тэжээл тариалах асуудлыг анхааръя гэж. Улсын нөөц болоод аймгийн нөөцүүдэд зөвхөн өвсийг нөөцлөх асуудал цаашдаа хэрвээ дулаан сайхан жил болдог юмаа гэхэд их хүндрэлтэй юм. Тийм учраас бид улсын нөөцийг цаашдаа хадгалах хугацаа, энэ талаас нь ч тэжээллэг чанарын талаас нь, хүчит тэжээл, багсармал тэжээл, хорголжин тэжээл гэсэн ийм тэжээлүүдээр нөөцийг бүрдүүлэх чиглэлийн бодлогыг барина гэсэн бодолтой байгаа.

Нэгэнт газар тариалангийн үйлдвэрлэлийг сэргээх чиглэлийн бодлогоо барьж яваа болохоор эндээ хамтад нь тэжээлийн үйлдвэрлэлийн асуудал давхар сэргэх боломж бүрдэх байхаа гэсэн бодолтой байна. 

С.Төмөр-Очир: - Баярлалаа. Чадраа гишүүн асуултаа асууя.

Б.Чадраа: - Баярлалаа. Миний асуудал зарим асуулт давхардсан тул хоёр асуулт асууя. Би ойлгож байгаа л даа ган зуд, зах зээл, шилжилтийн үеийн улмаас төлөвлөгдөөгүй хэд хэдэн бэрхшээлтэй асуудал гарсныг та бүхэн сайн шийдсэн энд сэтгэл хангалуун байна. Гэлээ ч гэсэн цаашид давтагдахаас урьдчилан сэргийлэхийн тулд хэд хэдэн арга хэмжээ авмаар байна. Энэ талаар зарим нэгэн бодол санал байна уу гэсэн нэгдүгээр асуултыг Бямбаноров даргаас асууя гэж бодож байна.

Манай эрдэмтэд Чулуутын голын сав маш их зуд болдог бүсэд латин америкаас авчирсан нэг га-гаас хэдэн арван центнер ургац авдаг шим сайтай ургамлуудыг тарьсан. Энэ жил бүр их сайн ургац авсан байна лээ. Энийг өргөжүүлэх, хөгжүүлэх, ер нь цаашаа Гунгаадорж гуай хэлнэ лээ фермер гэсэн шинэ үйл ажиллагаа нэмэгдэж байна энэтэй холбогдуулаад авахаар төлөвлөж байгаа арга хэмжээ байна уу нэгдүгээрт.

Хоёрдугаарт, уучлаарай би голдуу сарлаг гэдэг юм ярьчихаад байх юм Дулам гээд хэдэн гишүүд сарлагийн төлөө явсаар байгаад их л хүнд байдалд байна. Сарлаг чинь үнэхээр нэг сая шахуу сарлагтай байсан одоо 550 мянга болчихсон байна энэ юунаас болов гэхээр зуднаас боллоо, хоёрдугаарт, зах зээл дээр борлуула юм бага болохоор хоёрдугаарт сарлагийг дагаж хонь, ямаа үржээд байхгүй юм, уулын бэрхшээл, өндөр ууланд байдаг учраас. Түүн дээр нь бас нэг шинэ бэрхшээл гарлаа. Энэ нь юу вэ гэхээр зэрэг сарлагийг гадагшаа гаргахад зөвшөөрөл өгнө энэ хойшоо жишээлбэл бусад малд зөвшөөрөл өгөхгүй гэж ярьдаг болж. Би энийг ингэж ойлгож байгаа юм. Энэ барууны том эрдэмтэд, түвдийн сарлагийг судалж үзээд насыг уртасгадаг, холестрин байдаггүй, маш сайн төрлийн тос сүүтэй ийм амьтан бол сарлаг гээд сарлаг их үнэлэгдэж байгаа л даа. Түүнтэй холбогдуулаад асар их үнээр худалдах гэж хойшоо гаргаад байна уу, эсвэл энэ амьтныг энэ сайхан буянтай сүргийг цөөрүүлж яваа яваандаа улаан ном руу оруулах чиглэлээр ийм арга хэмжээ аваад байна уу гэдгийн алины ч учрыг ойлгохоо больчихоод байгаа юм.

Тийм учраас өнөөдөр та бүгдтэй уулзсаных энэний учрыг тайлбарлаад өгөөч ээ. Яахаараа зөвхөн сарлагийг гаргавал хойшоо жишээлбэл Булганаар хүн байна уу мянган малын зөвшөөрөл өгсөн зөвхөн сарлагийг гарга гэсэн гээд байгаа юм тэгээд үнэ нь бага, би энэний учрыг олж тайлбарлаад өгөөч ээ.

Ж.Бямбаноров: -Үнэхээр тэжээлийн ургамлын тэжээллэг чанар, мөн манай оронд ургах чадвар, цаашдаа өгч байгаа ургацын хэмжээнээс хамааруулаад үнэтэй, цэнэтэй тэжээлийн ургамлуудыг тариалж малын тэжээл бэлтгэх асуудал одоогоор нэлээн хоцрогдсон шатанд яваа нь үнэн. Энэ дээр манай Хөдөө аж ахуйн яамнаас манай нөөцийн газарт болон бодлого зохицуулалтаар цаашдаа тэжээллэг чанарыг дээшлүүлэх, цаашдын хэрэгцээт чанарыг дээшлүүлэхийн тулд тэжээлийн ургамлын бүтэц, чанарыг дээшлүүлэх талаар бодлого явуулах даалгавар чиглэл өгсөн. Энэний дагуу бодож боловсруулж байгаа юм байна одоогоор бид чинь овъёосоо хүртэл үнэндээ үрээ алдчихаад байж байгаа. Ноднингоос жаахан овъёос тарьж эхэлсэн цаашдаа вандуй, буурцагт ургамлууд гээд тэжээллэг чанар сайтай ургамал тариалуулах, тэрний үрийг нөөцөлж хангах бодлогыг барина гэсэн бодлого байдаг. 

Яг тэр Архангайн Чулуутын гол тэр хавиар тарьж байгаа тэр тэжээллэг чанар сайтай, өгөөж сайтай тэр ургамлын тухай бид дуулснаас биш яг худалдаж авна, үржүүлнэ гэсэн ийм тооцоо одоогоор хийгээгүй байна судалж үзье. Үнэхээр манай орны нөхцөлд таригдаад ургацаа өгөөд цаашдаа үрээ өгөөд үржүүлэх бололцоотой бол бид судлахад бэлэн байна. Харин тэжээлийн хүрээлэн, мал эмнэлгийн эрдэм шинжилгээний байгууллагуудын зүгээс нэг тавьж байгаа асуудлыг бид нэлээн сонирхож үзэж байгаа. Тэр юу вэ гэвэл сүүлийн үед Хятадын хойд нутгуудад, ялангуяа Өвөр Монголд давсархаг хөрсөнд тийм салинчак гэж нэрлэдэг мөн карбатлаг хөрсөнд өөрөөр хэлбэл үржил шим муутай тийм хөрсөнд тарьж ургаж болдог олон наст ургамал байна энэний үрийг бид олж ирье. Тэгээд судлаад туршаад үзвэл цаашид авах бололцоо байна уу гэсэн ийм асуудал тавигдсан явж байгаа. Хуучин бид ийм юмыг сорт, сорилтын салбар гэдэгт үржүүлж, туршиж тэгээд үр дүнгий нь үзэж байж улсын хэмжээнд шийдвэр гарч ургуулах, үржүүлэх ажлыг зохион байгуулдаг.

Энэ ном, жаяг, дүрмээр нь явах бол тэр элсэн болон давсан хөрсөнд ургадаг ургамлыг ч мөн тэр Архангай хүйтний нөхцөлд ургаж байгаа бусад газраас ирсэн тэр таримлын үрийг үр дүнгээ өгвөл авч цааш нь үржүүлэх бололцоотой, энийг судалж үзье гэж хариу өгөх байна.

С.Төмөр-Очир: -Чадраа гуайн яриад байгаа ээж будаа гээд тариад байгаа тэрийг хэлж байгаа юм.

Г.Даваадорж: - Кенба л даа тэр чинь бас түвэгтэй л дээ үйлдвэрлэлийн аргаар тарьж хураахад түвэгтэй энэ чинь бүдүүн шүү дээ. Сүх, хутгаар цавчиж хураадаг, гараар хураана, огородный таримал гэж тооцогддог. Тэрийг их хэмжээгээр тарих юм бол эргүүлээд хурааж авахд түвэгтэй. Уг нь тэжээллэг чанар өндөртэй кенба гэдэг юм тэрийг манайхан ээж будаа гэж орчуулсан юм байна лээ. 

Д.Нэргүй: -Чадраа гуайн асуултад хариулъя. Сарлаг саяар тоологдох болсон тоо нь цөөрөөд байна гэтэл гадаадад гаргах асуудал нэлээн яригдаад зөвхөн сарлагийн мах гаргана гэсэн ийм асуудал байна. Манай яамнаас сарлагийн талаар анхаарч байгаа л даа. Шинжлэх ухаан-техникийн төсөл хэрэгжүүлж байна, Тариатын сарлаг, Уянгийн сарлагийг цааш нь өсгөн үржүүлэх талаар бид нар нэлээн ажил зохион байгуулж байгаа. Сарлагийн сүү Өвөрхангай, Хөвсгөл, Архангай аймгийн сарлагийн сүүг ашиглах талаар бид нар буудайн борлуулалтын орлогын 10 хувиар санхүүжүүлэх төслийн хүрээнд цөцгийн тосны үйлдвэрлэх чиглэлээр авч үзэж байгаа. Ер нь сарлаг гаргах асуудлаар яг амьдрал дээр аваад үзэхээр сарлагаа хүнсэндээ хэрэглэхгүй байна, дотоодын зах зээлд борлогдохгүй юм тийм учраас бидний гол барьж байгаа бодлого бол нэгэнт дотоодын борлохгүй байгаа энэ сарлагийн махыг гадагш нь гаргая гэж яагаад гэвэл малчны хотонд байгаа сарлагаа цөөн тоогоор эдийн засгийн эргүүлэлтэнд оруулъя гэсэн энэ утгаар нь цөөн тоогоор гадаадад гаргах асуудлыг ярьсан. Энэ Баян-Өлгийн хувьд мянган сарлаг, Булганд мянган сарлагны асуудал яригдсан өөр аймгуудад яригдаагүй.

С.Төмөр-Очир: - Баярлалаа. Дулам гишүүн асуултаа асууя.

С.Дулам: - Баярлалаа. Нэгдүгээрт, хөдөө аж ахуйн түүхий эдийн нэгдсэн сүлжээ байгуулах ажил ямар шатандаа явж байна вэ энд урагш ахиц юу байна вэ гэдгийг сонирхож байна. Хоёрдугаарт, хоршооны тухай жаахан ярьж байна гэхдээ одоо энэ хоршоо Монголд хичнээн хоршоо байна, эндээс яг өөрийнхөө хөл дээр зогсоод эдийн засгийнхаа аргаар явж байгаа хэд байдаг юм, дөнгөж үүсэж байгаа хэд байдаг юм энэ талд дүн шинжилгээ хийж энэний явцыг судалж энд анхаарал хандуулж байгаа юм байна уу. Японы хөгжлийн гайхамшиг гээд байгаа чинь эндээс эхэлсэн гэж байгаа юм Израиль ийм нэг хоршооны маягийн юмаар одоо хүртэл ярьж байгаа юм. Манай хөгжлийн зам энд байх шиг харагдаад байгаа юм энд том бодлого байна уу, үгүй юу гэсэн нэг ийм асуулт байна.

Гуравдугаарт, хөдөө аж ахуйн жижиг техник хэрэгсэл хөдөөд хэрэгтэй байгаа юм, бидний хуучин хадуур, шимээсэг өөр бусад зүйлүд энийг заавал гадаадаас авах биш өөртөө үйлдвэрлэх ийм тоног төхөөрөмж юу байна вэ энэ талаар хийж байгаа ажил юу байна вэ. Туршилт, эрдэм шинжилгээний үйлдвэр маань ямар ажил хийж байна вэ гэсэн ийм асуулт байна.

Дараа нь өнөөдрийн амьдралтай холбоотой асуудал байна. 10 дугаар сараас эхлээд Баянхонгор аймгийн Бууцагаан, Бөмбөгөр, Галуут, Эрдэнэцогт, Жаргалант сумын өмнө хэсгийг хамарсан цас ороод энийг ялимгүй дулаарахаар хайлмагтаад дахин 11 дүгээр сард нэмээд одоо энэ 12 дугаар сард нэмж магадгүй энэ нэг үгээр хэлэхэд нэлээн хүндрэлтэй байгаа, унаа машин явж чадахгүй байгаа. Гэтэл Бууцагаан, Галуут сумын төв дээр тэжээлийн том агуулах байж байгаа энэ тэжээлийн агуулахуудад тэжээл хүргэж өгөх ийм боломж ямар байна вэ. Энэ талаар та бүхэн мэдээлэл авсан уу, манай нутаг их сайхан өвөлжиж байгаа гэж ярьж байгаа боловч хамгийн их хүндэрч магадгүй цэг бол яг энд байгаа шүү энэ бүхнийг та бүхэн юу гэж үзэж байна вэ.

С.Төмөр-Очир: - Баярлалаа. Дулам гишүүний асуултад ажлын хэсгээс хариулъя.

Д.Насанжаргал: -Дулам гишүүний асуултанд хариулъя. Эхний асуулт энэ бөөний худалдааны сүлжээний асуудал Засгийн газрын хуралд хөтөлбөр нь орсон. Хуучин хөтөлбөр байсан энийг нэлээн тодотгож нэмэлт болгож оруулаад ямар ч байсан энэ хөрөнгө хүчтэй холбоотой, бүтэц зохион байгуулалттай холбоотой эхний ээлжинд З, 4 аймгаас эхлээд туршаад энийг туршилтын маягаар зохион байгуулж үзье гэсэн ийм чиглэл тогтсон. Үүний дотор Өвөрхангай аймаг орж байгаа.

Ер нь Үйлдвэр, худалдааны яамтай манай яамны хамтраад анхаарал хандуулж хийх ёстой ажлын нэг гэж ойлгож байгаа. Хоршооны асуудал үндсэндээ хоршоог хөгжүүлэх үндэсний нийгмийн хэмжээний хөтөлбөр гэсэн ийм Засгийн газар хөтөлбөр байдаг энэ хөтөлбөрийг зангидах үндэсний зөвлөл гэж зөвлөлийг Хүнс, хөдөө аж ахуйн сайд толгойлж явж байгаа. Бид энэ зөвлөл байнга ажиллаж байгаа. Одоо бидний гол анхаарал төвлөрүүлж байгаа юм бол би түрүүн хэлсэн ер нь гаднаас хэрэгжиж байгаа хөтөлбөр, зээл, дотоодоос мөн төсвөөс ч бай бусад хэлбэрээр олгогдож байгаа зээлийн хөрөнгийг хэрэгжүүлэх ажлыг бид нар бодлогоор хоршоогоор дамжуулж хэрэгжүүлэх нь зүйтэй юм болов уу эргэж төлөгдөх нөхцөл бололцоо нь тэр хамтын хүчээр авсан хөрөнгөө үр ашигтай зарцуулаад үр дүн гарах нь ч дээр юм уу энэ талаас нь бодолцож ажиллая гэсэн бодолтой байгаа юм.

Долоо, найман төрлийн хоршоо байгуулсан хэмжээнд үйлчилгээ явуулж байгаа төрлөөр нь авч үзэх юм бол. Хөдөө аж ахуйн салбарт 210-аад хоршоо байгаа гэхдээ энэ 210-аад хоршоо маань хуучин нэгдлийн суурин дээр бий болсон эзэн төвтэй ийм хоршоонууд байгаа, өөрөөр хэлбэл компаний хэлбэртэй, хуучин нэгдлийг удирдаж байсан тэр хүмүүсүүсээ нэг хүн нь энийг ахлаад өмчийг хувьчилж аваад нэгдлийн өмчийн зарим хэсгийг хувьчилж аваад ингээд үүсээд байгуулагдаж байгаа ийм хоршоо байгаа. Энэ хоршоон дотроос зөвхөн өөрийнхөө ашиг орлогыг бодоод явдаг хоршоо ч бий, бас гишүүддээ үйлчилдэг тэдний сайн сайхны төлөө орлого, ашгаа нэмэгдүүлж тэд нартаа хүртээл бий болгох, ялангуяа өргөн хэрэглээний бараа материал хүргэх, саяын хэлдгээр түүхий эдийг нь төвлөрсөн маягаар зах зээлд хүргэх талын үйл ажиллагаа явуулж байгаа хоршоонууд байгаа юм. Ер нь Засгийн газраас барьж байгаа бодлоготой холбоотойгоор сүүлийн үед нэгдэж хамтарч ажиллах хэлбэр нэлээн өргөжих төлөвтэй байна. Дээрээсээ ч аймгийн Засаг захиргаа, сумын засаг захиргаанууд дэмжих гэдэг юм уу бодлогын чиглэл өгөх, дороосоо хөдөлгүй баримт хэлбэрээр үйл ажиллагаа нэлээн өрнөж байна. Төв аймаг гэхэд үндсэндээ малчдын холбоо гэж холбоо байгуулагдсан, сумдад нь малчдын холбоод бий болсон, Угтаал сум гэхэд 14 холбоо бий болоод энэ холбоодод нь өвөлжөө, хаваржаа, хадлан тэжээлийн нөөц газар, худаг ус зэргийг түрээсээр хариуцуулж хуваарилсан байна лээ. Тэгээд хамтарч энэ намар тэжээлээ бэлдсэн, мөн дундаа мал эмнэлгийн эмийн фонд байгуулсан зэрэг ийм үүсгэл санаачилгын юм байгаа.

Хоршооны хуультай холбоотой давхар татвартай холбоотой төрийн бус байгууллага хэлбэрээр сүүлийн үед хөдөөд ийм хөдөлгөөн өрнөж байгаа зарим төслийн хүрээнд тусаж үзэж байгаа юмнууд байгаа. Саяын хэлдэг миний нутаг ус, гол усных нь хэлбэрээр гэсэн төрийн бус байгууллагын хэлбэрээр байгуулагдсан төслийн хүрээнд байгуулагдсан ийм хоршоонууд Баянхонгор, Өвөрхангай, Төв аймгуудад туршилтын журмаар явагдаж байгаа. Энэ бол нэлээн үр дүнгээ өгмөөр хэлбэр шиг байгаа юм. Ер нь цаашдаа бид саяын хэлсэн Хоршооны тухай хууль, фермерийн аж ахуйн хууль энэ хуулиудыг гаргаад ирэхэд эрх зүйн орчин нь бүрдвэл цаашдаа хоршиж ажиллах нь зүйтэй юм байна гэдгийг хөдөөгийн хөдөлмөрчид маань нэлээн ойлгож байгаа хэлбэр лүү шилжиж болох юмаа гэж бодож байна.

Жижиг гар хэрэгсэл дотооддоо үйлдвэрлэх боломж юу байна вэ гэж ер нь импортоор гар хадуур янз бүрийн номерын гар хадуур нэлээн орж ирж байгаа. Борлуулалтын хувьд сүүлийн жилүүдэд хадлан бага алдаж байсан учраас нэг их борлуулалт багатай байсан одоо энэ жилийн хувьд борлуулалт нэлээн сайн байх шиг болно лээ. Манай хөдөө аж ахуйн техникийн хүрээлэн, төв туршилтын журмаар ногоо үрэлдэг багаж, мөн газар тариалан эрхлэхэд зориулсан жижиг багажууд, хадлан тэжээл бэлтгэхэд зориулсан жижиг багажууд үйлдвэрлэж байгаа. Харамсалтай нь үйлдвэрлэж байгаа багажууд нь түүхий эд материалаасаа шалтгаалдаг, ур хийцээсээ шалтгаалдаг, тохируулна, стандартаас шалтгаалдаг тийм учраас борлуулалт жаахан муутай, авч ашиглах талаар тааруухан байгаа. Тийм учраас бид нар Ногоон хувьсгал хөтөлбөрийн хүрээнд ч гэсэн гаднаас, Хятадаас болоод Солонгосоос ийм жижиг үрлэг ч байдаг юм уу хөрс боловсруулалтад холбогдсон техник, мөн жижиг трактортай жижиг агрегатуудыг авах талаас нь бодож байна. Цаашдаа Сэлэнгэ аймаг гэхэд Хөтөлийн гангийн үйлдвэрийг Оросын Тула мужтай холбож цаашдаа сэлбэг техник хэрэгсэл, жижиг ийм гар багажуудыг үйлдвэрлэх талаасаа сэргээх чиглэлийн ийм зүйлүүд яригдаж байгаа гэх мэтчилэн хоорондоо холбогдож яригдаж байгаа зүйлүүд нэлээд байгаа гэдгийг хэлмээр байна.

Сүүлчийн асуудлын хувьд Баянхонгортой байнга холбоотой, ер нь аймгуудтай байнга холбоотой байгаа, ус цаг уурын мэдээг байнга авч байгаа, мөн Байгаль орчныхоо яамтай, төлөв байдал юу болж байна вэ гэдгийг урьдчилж байнга ярилцаж холбоотой байгаа. Сая хүртэл Барсболд сайд бид хоёр Ус цаг уурын мэдээг ашиглах, эргэж мэдээлэх энэ чиглэлээр аймгийн Засаг дарга нарт зөвлөмж чиглэл өгсөн, одоогийн хувьд аймаг дээр нэгэнт Засгийн газрын хөрөнгөөр нөөц фонд байгуулагдсан учраас эхний ээлжинд ямар ч байсан орон нутагтаа байгаа сум, аймгийн түвшинд байгаа нөөц фондыг ашиглах талаас нь анхаараач ээ гэдэг чиглэлийг Баянхонгор аймагт өгсөн байгаа.

Тэгээд улам байдал хүндрэх юм бол бид нар төвөөсөө нэгдсэн арга хэмжээ авахад бэлэн байгаа гэж хэлмээр байна.

Ж.Бямбаноров: - Би энэ талаар жаахан тодруулъя гэж бодож байна. Баянхонгор аймаг бас ч тэжээлийн фонд, нөөцийн хувьд, материаллаг баазын хувьд бусад аймагтай харьцуулахад их бололцоотой байгаа. Төвдөө салбартай, төвдөө салбарынх нь харьяанд бид Заг, Галуут суман дээр тэжээлийн цэгүүдийг ашиглах цэг гаргах эрхийг төв салбарт өгчихсөн, тийшээ өвс тэжээл байршуулах, тэжээл байршуулах бодлого явж байгаа. Дээр нь бид аймаг, орон нутагт өдөр тутам холбоотой байгаа л даа. Өнөөдөр гэхэд Баянхонгор аймгийн Засаг дарга Жавзансүрэн дарга яриад ноднин бас тэднийх Японы туслалцаанаас өвс тэжээлийн нөөц аваад манай салбарт хадгалуулсан юм үлдэгдлээ. Тэр үлдэгдлээ өнөөдөр гаргаж өгөөч гэж хүсэлт тавьсан цас жаахан нэмчихлээ, ялангуяа Баянбулаг, Гурванбулаг, Байдраг, Төвийн район жаахан хүндхэн байна гэсэн тэр өвс, тэжээлийг гаргах чигийг өгсөн байгаа. Энэ дээр нэмээд нэг зүйлийг хэлэхэд энэ 5 сард манай Засгийн газрын хурлаар улсын нөөцийн байршил, тоо хэмжээг тогтоож өгсөн тогтоол гаргахдаа аймаг, хотуудын Засаг дарга нарт өөрийнхөө орон нутагт байж байгаа орон нутгийн өмчид байж байгаа өвс тэжээлийн фондуудыг бололцоотой хэсгийг улсын нөөцөд өмчөөс өмчинд шилжүүлж өгөөч ээ гэсэн балансаас балансад. 

Гурван аймаг орон нутагтаа ямар ч өвс тэжээлийн фондгүй болчихсон тийм цэг салбаргүй болсон, хувьчлаад үрэн таран хийсэн байж байгаа тийм аймгуудыг бид өвс тэжээлийн цэг салбарыг гаргахдаа хуучин өр авлагад нь зарим хувийн аж ахуйн нэгжүүдээс склад агуулах авч байгуулах замаар ажиллаж байгаа. Тухайлбал Булганд ингэж шийдлээ, гурилын үйлдвэрийн өрөнд склад, агуулах авч шийдэж байна. Мөн Архангайн Түвшрүүлэх дээр энэ асуудлыг шийдлээ. Өвөрхангайд шийдлээ, иймэрхүү маягаар одоо хэнтийд тийм маягаар шийдэх гэж байна. Тэгэхээр манай аймгуудын засаг дарга Засгийн газрын даалгаврын дагуу бололцоотой цэг салбаруудаа улсын нөөцдөө шилжүүлэх бодлого баривал хаа хаанаасаа анхаарал тавихад их дээр байна. Дан нэг талаасаа хүч анхаарал тавих нь учир дутагдалтай шүү гэдгийг нэмж хэлье гэж бодсон юм.

Баянхонгортой байнгын холбоотой байгаа дээр нь тэжээлийн хувьд баруун 5 аймгуудын чиглэлээр орж ирэх гэж байгаа Швейцарийн туслалцаа 1250 тн тэжээлээс 300 тонныг Баянхонгорт хуваарилсан. Бусад Увс, Баян-Өлгий, Говь-Алтай гэх аймгууд хуваарьтай байгаа. Тэгэхдээ энэ 300 тн тэжээл бол мөн цаанаасаа хөөгдөж байршигдаад одоогийн тохиолдож байгаа бэрхшээлд тэн түрүүн хэрэглэгдэх бололцоотой гэж үзэж байна.

С.Төмөр-Очир: - Баярлалаа. Цэрэнжав гишүүн асуултаа асууя.

Л.Цэрэнжав: -Баярлалаа хоёр, гурван асуулт байна. Засгийн газрын мөрийн хөтөлбөрт орсон түрүүн Гунгаадорж гуай асуулаа ганцхан мал аж ахуй, газар тариалан гээд байхгүйгээр хөдөөд чиглэсэн бодлогыг барих ёстой юмаа. Засгийн газрын мөрийн хөтөлбөрт тоогоороо орсон 100 мянган хөдөөгийн айлын сэргээгдэх эрчим хүчний эх үүсвэрээр хангана гэж энийг танай яам энэ дээр ямархуу бодлоготой ямар яамтай хамтарч ажиллаж байна вэ энэ хатуу тоо тавьчихсан 4 жилийн Засгийн газрын мөрийн хөтөлбөр хэрэгжих бололцоо нь ямар байдаг бол.

Хөдөө рүү чиглүүлсэн хөдөөгийн бодлого энэ яамтай холбоотой гэдэг асуудлаар сонирхоод байгаа юм. Засгийн газрын 2002 оны төсөв өргөн барихад малыг 20 богд чөлөөлдөг байсныг болихоор Засгийн газраас төсөл өргөн бариад Их Хурлаас унасан л даа. Сая Ардчилсан холбоо эвсэл, намынхан ард түмнээ сонсоё гэж энэ ард түмэнтэй уулзалт хийлээ энэ дээр ихэндээ улс төр тоглолоо шүү дээ. Танай өнчин ишигнээс энэ Хувьсгалт Нам чинь татвар авах гээд байгаа шүү ийм юм та нар сонгосон байна гэж яриад байгаа энэ дээр анхнаас нь төсөл өргөн барихад энийг манай Хөдөө аж ахуй яам бодлого барьдагийн хувьд энийг бодож төсөлд тусгах бололцоо байгаагүй юм уу.

Хоёрдугаарт, малын хулгайтай бид их ярьж байна. Гунгаадорж гуай ч хэлсэн, Дондог гишүүн ч ярьсан бага юм хулгай хийсэн улсууд чинь Эрүүгийн зүйл анги орохоо байчихаад байгаа шүү дээ. 5 хөдөлмөрийн хөлсний доод хэмжээг 5-аар үржүүлснээс доошилбол эрүүгийн хэрэг бишээ гэж үзээд байгаа юм энэ бол 125 мянга төгрөг болоод байгаа шүү дээ одоогийн ханшаар. Тэгэхэд саалийн нэг үнээг, унадаг нэг морьтойг авсан хулгайч энэ захиргааны арга хэмжээ авагдах болоод байгаа шүү дээ. Одоо хөдөө ганц бухимддаг юм нь тэр. 10 хонь хулгай хийсэн хүн эрүүгийн гэмт хэрэгтэн гэж үзэхгүй болоод байгаа шүү дээ энэ бол захиргааны арга хэмжээ авагдаад тэгээд тэр нь гарч ирээд та нар  их матдаг улсууд гээд дахиад үлдсэн юмыг хулгай хийдэг. Зарим нэг хөдөө нэг үхэр алдвал дахиад хулгай хийчих байх гэж айгаад хулгайг илрүүлж чадахаа байсан байна шүү дээ эргээд ноцчихдог. Тэд нарт нь хариуцлага тооцдоггүй, захиргааны арга хэмжээ аваад өнгөрдөг энэ дээр манай Хөдөө аж ахуйн яам, хөдөөгийн бодлогыг барьдагийн хувьд эрүүгийн хэрэг дээр ийм бодлого барьж оролцож болоогүй юу гэсэн ийм асуулт байна.

Гуравдугаарт, телевиз радиогоор их ярьж байна. Энэ ардчилсан намын дэргэдэх Байгаль орчин, хөдөөгийн бодлогын байнгын хороо дүгнэлт гаргаж байгаа. 2000 онд ургасан ургацын бидний тариалсан ургацыг муу хурааж авч 20, 30 мянган тн тариа хурааж авах боломжийг албаар Хөдөө аж ахуйн яам яасан. Тэгээд 2001 оныход ч гэсэн бидний уриншаар хийсэн гэж анхаарал тавиагүй. Ингээд зохион байгуулалттайгаар жил болгон 20-30 мянган тонн ургацыг илүү авах боломжийг алдагдуулсан гэж дүгнэлт гаргаад намынхан Ийгл телевизийн мэдээ, энэ 25-аар цацаад байна шүү дээ. Энэ дээр үнэндээ манай Хөдөө аж ахуйн яам хуучин Засгийн газартай холбогдолтой гэж ингэж хандсан юм уу, эд нар өөр юм яриад байна уу энэ дээр хөдөөгийнхөн буруу ойлголттой байгаа шүү дээ манай яам чинь урьдчилан засах, залгамжлах чанартай байх ёстой. Манай шинээр зохион байгуулагдсан Хүнс, хөдөө аж ахуйн яам ийм бодлого явуулаад байгаа юм биш биз гэж ийм юм бодож байна энэ дээр бодит хариулт өгөөч ээ гэж асуух гэж байна.

Ер нь Хүнс, хөдөө аж ахуйн яам энэ хоёр жилд нэлээн ажил хийж байгаа л даа багуудыг холбоотой болголоо, нөөцтэй болох талаар жишээлбэл 1З аймагт нөөцийн салбар байгууллаа ер нь зардал чирэгдэл нь аль зэрэг их гарч байна, бид энийг яаж санхүүжүүлж байна энэ мэдээж хөдөөгийнхний төлөө, малчдынхаа төлөө явуулж байгаа арга хэмжээ шүү дээ энэ дээр нэмэгдэл арга хэмжээ зарцуулж байгаа энэ дээр хэдий хэмжээний мөнгө зарцуулж байна вэ, ямар эх үүсвэр гаргаж байна вэ гэсэн ийм асуулт байна.

Малын даатгалын хууль оруулж ирээд буцсан шүү дээ. Тэгээд даруйхан оруулж ирэх ёстой байсан энэ юу болж байна вэ. Энд ямар шатандаа явж байна вэ.

Д.Насанжаргал: -Цэрэнжав гишүүний асуултанд хариулъя. 100 мянган айлыг сэргээгдэх эрчим хүчний эх үүсвэрээр хангах тухай асуудал Засгийн газрын үйл ажиллагааны хөтөлбөрт байгаа би түрүүн хэлсэн багийг холбоожуулах асуудал Засгийн газрын үйл ажиллагааны хөтөлбөрт байсан зориглоод, хөдлөөд зохион байгуулбал болохгүй юм байхгүй гэдэг нь одоо бид нар үндсэндээ бүх багийг холбоожуулсан туршлага дээр тулгуурлаад хэлж болохоор байна.

Дэд бүтцийн яам энэ асуудлыг хариуцаад гадны төсөл хөтөлбөрт хамруулж энэ асуудлыг шийдүүлэхээр Засгийн газарт танилцуулагдаж явж байгаа тийм учраас бид энэ асуудлыг Дэд бүтцийн яам шийдвэрлэх бүрэн бололцоотой байгаа гэж бодож байгаа. Манай хувьд бас нэг ялгаагүй цахилгаан эрчим хүчний эх үүсвэрийг бий болгоход саяын зудын тусламжинд зохих хэмжээгээр шийдвэрлэхэд нь анхааръя гэж бид нар тусгасан. Үндсэндээ 1400 ширхэг хонда мотор авчирч 12 аймагт үндсэндээ хуваарилж тараасан бид хүргэхдээ ямар ч байсан малчдад хүргэсэн, малчид эргүүлээд зарсан, үрсэн төв рүүгээ явсан чухам юу байгааг сайн хэлж мэдэхгүй байна.

Малын татварын асуудал дээр Цэрэнжав гишүүн ярилаа. Ер нь энэ бол миний хувийн бодол. Одоо бид нар сэтгэлгээнд өөрчлөлт хийх ёстой юм биш үү Монгол Улсын иргэн мөн л юм бол Монгол Улсаа хөгжүүлэхийн тулд тэр хүн нэг ч төгрөгний татвар төлдөг тийм зарчим жигд үйлчлэх ёстой юм биш үү гэдэг зарчмыг би хувьдаа барьж байгаа. Энэ үүднээс нэг малтай ч бай, мянган малтай ч бай, нэг төгрөгийн ч бай, 100 төгрөгийн татварыг улстай төлвөл яагаад болохгүй юм бэ жишээлбэл суманд нь баригдсан сургууль ч юм уу, суманд нь баригдсан эмнэлгийг тэр хүн хараад миний нэг төгрөг энэ дотор явж байгаа юм шүү би улс орноо хөгжүүлэхэд хувь нэмрээ оруулсан юм  шүү гэж цээжээ алгадаад явж байхад их сайхан санагдах байх гэж ойлгож байна.

Энэ үүднээс бид яам туйлын малын татварыг бүх малд ногдуулах, хэмжээг нь бууруулах энэ асуудал дээр туйлын эсэргүүцэл тавиагүй ер нь болохгүй ч тал байхгүй юм, яагаад гэвэл бид Монгол Улсын иргэн Монгол Улсаа хөгжүүлэхэд жигд оролцъё энэ боломжийг энэ парламент, энэ Засгийн газар, энэ Ерөнхийлөгч байгаа үед шийдэж энэ сэтгэлгээний өөрчлөлтийг гаргаж чадах боломж байгаа юмаа гэдэг дээр би хувь хүний энэ дээр ингэж бодож явдаг юм. Хөдөө орон нутагт явахдаа малчиддаа ч гэсэн та бүхэн ямар бодол саналтай байна вэ, би ийм бодолтой байна гэж ярихад малчид зөв, зүйтэй ингэх нь зөв гэж ярьдаг юм. Би сумын түвшинд, аймгийн түвшинд, мэргэжилтнүүдийн түвшинд намын түвшинд янз бүрийн улс төрийн намуудын хүрээнд энэ асуудал ээдрээтэй байдаг юм болов уу гэсэн ийм ойлголттой байгаа. Энэ бол яамны үзэл бодол бишээ хувь хүний үзэл бодол гэдгийг дахин тодруулж хэлье. Тийм учраас ер нь жигд татварт хамрагдах нь зүйтэй болов уу гэсэн ийм бодолтой байгаа. 

Яамны хувьд бид барьж байгаа бодлого бол мал аж ахуйд татвар байх нь зөв юм, гэхдээ ойлгомжтой их хэмжээний биш нэг төрлийн ийм татвар байх нь зөв юм уу, бэлчээрийн татвар юм уу орлогын албан татвар хоёрын аль нэг нь байх нь зохистой юм уу гэсэн ийм чигийг баримталж байгаа.

Малын хулгайн асуудлаар үнэхээр худал хэлж яам энэ дээр дорвитой зохион байгуулсан арга хэмжээ байхгүй, хууль зүй, дотоод хэргийн яамны шугамаар хүчний байгууллагуудын шугамаар, орон нутгийн засаг захиргааны шугамаар энэ асуудал хийгдэж байгаа байхаа яамны зүгээс яг тодорхой малын хулгайтай тэмцэх талаар ийм юм хийлээ гэж худлаа хэлсэн юм байхгүй.

Ургацын хувьд ярилаа үнэхээр уриншийн муу байсан уу муу байсан. Гэхдээ бид нарт ийм совест байхгүй. Бид нар энэ хавар өнгөрсөн жилд хийсэн нэг ч га уриншийг хаяхгүйн төлөө гэж тэмцэж бид нар 14 мянган тонн үрийг 600 гаруй аж ахуйн нэгжүүдэд нэрсийг гаргаад чи нэг га уринштай юу, чи мянган га уринштай юу чамд үр юу байна вэ гээд бүх жагсаалтыг гаргаж байгаад бүгдэд нь өртэй байна уу, ширтэй байна уу, өглөгтэй байна уу, авлагатай байна уу гэдгийг тооцохгүйгээр ямар ч байсан энэ уриншаа тарь гэдэг ийм чиглэлийг хүчээр шахуу аж ахуйн нэгжүүдэд үрээ хуваарилж өгсөн. Одоо харин ирэх жилийн тариалангийн бодлогын хувьд бид ийм хавтгайруулсан бодлого явуулахгүй гэж бодож байгаа. Ижил гараанаас гараад үнэхээр технологийн бодлогоо ч бариад, менежментээ бариад ингээд сайн ажиллаж байгаа аж ахуйн нэгжүүдийг ирэх жилийн уриншийн, ирэх жилийн тариалалтын бодлого дээр дэмжинэ. Энэ жилийн хувьд урин шхийхэд мөн ялгаа байхгүй хэн л уринш хий гэвэл тэр хүмүүс үндсэнд нь бараг бүгдэд нь бид зээл өгсөн. Тэр ургацыг хаягдал, үрэгдэлтэй болгож бид зориудаар улсын өмч хөрөнгийг устгадаг ч юм уу, дардаг ч юм уу эсвэл хураалгүй хаядаг ч юм уу ийм совест бид нарт байхгүй энэ талаар ярьж байгаа нөхдүүд өөрсдөө анхаарч ойлгох байхаа гэж бодож байна.

Бид хүний уринш, өөрийн уринш гэж ялгаагүй ерөөсөө байгаа уриншиндаа тариад ахиухан ургац авчих юмсан энэ үндсэн дээр хүнснийхээ хангамжийг нэмэгдүүлэх юмсан, малын тэжээлээ нэмэгдүүлэх юмсан гэсэн ийм зарчим барьсан шаардлагатай гэвэл хэвлэлээр энэ талынхаа мэдээллийг хийе гэсэн ийм бодолтой байна.

Малын даатгалын хууль хавар Их Хурлын чуулганд ороод буцсан. Энэ хууль гарах ёстой хууль гэж үзэж байгаа манай яамны хувьд. Санхүү, эдийн засгийн яамтай хамтарч боловсруулсан. Эрхлэх ажлын хүрээнд даатгалын асуудал Санхүү, эдийн засгийн сайдын эрхлэх ажлын хүрээнд байгаа. Тийм учраас бид энэ асуудлыг танайх авч үзээч ээ бид хамтарч төслөө боловсруулсан, одоо дахин оруулах асуудлыг Санхүү, эдийн засгийн яамыг оруулаач ээ гэдэг саналыг тавьсан Улаан сайд хүлээж авсан, ажлын хэсэг хамтарч ажиллаж байгаа энэ хууль удахгүй дахин Засгийн газраар орж Их Хуралд өргөн баригдах байхаа энэ хууль гарах ёстой гэж үзэж байгаа.

Яагаад гэвэл өмчийн эзэн малчин хүн ер нь өмчөө хамгаалахын тулд өөрөө эрсдэлийн сан бүрдүүлэхэд ямар нэгэн хэмжээгээр хувь нэмрээ оруулж эргээд тэрнээсээ хүртдэг ийм механизм үйлчлэх ёстой гэсэн бодолтой байгаа.

Н.Батсуурь /Хүнсний аюулгүй байдал, хөдөө аж ахуйн улсын хяналтын албаны дарга/: - Цэрэнжав гишүүний асуултад нэмэлт хийе. Тэгэхээр тэр малын хулгайтай тэмцэхэд бид энэ малын шилжилт хөдөлгөөнд тавих хяналтыг чангатгах шаардлагатай байгаа юм. Энэ чиглэлээр манай зүгээс нэлээн хийж байгаа ажлууд байгаа. Гол нь малыг төв суурин газар юм уу, өөр аймаг сум руу шилжүүлэхэд орон нутгийн яг сумын мал эмнэлгээс сертификат авсан байхыг шаардаж байгаа. Сумын сертификаттай нөхцөлд тэрийг явуулна, сертификатгүй бол тэрийг саатуулж шалгаж арга хэмжээ авах ийм чиг барьж байгаа. Энэ дээр цагдаагийн байгууллагатай бид нэлээн хамтарч ажиллахаар 2002 онд төлөвлөж байгаа. Энэ арга хэмжээг одоо сайдын тушаалаар баталсан журмаар зохицуулж байна. Ирэх онд манай яамны зүгээс нэг хуулийн төсөл боловсруулж оруулах ёстой тэр хууль бол малын халдварт өвчинтэй тэмцэх тухай хууль гэж.

Энэ халдварт өвчинтэй тэмцэх хуулийн гол үзэл санаа нь энэ малын зуршилт хөдөлгөөн, энэ нэг аймаг сумаас нөгөө аймаг сум руу тээвэрлэгдэж байгаа, тууварлагдаж байгаа малыг тэр орон нутгийн баталгаажуулалт, хяналттайгаар явуулдаг ийм систем тогтоох асуудал их гол үзэл санаа нь байгаа юм. Тэгэхээр энэ хууль гараад энийгээ нэлээн сайн хэрэгжүүлж хяналтаа зөв тавьж чадах юм бол малын хулгайтай тэмцэхэд энэ бол дэмжлэг болно гэж ойлгож байна.

Ж.Бямбаноров: -Шинээр байгуулагдсан улсын нөөцийн салбаруудад хэр хэмжээний хөрөнгө мөнгө зараваа гэж. Үнэхээр хэцүүхэн хэцүүхэн юм хүлээж авсан. Цэг гэж хэлэхэд хэцүү, хашаа гэж хэлэхэд хэцүү, агуулах гэж хэлэхэд хэцүү юмнууд байсан. Засгийн газарт асуудлаа тавиад бидэнд 200 сая төгрөг баталж өгсөн тэр хүрээнд ажиллалаа. Яг тэр цэг салбарыг сэргээх, босгох тэр юманд хөрөнгө тодорхой хэмжээгээр зарж байна дээр нь тэдний нэр дээр үүссэн өр авлага, өглөг гэж хэцүү юм дагаж ирэх юм. Нэгэнт юмыг нь авч байгаа учраас тэрнээс нь салгахгүй бол болохгүй тийм дагалдан юманд нэлээн төгрөг зарагдсан. Энэ хэмжээгээр өнөөдрийн байдлаар нийт шинэ нээгдсэн салбаруудад цалингийн сан 48 сая төгрөгөөр энэ жилийн төсөвлөгдсөнөөс хэтэрч байгаа юм. Тэгээд цаадах нь барьж устгах ёстой, сэргээх ёстой зардал 200 сая төгрөгөндөө бариулж хийсэн гэдгийг хэлье.

С.Төмөр-Очир: - Баярлалаа. Оюунбаатар гишүүн асуултаа асууя.

Ц.Оюунбаатар: -Юуны өмнө өнгөрсөн хоёр жилд хэдийгээр ган, зудын хүнд бэрхшээлтэй байсан ч гэсэн манай Хүнс, хөдөө аж ахуйн яам бүхэлдээ зохих түвшинд ажилласан, ялангуяа ган, зудын хүнд бэрхшээлтэй байгаа энэ аймаг, орон нутагт энэ бэрхшээлийг багасгах, хохирлыг нь багасгах, малчдад, хөдөө аж ахуйд тусламж дэмжлэг үзүүлэх талаар Засгийн газрын мөрийн хөтөлбөр, тухайн тойргоос нэр дэвшигдсэн гишүүдийн мөрийн хөтөлбөрийг хэрэгжүүлэх, өөрийнхөө яамны зорилтыг хэрэгжүүлэх талаар боломжийн түвшинд ажилласан ийм учраас өөрийнхөө сонгогч малчдын нэрийн өмнөөс талархал илэрхийлье гэж бодож байна. 

Би дөрөв, таван асуулт тавья. Гэхдээ энэ зарим нь ажил хэрэгч саналууд орж байгаа гэдгийг та бүхэн анхааралдаа авч цаашдынхаа ажилд тусгах болов уу гэж найдаж байна. Нэгдүгээрт, мал аж ахуйг зах зээлд шилжүүлэх төрийн бодлогыг нэлээн оновчтой боловсруулж хэрэгжүүлэх шаардлага байгаа. Өнөөдөр үнэхээр бид бүхний санаа зовоож байгаа хүндрэл асуудал бол мал 100 хувь малчных, түүнийг малыг өвс тэжээлээр хангах асуудал бол төрийн нуруун дээр байдаг. Ингээд энэний цаана ужгирсан олон асуудал гарч ирж байгаа. Бид жилд 10-12 тэрбум төгрөгийг мал аж ахуйд зарж байгаа энэ бүхэн татвар төлөгч нарын нуруун дээр татварын дарамт ихэслээ гэсэн ийм байнгын шүүмжлэлд орж байгаа.

Ийм учраас үнэхээр малчдыг зах зээлд шилжүүлэх, малчдыг таваарлаг болгох, цөөн үр ашигтай цөөн тооны малыг өсгөж үржүүлэх ийм чиглэлээр бодлогын үйл ажиллагааг цаашдаа нэлээн эрчимтэй явуулах, ялангуяа малчидтай энэ талаар ойлгуулах, тулж ажиллах, радио, телевиз, хэвлэл мэдээллээр сурталчилгааны ажлыг сайн явуулах ийм шаардлага байна, малынхаа тоо толгойг нэлээн өсгөдөг, бэлчээрийн даац хүрэлцдэггүй, өвс тэжээл хүрэлцдэггүй, ялангуяа өвс тэжээлийг хүргэж өгдөг ийм нэгдсэн систем байхгүй болсон, захдуу говийн аймгууд өвснийх нь үнэ ханш хэт өндөр учраас худалдан авах чадвар байхгүй болсон ийм нөхцөлд оновчтой цөөхөн энэ орлогоороо зардлаа даагаад дээр нь ашигтай ажиллаж чадах тийм мал аж ахуйг эрхлэх талаар бид төрийн оновчтой бодлого боловсруулж хэрэгжүүлэх ийм шаардлага өнөөгийн манай Хүнс, хөдөө аж ахуйн яамны өмнө тавигдаж байгаа. Хийсэн ажлаа тайлагнахаас илүү хийх ажил дээрээ сайн бодооч ээ гэж хэлж байна.

10 жил бол үнэхээр малыг хувьд нь өгчихөөд тэрний араас бодлого гэж байгаагүй явсан тэгэхээр бид төрийн энэ чиглэлийн бодлого дээр та бүхэн анхаараач ээ энэ дээр ч гэсэн малын даатгалын хууль бусад зүйлсүүд байгаа тэрнээс татвар тойрсон асуудал ярихаар зэрэг үнэхээр энийг улс төрийн зорилгоор ерөөсөө бидний хийж байгаа ажлыг үгүйсгэх бодлогоор, эсэргүүцэх, худал хуурмаг цуу тараах ийм хандлага байгаа юм энэ чиглэлд та бүхнийг анхаарч одоо юу хийх гэж байна, юу хийгдсэн бэ гэдэг талаар тодорхой санал хэлэх байхаа гэж бодож байна.

Хоёрдугаарт, энэ өвөлжилтийн бэлтгэл, өвс тэжээл бэлтгэх ажлыг мах комбинатууд, мах бэлтгэдэг ийм хүмүүс, аж ахуйн нэгжүүдэд очиж байгаа юм. Гэтэл малчид өвс тэжээл авах хэрэгцээтэй, малаа зарах шаардлагатай байдаг. Энэ хоёрыг холбодоггүйгээс эхлээд өвсийг нь авчихаад дараа нь хэдэн малаа зараад мөнгө болгосон ч гэсэн энэ өвснийхөө мөнгийг төлдөггүй юм уу, төлөх сонирхолгүй болчихдог. Тэгээд бид хүнд хэцүү байлаа, ойрын хэдэн жил гадна, дотны тусламж авч байгаад их хэмжээний өвсийг үнэгүй үхсэн учраас байнга ингээд өгөөд байна гэж ойлгоод байгаа л даа бид энэ социализмын 70 жилд бэлэнчлэх сэтгэлгээнд сургасан ийм хүндрэл байгаа юм. Гэхдээ бид аажмаар мал аж ахуйдаа хохирол учруулахгүй, малчиддаа хүндрэл бэрхшээл учруулахгүйгээр давж туулахад ийм зөөлөн аажуу арга замыг сонгох ёстой. Тэгэхээр мах бэлтгэлийг чухал арга хэмжээг өвс бэлтгэлийн ажилтай, өвс бэлтгэдэг компаниудыг ч гэсэн энд татаж оруулах хэрэгтэй байна. Ингээд гурвалжин холбоо хийчихвэл 500 малтай айл 50 мал юм уу дээд тал нь үсрээд 80  мал зараад тэр жилийнхээ өвс тэжээлийг хангана, тэр малаа зарах хүсэл малчдад өөрт нь байна. Аль вэ мөнгө өгөөч, аль вэ махаа авдаг хүн байна уу гээд хүсэл санал тавиад байдаг бид энэ дээр бодлогын хувьд хоцорсон, алдсан ийм юм ажиглагдаж байгаа. 

Гуравдугаарт, манай Өмнөговь аймаг энэ жил сайдын мэдээлэлд ч гарсан бараг бүх нутаг дэвсгэр нь гантай, энэ жил хар зудын байдалтай ийм хүнд ганцхан аймаг байгаа нутаг дэвсгэр нь бараг бүтнээрээ. Ялангуяа манай Өмнөговь аймгийн Баруун талын тойргийн сумдууд манай Долгор гишүүний тойргийн сумд маш хүнд байгаа манай яамны нөхдүүд ч, сайд ч зарим сумдаар явсан 9 сард явахад дөрвөн суманд мал үхэж байна, одоо ч мал нэлээн хорогдож байна. Энэ чиглэлд бид  тусламж гэж хэлэх нь хаашаа юм өвс тэжээлийг хүргүүлэх талаар нэлээн эрчимтэй арга хэмжээ авахгүй бол 1, 2 сард очиж байгаа өвс тэжээл маань тэмээн дээр ямааны гарц болж байгаа. Одооноос малын тэжээлийг тэжээгээд нядлахыг нь нядлаад ингээд шийдмэгхэн шиг арга хэмжээ авахгүй бол нэлээн хүндрээд бүр мал нь дор орсон хойно баахан өвс тэжээл ачдаг тэгээд зардал үлэмж өсдөг энэ нь цас орсон, зам бартаа хүндэрсэн ийм үед энэ жил нэлээн өвс тэжээл орон нутагт хүргүүлсэн бид энийг ойлгож байгаа. Гэхдээ энэ дээр арга хэмжээ аваач ээ.

С.Төмөр-Очир: -Оюунбаатар гишүүнээ та асуултаа асуухгүй бол 7 минут 27 секунд даалгавар өгчихлөө шүү дээ.

Ц.Оюунбаатар: - Даргаа энэ ганц олдож байгаа боломж. Хоёрдугаарт, үнэхээр Монгол Улс мал аж ахуй дээрээ тогтож байгаа учраас энийг ярьж авахгүй бол болохгүй байна.

С.Төмөр-Очир: -Зориулсан зориулсан юман дээрээ ярилгүй асуултан дээрээ ингээд сайдтай адилхан илтгэл тавьчихаар болохгүй шүү дээ.

Ц.Оюунбаатар: - Өмнөговь аймгийн хүндэрсэн сумдад шуурхай арга хэмжээ авах ийм хүсэлт тавьж байна. Дөрөвдүгээрт,  1999-2000 он, 2000-2001 онд ихээхэн ган зудын бэрхшээлд орж малынх нь ихэнх хэсэг заримд нь тал хувьд нь хорогдсон Цогт-Овоо, Баян-Овоо сумдыг малжуулах төсөлд хамруулаагүй байгаа юм хамарсан нэгийг хассан байгаа би энүүгээр сайдад асуулт тавьсан одоохондоо хариу ирээгүй байна. Энэ яадаг вэ гэхээр зэрэг танай суманд бусад малчдаа малжуулах малтай айл байхгүй учраас хаслаа гэж ийм байж болохгүй шүү дээ. Сум тэр чигээрээ ган зудад өртөөд малгүй болсон, малтай айл бараг цөөхөн болсон байж байгаа үед малжуулах төслийг үр ашигтай ингэж хэрэгжүүлэх хэрэгтэй. Бид арга ядаад зарим нэг гадна, дотны хүмүүсээс тусламж гуйгаад өөрсдөө малжуулах ажил хийж байна. Энэ онцгой анхааралтай сум, аймагтаа бол бас чухал бодлого барьж, оновчтой бодлого барьж зээлээр малжуулах ийм арга хэмжээг авах шаардлагатай байна.

Дараагийн асуудал бол багийг холбоожуулах үйл ажиллагаа үнэхээр үрд үнтэй ажил болсон. Энийгээ тойруулаад багийг бэхжүүлэх ажлыг манай Хүнс, хөдөө аж ахуйн яам зохион байгуулалт хийх шаардлагатай байгаа. Хэрвээ бид зарим газар айлын гэрт холбоо тавьсан, эсвэл эзэнгүй байгаа ийм байдлаар энэ их үнэтэй тоног төхөөрөмж, эвдрэх, устах ийм аюул гарч магадгүй. Малчид хүсэж байгаа юм анхан шатанд баг дээр төвлөрүүлж ажиллах зүйл бол багийг худалдаа, үйлчилгээний цэгтэй, бензин, шатахуун зардаг газартай болгох ийм шаардлага байгаа юм. Энд хөрөнгө зарах шаардлага байхгүй бага хэмжээний зээлийг хөдөө аж ахуйн банк, бусад чиглэлээр олгох нэгдсэн бодлого явуулчих юм бол манай Засгийн газрын мөрийн хөтөлбөр хэрэгжиж малчдынхаа дунд үр ашигтай ажиллах ийм төв цэгүүд бий болно. Энэ дээр бид анхаарч ажиллавал их үр ашигтай эхэлсэн ажлаа үр дүнд хүргэхээр юм байгаа юм. Тэгээд зээлтэй холбогдуулаад хэлэхэд ихэнх банк бус санхүүгийн байгуллага, хөдөө аж ахуйн банк 500-гаад дээш малтай айл өрхөд хувь хнд зээл олгож байгаа. Гэтэл тэр хүмүүс зардлаа нөхдөг зээл авах шаардлагагүй, цөөхөн малтай 200, 300 түүнээс бага малтай хүмүүст нь зээл олддоггүй энэ дээр бид анхаарч төрийн бодлого гаргаж өгөх хэрэгтэй яагаад гэвэл байгаа мал, байгаа хөрөнгөндөө энэ тохирсон хэмжээний зээл авч байгаа учраас энэ чиглэл дээр төр дэмжих бодлогыг барьж өгье бид юм өгөхийг бэлэнчлэхийг болиулъя, төрөөс болж өгөх дэмжлэгийг, бодлого зохион байгуулалт, удирдлага, менежментийн арга хэмжээг авъя ингэх юм бол үр дүнд хүрч болох юм шиг байна энэ талаар санал тодорхой хариулт өгнө гэж найдаж байна.

С.Төмөр-Очир: - Баярлалаа. Ганбямба гишүүн асуултаа асууя.

Н.Ганбямба: -Хэрлэнбаян-Улааны нөөц нутаг отрын нөөц нутаг гээд хуучин системийн үед маш нарийн зохион байгуулалттай явагдаж байсан, дээрээс нь зохион байгуулаад. Одоо хэд хэдэн хаяа нийлсэн аймаг, Засаг дарга нарын хооронд өөрсдөө зохицуул гэсэн маягаар духаар нь мөргөлдүүлээд орхисноос болоод энэ нутаг даац хэтэрсэн маш их хүндрэлтэй болсныг танай яамны бүрэлдэхүүн сайн мэдэж байгаа байх.

Энэ жилээс отрын нөөц нутгийг ашиглах талаар төрийн захиргааны төв байгууллагын хувьд танайд яам шинээр зохион байгуулах талын юм бодож байгаа юм байна уу. Хуучин нүүж ирсэн нэг хотонд З суурь өвөлжиж өнгөрсөн өвлийг авсан. Энэ дээр бүх юугаар нь 8 сард явахад чинь өвөлжөө болгон дээр хамууны хачигтай маш хүнд тийм нутаг болсон байгаа юм. Энийг танай яам яаж зохион байгуулах гэж байна вэ.

Хоёрдугаарт, бэлчээрийг усжуулахтай холбогдуулаад өнгөрсөн дулааны улиралд энэ намар ямар ажлууд хийгдэв энэ талаар ахиц өөрчлөлт оров уу гэдэг энэ хоёр асуултад хариулт авъя.

С.Төмөр-Очир: - Оюунбаатар гишүүний ихэнх нь санал байсан хариулах юмыг энэний дараа товчон хариулт өгье.

Д.Насанжаргал: - Ганбямба гишүүний асуултад хариулъя. Бид нар хөтөлбөрт отрын нөөц, бүс нутаг тогтоож тэр бүс нутгуудыг тордох энэ чиглэлээр тодорхой асуудал тусгасан байгаа. Хөрөнгийг ч гэсэн хөтөлбөр хэрэгжүүлэх хүрээнд төсвийн тодотголоор 1 млрд орчим төгрөг тусгасан байсан. Саяын төсөвт ч гэсэн ингэж суусан байгаа. Хэрлэнбаян-Улааны хувьд бид ноднин Засгийн газар байгуулагдах бараг анхны өдрөөс өвөлжилтийн бэлтгэлийг авч хэлэлцэхэд энэ асуудал дээр анхаарал хандуулж бид нар зарим арга хэмжээг авсан. Хөмүүлтэйн гүүрийг засуулах арга хэмжээг тэнд авсан, мөн худаг уст цэг засуулах талаар ноднин бид үндсэндээ 4 худгийн хөрөнгө гаргаж тэнд худаг уст цэгийг засуулсан, өвс тэжээлийн нөөц Хэрлэнбаян-Улаанд байгаа багийг түшиглүүлээд өвлийн хүндэрсэн нөхцөлд нэлээн хэмжээгээр хүргүүлж арга хэмжээ авсан.

Ер нь аймгуудын хувьд бид нар орон нутгууд нутаг дэвсгэрийнхээ асуудлыг хооронд нь уялдуулах талаас нь бид бодож байгаа юм л даа. Тэгээд энэ дээр яам оролцоотойгоор явж байгаа. Ноднин жил гэхэд бид дөнгөж байгуулагдахад бүх аймгийн холбогдох мэргэжлийн улсуудыг Хэрлэнбаян-Улаан дээр цуглуулаад манай эндээс хоёр газрын дарга яваад газар дээр нь тэднийг уулзуулаад хоорондоо гэрээ номтой орно шүү, өвөлжинө шүү харилцан ийм үүрэг хүлээнэ шүү гэдгийг газар дээр нь хамтарч зохион байгуулсан. Энэ жилийн хувьд мөн ялгаагүй ийм асуудлыг Төв аймаг, Хэнтий, Дундговь гэсэн З аймагт энэ асуудлыг ярьсан. Яг аймгуудын хоорондын ойлголцол тааруугаас ялангуяа Төв аймаг, Хэнтий аймаг хоёр хоорондоо энэ асуудал дээр зөрчилдөж асуудалдаа хүрч чадахгүй байгаа учраас зарим зөрүүтэй асуудал гардаг юм шиг байна лээ. Цаашдаа бид нар отрын бүс нутагтаа анхаарна. Үнэхээр отрын бүс нутгийг захиргаатай болгох талаас нь мал орж гаргах журамтай болгох талаас нь үнэхээр нөөц нутаг байх үүднээс нь уст цэг, тэжээлийн нөөц, бааз байх талаас нь энэ хөтөлбөрийн хүрээнд анхааръя гэсэн бодол байгаа энэ дээр бид цаашдаа Хэрлэнбаян-Улааны отрын нөөц нутаг энд хамрагдаж явна гэж хэлэх байна.

Уст цэгийн хувьд бид нар төсөвт тусгагдсан хөрөнгөөр үндсэндээ 251 инженерийн хийцтэй худгийг зассан. Дээр нь бас төслийн байгууллагууд Ус 21, Кекуюшин зан сан гэх мэтчилэнгийн байгууллагуудын хөрөнгө оруулалтаар бас нэлээн хэмжээний худаг засагдсан байгаа. Энэ жил гэхэд 589 энгийн уурхайн худаг гаргасан. Бид нар 431 уст цэгийг хайгуулаар тогтоож өгсөн энэ дээр энгийн уурхайн худаг гаргах асуудал хийгдсэн байх гэж бодож байна. Дээр нь бид нар түрүүчийн хэлдэг зудын тусламжийн 10 сая доллар дотор худгийн гар насос үндсэндээ эхний ээлжинд 2000 насос хүргүүлсэн ер нь цаашдаа хэрэгжих гэж байгаа би түрүүн мэдээлж байсан бүх аймгууд үндсэндээ хөдөө аж ахуй, дэлхийн банк, Азийн хөгжлийн банк, Хөдөө аж ахуйг хөгжүүлэх олон улсын сан, Европын холбооны энэ 4 газрын хөтөлбөрт бүх аймгууд хөдөө аж ахуйн чиглэлээр хамрагдаж байгаа нэг нэгээр нь энэ хүрээнд усжуулах асуудлыг авч үзнэ. Энд ойролцоогоор тооцоод үзэхэд млрд 200 сая төгрөг нь уст цэгийг гаргах, засварлах, сэргээх энэ асуудал чиглэгдэх юм тэгэхээр цаашдаа усжуулах асуудал дээр Засгийн газрын үйл ажиллагааны хөтөлбөрт тусгагдсан говь, тал хээрийн нутгийн бүсийн бэлчээрийн 70 орчим хувийг усжуулна гэсэн зорилт хэрэгжих боломж бий байх гэж бодож байна.

Мөн Японы Засгийн газарт энэ чиглэлээр тусад нь хөдөөгийн усан хангамж гэсэн төслийг тавьчихаад байж байгаа. Энэ асуудлыг араас нь бид хөөцөлдөж байгаа усжуулалтын асуудал дээр ер нь эргэлт гаргах боломж бий байхаа гэж бодож байна.

С.Төмөр-Очир: - Оюунбаатар гишүүний асуусан асуултад товчхон хариулахгүй юу.

Д.Насанжаргал: -Оюунбаатар гишүүний асуусан зарим асуудалд хариулъя. Ихэнхийг үнэхээр цаашдын үйл ажиллагаандаа анхаарч үзүүштэй, бодлогоо боловсруулахад үйл ажиллагаагаа хэрэгжүүлэхэд анхаарууштай саналууд хэллээ гэж хүлээж авч байна. Энэ дотроос бид нарын анхаарах ёстой, хариулах зарим нэг асуулт малжуулах төслийн хувьд мөн хэрэгжих хөтөлбөрүүдийн хүрээнд саяын хэлдэг аргаараа өөрөөр хэлбэл хамт олных нь хүрээнд малжуулах ийм боломж юу байна вэ, нөгөө талаасаа дахиад хохирол гаргахгүй байх тэр нөхцөлийг бүрдүүлэх үүднээс материаллаг баазыг бэхжүүлэх нөхцөл юу байна вэ гэдэг дээр гол нь анхаарч байгаа.

Мөн дэлхийн банкны төсөл З комфиненттэй байгаа нэгдүгээрт, бэлчээрийн эрсдэлийн менежментийг сайжруулах асуудал гээд манай яамны шууд хариуцаж байгаа тэрнээс гадна жижиг зээлийн асуудал, олон нийтийн хөрөнгө оруулалтын сан гэсэн ийм хоёр комфиненттэй энүүгээр нь хөдөө орон нутагт жижиг дунд үйлдвэрлэл хөгжүүлэх, мөн хөдөөг санхүүжүүлэх, хөдөөгийн мөнгөний эргэлтийг хурдасгахад чиглэгдсэн ийм арга хэмжээнүүд давхар тусгагдсан байгаа. Энэ төсөлд Өмнөговь аймаг хамрагдах юмаа. Тэгэхээр энэ малжуулах болоод бусад боловсруулах чиглэлийн үйлдвэр байгуулах, ажлын байр бий болгох энэ асуудлууд дээр нэлээн боломжтой болох байх гэж бодож байна.

Өмнөговь аймгийн хувьд бид онцгой анхаарсан Оюунбаатар гишүүн өөрөө мэдэж байгаа бид хамт яваад газар дээр нь байдлыг үзээд аймгийн Засаг даргын сонсголыг сайдын зөвлөлийн хурлаар хэлэлцээд дээр нь бид нар боломжийнхоо хэрээр уст цэгийн засварын хөрөнгөөс үлдсэн байсан хөрөнгүүдийг тэнд үндсэндээ 9 сая төгрөг худаг уст цэгийг засахад нь нэмж хөрөнгө гаргаж өгөөд ингээд өвс тэжээлийнхээ нөөцийн татах хэмжээг ч тэднийх рүү түлхүү болгож өгч ингэж холбогдох тэднийд тавьсан арга хэмжээнүүдийг авсан энэнээс мах бэлтгэлийн асуудал тэдний тавьсан хэмжээний саналд хүрэхгүй явагдаж байгаа юм шиг байна лээ бусад асуудлууд ойлголцоод боломжийн хэмжээнд явж байгаа гэж бодож байгаа.

Багийн төвийг бэхжүүлэх энэ чиглэлээр бид холбогдох яамдуудтайгаа цаашдаа хамтарч ажиллая, анхааръя гэсэн ийм бодолтой байна.

С.Төмөр-Очир: - Очирхүү гишүүн асуултаа асууя.

Т.Очирхүү: -Тэгэхээр манай Хүнс, хөдөө аж ахуйн яамнаас нэлээн санаачилгатай ажиллаж байгаа. Тэр ажлуудаа нэлээн далайцтайг нь хүмүүст хүргэх талаас нь анхаарах хэрэгтэй юм шиг санагдаж байна. Багийн холбооны асуудал байна, газар тариалангийн салбарт хийж байгаа зүйлүүд байгаа гэж бодож байна. Хоёр, гурван асуулт байна. Малчдад очиж байгаа төрөөс хуулийн дагуу хэрэгжүүлж байгаа ачаалал яаж нэмэгдэх талаар их тодорхой ойлголттой болмоор байна. Татварын тухай асуухаар зэрэг ерөнхийдөө нэг жирийн иргэдтэй адилхан ойлголт өгөөд байх юм одоо юу гэдэг юм тэд нар зах зээлд орж байгаа учраас татвар төлөх ёстой гэж. Улсын Их Хурлын гишүүд өнөөдөр юу асууж байна вэ гэвэл тэд нарт очиж байгаа ачааллыг даатгалаас нь, газрын төлбөрөөр нь, татвараар нь юу гэж үзэж байна вэ энийг зэрэгцүүлж тооцоод өнөөгийн ситуацид ямар ачаалал очиж байгааг одоо бодлогын түвшинд барьж авсан юм байна уу энийг би сая өрөөндөө сонсож байгаад энийг тавья гэж бодоод ороод ирлээ.

Дараа нь малчдын хүрээнд зах зээлийн шинэ харилцаа оруулах, жишээлбэл хөдөлмөрийн гэрээний асуудлыг оруулж ирэх асуудлыг бодож байна уу. Ялангуяа хөдөө байгаа малчид ядуу зүдүү иргэдийг хөдөлмөрийн гэрээний харьцаанд оруулах тийм юм байж болох уу шинэлэгхэн юмнууд энийг юу гэж бодож байна вэ. Дараа нь улсын нефтийн нөөцийг  шилжүүлж авах асуудлыг НИК-ийн хувьчлалтай холбогдуулж Засгийн газар дээр төсөл маягаар явж байгаа юм байна лээ. Энийг ямар хэмжээний ачаалал ирэх вэ энийг Засгийн газар юу гэж бодож байгаа юм 2002 онд хэрвээ хувьчлал явагдвал. Энэ төсөвт яаж тусгагдсан гэж шийдэх юм бэ хувьчлал явагдаж эхэлбэл гэсэн ийм юм байна.

Хүнсний үйлдвэрийн өсөлт 2002 онд хэд гэж бодож байгаа вэ, энэ өсөлтөд өмнөх жилүүдэд хуримтлагдсан өр яаж нөлөөлөх вэ. Тэр өрийг яах юм бэ. Өмнөх жилүүдэд өөрсдөөс нь шалтгаалахгүйгээр хүнсний үйлдвэрүүдийн хүрээнд үүссэн өр хэд байгаа вэ тэрнийг яах юм бэ 2002 онд.

С.Төмөр-Очир: - Очирхүү гишүүний асуултад хариулъя.

Ж.Бямбаноров: -НИК-ийн хувьчлалтай холбоотойгоор үнэхээр НИК-ээс улсын нөөцийн сав агуулахыг салгах, менежментийг улсын нөөцөд шилжүүлэх ажиллагаа явагдах бэлтгэл хийгдэж байна. Энэ асуудлаар Сангийн яам, төрийн өмчийн хороо манай Хөдөө аж ахуйн яамнаас нээсэн ажлын хэсгүүд 2, З удаа гарч Засгийн газраас гарах тогтоолын төслийг боловсруулсан. Нэг, хоёр удаа ажлын хэсэг дээрээ ярьж бас зарим зүйлүүдийг нааш цааш нь болгох, дахин тохиролцох хэмжээнд хүрээд байгаа. Ялангуяа төрийн өмчийн хороо манай улсын нөөцийн газарт НИК-ээс шилжиж ирэх агуулах, савыг өгөхдөө зах зээлийн үнэлгээ гэдгийг нэмж оруулж ирж нэлээд өндөр үнээр өгөх ийм бодлого барьж байгаа. Тийм төсөл эхний шатанд явж байгаа. Тэгэхээр энийг бид бодитой үнэлгээгээр авахгүй бол цаашдаа хэтэрхий өндөр үнэлгээтэй, муудсан ийм сав авах юм бол эргэж элэгдэлдээ эдэгдээд дээрээс нь элэгдэл, хорогдлоо хийсний дээр сэргээн босгох зардал гэдэг юмыг дахин дахин Засгийн газраас нэхэх ийм хэмжээнд хүрчихээд байгаа.

Тийм учраас энэ асуудал одоогоор шийдэгдэхгүй жаахан хойшлууштай яваа гэдгийг нэгдүгээрт хэлмээр байна. Хоёрдугаарт, НИК-ээс авсны дараа үнэхээр менежментийн асуудал дээр ч, тэр сэлбэх, шинэчлэх энэ үйл ажиллагааг бүхэл бүтэн бизнес төлөвлөгөөний дагуу явуулахгүй бол болохгүй юм байна лээ. Энэ талаар бид мэргэжлийн хүмүүс аваад мэргэжлийн хүнтэй болсон, дээрээс нь НИК-ийн зарим мэргэжилтний туслалцаатайгаар авсан хойно ямар бодлого явуулах вэ, ямар менежмент хэрэглэх вэ, ямар бизнес төлөвлөгөөтэй ажиллах вэ гэдгийгээ гаргаж 2002 оны бизнес төлөвлөгөөг хийж байгаа. 

Т.Очирхүү: - Засгийн газар дээр ямар ачаалал ирэх юм мөнгөөр нь хэлчих гэж байгаа юм. 

Ж.Бямбаноров: -Одоо шууд шилжүүлж явбал 6 тэрбум төгрөгний сав суулга, 7 тэрбум төгрөгний шатахуун өгнө гэж 14 орчим тэрбум төгрөгний зүйлийг манайд шилжүүлж ирэхээр тооцсон байна лээ. Дээр нь 9 мянган тонн шатахуун өнөөдөр нөхөн бүрдэлт хийгдээгүй байж байгаа. Тэрний үнэ гэхэд 2,7 тэрбум төгрөг наад зах нь байгаа. Эднийг тооцоод үзэх юм бол 20 тэрбум орчим төгрөгний ачаалал шууд ирнэ, цаашдаа үйл ажиллагааг нь аваад явах, өөрөөр хэлбэл урсгал зардлаа даагаад явах энэ тохиолдолд жил болгон 4-5 млрд төгрөг Засгийн газрын нуруун дээр ирэх ийм чиглэл байна лээ.

С.Төмөр-Очир: -2002 оны хүнсний бүтээгдэхүүн тэрийг хэлэхэд хэцүү байгаа байх. Тэрнийг Очирхүү гишүүнд одоо бэлэн биш байгаа бол нэгдэхээс өгчих. Малчдыг хөдөлмөрийн гэрээгээр ажиллуулах талаар бодож байгаа юм бий юу гэсэн.

Т.Очирхүү: - Ядуу зүдүү иргэд хөдөлмөрийн гэрээгээр ажиллах эрх зүйн акт гарч болохгүй юу.

Д.Насанжаргал: - Энэ бас бид нарын саяын Очирхүү гишүүний хэлж байгаа асуудал бид нар анхаарууштай үнэхээр судалж үзэж үнэлэлт дүгнэлт хийх асуудал байна гэдгийг хүлээж авч байна.

Хөдөлмөрийн гэрээний хувьд бид нар малчин өрхийн фермерийн аж ахуйн эрх зүйн үндсийн тухай хуулийн төсөл боловсруулахаар тэр концепци дотор бас гэрээгээр ажиллах ямар нөхцөл байх вэ гэдэг асуудлыг авч үзье гэсэн концепцийнхоо боловсруулалтын юманд явж байгаа.

С.Төмөр-Очир: - Баярлалаа. Хүнс, хөдөө аж ахуйн сайдын мэдээллийг сонслоо. Сайд болон яамны ажилтнуудад баярлалаа.

Манай гишүүд цөөхөн байна. Гэхдээ эцсийн найруулга уншихгүй бол болохгүй байгаа. Яагаад гэвэл өнөөдрийн баталсан хууль, Засгийн газарт эрх олгох тухай хууль, Зарим бараанд нэмэгдсэн өртгийн албан татвар ногдуулахгүй байх тухай хууль хоёр 12 дугаар сарын 1-нээс мөрдөж эхлэх ёстой. Тийм учраас энэний эцсийн редакцийг сонсоё.

Засгийн газарт эрх олгох тухай хууль дээр саналтай гишүүн байна уу. 12 дугаар сарын 1 гэдгээр өөрчилсөн бусад нь хуучнаараа байгаа. Редакци сонслоо.

Зарим төрлийн бараанд нэмэгдсэн өртгийн албан татвар ногдуулахгүй байх тухай хуульд саналтай гишүүн байна уу. Алга байна. Редакци сонслоо.

Өнөөдрийн хуралдааны ажиллагаа дууссаныг мэдэгдье.

